
 

 

 

 

 
 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 53 
 

ᓇᒡᒐᔾᔭᐅ, ᓄᕕᐱᕆ 1, 2010 
 

 

ᖁᑉᐱᕐᓂᓖᑦ 2972ᒥᒃ 3042ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᓄᓇᖃᖅᑳᖅᓯᒪᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)    

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ 
 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

 

ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 

 

 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓄᕕᐱᕆ 1, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 

ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 

ᐃᐊᓕᐊᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, 

ᔮᓂ ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 

ᑕᐃᒪ ᐱᒋᐊᖏᓂᑦᑎᓐᓂ ᑐᒃᓯᐊᓂᒃᑯᑦ 

ᐱᒋᐊᖅᑎᑦᑎᒍᓐᓇᕐᒫᑦ ᐊᐱᕆᔪᒪᓪᓗᒍ ᒥᔅᑕ ᑰᓕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᑦᑎᐊᕙᒃᑯᑦ, 

ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐊᒻᒪᑦᑕᐅᖅ 

ᓄᓇᕗᑦᒥᐅᓕᒫᑦ. 

 

ᑲᑎᒪᔾᔪᑎᑦᑎᓐᓂ ᐊᐃᑉᐸᖓ, 2. ᒥᓂᔅᑕᐃᑦ 

ᐅᖃᐅᓯᖏᑦ. ᐊᖓᔪᖅᑳᖅ ᑕᒑᖅ ᑰᓕ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 224 - 3(2): ᒥᓂᔅᑕ 

ᑕᐹᕐᔪᒃ ᐅᐸᔅᓯᒪᖏᑦᑐᖅ ᒪᓕᒐᓕᐅᕐᕕᒻᒧ 

(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᒫᓐᓇ ᐅᖃᖅᑏ, 

ᐅᖃᕈᒪᓪᓗᖓ ᑖᓐᓇ ᑲᑎᒪᔨᐅᖃᑎᕗᑦ ᒥᔅᑕ ᑕᐹᕐᔪᒃ 

ᑕᒫᓂᑦᑐᓇᔾᔮᖏᒻᒪᑦ ᖃᐅᔨᒪᕙᒌᖁᓪᓗᒋᑦ ᑲᑎᒪᔩᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ ᐄᕙ ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 225 - 3(2): ᓄᑖᖅ 

ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᒃ - 

ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑯᑦ. ᐅᖃᖅᑎᑦᑎᔩ, ᖁᕕᐊᓱᑉᐳᖓ 

ᓇᖏᖅᓯᒍᓐᓇᕋᒪ ᒪᓕᒐᓕᐅᖅᑎᐅᖃᑎᒪ ᐊᑯᓐᖓᕐᓂ 

ᐅᓪᓗᒥ ᓇᓗᓇᐃᖅᓯᓗᖓ ᓴᖅᑭᑕᐅᓂᖓᓄᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᒃ - ᖃᕋᓴᐅᔭᒃᑯᑦ 

ᖃᐅᔨᒋᐊᕐᕕᒃ - ᐃᑭᐊᖅᑭᕕᒻᒥᒃ ᐊᑦᑎᖅᑕᐅᓯᒪᔪᖅ. 
 

ᑖᓐᓇ ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃ ᓴᖅᑭᓚᕿᔪᖅ 

ᐱᔪᒪᔭᐅᓚᐅᖅᑐᖅ ᒪᓕᒃᖢᒍ ᑖᒃᑯᐊ ᖃᓄᒃᑲᓐᓂᖅ 

ᐅᓂᒃᑳᒦᓚᐅᖅᑐᑦ. ᒐᕙᒪᒃᑯᑦ 

ᐱᐅᓯᕚᓪᓕᑎᑦᑎᒐᔭᕆᐊᔅᓴᖏᓐᓂᒃ ᖃᓄᖅ 

ᐅᖃᖅᓯᒪᒻᒪᑕ ᑐᓴᐅᒪᖃᑦᑕᐅᑎᓂᐅᑉ ᒥᒃᓵᓄᑦ ᖃᓄᖅ 

ᑕᒪᓐᓇ ᐱᐅᓯᒋᐊᖅᐹᓕᕈᓐᓇᕐᒪᖔᑦ. ᐊᒻᒪᑦᑕᐅᖅ, 

ᐱᓕᕆᐊᖃᕐᓂᐊᕐᓂᕋᓚᐅᕋᑦᑕ ᑕᒪᑐᒥᖓ 

ᖃᐅᔨᒋᐊᕈᑎᓂᒃ, ᑐᑭᓯᒋᐊᕈᑎᓂᒃ ᑕᒪᑉᑕ ᐸᕐᓇᐅᑎᑦᑕ 

ᐃᓗᐊᓂᑦᑐᓂᒃ. ᐊᒻᒪᓗ ᖃᐅᔨᒋᐊᖅᑎᑦᑎᒋᓪᓗᑕ 

ᐊᓯᔾᔩᓂᐊᕐᓂᑎᓐᓂᒃ ᑕᒪᓐᓇ ᖃᓄᖅ 

ᐱᓕᕆᕙᒻᒪᖔᑦᑎᒍ ᖃᐅᔨᓇᓱᐊᕐᓂᖅ 

ᑐᑭᓯᒋᐊᕈᑎᐅᓂᖅ. ᐊᒻᒪᓗᒃᑕᐅᖅ, ᖃᓄᖅ 

ᑐᓴᕋᓱᖃᑦᑕᕐᓂᕗᑦ ᑕᖅᑲᒃᑯᓇᓐᖓᑦ ᓄᓇᕗᑦᒥᐅᓂᑦ. 

ᑖᓐᓇ ᓄᑖᖅ ᖃᕋᓴᐅᔭᒃᑯᑦ ᖃᐅᔨᓴᕐᕕᒃ, 

ᓄᑖᖑᓂᖅᐹᓂᒃ, ᒫᓐᓇᕐᓂᓴᐅᓂᖅᐹᓂᒃ, 

ᑕᒻᒪᖅᓯᒪᖏᓪᓗᑎᒃ, ᐊᒻᒪᓗ ᑭᖑᕙᖅᓯᒪᖏᓪᓗᑎᒃ 

ᑐᑭᓯᒋᐊᕈᑎᓂᒃ ᓴᖅᑭᑦᑎᖃᑦᑕᓂᐊᕐᒪᑦ ᑕᒪᒃᑯᓂᖓ 

ᐱᓕᕆᐊᑦᑎᓐᓂᒃ ᐊᒻᒪᓗ ᐱᔨᑦᑎᕋᐅᑎᒋᔭᑦᑎᓐᓂᒃ 

ᓄᓇᕗᑦ ᒐᕙᒪᒃᑯᖏᓐᓂᒃ ᐊᐅᓚᑕᐅᔪᓂᒃ, 

ᑕᒪᒃᑯᓇᓐᖓᓪᓗ ᒐᕙᒪᒃᑯᑦ ᐱᓕᕆᕕᖏᓐᓂᒃ.  
 

ᑖᓐᓇ ᑕᑯᒥᓇᖅᑑᒐᓗᐊᖅ, ᐱᐅᓯᕚᓪᓕᑐᒻᒪᕆᐅᓪᓗᓂᓗ 

ᑕᐅᑦᑐᖓ. ᐊᒻᒪᑦᑕᐅᖅ ᑕᒪᓐᓇ ᐊᑑᑎᒋᓂᐊᖅᑕᖓ 

ᐱᐅᓯᕚᓪᓕᓪᓚᕆᒻᒪᑦ ᐊᑑᑎᐅᔪᓐᓇᕐᓂᖓ. ᓄᑖᖑᕗᖅ 

ᑕᕝᕘᓇ ᖁᕕᐊᓇᖅᖢᓂᓗ. 
 

ᐅᖃᖅᑎᑦᑎᔩ, ᐊᒻᒪᓗᒃᑕᐅᖅ, ᑐᓴᓲᖑᒐᑦᑕ 

ᓇᓂᓯᒡᒐᓇᕐᓂᖓᓂᒃ ᑕᒪᒃᑯᓂᖓ ᖃᐅᔨᔭᐅᔪᒪᔪᓂᒃ, 

ᐃᖅᑲᓇᐃᔭᖅᑏᑦ ᓇᐃᓴᐅᑎᖏᓐᓂᖅᑲᐃ ᐱᓗᐊᖅᑐᒥᒃ. 

ᑖᓐᓇᓕ ᑕᕝᕙ ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃ, 

ᐃᑭᐊᖅᑭᕕᒃ, ᐊᑕᖐᔪᓂᒃ ᒫᓐᓇᓕᓴᐅᔪᓂᒃ 

ᓇᓗᓇᐃᕆᔪᓐᓇᓂᐊᖅᑐᖅ ᖃᐅᔨᒋᐊᕐᕕᐅᑐᐊᕈᓂ 

ᐃᖅᑲᓇᐃᔭᖅᑏᑦ ᐅᖄᓚᐅᑎᖏᓐᓂᒃ. ᐊᒻᒪᓗᒃᑕᐅᖅ, 

ᐊᑎᖓ ᒪᓕᓪᓗᒍ ᖃᐅᔨᒋᐊᕐᕕᐅᔪᓐᓇᕐᓂᐊᕐᕆᓪᓗ. 

ᐊᑎᖓ ᓯᕗᓪᓕᐅᓗᒍ ᐅᕝᕙᓘᓐᓂᑦ ᐊᑎᕈᓯᖓ ᑕᒪᐅᓇ, 

ᐊᒻᒪᓗ ᐃᖅᑲᓇᐃᔮᖓᑕ ᓇᓗᓇᐃᒃᑯᑕᖓᒍᑦ 

ᐅᕝᕙᓘᓐᓃᑦ ᓇᒥ ᐊᓪᓚᒡᕕᖕᒥ ᐃᖅᑲᓇᐃᔭᕐᒪᖔᑦ, 

ᐅᕝᕙᓘᓐᓃᑦ ᓇᒥ ᓄᓇᒥ ᐃᖅᑲᓇᐃᔭᕐᒪᖔᑦ. ᑕᒪᒃᑯᐊ  

ᑕᕝᕙ ᐃᑲᔫᑎᖃᓪᓚᕆᓐᓂᐊᖅᑐᑦ ᑕᒪᒃᑯᓄᖓ 

ᐃᖅᑲᓇᐃᔭᖅᑏᑦ ᖃᐅᔨᒋᐊᕐᕕᒋᓇᓱᓪᓗᒋᑦ 

ᐃᖅᑲᓇᐃᔭᖅᑏᑦ ᓇᒻᒦᒻᒪᖔᑕ. ᕿᓚᒥᑯᓪᓗ 

ᓇᓂᔭᔅᓴᐅᓂᖅᓴᐅᓕᕐᓗᑎᑦ. ᐊᒻᒪᓗ ᓇᓗᓇᐃᕆᐊᔅᓴᖅ 

ᐱᒻᒪᕆᐅᕗᖅ, ᐅᖃᖅᑎᑦᑎᔩ, ᑖᓐᓇ ᖃᕋᓴᐅᔭᒃᑯᑦ 

ᖃᐅᔨᒋᐊᕐᕕᒃ ᐱᔭᕇᖅᓯᒪᔪᐃᓐᓇᐅᖏᓐᓇᔾᔮᖏᒻᒪᑦ. 

ᑕᐃᒪᓐᖓᓕᒫᖅ ᐋᖅᑭᑦᑕᐅᖏᓐᓇᕆᐊᖃᖃᑦᑕᓂᐊᕐᒪᑦ 

ᐊᓯᔾᔨᐸᓪᓕᐊᓗᓂ: ᑕᖅᑭᑕᒫᑦ, ᐱᓇᓱᐊᕈᓯᖅᑕᒫᑦ 

ᐃᓛᓐᓂᓗ ᖃᐅᑕᒫᑦ ᐃᓗᐊᓃᑦᑐᑦ ᑖᒃᑯᐊ 

ᖃᐅᔨᒋᐊᕈᑏᑦ ᓴᖅᑭᐸᓪᓕᐊᖃᑦᑕᓂᐊᕐᒪᑕ.  

 

ᐊᒻᒪᓗᑦᑕᐅᖅ, ᑕᒪᓐᓇ ᓯᕗᓕᖅᐹᑐᐃᓐᓇᐅᒋᕗᖅ. 

ᑕᐃᒪᓕ ᑭᖑᓪᓕᕐᒥ ᐃᓚᒋᐊᕈᑕᐅᓇᔭᖅᑐᑦ 

ᐅᑯᐊᖑᓂᐊᖅᑐᑦ: ᑖᒃᑯᐊ ᐃᓗᐊᓃᑦᑐᑦ 

ᐃᖅᑲᓇᐃᔭᕐᕕᒻᒧᑦ ᐱᓕᕆᕝᕕᓕᒫᑦ 

ᑕᑯᔅᓴᐅᑎᐊᕐᓂᖅᓴᐅᓗᑎᑦ; 

ᐊᑕᐅᑦᑎᑰᕐᓂᖅᓴᐅᔪᓐᓇᓕᕐᓗᑎᓪᓗ 

ᕿᓂᕐᕕᐅᔪᓐᓇᕐᓗᑎᑦ; ᐊᒻᒪᓗ ᑖᓐᓇ ᕿᕐᓂᕋᓱᐊᕐᓗᓂ 

ᕿᓂᕋᕐᓂᓂᖅᓴᐅᓕᕐᓗᑎᑦ ᑕᕝᕙᓂ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᒋᔭᖏᑕ ᐃᓗᐊᓂ. ᑕᒪᒃᑯᓂᖓ 

ᐱᔨᑦᑎᕋᐅᑎᓂᑦ ᕿᓂᖅᑕᖏᓐᓂ ᒪᓕᓪᓗᒋᑦ. 

ᐊᒻᒪᑦᑕᐅᖅ, ᖃᖓᑐᐃᓐᓇᖅ ᓇᓂᓯᔪᒪᓕᕌᖓᒥ 

ᐊᑐᐃᓐᓇᐅᓂᖅᓴᐅᓗᑎᑦ, ᐊᒻᒪᓗ ᒐᕙᒪᒃᑯᓐᓄᑦ 

ᑭᓱᑐᐃᓐᓇᐃᑦ ᖃᐅᔨᒋᐊᖅᑕᐅᔪᒪᔪᑦ 

ᐊᑐᐃᓐᓇᐅᓂᖅᓴᐅᓕᕐᓗᑎᑦ ᑭᒃᑯᓐᓄᑐᐃᓐᓇ. ᑕᕝᕘᓇ 

ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃᑯᑦ.  
 

ᐊᒻᒪᓗᑦᑕᐅᖅ, ᐅᖃᖅᑎᑦᑎᔩ, ᑕᐃᒪᑦᑕᐅᖅ ᑭᓯᐊᓂ 

ᑕᒻᒪᖅᓯᒪᓐᖏᑦᑎᐊᕋᓗᐊᕐᒪᖔᑕ 

ᖃᐅᔨᒪᔪᓐᓇᕐᓂᐊᕋᑦᑎᒍ ᐱᕕᖃᖅᑎᑦᑎᒍᑦᑕ 

ᑐᓴᕐᕕᖃᕐᓗᑕ ᑭᐅᖃᑦᑕᕐᓗᑕᓗ ᑕᖅᑳᖔᖅᑐᓂᑦ, 

ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂ, 

ᐋᖅᑭᒋᐊᕈᑎᓂᑦ, ᐊᒻᒪᓗᑦᑕᐅᖅ ᐃᓱᒪᒋᔭᖏᓐᓂ 

ᑕᕝᕗᖓ ᖃᕋᓴᐅᔭᒃᑯᑦ ᑎᑎᕋᕐᕕᒃᑯᑦ  

info@gov.nu.ca ᐅᕝᕙᓘᓐᓃᑦ ᐅᖄᓚᐅᑎᒃᑯᑦ 1-

877-212-6438-ᒧᑦ. ᑕᕝᕗᖓ 

ᐅᖄᓚᔪᓐᓇᖃᑦᑕᓂᐊᖅᑐᑦ.  
 

ᐅᖃᖅᑎᑦᑎᔩ, ᑖᓐᓇ ᐱᐅᓯᕚᓪᓕᑐᒻᒪᕆᐅᔪᖅ, ᑕᐃᓐᓇ 

ᐱᑐᖃᐅᓂᖅᓴᐅᓚᐅᖅᑐᖅ ᓴᓂᐊᓂ ᑕᐅᑐᓐᖑᐊᖅᖢᒍ. 

ᑖᒃᑯᐊᓗ ᓄᓇᕗᒻᒥᐅᓂᑦ ᑕᑯᔭᐅᔪᒪᓚᐅᖅᑐᑦ ᒪᓕᒃᖢᒋᑦ. 

ᑖᓐᓇ ᑕᕝᕙ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒃ ᐃᓚᑐᐃᓐᓇᖓ 

ᖃᓄᖅ ᒐᕙᒪᕗᑦ ᐱᐅᓯᕚᓪᓕᖅᑎᒋᒻᒪᖔᖅ 

ᑐᓴᐅᒪᑎᑦᑎᖃᑦᑕᓂᐊᕐᓂᕋᖅᓯᒪᓂᕗᑦ ᒪᓕᒃᖢᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ  
 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᒥᓂᔅᑕᐃᑦ ᐅᖃᐅᓯᖏᑦ. ᑖᓂᐅᓪ ᓯᐅᑦᓴᒃ.  

ᐃᖅᑲᓇᐃᔭᖅᑐᓕᕆᔨᒃᑯᑦ - ᓄᑖᖅ 

ᐊᐅᓚᓂᖏᓐᓄᑦ ᐋᖅᑭᔅᓯᒪᓂᖓ  (ᓯᐅᑦᓴᒃ) 

 

ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕼᐊᓘᕈᒪᓪᓗᒋᑦ 

ᓂᕈᐊᖅᑕᐅᕕᒋᓯᒪᔭᓐᓂ ᐊᕐᕕᐊᕐᒥᐅᑦ, 

ᓄᓇᕗᒻᒥᐅᑕᑯᓗᐃᓪᓗ.  

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᓇᓗᓇᐃᖅᓯᒍᒪᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᐊᕆᔭᖏᓐᓂᒃ. ᐃᑲᔪᖅᑐᐃᓂᕆᔭᖏᓐᓂᒃ 

ᓯᕗᓕᖅᑎᐅᓂᕐᒧᑦ ᓄᓇᕗᒻᒥ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᓂᑦ ᐃᖅᑲᓇᐃᔭᖅᑎᖃᑦᑎᐊᖁᓪᓗᑕ.  

 

ᐅᖃᖅᑏ, ᐱᓕᕆᕝᕕᕗᑦ ᒫᓐᓇᕋᑖᖅ ᒐᕙᒪᒃᑯᑦ 

ᐊᐅᓚᓂᖏᓐᓂ ᑮᓇᐅᔭᓕᕆᔾᔪᓯᖏᓐᓂᓪᓗ 

ᑲᑎᒪᔨᕋᓛᖏᓐᓄᑦ ᓵᖓᓅᕋᑖᓚᐅᕐᒪᑕ 

ᐅᓂᒃᑳᖃᖅᑐᑎᑦ 2010-ᒥ ᑕᒻᒪᖅᓯᒪᔪᖅᓯᐅᖅᑎᐅᑉ 

ᖃᐅᔨᓴᓚᐅᖅᑕᖏᓐᓂ ᐃᖅᑲᓇᐃᔭᖅᑐᓕᕆᓂᕐᒥ, 

ᐊᒻᒪᓗ ᑖᒃᑯᐊ ᕿᒥᕐᕈᓪᓗᒋᑦ ᓇᐅᒃᑯᑦ 

ᐋᖅᑭᒋᐊᖅᑐᔅᓴᐅᒻᒪᖔᑕ ᐊᑐᓕᖁᔨᔾᔪᑎᖏᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᑦᑐᒋᑦ.  

 

ᐅᖃᖅᑏ, ᐃᖅᑲᐅᒪᔪᔅᓴᐅᒻᒪᑕ ᒪᓕᒐᓕᐅᖅᑏᑦ 

ᐊᕐᕌᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓚᖓ 

ᖃᐅᔨᓴᖅᑕᐅᓚᐅᕐᒪᑦ. ᑖᒃᑯᐊ ᐊᔪᓐᖏᓐᓂᖏᑦ 

ᐱᔨᑦᓯᖅᑏᑦ ᐃᖅᑲᓇᐃᔭᖅᑎᕗᑦ 

ᖃᐅᔨᓴᖅᑕᐅᓚᐅᖅᑐᑎᑦ ᖃᓄᑎᒋᓪᓗ 

ᐱᐊᓚᑎᒋᖕᒪᖔᑕ. ᖃᓄᕐᓕ ᐃᑲᔪᖅᐸᒻᒪᖔᑕ 

ᕿᓂᓕᕋᐃᒐᑦᑕ, ᐱᕚᓪᓕᔅᓯᑎᓐᓂᐊᓕᕋᐃᒐᑦᑕ 

ᐃᖅᑲᓇᐃᔭᖅᑎᒋᔪᒥᓇᖅᑐᓂᓪᓗ 

ᐃᖅᑲᓇᐃᔭᖁᒍᒥᓇᖅᑐᓂᑦ, ᖃᓄᖅ 

ᑎᒍᒥᐊᖏᓐᓇᕈᓐᓇᕐᒪᖔᑎᒍ ᑲᑐᔾᔨᖃᑎᒌᑦᑎᓐᓂ 

ᒐᕙᒪᒃᑯᓐᓂ.  

ᐅᖃᖅᑏ, ᐋᖅᑭᒋᐊᖅᑕᐅᓚᐅᕐᓂᖓ 

ᐊᓯᔾᔩᓯᒪᓐᖏᑎᐊᖅᑐᖅ ᑮᓇᐅᔭᖅᑐᕈᑎᔅᓴᑦ 

ᐊᐅᓚᓂᖏᓐᓂ - ᐅᓄᖅᓯᒋᐊᕋᑎᑦ 

ᒥᑭᓪᓕᒋᐊᕋᑎᓪᓗ ᐃᓂᖏᑦ ᐊᒥᓲᓂᖏᑦ. ᐊᒻᒪᓗ 

ᑐᕌᒐᖃᖅᑐᑕ ᐱᒻᒪᕆᐅᔫᑎᐅᓂᖅᐹᖑᔪᓂᑦ 

ᓄᓇᕗᒻᒥᐅᓂᑦ ᐃᖅᑲᓇᐃᔭᖅᑎᑎᓐᓄᑦ, ᐱᓗᐊᖅᑐᒥ 

ᐃᑲᔪᖅᑐᐃᔪᒥᑦ ᐃᓚᖓᓂ 23 ᓄᓇᕗᒻᒥ 

ᓄᓇᑖᕈᑎᐅᓯᒪᔪᖅ ᐊᖏᕈᑎᖓᓂ. ᑖᒃᑯᐊ 

ᐋᖅᑭᒋᐊᖅᑕᐅᒻᒪᑕ ᐱᔨᑦᓯᖅᑕᕗᑦ 

ᑲᑐᔾᔨᖃᑎᒋᓂᖅᓴᐅᓂᓕᖅᑐᒋᑦ ᓇᐅᒃᑯᑦ 

ᐋᖅᑭᒋᐊᕆᐊᖃᕐᒪᖔᑕ ᓄᓇᕗᒻᒥ 

ᓄᓇᑖᖃᑕᐅᓯᒪᔪᑦ 

ᐃᖅᑲᓇᐃᔭᖅᑎᒋᓂᖅᓴᐅᓕᖁᓪᓗᑎᒍᑦ. 

 

ᐅᖃᖅᑏ, ᓂᕆᐅᑉᐳᒍᑦ 

ᐊᑐᓕᖅᑎᑦᑎᕙᓪᓕᐊᓂᐊᕋᔅᓴᖅ ᓄᑖᓂᑦ 

ᐊᐅᓚᓂᐅᓂᐊᖅᑐᓂᑦ ᑕᒫᓂ 

ᐊᖏᔪᖅᑲᐅᑎᖃᕐᕕᓐᓂᑦ ᓯᕗᓕᖅᑎᓂᑦ 

ᒥᐅᓂᕆᔨᐅᔪᓄᓪᓗ, ᑕᒪᑦᑕ ᐃᓗᐊᒍᑦ 

ᐸᕐᓇᐅᑎᓕᐊᖑᓚᐅᖅᑐᑦ ᓯᕗᓪᓕᐅᔾᔭᐅᖁᔭᐅᔪᑦ 

ᒐᕙᒪᒃᑯᓐᓂᑦ ᐱᒋᖁᐊᖅᑎᖅᑕᐅᕙᓪᓕᐊᓕᖁᓪᓗᒋᑦ 

ᐃᖅᑲᓇᐃᔭᖅᑐᓕᕆᓂᕐᒥᑦ. ᐸᕐᓇᐅᑏᑦ 

ᐋᖅᑭᓱᖅᑕᐅᓚᐅᕐᒪᑕ ᐃᑲᔪᖅᓱᐃᔾᔨᑎᐅᒋᐊᖁᓪᓗᒋᑦ 

ᐃᖅᑲᓇᐃᔭᖅᑎᑎᓐᓄᑦ ᐱᓕᕆᕝᕕᖏᓐᓂᑦ 

ᐋᖅᑭᒋᐊᖅᑕᐅᕿᖁᓪᓗᒋᑦ. ᐱᓗᐊᖅᑐᒥᑦ, ᐅᖃᖅᑏ, 

ᐃᓄᐃᑦ ᐃᖅᑲᓇᐃᔭᖅᑎᒋᓂᐊᖅᑕᕗᑦ 

ᒐᕙᒪᒃᑯᑎᓐᓂᑦ ᐅᓄᖅᓯᕚᓪᓕᑎᓐᓇᓱᓐᓂᐊᕋᑦᑎᒍᑦ.  

 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃ 

ᐅᖃᐅᓯᖏᑦ. ᒥᓂᔅᑕ ᓗᐊᓐ ᑯᓱᒐᖅ. 

ᓄᓇᓕᓕᕆᔨᒃᑯᑦ ᐊᒻᒪ ᒐᕙᒪᓕᕆᔨᒃᑯᑦ 

ᐱᔨᑦᑎᖅᑏᑦ ᐊᔪᖏᒍᑎᖃᓂᕐᒧᑦ 

ᐃᓕᓐᓂᐊᓂᕐᒧᑦ ᐃᑲᔫᑏᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᑉᓗᑯᓪᓗ ᑐᓵᔪᑦ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᑦᑎᐊᖅᑐᖓ 

ᑐᓴᖅᑎᑦᑎᒋᐊᔅᓴᖅ ᓄᓇᓕᓐᓂ ᒐᕙᒪᒃᑯᒥᓐᓄ 

ᐱᔨᑦᑎᖅᑕᖏᓐᓂᑦ ᓯᓚᑦᑐᖅᓴᕐᕕᓐᓄᑦ 

ᖁᕙᓯᓐᓂᖅᓴᓄᓪᓗ ᐃᓕᓐᓂᐊᕈᒪᔪᓄᑦ 

ᐃᑲᔫᑎᔅᓴᓂᒃ: ᑐᓂᔭᐅᓚᐅᖅᑐᑦ 39-ᖑᓪᓗᑎᑦ, 

ᑲᑎᑦᑐᒋᑦ $71,000-ᓂᑦ 25-ᓄᑦ ᐃᓕᓐᓂᐊᖅᑎᓄᑦ 

ᐃᓕᓐᓂᐊᕈᒪᔪᓄᓗᑦ ᐊᑭᓕᐅᑎᐅᓂᐊᖅᑐᑦ. 

 

ᐅᖃᖅᑏ, ᓇᓗᓇᐃᕆᐊᕈᒪᓴᓪᓗᒋᑦ 25-ᓂᑦ 

ᐃᓕᓐᓂᐊᖅᑎᓂᑦ 17 ᓄᓇᑖᖃᑕᐅᓯᒪᔪᑦ 

ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖓᓂᑦ. 

ᐱᔭᕆᐊᑐᔪᓂᑦ ᐃᓕᓐᓂᐊᖅᑐᑦ 

ᖃᐅᔨᒪᔨᒻᒪᕆᐅᓂᕐᒧᑦ. ᐃᓕᓐᓂᐊᖅᑐᑦ ᐅᑯᓂᖓ; 

ᐊᐅᓚᔪᓐᓇᐅᑏᑦ ᓴᓇᔭᐅᔾᔪᓯᖏᓐᓂᑦ, 

ᑐᓴᒐᒃᓴᓕᕆᓂᕐᒥᑦ, ᖃᕋᓴᐅᔭᓕᕆᓂᕐᒥᑦ, ᓄᓇᓕᓐᓂ 

ᐱᓕᕆᔨᐅᓂᖅ, ᐸᕐᓇᐃᓂᕐᒥᑦ ᓇᒻᒥᓂᖃᓂᕐᒧᑦ, 

ᖃᑦᑎᕆᔨᐅᓂᕐᒧᑦ, ᐊᒻᒪ ᓄᓇᓕᕆᔨᐅᓂᕐᒧᑦ. ᑖᒃᑯᐊ 

ᓯᓚᑦᑐᓴᕐᕈᑎᒍᑦ ᐃᓕᓐᓂᐊᖅᑕᐅᔪᓐᓇᖅᑐᑦ. 

 

ᑖᒃᑯᐊ ᐱᑎᑕᐅᓚᐅᖅᑐᑦ: 

  

 ᓄᓇᕗᒻᒥ ᓄᓇᑖᖃᑕᐅᓯᒪᔪᑦ 

ᐱᖃᑕᐅᓪᓗᑎᑦ  

 ᐊᒻᒪᑦᑕᐅᖅ ᐊᐃᑉᐸᖓ ᓄᓇᕗᑦ ᓯᓚᑖᓂ 

ᓄᓇᑖᖃᑕᐅᓯᒪᔪᖅ ᐊᑎᖃᖃᑕᐅᔪᑦ 

ᐃᓕᓐᓂᐊᕆᐊᕈᒪᔪᑦ ᖃᓪᓗᓈᓄᑦ 

ᓄᓇᕗᒻᒦᑐᓐᓇᖏᓐᓂᖏᓐᓄᑦ 

ᐱᑎᑕᐅᓪᓗᑎᑦ  

 ᐱᖓᔪᐊᓪᓗ ᓄᓇᑖᖃᑕᐅᓯᒪᔪᑦ ᓄᓇᕗᑦ 

ᐃᓗᐊᓂ ᐃᓕᓐᓂᐊᕈᒪᔪᑦ.  

ᑖᒃᑯᐊ ᐊᕕᑦᑐᖅᓯᒪᓪᓗᑎᑦ ᓯᕗᓪᓕᖅᐹᖓᓐᓂᑦ 

ᑎᓴᒪᖓᓐᓄᑦ ᐃᓕᓐᓂᐊᖅᑐᑦ:  

 

 ᓯᕗᓪᓕᖅᐹᖓᓂᑦ ᐊᕐᕌᒍᒥ, $2,500 

 ᐊᐃᑉᐹᓂ, $3,000 

 ᐱᖓᔪᐊᓐᓂᒃ, $4,000  

 ᑎᓴᒪᖓᓐᓂᑦ, $5,000.  

 

ᑕᐃᒫᒃ ᑭᖑᓕᕇᑦᑐᑎᑦ ᐱᑎᑕᐅᖃᑦᑕᓂᐊᕐᒪᑕ. 

ᑲᑎᒪᔨᕋᓛᑦ ᑕᓪᓕᒪᐅᓪᓗᑎᑦ ᓄᓇᓕᕆᔨᒃᑯᑦ 

ᒐᕙᒪᒃᑯᓂᓪᓗ ᐱᓕᕆᕝᕕᖓᓂᑦ ᕿᒥᕈᖃᑦᑕᖅᑐᑦ 

ᓇᓪᓕᐊ ᐱᑎᑕᐅᓂᐊᕐᒪᖔᑦ. ᑮᓇᐅᔭᑦ 

ᐊᑐᕈᒫᓂᐊᖅᑐᑦ $80,000 ᐊᕐᕌᒍᑕᒫᑦ. ᐊᒻᒪᑦᑕᐅᖅ 

ᑖᒃᑯᐊ ᐅᓄᕐᓂᖏᑦ ᐊᖑᒻᒪᑎᓐᖏᑐᐊᕈᑎᑦ 

ᐊᑭᓕᕆᐊᓕᖏᓐᓄᑦ ᔮᓐᓄᐊᕆᐅᓕᕋᐃᒻᒪᑦ 

ᕿᒥᕈᔭᐅᒃᑲᓂᖅᐸᑦᑐᑦ. 

 

ᐅᖃᖅᑏ, ᑖᒃᑯᐊ ᓇᓗᓇᖏᑦᑐᖅ ᑮᓇᐅᔭᑎᒍᑦ 

ᐃᑲᔪᕐᓂᖃᓪᓚᕆᓐᓂᐊᕐᒪᑦ ᓄᓇᕗᒻᒧᓪᓗ 

ᐅᑎᓛᖅᑐᑎᑦ ᐃᖅᑲᓇᐃᔭᖅᑎᔅᓴᓐᖑᕐᓗᑎᑦ 

ᐊᔪᖏᑦᓯᐊᓕᕐᓗᑎᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓗᑎᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃ 

ᐅᖃᐅᓯᖏᑦ. ᒥᓂᔅᑕ ᕼᐊᓐᑐ ᑐᑐ. 

 

ᐊᖓᔪᖅᑳᑉ ᐅᖃᐅᓯᖓ 228 - 3(2): 

ᐱᕙᓪᓕᐊᓂᖓ ᐃᖅᑲᓇᐃᔮᓂᑦ 

ᐱᕙᓪᓕᐊᑎᑦᑎᓂᕐᒧᑦ ᐱᔨᑦᑎᖅᑕᑦ (ᑐᑐ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓂᓪᓕᕈᒪᓯᒻᒥᔪᖓ 

ᑐᓴᖅᑎᑦᑎᒋᐊᕈᒪᓪᓗᖓ ᑕᕝᕙᓂ 

ᐃᖅᑲᓇᐃᔭᕐᓇᓕᕆᓂᕐᒥᑦ ᐱᕙᓪᓕᐊᓯᒪᔪᓂᑦ. 

ᖃᐅᔨᒪᒐᑦᓰᓛᒃ ᑎᓕᔭᐅᔾᔪᑎᒋᓯᒪᔭᑦᑕ ᓄᓇᕗᒻᒥ  

ᐃᓕᓐᓂᐊᕐᓂᓕᕆᔨᒃᑯᑦ ᑎᓕᔭᐅᓯᒪᒻᒪᑕ 

ᐱᓕᒻᒪᔅᓴᐃᔨᐅᖁᔭᐅᓪᓗᑎᑦ, 

ᐊᔪᕈᓐᓃᖅᓴᐃᔨᐅᖁᔭᐅᓪᓗᑎᑦ. 

ᐃᖅᑲᓇᐃᔮᕆᔭᐅᔾᓲᒍᒪᔪᑦ ᐃᖅᑲᓇᐃᔭᖅᑎᑎᓐᓄᑦ 

ᓄᓇᕗᒻᒥ ᐊᔾᔨᒌᖏᑦᑐᕈᓘᔭᕐᓂᑦ 

ᐱᓕᒻᒪᔅᓴᕈᓐᓇᕋᑦᑎᒍᑦ ᐃᓕᓐᓂᐊᕐᕕᑎᒍᑦ.  

 

ᐅᖃᖅᑏ, ᒫᓐᓇᕋᑖᖅ ᐃᓕᓐᓂᐊᖅᑐᓕᕆᔨᒃᑯᑦ, 

ᑲᑐᔾᔨᖃᑎᖃᖅᑐᑎᑦ ᓄᓇᕗᒻᒥᐅᓂᑦ, 

ᐱᕚᓪᓕᑎᑦᑎᓇᓱᓚᐅᕐᒪᑕ ᓄᓇᕗᒻᒥᐅᑦ 

ᐊᑐᐃᓐᓇᖃᕐᓂᖅᓴᐅᓕᖁᓪᓗᒋᑦ. 

ᑲᑎᑐᔾᔨᖃᑎᒋᓯᒪᔭᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ, 

ᓄᓇᕗᒻᒥᓗ ᓯᓚᑦᑐᖅᓴᕐᕕᒃᑯᑦ ᐋᖅᑮᔪᒪᓪᓗᑕ 

ᐱᕙᓪᓕᐊᔾᔪᑎᔅᓴᓂᑦ ᐃᓕᓐᓂᐊᕐᓂᒃᑯᑦ ᓄᓇᕗᑦ 

ᓯᓚᑦᑐᖅᓴᕐᕕᖓᓂ. ᑖᓐᓇ ᐃᓕᓐᓂᐊᖅᑕᐅᓂᐊᖅᑐᖅ 

ᐃᖅᖃᓇᐃᔮᔅᓴᓂᑦ ᕿᓂᖅᑎᐅᖃᑦᑕᓂᐊᖅᑐᑦ, 

ᐱᕙᓪᓕᐊᔪᓕᕆᔨᐅᓂᐊᖅᑐᑦ, ᖃᐅᔨᒪᔪᒻᒪᕆᐅᓗᑎᑦ 

ᐱᓕᒻᒪᓴᑦᑕᐅᓚᖓᒻᒪᑕ ᐃᓕᓐᓂᐊᖅᑎᑕᐅᓗᑎᑦ 

ᐃᑲᔪᖃᑦᑕᓂᐊᕐᖓᑕ ᐃᖅᑲᓇᐃᔮᔅᓴᓯᐅᖅᐸᑦᑕᑐᓂᑦ. 

CDO-ᖑᓂᕋᖅᑕᐅᔪᑦ ᐱᕙᓪᓕᐊᔪᓕᕆᔩᑦ ᓄᓇᓕᓐᓂ 

ᐃᑲᔪᖃᑦᑕᓚᖓᒻᒪᑕ ᐊᓯᖏᓐᓂᑦ 

ᐃᖅᑲᓇᐃᔭᖅᑎᔅᓴᐅᔪᒪᔪᓂᑦ ᑕᕝᕗᖓ 

ᐃᓕᓐᓂᐊᖃᑕᐅᒐᔭᒍᒪᒐᔭᓐᖑᐊᖅᑐᓂᑦ 

ᕿᓂᖅᐸᓪᓗᑎᑦ. 

 

ᑖᒃᑯᐊᓗ ᐱᕙᓪᓕᐊᔪᓕᕆᔨᐅᔪᑦ 

ᐃᖅᑲᓇᐃᔭᖅᑎᔅᓴᓂᑦ ᕿᓂᕈᔾᔨᔨᐅᓂᐊᖅᑐᑦ. 

ᐋᖅᑭᑦᓱᐃᔨᓄᑦ ᐱᓕᕆᐊᖑᓚᐅᖅᑐᑦ 

ᑲᑐᔾᔨᖃᑎᖃᑦᑐᑎᒃ ᐃᓕᓐᓂᐊᕐᓂᓕᕆᔨᒃᑯᑦ 

ᓄᓇᕗᑦᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ, 

ᐃᖅᑲᓇᐃᔭᖅᑐᓕᕆᔨᒃᑯᓪᓗ. ᐊᑐᓕᖅᑎᑕᐅᓂᖏᑦ 

ᐸᕐᓇᐅᑏᑦ ᐅᑭᐅᖅ ᐋᖅᑭᓱᖅᑕᐅᓂᐊᖅᑐᑦ. 

ᓇᓗᓇᐃᖅᓱᖅᑕᐅᓗᑎᓪᓗ ᑲᒪᒋᒋᐊᓕᖏᑦ, 

ᐱᒋᐊᖅᑎᑕᐅᓂᐊᖅᑐᓪᓗ ᖃᓄᐃᓕᖓᓂᐊᕐᒪᖔᑕ 

ᓄᓇᕗᑦᒥᐅ ᐃᖅᑲᓇᐃᔮᕆᔅᓲᔭᕈᒪᔭᖏᓐᓂᒃ 

ᐊᑐᐃᓐᓇᖃᓐᓂᖅᓴᐅᓕᖁᓪᓗᒋᑦ. 

 

ᐊᒻᒪ ᑭᖑᓪᓕᖅᐹᖅ, ᐅᖃᖅᑏ, ᑖᓐᓇ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᑖᖅᐸᓕᐊᑦᓯᐊᕈᒪᓗᐊᕋᑕ ᓄᓇᕗᑦᒥ  

ᐸᕐᓇᐅᑎᓕᐅᕐᓂᒃᑯᑦ ᓄᓇᕗᑦᒥ ᐃᖅᑲᓇᐃᔭᖅᑏᑦ 

ᕿᓂᕐᕕᒃᓴᐃᑦ ᐸᕐᓇᒃᑕᐅᓯᒪᓂᖏᑦ ᐱᓕᒻᒪᔅᓯᒪᔪᓂᒃ 

ᑲᑎᒪᔨᕋᓛᑕᖃᒻᒪᑦ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᒻᒪᔅᓴᐃᔨᒃᑯᓪᓗ ᑲᓇᑕᒥ ᓄᓇᖃᖅᑳᖅᓯᒪᔪᓪᓗ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ, assets-

ᖑᕋᖅᑕᐅᕙᑦᑕᑦ ᑲᑐᔾᔨᖃᑎᒌᓪᓗᑎᒃ ᐃᓐᓇᕐᓂᒃ 

ᐱᓕᒻᒪᔅᓴᐃᓂᐊᕐᖓᑕ ᑮᓇᐅᔭᖃᑦᑎᑕᐅᓂᖏᑎᒍᑦ 

ᑲᑐᔾᔨᖃᑎᒌᖏᑎᒍᑦ. ᓇᓗᓐᖏᓯᐊᖅᑐᒍ ᑖᒃᑯᐊ 

ᓄᓇᕗᒻᐅᑕᐅᑉ ᐱᕚᓪᓕᕈᑎᔅᓴᕆᓂᐊᕐᒪᒋᑦ. 

 

ᐅᖃᖅᑏ, ᓇᓗᓇᓐᖏᓯᐊᕐᒪᑦ ᑖᒃᑯᐊ ᓄᓇᕗᑦᒥᐅᑦ 

ᓴᓐᖓᑎᔅᓯᒪᑦᑎᐊᖅᑐᓂᒃ, ᒪᑭᑕᒍᓐᓇᓯᐊᖅᑐᓂᒃ 

ᐃᓕᓐᓂᐊᖅᓯᒪᔪᓂᒃ ᓄᓇᕗᑦᒥᐅᓂᒃ 

ᐃᖅᑲᓇᐃᔭᖅᑎᖃᐅᕐᓂᐊᕐᖓᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᖏᑦ. ᐲᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 229 - 3(2): 

ᐊᓯᔾᔨᖅᑕᐅᓂᖏᑦ ᓇᓗᓇᐃᒃᑯᑎᓂᒃ 

ᑮᓇᐅᓂᕐᒥᓂᒃ ᐊᖁᑦᑐᖅᓯᐅᑎᓪᓘᓐᓃᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒃᑯᑦ, ᖁᓪᓗᖅᑐᒥᐅᑦ ᓄᓇᕗᑦᒥᐅᓪᓗ. 

 

ᐅᖃᖅᑏ, ᐅᖃᐅᔾᔭᐅᖃᑦᑕᕋᒪ ᓇᒻᒥᓂᖃᐅᑦᑐᑦ 

ᓄᓇᕗᑦ ᓯᓚᑖᓂᒃ ᒪᑯᓂᖓ ᐊᖁᑦᑐᖅᓯᐅᑎᑦᑎᓐᓂᒃ 

ᓈᒻᒪᖏᓐᓂᕋᐃᖃᑦᑕᕐᒪᑕ ᐊᐅᑦᑕᔫᓕᖅᓯᒪᔪᓂᒃ 

ᓇᓗᓇᐃᒃᑯᑎᓂᒃ ᑭᓇᐅᓂᑦᑎᓐᓂᒃ. ᑖᓐᓇ 

ᐃᓱᒫᓗᒋᒐᑦᑎᒍ ᓄᓇᕗᑦᒥᐅᑎᒍᑦ 

ᐊᑐᕈᓐᓇᖏᑐᐃᓐᓇᕆᐊᖃᒻᒪᒋᑦ ᓇᓗᓇᐃᒃᑯᑎᓂᒃ 

ᑮᓇᐅᓂᕐᒥᓂᒃ ᐊᖁᑦᑐᖅᓯᐅᑎᑦ ᐅᕝᕙᓘᓐᓃᑦ 

ᖃᖓᑐᓲᒧᑦ ᐃᑭᓂᐊᕐᓗᓂ. ᑖᒃᑯᐊ 

ᐃᓱᒪᔅᓴᖅᓯᐅᕈᑎᒋᓂᐊᕋᑦᑎᒍ ᓇᓖᕌᕈᑎᔅᓴᓂᒃ 

ᐊᓯᔾᔨᖅᑕᐅᔪᓐᓇᕐᒪᖔᑕ ᓄᑖᓂᒃ  

ᐊᖁᑦᑐᖅᓯᐅᑏᑦ ᓚᐃᓴᓐᓯᑖᖑᕙᑦᑐᑦ 

ᐊᔾᔨᓐᖑᐊᖏᓐᓂᒃ ᐊᒻᒪ ᓇᓗᓇᐃᒃᑯᑎᑦᑎᓐᓂᒃ.  

 

ᓇᓗᓇᐃᖅᓯᒍᓐᓇᖅᐳᖓ ᑖᓐᓇ ᐱᑐᖃᐅᓂᖅᓴᐃᑦ 

ᓇᓗᓇᐃᒃᑯᑏᑦ ᑭᓇᐅᓂᓐᓂᒃ ᓄᓇᕗᑦᒥ ᓱᓕ 

ᐊᑐᖅᑕᐅᔪᓐᓇᓂᐊᕐᒪᑕ ᐊᓯᔾᔨᖅᑕᐅᓇᓱᐊᕐᓂᖏᓐᓂ. 

ᑕᐃᓐᓇ ᓄᓇᕗᑦᒥᐅᑦ ᐊᑐᖅᑕᑐᖃᖏᑦ 

ᓇᓗᓇᐃᒃᑯᑎᑕᖃᐃᑦ ᓚᐅᓴᓐᓰᑦ ᐊᔾᔨᓐᖑᐊᓘᓐᓃᑦ 

ᑭᓇᐅᓂᕐᒥᓄᑦ ᓄᑖᓐᖑᖅᑕᐅᓇᓱᐊᕐᓂᖏᓐᓂᒃ 

ᐊᑐᕈᓐᓇᕐᒪᒋᑦ. Motor Vehicles-ᑯᓐᓄᑦ, 

ᓄᓇᓯᐅᓯᕆᔨᒃᑯᓐᓄᑦ ᐊᔾᔨᓕᐅᕆᖃᑦᑕᖅᑐᓄᑦ 

ᐊᑭᓖᒍᑏᑦ ᐊᓯᔾᔨᓂᐊᕐᒪᑕ.  

 

ᓄᑖᑦ ᕿᑐᑦᑐᒐᐅᔭᑦ ᐊᔾᔨᓐᖑᐊᖅ ᐅᕝᕙᓘᓐᓃᑦ 

ᓯᓚᕐᔪᐊᕐᒥᐅᖃᑎᑎᒍᑦ ᖃᖓᑕᓲᒃᑯᑦ 

ᐱᓇᓱᐊᓂᐊᖅᑕᖓ ᐊᓯᔾᔨᖅᑕᐅᑉᐸᑕ 

ᐊᔪᓐᓇᕈᓐᓃᓂᖅᓴᐅᓂᐊᖅᓱᑎᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ. ᒥᓂᔅᑕᐃ 

ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒐᕙᒪᒃᑯᑦ ᐱᔨᑦᑎᕆᐊᓕᖏᓐᓂᑦ 

ᐱᔨᑦᑎᕋᓗᐊᕐᒪᖔᑕ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑉᐳᖓ ᐃᓕᑕᖅᓯᒍᒪᓪᓗᖓ 

ᐃᓕᑕᕆᔭᐅᒋᐊᖃᓗᐊᕐᖑᐊᖅᑐᒥᒃ.  

 

ᐅᖃᖅᑏ, ᒫᓐᓇᕋᑖᖅ ᓂᕈᐊᖅᑕᐅᕕᒋᓯᒪᔭᓐᓂ 

ᐊᖁᑦᑐᖅᓯᐅᑏᑦ ᓚᐃᓴᓐᓰᑦ ᒥᒃᓵᓄᑦ 

ᐅᖃᐅᓯᖃᖃᑦᑕᓚᐅᕋᒪ.  



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᑉᑑᓇ ᑖᓐᓇ ᐃᓕᑕᕆᔪᒪᓪᓗᒍ 

ᑭᐅᑦᓴᐅᑎᒋᓐᓂᓚᐅᕐᒪᑦ ᓄᓇᖃᑎᓐᓂᒃ ᐅᕙᖓ 

ᐃᓱᒫᓘᑎᒋᔭᖓᓂᒃ, ᐊᒻᒪ ᐊᑯᓂᐊᓗᒃ ᑕᖅᑭᓂᒃ 

ᐅᑕᖅᑭᓯᒪᓪᓗᓂ ᑭᐅᑦᓴᐅᑎᒋᓚᐅᕐᒪᒍ.  

 

ᐅᖃᖅᑏ, ᑕᐃᒪᐃᓐᓂᐊᕋᓚᐅᕋᒥ ᓄᓇᓕᓐᓄᑦ 

ᓇᕈᓕᕈᓂ ᐃᑲᔪᖅᑐᐃᓂᐊᕐᓂᕋᖅᑐᓂᒃ ᐊᒻᒪ 

ᐊᑯᓂᐅᓗᐊᖏᑦᑐᖅ ᐅᑕᖅᑭᒋᐊᖃᕐᓂᕐᒪᑦ ᑕᐃᓐᓇ 

ᓄᓇᓂ ᓂᕈᐊᖅᑕᐅᕕᒋᓯᒪᔭᓐᓂ 

ᓚᐃᓴᓐᑖᕈᒪᔪᕕᓂᖅ. 

 

ᐅᖃᖅᑏ, ᒐᕙᒪᒃᑯᑦ ᑕᐃᒫᒃ ᐱᓂᐊᕐᓂᕋᓚᐅᕋᒥ, 

ᒥᓂᔅᑕ ᑕᑉᑑᓇ ᑲᔪᓯᑎᑦᓯᑦᑎᐊᕐᓚᐅᕐᒪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᕐᒧᑦ, ᒥᔅᑕ 

ᐃᐊᓕᐊᑦ. 

ᑭᒡᒐᑐᐃᖅᑎᐊᕐᓂᖅ ᖁᑦᑎᑦᑐᒥᐅᑕᓄᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑉᐳᖓ ᑭᒡᒐᑐᐃᖅᓯᐊᕋᓱᐊᕐᓂᕐᒥᒃ 

ᖁᑦᓯᑦᑐᒥᐅᓂᒃ. 

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᒃ 

ᐱᒋᐊᖅᑎᑦᑎᒍᓐᓇᓚᐅᕋᒪ ᐱᖁᔨᕗᖔᕈᒻᒥᒃ 

ᓂᕈᐊᕐᓂᐅᑉ ᑭᒡᓕᒋᓕᐊᖅᑕᖏᑕ ᕿᒥᕐᕈᔨᒃᓴᖏᓐᓂᒃ. 

ᓇᓗᓐᖏᓯᐊᖅᑐᖓᓗ ᕿᒥᕐᕈᔩᑦ 

ᐱᑦᓯᐊᕖᓐᖓᓂᐊᖅᑐᑦ.  

ᐅᖃᖅᑏ, ᓂᕈᐊᖅᑕᐅᕕᒋᓯᒪᔭᓐᓄᑦ ᓇᕈᓂᐊᕐᓂᖏᑦ 

ᓂᕆᐅᒋᕙᒃᑲ, ᐅᖃᖃᑎᖃᕐᓂᐊᕐᓂᖏᓐᓂᓪᓗ 

ᓄᓇᖁᑎᑦᑎᓐᓂᒃ. ᐅᖃᖅᑏ, ᐊᐅᓱᐃᑦᑐᒥᒃ, 

ᖃᐅᓱᐃᑦᑐᒥᐅᓪᓗ ᐃᒻᒥᓂᒃ ᓂᕈᐊᖅᑕᐅᕕᒋᓯᒪᔭᒥᓂᒃ 

ᓄᓇᒥᓐᓄᑦ ᓂᕆᐅᓐᓂᖃᒻᒪᑕ ᐊᑯᓂᐊᓗᒃ. 

 

ᐅᖃᖅᑏ, ᑕᐃᒫᑦᑕᐅᖅ ᐃᓕᑕᖅᓯᓯᒪᓪᓗᑕ 

ᖁᑦᓯᑦᑐᒥᐅᑕᐃᑦ ᒥᑭᑦᑑᑕᐅᒐᓗᐊᖅᑐᑎᒃ ᓄᓇᖏᑦ, 

ᑭᓯᐊᓂᓕ, ᐅᖃᖅᑏ, ᑖᓐᓇ ᐅᑦᔨᕆᔭᐅᓯᒪᒻᒪᑦ 

ᑕᓯᐅᔭᕐᔪᐊᖅ ᓂᕈᐊᖅᑕᐅᕕᒋᓯᒪᔭᖓᑕ ᑭᓪᓕᖓᓂᒃ. 

ᐅᔾᔨᕈᓱᔅᓯᒪᒻᒥᒻᒪᑕ ᑕᐃᒫᑦᑕᐅᖅ ᑭᓪᓕᖏᑦ 

ᐊᕕᑦᑐᖅᓯᒪᓂᖓᑕ ᑕᐃᒪᐃᓕᖓᓪᓗᓂ.  

 

ᑕᐃᒫᑦᑕᐅᖅ ᖁᑦᑎᑦᑐᒥᐅᑦ 

ᓂᕈᐊᖅᑕᐅᕕᖃᕐᓂᕆᔭᖏᑦ 

ᐊᕕᔅᓯᒪᔭᐅᖁᔭᐅᒐᓗᐊᕐᖓᑕ ᖁᑦᑎᑦᑐᒥᐅᒃ. 

ᐊᔾᔨᐅᓐᖏᑦᑎᐊᖅᑐᒥ ᓄᓇᖃᕐᒪᑕ ᒐᕙᒪᒃᑯᓐᓄᑦ 

ᖃᐅᔨᒪᔭᐅᑦᓯᐊᖅᑐᑎᑦ. ᐅᖃᖅᑏ, ᓄᓇᓐᖑᐊᑎᒍᑦ 

ᐅᖓᓯᑦᑑᑕᐅᓂᖏᓐᓄᑦ ᖁᑦᑎᑦᑐᒥᐅᑦ 

ᓇᓗᓇᓐᖏᑎᐊᕐᒪᑕ.  

 

ᐅᖃᖅᑏ, ᑖᒃᑯᐊᓗ ᐊᑯᓪᓕᕐᒥᐅᒃ 

ᐅᖃᖃᑎᒋᕙᓚᐅᖅᑐᒋᑦ ᑭᒡᖓᖅᑐᐃᔪᖅ ᒪᕐᕉᓐᓂᒃ 

ᓄᓇᓕᓐᓂ ᐅᔾᔨᕆᓪᓗᒋᑦ, ᒪᓕᒐᓕᐅᖅᑎᐅᖃᑎᒃᑲ 

ᑭᒡᒐᖅᑐᐃᔪᑦ ᑕᐅᕙᓐᖓᑦ ᐱᖓᓱᓐᓂᑦ ᓄᓇᓕᓐᓂ. 

ᐃᓕᑕᖅᓯᑦᑎᐊᖅᑐᖓ ᑕᐃᒫᑎᒋ 

ᐱᔭᕆᐊᑐᑎᓂᖓᓄᑦ ᐊᐅᓪᓚᖃᑦᑕᕆᐊᖃᖅᑐᓂᑦ 

ᐊᑭᑐᓪᓗᓂᓗ.  

 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᔅᓱᕈᕐᓇᖅᑐᐋᓗᒻᒪᑦ 

ᓇᓗᓇᐃᖅᓯᓇᓱᓪᓗᓂ ᓂᕈᐊᖅᑕᐅᕕᒋᓯᒪᔭᑦᑕ 

ᑭᓪᓕᒋᓂᐊᖅᑕᖓᓂ ᐃᓚᐃᓐᓈᖅᑕᐃᓕᓂᒃᑯᑦ 

ᐊᔾᔨᒌᑎᑦᑎᐊᕋᓱᒃᑲᓗᐊᖅᑐᓂᓗ ᐊᖏᔪᐋᓗᒻᒥ 

ᒪᓕᒐᖅᑎᒍᑦ ᑭᒡᒐᖅᑐᐃᓂᖃᖅᑐᑕ. ᑕᒪᓐᓇ 

ᐋᖅᑭᐹᓪᓕᕈᑕᐅᓚᖓᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᕐᓗᖅᑐᖅ. ᒥᔅᑕ ᑕᑉᑑᓇ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 347 - 3(2): 

ᐊᕿᓂᐅᔪᖅ ᐊᑭᑦᑐᕋᐅᑎᔪᑦ ᖁᓪᓗᖅᑑᒥᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓵᑯᖅᑏᑦ ᐊᑭᑦᑐᕋᐅᑎᓚᐅᕐᒪᑕ 

ᐱᓇᓱᐊᕈᓯᐅᑉ ᓄᖓᐊᓂ. ᐊᕿᔩᑦ ᓵᑯᖅᑐᑦ 

ᐱᓐᖑᐊᕐᕕᑐᐊᖅᑎᐊᒥ ᐃᓪᓗᒥ ᐊᕿᓚᐅᕐᒪᑕ 

ᓄᓇᕗᒻᒥᐅᑕᐃᑦ ᐱᖃᑕᐅᓪᓗᑎᑦ: ᖃᒪᓂᑦᑐᐊᕐᒥᐅᑦ, 

ᐃᖃᓗᒻᒥᐅᑦ, ᑲᖏᖅᓯᓂᕐᒥᐅᑦ, ᖁᕐᓗᖅᑑᕐᒥ, 

ᑰᒑᕐᔪᕐᒥᐅᑦ, ᐃᖃᓗᒃᑑᑦᑎᐊᕐᒥᐅᓪᓗ. ᑕᐃᒃᑯᐊᑦᑕᐅᖅ 

ᒪᕐᕉᓕᖓᔪᑦ Fort Simpson-ᒦᖔᖅᓯᒪᔪᑦ, 

ᓄᓇᑦᓯᐊᕐᒥ. 

 

ᐅᖃᖅᑏ, 18-ᓂᑦ ᐅᑭᐅᓖᑦ ᑐᖔᓂ ᐊᕐᓇᐃᑦ 

ᐊᕿᔩᑦ, ᓯᕗᓪᓕᖅᐸᐅᓪᓗᑎᑦ 18-ᓂᑦ ᑐᖔᓃᑦᑐᓂᑦ 

ᖃᒪᓂᑦᑐᐊᕐᒥᐅᑦ ᓄᑲᑉᐱᐊᑦ ᓵᓚᖃᖅᑐᑎᑦ.  

 

ᐅᐱᒋᔪᒪᓪᓗᒋᑦ ᐃᓕᑕᕆᔪᒪᓪᓗᒋᓪᓗ 

ᐋᖅᑭᓱᐃᓚᐅᖅᑐᑦ ᐊᕿᔪᑦ 

ᐊᑭᑦᑐᕋᐅᑎᓂᐊᕐᓂᖏᓐᓂ ᐃᑲᕐᕋᒐᓵᓗᓐᓂᑦ 

ᐃᓂᓪᓚᔅᓴᐃᒋᐊᖃᓚᐅᕐᒪᑕ ᐊᖁᓯᐅᕆᓪᓗᑎᓪᓗ. 

ᑖᒃᑯᐊ ᒪᒃᑯᑦᑐᖁᑎᕗᑦ 

ᐱᓐᖑᐊᕆᐊᖅᑐᕈᓐᓇᖁᓪᓗᒋᑦ 

ᕿᑲᑐᐃᓐᓇᕋᔭᓚᐅᕐᒥᔪᑦ ᐊᖏᕐᕋᒥᓐᓂ, 

ᖁᕕᐊᒋᓪᓗᒋᑦ ᐊᑭᑦᑐᕋᐅᑎᖃᑕᐅᒻᒪᑕ.  

 

ᐱᓗᐊᖅᑐᒥ ᖁᕐᓗᖅᑑᒥᐅᑦ ᐃᑲᔪᖅᑎᐅᖃᑦᑕᖅᑐᑦ 

ᐃᖃᐃᓕᓴᕆᐅᖅᓴᐃᔩᑦ Ian-ᑯᑦ ᑕᐃᒃᑯᐊ 

ᖁᔭᒋᔪᒪᓪᓗᒋᑦ ᐃᑲᔪᓚᐅᕐᓂᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᓄᓕᒻᒧᑦ, ᒥᔅᑕ ᓂᖏᐅᖓᓐ.  

ᓴᓪᓕᓂᑦ ᑐᑦᑐᑕᐅᕙᑦᑐᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 

ᐱᕙᓪᓕᐊᔪᓕᕆᓂᒃᑯᑦ ᐊᑐᐃᓐᓇᐅᕙᑦᑐᓂᑦ 

ᒥᑭᑦᑑᑕᐅᓂᖅᓴᓂᑦ ᓯᐊᕐᒪᑎᕐᕕᐅᓯᒪᓐᖏᑦᑐᓂᑦ 

ᓄᓇᓕᓐᓂ. 

 

ᐅᖃᖅᑏ, ᓴᓂᑭᓗᐊᕐᒥᐅᑦ ᒪᓕᒐᓕᐅᖅᑎᐅᖃᑎᒐ 

ᒪᓕᒐᓕᐅᕐᕕᒻᒧᑦ ᐅᖃᐅᓯᕆᓚᐅᕐᒥᔭᖓ ᑖᒃᑯᐊ 

ᓄᓇᓖᑦ ᓂᕿᖏᓐᓂ ᑕᕆᐅᕐᒥᐅᑕᓂᑦ 

ᓂᐅᕐᕈᑎᔅᓴᓕᐅᕈᒪᕙᓪᓕᐊᓂᕐᒧᑦ. ᓄᓇᓖᑦ ᑖᒃᑯᐊ 

ᓂᐅᕐᕈᑎᔅᓴᓕᑦᓯᐊᕚᓘᒻᒪᑕ ᑕᕆᐅᕐᒥᐅᑕᓂᑦ 

ᓄᓇᒥᐅᑕᓂᓪᓗ.  

 

ᐅᖃᖅᑏ, ᒪᓕᒐᓕᐅᕐᕕᐅᑉ ᖃᐅᔨᒪᒻᒪᑕ 

ᐃᑲᔪᖅᓱᐃᓯᒪᑦᑎᐊᕋᒪ ᓂᐅᕐᕈᑎᔅᓴᓕᐅᕐᓂᕐᒥᑦ ᓴᓪᓖᑦ 

ᕿᑭᖅᑕᖓᓂ ᑐᑦᑐᒥᓂᕐᓂᑦ. ᐊᒻᒪ ᓴᓪᓕᓂᑦ 

ᓂᕿᓕᕆᕕᔅᓴᒥᑦ ᒪᑭᑦᑎᖁᔨᒐᓗᐊᕋᑦᑕ.  

 

ᐅᖃᖅᑏ, ᓂᐅᕐᕈᑎᔅᓴᓕᓐᓄᑦ 2010-ᖑᑎᓪᓗᒍ 

ᓄᖅᑲᖅᑎᑕᐅᓚᐅᖅᓯᒪᒻᒪᑦ ᑕᐃᒃᑯᐊ ᖃᓄᐃᓐᓂᖏᑦ 

ᑐᑦᑐᐃᑦ ᐱᔾᔪᑎᒋᔭᐅᓪᓗᑎᑦ. ᑲᔪᖏᖅᑐᐃᔪᒪᕗᖓ  

ᐊᕙᑎᓕᕆᔨᒃᑯᑦ ᐆᒪᔪᕐᓂᐊᖅᑏᓪᓗ ᑲᑎᒪᔨᖏᑦ 

ᓄᓇᓕᓐᓂ ᑲᑐᔾᔨᖃᑎᒌᑦᑎᐊᖁᓪᓗᒋᑦ.  

 

ᐅᖃᖅᑏ, ᐊᕐᕌᓂ ᐱᕙᓪᓕᐊᔪᓕᕆᔨᒃᑯᑦ 

ᑎᑎᕋᕐᕕᑲᑕᓚᐅᕋᒃᑯ ᓄᑖᒥᑦ ᓴᓪᓕᓂ 

ᓂᕿᓕᕆᕕᔅᓴᒥᑦ ᒪᑭᑦᑎᔪᓐᓇᖏᒃᑲᓗᐊᕐᒪᖔᑕ. 

ᒥᓂᔅᑕ ᐃᖅᑲᐅᒪᔪᔅᓴᐅᒻᒥᒐᔅᓯ ᓴᖅᑮᓚᐅᖅᓯᒪᒻᒥᒐᒪ 

ᑖᔅᓱᒥᖓ ᖃᓄᑎᒋ ᒪᑭᒪᑎᒋᒐᔭᕐᒪᖔᖅ 

ᓂᕿᓕᕆᕝᕕᒃ ᖃᐅᔨᓴᐅᑎᒥᓂᕐᓂᑦ. 

ᕿᒥᕐᕈᔭᐅᓂᐊᖅᑐᖅ ᓇᓗᓇᓐᖏᑦᑐᖅ.  

 

ᐅᖃᖅᑏ, ᐊᔪᖅᓴᕈᓐᓃᐸᓪᓕᐊᖁᔨᑎᓪᓗᑕ 

ᓄᓇᑦᑎᓐᓂ, ᑭᓯᐊᓂᓕ ᒐᕙᒪᒃᑯᑦ ᑮᓇᐅᔭᖅᑎᒍᑦ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᑦ ᓄᓇᑦᑎᓐᓂ 

ᐃᑲᔫᑎᐅᔪᓐᓇᕐᖓᑕ Lotto 6/49-ᓂ 

ᓵᓚᖃᖅᑐᐃᓐᓇᐅᔾᔮᖏᒻᒥᒐᑦᑕ. 

 

ᐅᖃᖅᑏ, ᑕᐃᒃᑯᐊ 

ᓴᓐᖓᑎᑉᐸᓪᓕᐊᒋᐊᖃᕋᓗᐊᕐᖓᑕ ᓄᓇᓖᑦ 

ᒥᑭᑦᑑᑕᐅᓂᖅᓴᑦ ᓯᐊᒻᒪᖅᑎᕆᕕᐅᓯᒪᓐᖏᑦᑐᑦ 

ᓇᒻᒥᓂᖅᑖᕋᓱᓐᓂᒃᑯᑦ ᐃᖅᑲᓇᐃᔮᒃᓴᓂᒃ 

ᐱᓕᕆᐊᒃᓴᓂᓪᓗ ᓴᖅᑮᕙᓪᓕᐊᖁᓪᓗᒋᑦ, 

ᑲᔪᖏᑦᑐᐃᔪᒪᕗᖓ ᒥᓂᔅᑕᒥᒃ ᑖᒃᑯᐊ ᓄᓇᕗᑦᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕋᐃᓴᓐᖓᑦ 

ᑮᓇᐅᔭᖅᑎᒍᑦ ᐃᑲᔪᖅᔫᒥᕙᓪᓕᐅᖁᓪᓗᒋᑦ 

ᒥᑭᓂᖅᓴᓂ ᓯᐊᒻᒪᑎᕐᕕᐅᓯᒪᖏᑦᑐᓂᒃ ᓄᓇᓕᓐᓄᑦ.  

 

ᐅᖃᖅᑏ, ᓂᕆᐅᑦᑐᖓ ᓯᕗᓂᒃᑎᓐᓂ ᑕᐃᑲᓂ 

ᒪᑐᐃᖅᓯᓛᕆᐊᕐᖏᓐᓂᒃ ᓂᕿᓕᕆᕕᒃᓴᒥᒃ. ᐊᓪᓛᑦ 

ᑭᐱᔭᐅᒻᒪᕆᓪᓗᓂ ᒪᑐᐃᕈᑎᖓ ᒥᓂᔅᑕ 

ᖃᐃᖁᓯᒪᓛᕈᒥᓇᖅᑕᕗᑦ.  

 

ᓈᒻᒪᒃᓯᑉᐸᑦ ᐊᐱᖅᓱᕐᓂᐊᕋᒃᑯ ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᓪᓗ ᒥᓂᔅᑕᖓ ᑖᒃᓱᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 349 - 3(2): 

ᐊᕙᑎ ᐊᓯᔾᔨᐸᓪᓕᐊᓂᖓ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ)- 

ᒥᑭᑦᑑᑕᐅᓂᖅᓴᓂ ᓄᓇᓕᖕᓂ 649-ᓂᒃ 

ᐱᕕᒃᓴᐅᖏᒻᒪᕆᑦᑐᓘᓐᓃᑦ ᓇᓚᐅᒃᓵᕈᑎᓂᒃ. 

 

ᐅᖃᖅᑏ, ᐅᓪᓗᒥ ᑎᑭᕋᑖᓚᐅᕋᒪᐃᓛᒃ ᐃᑉᐸᔅᓴᖅ 

ᐋᑐᕚᒥᒃ, ᐋᑐᕚᒥ ᐊᐳᑎᖃᓗᐊᕐᒪᑦ 

ᒪᐅᖓᖅᓵᓕᒐᓱᓚᐅᕋᒪ ᐃᖃᓗᓐᓄᑦ, 

ᐅᖅᑰᓂᖅᓵᔾᔪᒻᒧᑦ. ᐅᖃᕈᓐᓇᑐᐃᓐᓇᖅᑐᖓ ᑕᐃᒫᒃ. 

ᓅᕖᕙᐅᓕᕐᒪᑦ ᐊᐱᓯᒪᖏᓇᑦᑕᓘᓐᓃᑦ 

ᓄᓇᑦᓯᐊᕚᓗᑦᑎᓐᓂ. 

 

ᖃᐅᔨᒪᒐᑦᓰᓛᒃ ᐊᓯᔾᔨᖅᓯᒪᔪᒻᒪᕆᐅᓕᕐᒪ ᐊᕙᑎᕗᑦ 

ᓯᓚᕗᑦ ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᑑᓐᓂ. 

ᖃᓪᓗᓈᓂ ᑕᐃᒃᑯᓂᖓ ᑭᑦᑐᕆᐊᖅᐹᓗᓐᓂᒃ 

ᐅᑭᑦᑎᓲᓂᒃ ᖄᖅᓯᒋᐊᖃᖃᑦᑕᕐᓂᑰᒐᑦᑕ. ᑕᐅᓇᓂᓕ, 

ᒫᓂᓕ ᑕᐃᒪᐃᓕᖅᐸᓪᓕᐊᒻᒥᒻᒪᑦ. Wasps-

ᖑᓂᕋᖅᑕᐅᔪᑦ - ᑕᐃᒃᑯᐊ ᐅᑭᑦᑎᓲᕈᓗᐃᑦ - 

ᐊᖏᔪᐊᓗᐃᑦ ᑭᑦᑐᕆᐊᖅᐹᓘᔮᖅᑐᑦ 

ᐊᑎᑖᖅᑎᒋᐊᖃᓕᕋᔭᕐᒥᔭᕗᑦ, ᑕᒫᓂ 

ᐱᑕᖃᓐᓂᖅᓴᐅᕙᓕᕐᒥᒻᒪᑕ.  

 

ᐃᓐᓇᑐᖃᕐᓂᒃ, ᐃᓐᓇᑐᖃᐃᑦ ᐸᖕᓂᖅᑑᒥ ᑕᑉᐹᓂ 

ᑕᓯᕐᒥᒃ ᐸᓂᖅᑐᖃᕐᓂᒥᒻᒪᑦ 

ᐅᑦᔨᕆᔭᐅᓕᑕᐃᓐᓇᖅᑐᖅ. ᑕᐃᓐᓇᖃᐃ ᓄᓇᐅᑉ 

ᐃᑭᐊᖓ ᑕᓯᐅᑉ ᐊᑎᑦᓯᐊᖓᓃᑦᑐᒃ ᐊᐅᒃᑲᒥ ᐃᒪᖅ 

ᑕᒪᐅᖓ ᓄᓇᐅᑉ ᐃᑭᐊᖓᓅᕋᒥ ᑕᓯᖓ 

ᐸᓂᖃᓯᐅᑎᔪᒥᓂᖅ. 

ᐊᕙᑎᓕᕆᔨᒃᑯᓐᓄᑦ ᐊᐱᖅᓱᕈᒥᓇᕋᔭᕐᒪᑦ ᑕᒪᑐᒥᖓ 

ᐊᒃᓱᕈᓐᓇᖅᑐᓂᒃ ᖃᓄᐃᓕᐅᕋᓱᐊᕐᒪᖔᑕᓗ 

ᐊᕙᑎᓕᕆᔨᒃᑯᑦ ᓯᓚ ᐅᖅᑰᓯᕙᓪᓕᐊᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᑎᓕᒻᒧᑦ, ᒥᔅ ᐅᒡᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 350 - 3(2): 

ᐅᐱᒍᓱᓐᓂᖅ ᐋᓂ ᐱᐅᑲᓐ (ᐅᒡᔪᖅ) 

 

ᐅᒡᔪᖅ: ᐅᑉᓗᒃᑯᑦ ᓇᑦᑎᓕᒻᒥᐅᑕᑦ, ᓄᓇᕗᑦᒥᐅᑕᓪᓗ. 

ᐄ, ᐅᓪᓗᒥ ᓇᖏᖅᑯᖓ ᐃᓕᑕᖅᕼᐃᔪᒪᓪᓗᖓ 

ᑕᓗᕐᔪᐊᕐᒥᐅᒥᒃ. ᑖᑉᓇ, ᐋᓂ ᐸᑭᑦ, 

ᑕᓗᕐᔪᐊᕐᒥᐅᑕᖅ, ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐊᕙᑎᓂᓪᓗ, ᐊᕐᕕᓂᓕᓪᓗᓂ ᐱᖓᕼᐅᓂᒃ ᐅᑭᐅᓂᒃ 

ᕼᐊᓇᔪᖅ, ᑕᕝᕙᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ. 

ᖃᓂᒃᕼᐅᕼᐋᕐᓗ ᑖᑉᑯᓄᖓ ᐋᓐᓂᐊᖅᑕᐃᓕᒪᓂᕐᒧᑦ 

ᕼᐊᓇᓕᖅᖢᓂ. ᑖᓐᓇ ᐅᑭᐅᓂᒃ ᐊᒥᕼᐅᓂᒃ 

ᐸᐅᖅᑑᑎᒃᑯᓐᓂ ᑲᑎᒪᔨᐅᖃᑕᐅᕼᐃᒪᕈᖅ. 

ᑕᕝᕙᐅᔪᕐᓗ ᑲᑎᒪᑎᔨᕼᐃᓐᓇᐅᓪᓗᓂ ᑖᑉᑯᓄᖓ 

ᐸᐅᖅᑑᑎᒃᑯᓐᓄᑦ.  

 

ᑖᓐᓇ ᐋᓂ ᐸᑭᓐ ᓄᓇᑉᑎᓐᓂ ᐊᒥᕼᐅᓄᑦ 

ᑲᑎᒪᔨᐅᕼᐃᒪᓕᖅᑐᖅ: ᐊᐱᖅᕼᐅᐃᔨᕋᓛᖅᑯᓐᓄᑦ, 

ᕼᐊᒻᓚᒃᑯᓐᓄᓪᓗ ᓂᕈᐊᖅᑕᐅᖃᑦᑕᖅᖢᓂ - 

ᑲᑎᒪᔨᐅᖃᑕᐅᔪᖅ - ᐃᓐᓂᐅᑎᑦ ᐊᕐᓇᐃᑦ 

ᑲᑐᔾᔨᖃᑎᒌᖏᑦ - ᑖᑉᓇ ᕿᒫᕕᒻᒥ 

ᐊᐅᓚᑦᑎᔨᑐᖃᕐᓇᓘᒐᓗᐊᖅ - ᑖᑉᓇ ᑕᕝᕗᖓ 

ᑲᑎᒪᔨᐅᖃᑕᐅᖏᓐᓇᖅᑐᕕᓂᐅᓗᓂ. ᑕᐃᑲᓂᑦᑕᐅᖅ 

ᒥᑦᑎᒪᑕᓕᒃᒦᕼᐃᒪᓕᕋᒥ ᐅᑭᐅᓂᒃ ᒪᕐᕉᓐᓂᒃ 

ᑕᐃᑲᓂᑦᑕᐅᖅ ᕼᐊᓇᑦᑎᐊᖅᓯᒪᒋᓪᓗᓂ. 

 

ᑖᑉᓇ ᐃᓕᑕᕆᒍᒪᔭᕋ ᐅᓇ ᐱᒡᔪᑎᒋᑉᓗᒍ, 

ᓅᓐᓂᐊᕐᒪᑦ ᑕᐃᒃᑯᖓ  

ᐃᖃᓗᒃᑑᑦᑎᐊᕐᒧᑦ. ᖃᓂᒃᑯᑦ ᓅᓐᓂᐊᓕᕐᒪᑦ 

ᓄᑕᕋᓐᓄᐊᖏᑦ ᐃᓐᓄᐅᓕᖅᑑᒐᓗᐃᑦ ᑕᐃᑲᓂ 

ᓄᓇᖃᒻᒪᑕ, ᐃᕐᖑᑕᓐᓄᐊᖏᓪᓗ, ᐅᐃᓂᓗ ᑕᐃᑯᖓ 

ᓅᓐᓂᐊᓕᕐᒪᑕ ᑖᑉᓇ ᑕᓗᕐᔪᐊᕐᒥᐅᑕᓂᒃ 

ᐃᑲᔪᖅᕼᐃᒪᒻᒪᕆᒻᒪᑦ.  

 

ᐅᖃᖅᑎᑦᑎᔨᐅᖃᑦᑕᖅᖢᓂ ᐃᓄᐃᑦ 

ᐋᓐᓂᐊᑎᓪᓗᒋᑦ, ᑖᒃᑐᓕᐊᖅᑎᓪᓗᒋᑦ, 

ᒧᓇᕼᐊᕼᐅᖅᑎᓪᓗᒋᑦ, ᐃᑲᔪᖃᑦᑕᕐᒪᒋᑦ ᐃᓄᒃᑎᑐᑦ, 

ᖃᓪᓗᓈᑎᑐᑦ ᐅᖃᒪᓂᖅ ᐊᔪᕌᖓᑕ. ᑖᑉᓇᓗ 

ᕼᐊᓇᐅᒐᓂᒃ ᐊᑐᖅᑎᐊᖃᑦᑕᖅᑐᓂᐅᒃ. 

ᐋᓐᓂᐊᖅᑕᐃᓕᒪᓂᕐᒧᑦ ᐊᖅᑯᓇᖃᑦᑕᖅᖢᓂ 

ᐃᓄᖁᑎᓂ ᐃᑲᔪᕋᕼᐅᖅᑐᓂᒋᑦ. 

 

ᑖᑉᑯᐊ ᕼᐃᕗᓂᒃᓴᖃᑦᓯᐊᖁᕙᒃᑲ ᐅᐃᖓᓗ. 

ᑕᐃᑯᖓ ᐃᖃᓗᒃᑑᑦᑎᐊᕐᒧᑦ ᓅᓐᓂᐊᓕᕐᒪᑕ, 

ᑭᓪᓕᓂᕐᒥᐅᑕᓐᓄᐊᖑᓂᐊᕐᓕᕐᒪᑦ, ᐋᓂ ᐸᑭᓐ, 

ᖁᕕᐊᓱᖁᕙᒋᑦ ᓯᕗᓂᔅᓴᖃᑦᑎᐊᖁᕙᒋᑦ. 

ᐊᖏᔪᒻᒪᕆᒻᒥᑦ ᑭᖑᓂᖃᕐᓂᐊᖅᑐᑎᑦ. ᑖᓐᓇᓗ 

ᐃᓇᒋᖅᑎᒋᓂᐊᖅᑕᑦ ᐊᖏᔪᒻᒪᕆᒻᒥᑦ 

ᑲᒪᒋᐊᖃᕐᓂᐊᖅᑐᖅ. ᑕᐃᒪᓐᓇ  ᖃᑉᓗᓈ 

ᐅᖃᓪᓚᖃᑦᑕᕐᒪᑕ, ᑎᐊᑦᓇᐃᓕᕙᒋᑦ. ᖁᔭᓐᓇᖅᑯᑎᑦ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᔅᑕ ᑰᓕ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 351 - 3(2): 

ᐊᖓᔪᖅᑳᖑᓛᖅᑐᖅ ᓄᓇᕗᑦ ᑐᓐᖓᕕᒃ 

ᑎᒥᖓᑦ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᐅᑉᓛᒃᑯᑦ, ᐅᓐᓄᓴᒃᑯᑦ 

ᑲᖏᖅᖠᓂᕐᒥᐅᑦ, ᑲᑎᒪᔨᐅᖃᑎᒃᑲ ᑕᒪᕐᒥᒃ.  

ᐅᖃᖅᑏ, ᓇᐃᑦᑑᒐᓗᐊᒥ ᓂᑉᓕᐊᕐᔪᒐᒪᓪᓗᖓ 

ᓄᓇᕗᒻᒥᐅᓕᒫᓄᑦ ᐃᓄᓐᓄᑦ ᐱᓗᐊᖅᑐᒥ 

ᖃᐅᔨᒪᔭᐅᑦᑎᐊᕋᖅᑐᒥ. ᐊᒻᒪᓗ 

ᑐᓴᐅᒪᑐᐃᓐᓇᖏᓪᓗᑎᒍ. ᒫᓐᓇ ᐃᓅᓕᕋᑦᑕ 

ᐱᕕᔾᔪᐊᖑᖃᑦᑕᐸᓪᓕᐊᒻᒪᑕ ᓱᓇᓕᒫᑦᑎᐊᑦ 

ᐊᒃᓱᕈᕐᓇᖅᓯᕙᓪᓕᐊᓪᓗᑎᑦ ᖃᓂᖃᖅᑎᓄᑦ 

ᓯᕗᓕᖅᑎᐅᔪᓄᑦ, ᐊᒻᒪᓗ ᑲᑎᒪᔨᐅᔪᓕᒫᓄᑦ, ᐊᒻᒪᓗ 

ᑲᑐᔾᔨᖃᑎᒌᓐᓄᑦ. ᒫᓐᓇᓵᖅ ᑐᓴᖅᑎᑕᐅᖅᑲᐅᒐᑦᑕ 

ᑖᒃᑯᐊ ᑐᓐᖓᕕᒃᑯᑦ ᑖᓐᓇ ᓄᓇᓕᕆᔨᕗᑦ ᓄᓇᕗᒻᒥ 

ᑐᓐᖓᕕᒃᑯᑦ, ᐊᖓᔪᖅᑳᒥᓂ ᐲᖅᓯᓚᐅᕐᒪᑕ.  

 

ᑕᐃᒪ ᑖᓐᓇ ᐱᔾᔪᑎᒋᓗᒍ, ᑖᓐᓇ ᑐᓐᖓᕕᒃ 

ᖃᐅᔨᒪᒐᑦᑕ ᐅᕙᒍᑦ ᑕᐱᕆᒐᑦᑎᒍ ᒐᕙᒪᐅᓪᓗᑕ. 

ᒐᕙᒪᓐᖑᓚᐅᖅᑳᖅᑎᓐᓇᑕᓗ ᓅᑦᑎᒋᐊᖅᓯᒪᓪᓗᓂ 

ᓱᓇᓂ ᓄᓇᕗᑦᑕᕆᐊᖃᖅᐸ. ᑖᓐᓇ ᐱᔾᔪᑎᒋᓪᓗᒍ, 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᐃᓗᐊᓃᒻᒪᑦ ᓄᓇᕗᑦ 

ᒐᕙᒪᑦ, ᓄᓇᕘᑖᕈᑎᒥᒃ 4-ᒥ. ᑖᓐᓇ ᐱᔾᔪᑎᒋᓪᓗᒍ 

ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒋᓪᓗᑎᒍ 

ᐃᑲᔪᖅᑐᖅᑎᐊᕆᐊᖃᕋᑦᑎᒍ ᐱᓇᓱᐊᖅᑕᑎᓐᓂ. 

ᑕᒪᑦᑕ ᑐᑭᓯᐅᒪᑦᑎᐊᕆᐊᖃᖅᑐᒍᑦ ᓄᓇᕗᒻᒥᐅᓪᓗ. 

ᑕᐃᒪ ᑐᓂᔭᐅᓯᒪᒻᒪᑕ ᑖᓐᓇ ᓄᓇᓕᕆᔾᔪᒃ 

ᑲᒪᒋᑦᑎᐊᖅᓯᐅᒃ ᐅᐱᒋᑦᑎᐊᖅᓯᐅᒃ ᑮᓇᐅᔭᑦ 

ᑲᒪᒋᑦᑎᐊᖅᓯᐅᒃ ᓯᕗᓂᔅᓴᕗᑦ ᑭᖑᕚᔅᓴᕗᑦ 

ᐱᔾᔪᑎᒋᓪᓗᒋᑦ.  

 

ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᐅᖃᕈᒪᕗᖓ 

ᓴᓐᖏᔪᒥᑦ ᓂᕈᐊᕐᓂᐊᖅᐸᑕ ᐃᓄᐃᑦ 

ᐅᖃᖃᑎᒌᑦᑎᐊᕆᐊᖃᖅᑐᑦ, ᓂᕈᐊᒐᒃᓴᑦ 

ᑭᓇᒃᑰᓂᐊᖅᐸᑦ ᓂᕈᐊᕋᔅᓴᐅᔪᑦ. ᓂᕈᐊᕋᔅᓴᐅᔪᑦ 

ᐅᓂᒃᑳᑦᑎᐊᕆᐊᖃᕐᓂᐊᖅᑐᑦ ᐃᓄᓐᓄᑦ ᓲᖅ 

ᓂᕈᐊᖅᑕᐅᔪᒪᒻᒪᖔᕐᒥ. ᓱᓇᒥᓪᓗ 

ᐊᒃᓱᕉᑎᖃᕐᓂᐊᕐᒪᖔᕐᒥ 

ᐊᐱᕆᔭᐅᖃᑦᑕᕆᐊᖃᕐᓂᐊᖅᑐᑦ.  

 

ᑕᐃᒪ ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑏ, 

ᐅᖃᐅᑎᔪᒪᕙᒃᑲ ᑖᒃᑯᐊ ᓂᕈᐊᕋᔅᓴᖑᓐᓂᐊᖅᑐᑦ 

ᐃᖏᕐᕋᑎᐊᕐᓂᐊᖅᐳᓯ 

ᐅᓗᕆᐊᓇᖅᑐᒃᑰᖏᑦᑎᐊᕐᓗᓯ. ᐊᒻᒪᓗ 

ᐅᖃᖃᑎᒌᖃᑦᑕᕐᓗᓯ ᐋᔩᖃᑎᒌᖃᑦᑕᕐᓗᓯ ᑕᐃᒃᑯᐊ 

ᑐᓵᔪᑦ ᓇᓗᓇᐃᑦᑎᐊᕐᓗᑎᑦ ᓂᕈᐊᕈᒫᕐᖓᑕ. ᑎᓯᕝᕙ 

13-ᒥ ᐃᓗᐊᒋᐊᕐᓂᐊᖅᐳᑦ  

ᓂᕈᐊᕈᓐᓇᖅᑐᓗᑦᑖᑦ ᑲᑎᒪᔨᐅᖃᑎᒃᑲᓗ ᑕᐃᒃᑯᐊ 

ᓂᕈᐊᕈᓐᓇᖅᑐᑦ ᑐᓐᖓᕕᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᐊᐅᐸᓗᒃᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 352 - 3(2): 

ᐅᐱᒍᓱᓐᓂᖅ ᖃᒪᓂᑦᑐᐊᒥᑦ ᐊᕿᔩᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪᓐᓇᐅᔪᑎᑦ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᑦᑕᐅᖅ ᑕᕝᕙᐅᕗᑏᖅᐸᖅᑲ. 

ᐊᓈᓇᒐ ᑐᓴᖅᑕᐅᑎᓐᓂᕈᕕᑦ 

ᖃᓄᐃᓐᖏᓂᐊᖅᐳᑎ;ᑦ ᐃᕐᖑᑕᖅᑎᒃᑲ ᐋᑐᕚᒥᑦᑐᑦ 

ᑕᕝᕙᐅᕗᑏᖅᐸᐳᑦ, ᓇᓪᓕᒋᔭᐅᕗᑎᑦ. ᐊᒻᒪᑦᑕᐅᖅ, 

ᐃᓚᐃᖅᓯᓚᐅᕐᒥᒐᑦᑕ ᖃᒪᓂᑦᑐᐊᕐᒥᐅᑕᒥᑦ ᑕᐃᓐᓇ 

ᑕᐃᒃᑯᐊ ᐃᓚᐃᓯᖅᑐᐃᑦ ᐃᓚᖏᑦ ᐃᓱᒪᒋᕙᒃᑲ. 

ᑐᓯᐅᔾᔭᐅᕙᓂᐊᖅᐳᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᖅᑐᖃᑦᑕᐸᒻᒥᒻᒪᑦ 

ᐊᒻᒪᓗ ᐱᓯᒪᐃᓐᓇᖅᑐᒍ ᑕᒪᒃᑯᐊ 

ᑲᑉᐱᐊᒋᒋᐊᖃᕋᑦᑎᒍ ᓴᓐᖏᓂᐊᓗᒻᒥ ᐅᕕᒃᑲᐅᔪᑦ. 

ᑕᒪᒃᑯᐊ ᐅᕕᒃᑲᐅᔪᑦ ᐃᑲᔪᖅᐹᓪᓕᕈᓐᓇᕐᖓᑕ 

ᑕᒪᐅᖓ ᐃᓱᒫᓘᑎᒥᓂᓐᓂ ᓂᓪᓕᐊᕙᑦᑐᑦ. 

 

ᐅᖃᖃᑦᑕᖅᓯᒪᒐᒪ ᐅᕙᓂ ᐊᑕᐅᓯᐊᕈᓐᓃᖅᑐᖓ 

ᖃᒪᓂᑦᑐᐊᕐᒥ ᐅᕕᒃᑲᐅᔪᑦ ᖃᒪᓂᑦᑐᐊᕐᒥ 

ᖃᐅᔨᒪᑦᑎᐊᕋᓗᐊᕐᒪᑕ ᓄᓇᓕᓐᓂ ᓄᓇᕗᒻᒥ 

ᑲᓇᑕᒥᓗ ᐱᔭᐅᓇᓱᐊᖅᑐᓂᑦ. ᐊᒻᒪᓗ ᑖᒃᑯᐊ 

ᖃᒪᓂᑦᑐᐊᕐᒥᐅᑦ ᐊᑭᓕᖅᓱᖅᑕᐅᒐᑎᑦ 

ᐃᑲᔪᖅᑎᖃᖅᐸᒻᒪᑕ. ᐊᖓᔪᖅᑳᖑᔪᓪᓗ 

ᑕᐅᔅᓴᐅᕗᓪᓗ ᑕᐃᑲᓂ ᖃᒪᓂᑦᑐᐊᕐᒥ 

ᐱᓐᖑᐊᖃᑦᑕᓂᕐᒧᑦ ᐊᑭᑦᑐᕋᐅᑎᓪᓗᑎᑦ. ᑕᐃᒃᑯᐊ 

ᐊᑭᓕᔅᓱᖅᑕᐅᓇᑎᑦ ᐱᓐᖑᐊᖅᑐᓂᑦ ᑲᒪᕙᑦᑐᑦ 

ᓇᓗᓇᕈᓐᓃᑐᓪᓗ ᓴᖅᑭᐸᒻᒪᑕ. 

ᐊᕐᕌᓂ ᔨᓂᐊᕕᕝ ᕿᓗᓚ, ᓗᐊᕋ ᒍᑕᐃᒥ 

ᕚᓕᕚᖅᑎᓪᓗᒋᑦ, ᐃᓚᓴᕆᔭᐅᕙᑦᑐᑦ 

ᐱᔾᔪᓯᐊᖅᐸᑦᑐᑦ ᑕᐃᒃᑯᓄᖓ ᐃᓕᓐᓂᐊᖅᑐᓄᑦ 

ᑐᓂᔭᐅᕙᑦᑐᑦ ᑕᑯᔅᓴᐅᓪᓗᓂᓗ, ᑕᒪᒃᑯᐊ 

ᓄᓇᑦᑎᓐᓂ ᐃᑲᔪᖅᑐᐃᖃᑦᑕᕐᓂᖏᑦ 

ᓴᓐᖓᑎᑦᑎᑎᓂᕐᒥᓪᓗ ᐅᕕᒃᑲᕆᔭᒥᓂᑦ 

ᐊᖅᑯᑎᖃᖅᑎᑎᓂᐊᑐᐊᕈᕕᒋᑦ.  

 

ᑕᒪᒃᑯᐊ ᐅᕕᒃᑲᐅᔪᑦ ᐃᒫ, ᖃᓄᐃᓘᕈᓘᔭᕈᓐᓇᕐᖓᑕ. 

ᑕᑯᔅᓴᐅᑎᑦᑎᓪᓗᑎᓪᓗ, ᓲᕐᓗ, ᑕᐃᒫᒃ 

ᐱᒍᓐᓇᓯᒻᒥᒪᕆᑉᐸᑦᑐᑦ ᑕᒪᒃᑯᓂᖓ. ᑭᓯᐊᓂ 

ᓄᓇᕗᓕᒫᑦ ᐱᔪᓐᓇᐸᓪᓚᐃᔪᑦ ᑕᐃᒪᓕ 

ᑕᑯᔭᐅᑦᑎᐊᕈᓐᓇᕐᖓᑕ.  

 

ᑕᐃᒃᑯᐊ ᖃᒪᓂᑦᑐᐊᒥᑦ ᐊᕿᔨᐅᔪᑦ ᐅᑭᐅᓖᑦ 18-

ᕈᖅᓯᒪᖏᑦᑐᑦ ᐊᕿᓂᕐᒧᑦ ᓵᓚᓕᒥᓂᖅ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᐅᐸᓗᑦᑐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᒪᓕᒐᓕᐅᕐᕕᓕᐊᖅᓯᒪᔪᑦ ᐃᓕᓴᕆᔭᐅᓂᖏᑦ. ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᔅᓱᐊᓗᒃ ᐅᐱᒍᓱᑉᐳᖓ 

ᑐᓐᖓᓱᑦᑎᒍᒪᒐᒃᑯ, ᐹᑉ ᑲᐴᓇ. ᓄᓇᕗᒻᒥ 

ᐱᓕᐲᓐᒦᖔᖅᑐᓂ ᓄᓕᐊᒥᓂᑦ ᒪᓕᔅᓴᖅᑐᖅ 

ᓄᓇᕗᒻᒥ. 

 

ᑕᒪᑦᑯᐊᑦᑕᐅᖅ ᐱᓕᐲᓄᔅ ᐊᒥᓲᓕᕐᖓᑕ, 

ᖃᐃᖁᔭᐅᓲᖑᒻᒥᒐᑦᑕ ᐊᔾᔨᒌᖏᕈᓘᔭᖅᑐᓂᑦ  

ᓂᕿᖃᑦᑎᐊᕐᖓᑕ. ᑖᒃᑯᐊ ᓄᓇᕗᒻᒧᑦ 

ᑐᓐᖓᓱᑦᑎᑕᐃᓐᓇᕆᔪᒪᔭᒃᑲ, ᐊᒻᒪ 

ᒐᕙᒪᑦᑎᓂᑦᑕᐅᖅ 

ᐃᖅᑲᓇᐃᔭᖅᑎᑕᐅᖃᑦᑕᕈᓐᓇᐸᒻᒪᑕ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᕐᕕᓕᐊᖅᓯᒪᔪᑦ ᐃᓕᓴᕆᔭᐅᓂᖏᑦ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 512 - 3(2): ᐊᕙᑎᕗᑦ 

ᐊᓯᔾᔨᖅᐸᓪᓕᐊᔪᖅ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᖃᖅᑲᐅᒐᒪᐃᓛᒃ ᑕᐃᑲᓂ, ᓂᓪᓕᕈᓐᓇᑲᐃᓐᓇᕋᒪ 

ᑕᒪᓐᓇ ᐊᕙᑎᑯᓗᑉᐳᑦ ᐊᓯᓂᑉᐸᓕᐊᒻᒪᑦ ᖃᐅᑕᒫᑦ. 

ᐊᒻᒪᓘᓐᓃᑦ ᐅᐱᕐᖔᖅ ᐃᒍᑦᑕᐅᔮᖅᑐᒥᑦ 

ᑐᖁᑦᑎᒋᐊᖃᓚᐅᕋᒪ ᐅᕙᖓ ᒪᔪᕋᐅᑎᖏᓐᓂ. 

ᑕᐃᒪᐃᑦᑐᒥᑦ ᖃᓪᓗᓈᓂᑦ ᑭᓯᐊᓂ ᑕᑯᓲᖑᒐᓗᐊᕋᒪ, 

ᐃᓄᑦᑎᑐᑦ ᑕᐃᔭᐅᒻᒪᖔᑕ ᓇᓗᓇᒻᒪᕆᑦᑐᖅ 

ᐊᑎᖃᖅᐸᓚᐃᖏᒻᒪᑦ: Wasp, ᖃᓪᓗᓈᑎᑐᑦ 

ᑕᐃᔭᐅᓲᖅ.  

 

ᑖᓐᓇ ᑕᐃᒪᐃᑉᐸᓪᓕᐊᑎᓪᓗᑕ ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥᑦ ᐃᓐᓇᑯᓗᒻᒧᑦ 

ᐅᖃᐅᔾᔭᐅᓚᐅᕆᓪᓗᖓ ᑕᓯᐅᕙᓚᐅᖅᑑᒐᓗᐊᕉᖅ 

ᐊᓯᐅᒻᒪᑦ. ᐃᒫ ᐊᑎᖓ, ᑕᐅᓐᓇ ᐊᑖ 

ᓂᓚᐅᖃᑦᑕᕐᓂᕋᓗᐊᕐᖓᖅᑲᐃ ᐊᐅᑲᒥ ᑖᓐᓇ 

ᑕᓯᐅᔪᖅ ᑕᐅᓅᓇ ᑯᕕᓪᓗᓂ, ᕿᓪᓛᖅᑐᓂ.  

 

ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ 

ᐊᐱᕆᔪᒪᔭᕋᓗᐊᕋ ᑖᒃᑯᐊᓕ ᐊᓪᓚᕕᖏᑦ 

ᖃᓄᐃᓘᖅᐸᓕᐊᒻᒪᖔᑕ 

ᐊᑐᐃᓐᓇᕈᖅᑎᑦᑎᕙᓪᓕᐊᒻᒪᖔᑕ, 

ᐊᑐᐃᓐᓇᕈᖅᑎᑦᑎᕙᓪᓕᐊᒻᒪᖔᑕ ᑕᒪᒃᑯᓂᖓ 

ᖃᐃᕙᓪᓕᐊᔪᓂᑦ ᐊᔾᔨᒌᖏᑦᑐᓂᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᑖᓐᓂᐅᓪ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᔅᓱᐊᓗᒃ 

ᐱᒻᒪᕆᐅᔪᒥᑦ ᐅᖃᐅᓯᖃᕐᖓᑦ 

ᐃᓱᒫᓗᒋᔭᐃᓐᓇᕆᓪᓗᑎᒍᓪᓗ. ᓱᓕᓪᓗᓂᓗ, ᐃᓛᒃ, 

ᑕᑯᖃᑦᑕᓚᐅᖅᓯᒪᖏᑕᑦᑎᓐᓂᑦ ᐆᒪᔪᓂᑦ 

ᑭᓱᑐᐃᓐᓇᕐᓂᑦ ᓯᓚᐅᓪᓗ ᖃᓄᐃᓐᓂᖓᓂᑦ 

ᑕᑯᖃᑦᑕᓚᕋᑦᑕ. ᑕᒫᓂ ᒥᓗᒋᐊᖅᑕᖃᓕᕐᒥᒻᒪᑦ 

ᐊᔾᔨᐅᖏᑦᑐᒥᑦ, muskrat-ᑕᖃᓚᐅᕐᒥᒻᒪᑦ 

ᐊᕐᕕᐊᓂᑦ; ᑕᐃᒪᐃᒐᔪᖏᒻᒥᔪᑦ. 

 

ᑕᒪᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓ, ᐃᓛ, ᓯᓚᐅᑉ 

ᐊᓯᔾᔨᐸᓪᓕᐊᓂᖓ ᑕᐃᒪ ᑕᒪᒃᑯᐊ ᓯᓚᕐᔪᐊᒥ 

ᓄᓇᓕᕐᔪᐊᖑᔪᑦ ᐃᒫᒃ ᑲᑐᔾᔨᖃᑎᒌᑉᐸᑉᐳᑦ 

ᐳᔫᓗᐊᖅᑐᓂᑦ, ᐳᔪᕈᔫᓗᐊᖅᑐᓂᑦ 

ᓴᖅᑭᔮᖅᑎᑎᑦᑕᐃᓕᒪᓂᕐᒧᑦ. ᑕᕝᕗᖓᑦᑕᐅᖅ 

ᐃᓚᒋᔭᐅᒻᒥᒐᑦᑕ ᓂᐱᖃᖃᑕᐅᓗᑕ ᓯᓚᕐᔪᐊᒥᑦ. 

ᐱᓕᕆᖃᑎᒋᓗᒋᓪᓗ ᒐᕙᒪᑐᖃᒃᑯᓐᓂᑦ ᒥᓂᔅᓴᐅᔪᑦ 

ᑕᒪᒃᑯᐊ ᐳᔪᕐᓘᔪᑦ ᐊᖏᓗᐊᖅᑎᑦᑕᐃᓕᒪᓗᒋᑦ. 

 

ᑭᓯᐊᓂᓕ, ᓄᓇᕗᒻᒥ ᐱᓕᕆᐊᖑᔪᖅ 

ᐃᓄᓕᕆᔨᒃᑯᓐᓂᑦ ᓄᓇᒥᐅᑕᓕᕆᔨᒃᑯᓐᓂᑦ ᐊᒻᒪᓗ 

ᐊᕙᑎᓕᕆᔨᒃᑯᓐᓂᑦ ᑕᓪᓕᒪᓂᑦ ᖃᐅᔨᓴᖅᑐᑕ 

ᑕᒪᒃᑯᓄᖓ ᖃᓄᖅ ᑲᑎᒪᔪᒫᓂᐊᕐᒥᔪᑦ 

ᐃᖃᓗᓐᓂᐅᕙᓪᓚᐃᔪᖅ ᕕᕝᕗᐊᕆᐅᓕᖅᑲᑦ, 

ᑐᓴᖅᑎᑦᑎᓗᑎᑦ ᑕᐃᒃᑯᐊ ᒥᔅᓵᓄᑦ ᐱᓕᕆᐊᖑᔪᑦ. 

ᒫᓐᓇᐅᔪᕐᓗ ᐱᔭᕇᒋᐊᑭᓪᓕᒻᒥᔪᒍᑦ ᓄᓇᕗᑦᒥ 

ᖃᓄᖅ ᐋᖅᑭᒃᓯᒪᔾᔪᑎᐅᒍᓐᓇᕋᔭᖅᑐᒥᒃ ᓄᓇᕗᑦ 

ᐅᖅᑰᓯᕙᓪᓕᐊᓂᖓᓗ; ᓯᕗᓕᖅᑎᐅᔪᖅ  

ᐅᕙᖓᓗ ᐱᓕᕆᖃᑎᖃᒻᒥᔪᒍᒃ ᐅᑭᐅᖅᑕᖅᑐᒥ. 

ᑕᒫᓂ ᐅᑭᐅᖅᑕᖅᑐᒥ ᐊᓯᔾᔨᐸᓪᓕᐊᔾᔪᑕᐅᔪᓂᒃ. 

ᑕᒪᒃᑯᐊ ᖃᐅᔨᒪᔭᕗᑦ 

ᖃᓄᖅᑑᕈᑎᒋᓇᓱᑦᑎᐊᖅᑕᕗᓪᓗ ᖃᓄᖅ 

ᐊᓯᔾᔨᐸᓪᓕᐊᓂᐅᔪᖅ ᑕᒪᓐᓇ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 

 

ᐅᖃᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫᒃ, 

ᓇᓕᐊᑐᐃᓐᓇᖅ ᐊᒃᑐᖅᑕᐅᓯᒪᔪᖅ ᐅᓂᒃᑳᖅᐸᑦ 

ᑕᐃᒪ ᐅᓂᒃᑳᓚᐅᖅᑎᓪᓗᒍ ᑐᓴᖅᑕᐅᔫᒥᓲᖑᒻᒪᑕ. 

ᑕᐃᒫᒃ ᐅᖃᐅᔾᔭᐅᕙᓪᓕᐊᒐᑦᑕ ᑕᕝᕙ 

ᑭᒡᒐᑐᑦᑕᑎᓐᓄᑦ, ᓇᒥᓘᓐᓃᑦ ᑕᑯᕙᑦᑕᑎᓐᓄᑦ. 

ᑖᒃᑯᐊ ᓄᐊᑉᐸᓪᓕᐊᓗᒋᑦ ᐋᖅᑭᓱᖅᐸᓪᓕᐊᓗᒋᑦ 

ᓯᓚᑎᑦᑎᓐᓄᑦ ᑕᑯᒃᓴᐅᑎᓪᓗᒋᑦ, ᐃᒫᒃ, 

ᐃᑉᐱᓂᖅᑕᐅᔫᒥᒐᔭᖅᑑᔮᕋᓗᐊᕋᑦᑕ. 

 

ᑕᕝᕘᓇᖃᐃ ᐊᓪᓚᒡᕕᖓᒍᑦ ᐊᑐᕐᓗᒍ ᑖᒃᑯᐊ 

ᓄᐊᑦᑎᕙᓪᓕᐊᒐᓗᐊᖅᑲᑦ ᑕᒪᒃᑯᓂᖓ 

ᑕᑯᕙᓚᐅᖏᑕᑦᑎᓐᓂᒃ ᐊᓚᒃᑲᐸᓪᓕᐊᔪᓂᒃ? ᑕᐃᒫᒃ 

ᓇᒧᓐᖓᕈᓐᓇᕐᒪᖓᑕ ᑖᒃᑯᐊ ᐃᓄᐃᑦ 

ᖃᐅᔨᒪᑎᑕᐅᑦᑎᐊᕐᕋᓗᐊᖅᑲᖅᑲᐃ ᑕᑯᕙᓪᓕᐊᔭᒥᓂᒃ 

ᐅᓂᒃᑳᕈᓐᓇᓂᐊᕐᒪᖓᑕ? 

ᑲᑎᖅᓱᓯᐊᖅᓯᒪᓕᖅᑎᓪᓗᒋᑦ ᐅᓂᒃᑳᖑᔪᓐᓇᓚᕐᖓᑕ 

ᓯᓚᑎᑦᑎᓐᓄᑦ. ᐃᒫᒃ, ᑕᑯᒃᓴᐅᑎᐊᕐᓗᑎᒃ, 

ᐃᑉᐱᓂᑦᑕᐅᑦᑎᐊᕐᕈᓐᓇᓛᕐᖓᑕ ᑕᒪᒃᑯᓄᖓ 

ᐊᐅᓚᑦᑎᔪᓐᓇᖅᑐᓄᑦ ᓄᖅᑲᑦᑎᒍᓐᓇᖏᑦᑕᑎᓐᓄᑦ 

ᓇᒻᒥᓂᖅ. 

 

ᑖᓐᓇ ᐊᐱᕆᒋᐊᒃᑲᓐᓂᕈᒪᔭᕋ ᒥᓂᔅᑕ, ᑕᒪᑐᒥᖓ 

ᑲᒪᕙᓪᓕᐊᓯᒪᒻᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᖅᑲᐅᒐᒃᑯ 

ᒪᓕᒐᓕᐅᖅᑎᐅᔪᖅ, ᑕᓪᓕᒪᐅᔪᓪᓗ ᓄᓇᓕᐅᔪᑦ  

ᐆᑦᑐᖅᑕᐅᔪᑦ ᑕᖅᑲᒃᑯᓇᓐᖓᑦ ᑐᓴᖅᑕᐅᓛᕐᖓᑕ.  

 

ᐅᖃᕈᓐᓇᖅᑐᖓᓗ ᓄᓇᓕᐅᔪᑦ ᐊᒻᒪᓗ 

ᐃᓐᓇᒻᒪᕆᒋᔭᐅᔪᑦ ᐃᓚᐅᖃᑕᐅᖃᑦᑕᖅᑐᑦ. 

ᑕᒪᒃᑯᓄᖓ ᐸᕐᓇᒍᑕᐅᔪᓂᒃ 

ᐃᓚᒋᔭᐅᖃᑦᑕᓂᐊᖅᑐᑦ. ᐅᕙᒍᑑᖏᑦᑐᖅ 

ᐊᕙᑎᓕᕆᔨᑑᖏᑦᑐᑦ, ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᖅᑎᓄᑦ. ᑭᒃᑯᓕᒫᓄᑦ ᐃᓚᐅᑎᑦᑎᒐᓱᐊᖅᑐᒍᑦ 

ᐊᒻᒪᓗ ᐅᖃᐅᑎᒍᓐᓇᖅᑕᕋ ᑕᒪᒃᑯᐊ ᐃᓐᓇᕆᔭᕗᑦ 

ᐱᖃᑕᐅᓪᓚᕆᓐᓂᐊᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫᒃ, ᑖᓐᓇ 

ᒥᓂᔅᑕ ᖁᕕᐊᒋᔭᕋ ᐱᕙᓪᓕᐊᓇᓱᒃᑐᖅ. ᑕᐃᒪ 

ᓇᓗᓇᐃᖅᓯᒻᒪᑦ ᑕᓪᓕᒪᓂᒡᒎᖅ ᐆᑦᑑᑎᖃᕐᖓᑕ; 

ᑕᐃᒃᑯᐊ ᓇᓕᐊᑐᐃᓐᓇᖅ ᑕᓪᓕᒪᐃᑦ 

ᐃᓗᐊᓃᓐᖏᑉᐸᑦ ᑕᑯᕙᓪᓕᐊᔭᖏᑦ ᐊᔾᔨᒋᖏᑕᖏᑦ 

ᑕᑯᕙᓪᓕᐊᔭᖏᑦ ᐊᓚᒃᑲᐸᓪᓕᐊᑉᐸᑕ 

ᓇᒧᓐᖓᕈᓐᓇᕐᒪᖔᑕᓕ ᐊᐱᕆᒍᒪᔭᕋᓗᐊᕋ. 

ᓇᓕᐊᓐᓄᑦ ᐊᓪᓚᒡᕕᖓᓄᑦ ᑖᓐᓇ ᐊᓪᓚᒡᕕᖓ 

ᐊᕙᑎᓕᕆᔨᒃᑯᑦ ᐊᖏᔪᑲᓚᐅᒻᒪᑦ, ᓇᓕᐊᓐᓄᓪᓚᕆᒃ 

ᑖᒃᑯᐊ ᐅᓂᒃᑳᖃᑦᑕᕈᓐᓇᓂᐊᕐᒪᖔᑕ 

ᐊᐱᕆᒍᒪᒐᓗᐊᖅᑐᖓ ᓇᓗᓇᐃᖅᓯᔪᓐᓇᕐᒪᖔᑦ 

ᑖᓐᓇ ᒥᓂᔅᑑᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᓪᓕᒪᐅᔪᑦ 

ᐆᑦᑐᕈᑕᐅᔪᑦ ᐱᓕᕆᖃᑕᐅᓚᐅᖅᑐᑦ 

ᐃᒪᐃᒍᒫᓐᓂᐊᖅᑐᒍᑦ ᓄᓇᕗᑦᒥᐅᑕᓕᒫᖑᔪᑦ ᑕᐃᒫᒃ 

ᐸᕐᓇᒍᑎᖃᑦᑐᐃᓐᓇᐅᖁᓪᓗᒋᑦ. ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐃᓱᒫᓗᒍᑎᑕᖃᖅᑲᑦ 

ᐊᔾᔨᐅᖏᑦᑐᒥᒃ ᐃᓱᒪᖃᑦᑐᖃᖅᑲᑦ ᐅᕙᑦᑎᓐᓄᑦ 

ᐅᖄᓚᔪᖃᕈᓐᓇᖅᑐᖅ  

ᓇᓕᐊᓐᓄᑐᐃᓐᓇᖅ ᐆᒪᔪᓐᓂᐊᖅᑎᐅᔪᓄᓪᓘᓐᓃᑦ, 

ᓄᓇᓕᓐᓂ ᑕᐃᒃᑯᐊ ᐊᖅᑯᑎᒋᔭᐅᓗᑎᒃ 

ᐅᖃᕝᕕᐅᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 513 - 3(2): ᓄᓇᕗᒻᒥ ᐱᖁᑎᕐᔪᐊᑦ 

ᐱᑐᖃᓐᖑᖅᐸᓪᓕᐊᓂᖏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑎᐅᔪᓄᑦ ᒥᓂᔅᑕᒧᑦ, ᑕᒪᒃᑯᐊ 

ᐱᑐᖃᕈᖅᐸᓪᓕᐊᓂᖏᑦ ᐱᖁᑎᕐᔪᐊᖑᔪᑦ 

ᓄᓇᑦᑎᓐᓂ. 

 

ᑖᒃᑯᐊ ᕼᐋᒻᓚᒃᑯᑦ ᒪᕐᕉᓐᓂᒃ ᓄᓇᖁᑏᓐᓂᒃ 

ᐅᕙᓐᓄᑦ ᐅᖃᐅᓯᔾᔨᓯᒪᓕᕐᖓᑕ ᐊᑕᐅᓯᐊᕋᑎᒃ.  

 

ᖃᐅᓱᐃᑦᑐᒥ ᕼᐋᒻᓚᒃᑯᑦ ᑎᑎᕋᖃᑦᑕᖅᓯᒪᔪᑦ 

ᒥᓂᔅᑕᐅᔪᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᒐᕙᒪᑐᖃᒃᑯᓄᓪᓗ. 

ᓄᓇᓕᐅᔪᑦ ᐱᓕᕆᖃᑎᖃᓪᓗᑎᒃ 

ᐅᓇᑕᕕᔾᔪᐊᖅᑐᖃᑦᑎᓪᓗᒍ ᐊᑐᖅᑕᐅᕙᑦᑐᒥᓃᑦ 

ᖃᖓᑕᓲᒃᑯᕕᒻᒦᑦᑐᑦ.  

 

ᐃᒃᐱᐊᕐᔪᒻᒥ, ᓄᓇᕗᑦ ᒐᕙᒪᒃᑯᖏᑕ ᐃᓪᓗᖏᑦ, 

ᐊᒻᒪᓗ ᑕᒪᒃᑯᐊ ᓴᓂᐊᓗᐃᑦ ᑕᕝᕙᓃᕋᔭᒻᒪᑕ. 

ᐅᖃᖅᑏ, ᑲᑎᒪᔨᕋᓛᑦ ᑲᑎᒪᔨᖏᑦ ᕼᐋᒻᓚᒃᑯᑦ 

ᑲᑎᒪᑎᓪᓗᒋᑦ ᑖᓐᓇ ᐅᖃᐅᓯᕆᔭᐅᓚᐅᕐᖓᑦ 

ᐱᓇᓱᐊᕈᓯᕐᒥ; ᒥᓂᔅᑕᐅᔪᖅ ᐅᖃᕈᓐᓇᖅᑲ  

ᖃᐅᔨᒪᒻᒪᖔᑦ ᑖᒃᓱᒥᖓ ᐃᓪᓗᑐᖃᐅᔪᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᓕᕆᔨᒃᑯᓐᓄᑦ, ᐊᖓᔪᖅᑳᖅ ᓗᐊᓐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, ᓱᓕᓪᓚᕆᑦᑐᖅ. 

ᐊᒥᓱᐊᓗᒻᒪᑕ ᐃᓪᓗᑐᖃᒥᓂᐅᔪᑦ ᓄᓇᕗᒻᒥ, 

ᐃᒃᐱᒋᔭᐅᒍᓐᓃᖅᑑᔮᖅᐸᑦᑐᑦ ᐃᓚᖏᑦ 

ᐱᑐᖃᕐᔪᐊᒻᒪᕆᐋᓘᒻᒪᑕ. ᑕᐅᕙᓐᖓᑦ 

ᓄᓇᑦᑎᐊᖑᑎᓪᓗᒋᑦ ᒐᕙᒪᑐᖃᒃᑯᓄᖅᑲᐃ 

ᐱᒋᔭᐅᖃᑦᑕᖅᑐᒥᓂᐅᒻᒥᔫᒐᓗᐊᑦ 

ᐃᖏᕐᕋᔪᓕᕆᔨᒃᑯᓐᓄᓪᓘᓐᓃᑦ. 

ᐃᒃᐱᒋᔭᐅᒍᓐᓃᖅᓯᒪᔪᑦ ᐊᒻᒪᓗ ᒪᑭᑕᐸᑦᑎᐅᖅᑐᑎᑦ 

ᓄᓇᓕᓐᓂ ᐃᒃᐱᒋᔭᐅᒐᑎᓪᓗ. ᓄᓇᓕᓐᓂ 

ᑲᒪᒋᔭᐅᒋᐊᖃᓕᓪᓗᑎᑦ. ᖃᓄᖅ 

ᑲᒪᒋᔭᐅᒋᐊᖃᕐᓂᐊᕐᒪᖔᑕ ᓄᓇᓕᓐᓂᓕᓕᒫᖅ 

ᑕᐃᒪᐃᑦᑐᐃᓐᓇᐅᖅᑰᖅᑐᖅ.  

 

ᑖᔅᓱᒧᖓᓕ ᐊᐱᖅᑯᑎᖃᕐᕕᒋᔭᓐᓄᑦ, 

ᖃᐅᔨᒪᓪᓚᕆᓐᖏᑕᕋᓗᐊᕋ ᑖᓐᓇ, ᑭᓯᐊᓂ ᑕᐃᒃᑯᐊ 

ᐃᖅᑲᓇᐃᔭᖅᑎᖁᑎᒃᑲ ᖃᐅᔨᒪᔪᔅᓴᐅᒻᒥᔫᒐᓗᐊᑦ, 

ᑕᐃᓐᓇ ᐊᐱᖅᑯᓯᕆᔭᖓᓄᑦ. ᑭᓯᐊᓂ ᑕᐃᓐᓇ 

ᖃᐅᔨᒪᓐᖏᓇᒃᑯᓕ ᐅᕙᖓ ᐅᖃᐅᓯᕆᔭᕋᓗᐊᖓ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖃᑎᒌᑎᓪᓗᑕ ᒐᕙᒪᒃᑯᑦ ᐃᓪᓗᖁᑎᒥᓂᖏᓐᓂ 

ᐃᒃᐱᐊᕐᔪᒻᒥ ᐅᖃᖅᑐᖃᓚᐅᕐᖓᑦ, ᑕᐃᓐᓇ  

ᐱᑐᖃᐅᓕᕐᓂᖓᓄᑦ ᐊᑦᑕᓇᖅᑐᒥ 

ᐃᑭᐊᖅᑎᖃᑐᐃᓐᓇᕆᐊᖃᖅᑐᒥᓂᐅᒻᒪᑦ. 

ᒥᓂᔅᑕᐅᔪᖃᐃ ᐊᖏᕈᓐᓇᖅᐳᖅ ᖃᐅᔨᒋᐊᕈᓐᓇᖅᐸᑦ 

ᑖᔅᓱᒧᖓ ᐅᖃᐅᓯᕆᖅᑲᐅᔭᓐᓄᑦ? 

ᖃᐅᔨᒐᓱᑎᓪᓗᒍᓗ ᐅᖃᕈᓐᓇᕋᔭᖅᐳᖃᐃ 

ᑕᐃᔅᓱᒥᖓ ᐊᑦᑕᕆᔭᐅᕙᑦᑐᒥᑦ ᑐᖁᓐᓇᖅᑐᓕᒻᒥ 

ᑳᓐᓱᑖᕈᑕᐅᒍᓐᓇᖅᑐᒥ ᐃᑭᐊᖅᑎᔅᓴᒥᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑖᔅᓱᒧᖓᓕ ᐃᓪᓗᒧᑦ 

ᐅᖃᐅᑎᕋᑖᕋᒃᑯᐃᓛᒃ, ᑖᒃᑯᐊ ᐅᕙᒍᑦ 

ᐱᓕᕆᕝᕕᒋᔭᖓᓂ ᖃᐅᔨᒪᔪᔅᓴᐅᒻᒥᔫᒐᓗᐊᑦ 

ᖃᓄᐃᒻᒪᖔᑦ. ᑭᓯᐊᓂ, ᑕᒪᒃᑯᓄᖓ ᐊᑦᑕᓇᖅᑐᓂᑦ 

ᑐᖁᓐᓇᖅᑐᓕᓐᓂ ᖃᐅᔨᖅᑳᕆᐊᖃᕋᔭᕐᒥᔪᒍᑦ ᑭᒃᑯᑦ 

ᐃᓪᓗᖁᑎᒋᒻᒪᖔᒍ.  

 

ᐊᒻᒪᓗ ᐊᑦᑕᓇᖅᑐᓂᑦ ᑲᑉᐱᐊᓇᖅᑐᓂᑦ 

ᐃᓗᓕᖃᕐᒪᖔᖅ ᓱᕈᕐᓇᖅᑐᓂᑦ ᑕᕝᕙᓂ ᐃᓪᓗᒥ 

ᖃᐅᔨᓇᓱᒍᓐᓇᑎᐊᖅᑐᒍᑦ ᑭᒃᑯᓐᓄᑦ 

ᐱᖁᑎᒋᔭᐅᒻᒪᖔᖅ. ᑕᕝᕙᓐᖓᑦ ᐱᒋᐊᕈᑎᒋᓗᒍ 

ᑕᒪᒃᑯᐊ ᑭᐅᓇᓱᓛᖅᐸᕗᑦ ᑕᐃᒃᑯᐊ 

ᖃᐅᔨᓯᒪᓕᕈᑦᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᐊᖏᖅᑎᐊᕐᖓᑦ ᑖᔅᓱᒧᖓ. 

ᐅᖃᕋᑖᕐᖓᑦ ᒥᓂᔅᑕᐅᔪᖅ, ᑖᒃᑯᓇᓂᑑᓐᖏᑦᑐᖅ 

ᓄᓇᓕᓐᓂ ᐱᖓᓲᔪᓂᑦ ᐊᓯᖏᓐᓄᑦᑕᐅᖅ 

ᒪᓕᒐᓕᐅᖅᑎᓕᒫᓅᖅᑲᐃ.  

 

ᑖᒃᑯᐊ ᐃᓪᓗᑐᖄᓘᔪᓐᓂᓛᖅ 

ᐊᑦᑕᓇᑐᐃᓐᓇᕆᐊᖃᕐᖓᑕ ᑎᒥᒧᑦ ᓄᓇᓕᓐᓂ. 

ᒥᓂᔅᑕᐅᔪᖅ ᐅᖃᕈᓐᓇᖅᑳ ᑕᐃᒪ ᐃᑲᔪᕈᒪᓐᓂᖅᑲᑕ  

ᓱᕋᐃᔭᐃᓗᑎᑦ ᐃᓪᓗᓂᑦ ᖃᓄᑭᐊᕐᖓᐃ 

ᐃᑲᔪᖅᑕᐅᔪᓐᓇᖅᑲᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. 

ᐅᖃᒃᑲᓐᓂᕈᓐᓇᖅᑐᖓ, ᖃᐅᔨᒪᓐᖏᑦᑐᖓᐃᓛᒃ 

ᑭᒃᑯᓐᓂ ᐱᖁᑎᒋᔭᐅᒻᒪᖔᑕ. ᑭᒃᑯᓪᓗ 

ᑲᒪᒐᔭᒃᑲᓗᐊᕐᒪᖔᑕ ᓱᕋᐃᔭᖅᑕᐅᓂᖏᓐᓄᑦ. 

ᒪᓕᒻᒥᒻᒪᑦ ᑭᒃᑯᓐᓂ ᐱᖁᑎᒋᔭᐅᒻᒪᖔᑕ, 

ᐃᓚᖏᖅᑲᐃ ᐃᖏᕐᕋᔪᓕᕆᔨᒃᑯᓐᓄᑦ, 

ᒐᕙᒪᑐᖃᒃᑯᓐᓂ. ᐅᓇᑕᖅᑐᖃᖅᑎᓪᓗᒍᖃᐃ. 

ᒐᕙᒪᒃᑯᓐᓂ ᐱᒋᔭᐅᓐᖏᑐᐃᓐᓇᕆᐊᓖᑦ. 

ᖃᐅᔨᒪᓪᓚᕆᓕᕈᑦᑕ ᑭᒃᑯᓐᓄᑦ ᐱᒋᔭᐅᓪᓚᑖᒻᒪᖔᑕ, 

ᐊᒻᒪ ᖃᐅᔨᒐᓱᓪᓗᑕᓗ ᐊᑦᑕᓇᖅᑐᖃᕐᓂᖅᑲᑦ 

ᑕᕝᕙᓂ ᑭᒃᑯᓐᓂᒃ.  

 

ᓄᓇᓕᓐᓅᑐᐃᓐᓇᕈᓐᓇᖏᓐᓇᑦᑕ: ᐅᓇ 

ᐃᓪᓗᑐᖃᒥᓂᐅᒻᒪᑦ ᐅᕙᑦᑎᓐᓂ 

ᑲᒪᒋᔭᔅᓴᕆᓐᖏᑐᐃᓐᓇᕆᐊᖃᖅᑕᕗᑦ. 

ᖃᐅᔨᖅᑳᕆᐊᓚᐅᖅᑕ ᓇᓕᐊᓐᓂ ᐅᖃᐅᓯᖃᕐᒪᖔᑕ 

ᑭᒃᑯᓐᓄᑦ ᐱᖁᑎᒋᔭᒻᒪᖔᑕ. ᐊᒻᒪᓗ ᑭᒃᑯᑦ ᑭᓱᓂ 

ᐊᑦᑕᓇᖅᑐᖃᕐᒪᖔᑦ ᑖᓐᓇ ᐃᓪᓘᔪᖅ. ᑕᕝᕙᓐᖓᑦ 

ᐱᒋᐊᕈᑎᒋᓗᒍ. ᐅᖃᖅᑲᐅᒐᕕᑦ ᓄᓇᓕᓐᓂᓕᒫᖅ 

ᑕᐃᒪᐃᑦᑐᖅᑕᖃᐅᑉᐸᓚᐃᒻᒪᑦ, 

ᐱᔭᕆᐊᑐᔪᕈᓘᒐᔭᖅᑐᓂᓗ.  

 

ᐱᔪᓐᓇᑕᑦᑎᒍᑦ ᐱᒐᓱᑉᐸᒃᑲᓗᐊᖅᑐᒍ 

ᐃᑲᔪᕈᓐᓇᑕᑦᑎᒍᑦ. ᐊᒻᒪᓗ ᑐᑭᓕᐊᑦᑎᒐᓱᒃᑐᒋᑦ  

ᓇᓕᐊᓐᓅᕆᐊᖃᒻᒪᖔᑕ, ᓇᓕᐊᓐᓄᑦ ᒐᕙᒪᐅᔪᓄᑦ 

ᐱᓕᕆᐊᖑᔭᕆᐊᖃᒻᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐱᖓᔪᐊᓐᓂᒃ, ᑭᖑᓪᓕᖅᐹᖑᓪᓗᓂ ᐊᐱᖅᑯᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᒐᕙᒪᒃᑯᓐᓂᒃ ᐱᖁᑎᒋᔭᐅᑉᐸᑕ, ᑕᐃᒪ 

ᐊᐱᖅᑯᑎᖃᓪᓗᐊᑕᖅᑐᖓ ᓄᓇᕗᑦ ᒐᕙᒪᒃᑯᖏᓐᓂᒃ 

ᐱᖁᑎᖏᓐᓂᒃ; ᑭᒃᑯᓪᓕ ᑕᐃᒪ ᑲᒪᒋᐊᖃᕋᔭᖅᑲᑦ 

ᓱᕋᐃᔭᖅᑕᐅᑦᑎᐊᕐᕋᔭᕋᓗᐊᕐᒪᖔᑕ? ᒐᕙᒪᒃᑯᓐᓃᑦ 

ᑲᒪᒋᔭᐅᒋᐊᖃᕋᔭᖅᑲ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓪᓘᔪᖅ 

ᐱᖁᑎᒋᔭᐅᑉᐸᒃ ᓄᓇᕗᑦ ᒐᕙᒪᒃᑯᖏᓐᓂᒃ, ᐄ, 

ᑕᐃᒪ ᑲᒪᔭᕆᐊᖃᕋᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ. 

ᓱᕋᐃᔭᐃᓗᑎᒃ ᑲᒪᔭᕆᐊᖃᕋᔭᖅᑐᑦ ᑕᐃᒃᓱᒥᖓ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 514 - 3(2): ᓴᓪᓕᓂ ᑐᒃᑐᓕᕆᓂᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᐱᕙᓪᐊᓕᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓄᓪᓗ ᒥᓂᔅᑕᒧᑦ. ᐅᖃᖅᑏ, 

2009-ᖑᑎᓪᓗᒍ ᑎᑎᕋᓚᐅᖅᓯᒪᒐᒪ ᒥᓂᔅᑕᐅᔪᒧᑦ 

ᓴᖅᑮᓂᕐᒧᑦ ᓂᕿᓕᕆᕕᐅᒐᔭᖅᑐᒥᒃ ᓴᓪᓕᕐᓂ.  

 

ᐅᖃᖅᑏ, ᑎᑎᕋᖅᑐᓂ ᐅᕙᓐᓄᑦ ᐅᖃᓚᐅᖅᓯᒪᒻᒪᑦ, 

ᑖᒃᑯᐊᒎᖅ ᐃᑲᔪᖅᑐᐃᔫᒐᓗᐊᑦ 

ᓂᕿᓕᕆᕕᐅᒐᔭᖅᑐᒥᒃ ᓴᓪᓕᕐᓂ.  

ᑭᓯᐊᓂ ᒥᓂᔅᑕᐅᔪᖅ ᓇᓗᓇᐃᖅᓯᑲᓐᓂᓚᐅᕐᒥᔪᖅ 

ᐊᒥᓱᑲᓪᓚᐅᔪᑦ ᑲᒪᒋᔭᐅᖅᑳᕆᐊᖃᕋᔭᓐᖓᑕ ᑖᒃᑯᐊ 

ᓂᕿᓕᕆᕕᒻᒥᒃ ᓴᖅᑮᒐᓱᓚᐅᖅᑎᓐᓇᒋᑦ. ᒥᓂᔅᑕᐅᔪᖅ 

ᑐᓴᖅᑎᑦᑎᒍᓐᓇᖅᑳ ᑕᒪᒃᑯᐊ ᒥᒃᓵᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᖅᑯᑎᖓᓄᑦ. 

ᐅᖃᓚᐅᖅᓯᒪᒐᒪ ᑎᑎᖅᑲᕆᔭᓐᓂ ᓴᓪᓕᕐᓂ 

ᑖᒃᓱᒧᖓᓗ ᒪᓕᒐᓕᐅᖅᑎᒧᑦ: 

ᐊᒥᓱᑲᓪᓚᐅᖃᑦᑕᖅᓯᒪᒻᒪᑕ, ᐃᓛᒃ, ᑕᐅᕙᓂ 

ᑭᓪᓕᖏᓐᓂ ᓴᓪᓖᑦ, ᐃᓚᖓᑦ ᑕᐃᒃᑯᐊ ᑰᑕᖏᑦ 

ᑐᒃᑐᑕᐅᒍᓐᓇᖅᑐᖅ 4000-ᖑᓚᐅᖅᓯᒪᒐᓗᐊᕐᒪᑕ. 

ᐃᓚᖏᓪᓗ ᐋᓐᓂᐊᖃᕐᖓᑕ 850-ᕈᓚᐅᖅᓯᒪᒻᒥᔪᑦ. 

ᑕᐃᒃᓱᒪᓂᓗ 800-ᖑᑎᓪᓗᒋᑦ ᑕᐃᒫᒃ 

ᓴᖅᑮᔾᔪᑕᐅᒍᓐᓇᓚᐅᖏᒻᒪᑦ ᓂᕿᓕᕆᕕᒻᒥᒃ 

ᒫᓐᓇᐅᔪᖅ ᐱᓕᕆᖃᑎᖃᑦᑐᒍᑦ ᐊᕙᑎᓕᕆᔨᒃᑯᓐᓂᒃ 

ᖃᐅᔨᓇᓱᒃᑐᑕ ᑕᐃᒃᑯᐊ ᖃᑦᑎᓪᓚᕆᐅᓕᕐᒪᖔᑕ 

ᕿᑭᖅᑕᒥ, ᓴᓪᓖᑦ ᕿᑭᖅᑕᖓᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑦᑯᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᐅᔪᖅ ᐅᖃᖅᑲᐅᒻᒪᑦ, ᐊᕙᑎᓕᕆᔨᒃᑯᒡᒎᖅ 

ᓈᓴᐃᓂᐊᓚᐅᖅᓯᒪᒻᒪᑕ ᔪᓚᐃ 2009-ᖑᑎᓪᓗᒍ; 

ᑎᑎᖅᑲᒥᓂ ᐃᒪᐃᓕᓚᐅᖅᓯᒪᒻᒪᑦ 

ᐅᖃᖃᑎᖃᖃᑦᑕᓂᐊᕐᖓᑦ ᐊᕙᑎᓕᕆᔨᒃᑯᓐᓂᑦ 

ᑕᒪᑉᓱᒪ ᓈᓴᐃᓂᐅᑉ ᐱᕙᓪᓕᐊᓂᖓᓂᒃ. 

ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ ᑕᐃᒃᑯᐊ  

ᓈᓴᖅᑕᐅᓂᖏᑦ ᖃᓄᐃᓕᖓᓕᕐᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊᓕ ᐱᓯᒪᔭᒃᑲ ᑐᓴᖅᓯᒪᔭᒃᑲᐃᓛᒃ 

ᓈᓴᐅᑏᑦ ᑭᖑᓪᓕᖅᐹᑦ ᐱᓯᒪᔭᒃᑲ, ᓴᓪᓕᖅ 

ᕿᑭᖅᑕᖓᓂ ᓈᓴᖅᑕᐅᓯᒪᓂᖏᑦ ᐊᒥᓲᓂᖏᑦ 

ᖃᑦᑏᓐᓇᕈᕆᐊᖅᓯᒪᓕᕐᒥᒻᒪᑕ 60%-ᒥᑦ ᑕᐃᒪᓐᖓᑦ 

1997-2009. 

 

ᑲᑎᒪᖃᑎᒋᓯᒪᓪᓗᒋᑦ ᑖᒃᑯᐊ 

ᑲᑎᒪᖃᑎᖃᓚᐅᖅᑎᓪᓗᒋᑦ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᓐᓂ ᐊᖏᖃᑎᒌᑦᑐᐃᓐᓇᐅᓚᐅᕐᖓᑕ. 

ᐅᔾᔨᓱᑦᑎᐊᕆᐊᖃᕐᓂᐊᕐᖓᑕ ᑕᒪᔅᓱᒧᖓ 

ᐱᓕᕆᐊᖑᖃᑦᑕᖅᓯᒪᔪᒧᑦ ᖃᐅᔨᓴᕐᓂᕐᒧᑦ. ᐊᒻᒪᓗ 

ᑕᐃᒃᑯᐊ ᐊᒥᓲᓂᖏᑦ ᐱᔭᐅᓚᐅᖅᓯᒪᔪᑦ ᑕᕝᕙᓐᖓᑦ 

ᕿᑭᖅᑕᒥᑦ ᓄᐊᑦᑎᒋᐊᖃᕐᓂᐊᕈᑦᑕ 

ᖃᑦᑎᓪᓚᕆᐅᓂᖏᓐᓂ, ᖃᓄᐃᑦᑑᓂᖏᓐᓂ, 

ᖃᓄᐃᓕᐅᕆᐊᖃᕐᓂᐊᕐᒪᖔᑕᓗ ᒐᕙᒪᒃᑯᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᖃᓚᐅᖅᓯᒪᒻᒥᒐᒪ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᓐᓄᑦ ᑕᐅᕙᓂ, ᐱᕕᖃᖅᑎᑕᐅᒍᒪᓪᓗᑎᑦ 

ᐅᖃᖃᑎᖃᕐᓗᓂ ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ 

ᐱᕙᓪᓕᐊᔪᓕᕆᔨᒃᑯᓄᓪᓗ ᐊᖏᖃᑎᒌᒍᓐᓇᖁᓪᓗᒋᑦ 

ᑕᒪᔅᓱᒪ ᖃᓄᐃᓂᖓᓂᖓᓄᑦ.  

 

ᒫᓐᓇ, ᐊᒻᒪᓗᖃᐃ ᑕᒪᒃᑯᐊ 

ᓂᐅᕕᖅᑕᐅᖃᑦᑕᕐᓂᕆᔭᖏᑦ ᑕᕝᕙᓂ ᓴᓪᓖᑦ 

ᕿᑭᖅᑕᖓᓃᑦᑐᑦ ᑐᑦᑐᒥᓂᐅᔪᑦ 

ᓄᖅᑲᖓᑎᑕᐅᑲᐃᓐᓇᕐᓗᑎᑦ. 

ᑲᑎᒪᖃᑎᒌᒋᐊᖃᓪᓚᕆᑉᐸᓪᓚᐃᔪᑦ ᑲᑎᒪᓪᓚᑖᕐᓗᑎᑦ 

ᑕᐃᒃᑯᐊᓗ ᓄᓇᖃᖅᑑᔪᑦ. ᒥᓂᔅᑕᐅᔪᖅ  

ᐊᖏᕈᓐᓇᖅᑳ? ᑕᐃᒫᒃ ᑕᐃᒪᐃᒍᓐᓇᕈᒪᒐᔭᖅᑳ 

ᑕᐃᑲᓂ ᓴᓪᓕᕐᒥᐅᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᑖᔅᓱᒥᖓ. ᑖᓐᓇ 

ᐆᒪᔪᓕᕆᔨᒃᑯᓐᓄᑦ ᒥᓂᔅᑕᐅᔪᖅ 

ᐱᓕᕆᖃᑎᒋᓂᐊᖅᑲᕋ ᐊᒻᒪᓗ ᑕᐃᒃᑯᐊ ᓴᓪᓕᕐᒥ. 

ᑕᐃᒃᑯᐊ ᐱᓗᐊᖅᑐᒥ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᑦ. 

 

ᑖᒃᑯᐊᓕ ᐊᒥᓲᓂᖏᑦ ᑐᑦᑐᐃᑦ ᓱᓕ 

ᖃᐅᔨᓴᒃᑲᓐᓂᕈᒫᓂᐊᕐᒥᒻᒪᑕ 2011 ᑭᓯᐊᓂ. ᑭᓯᐊᓂ 

ᖃᖓᐅᒐᔭᕐᒪᖔᖅ ᐋᖅᑭᑦᑕᐅᒋᐊᓕᒃ, ᑭᓯᐊᓂᓕ 

ᒫᓐᓇᐅᑎᓪᓗᒍ, ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᒃᑯᓪᓗ ᕿᓂᖅᐸᓪᓕᐊᓇᓱᐊᕐᖓᑕ 

ᑕᒪᔅᓱᒥᖓ ᓴᖅᑭᑕᐅᓯᒪᔪᒥᒃ. ᐊᒻᒪᓗ ᖃᓄᖅ 

ᓴᖅᑮᔪᓐᓇᕐᒪᖔᑕ ᐱᓕᕆᓂᕐᒧᑦ ᑕᐃᑲᓂ ᓴᓪᓕᕐᓂ.  

 

ᐃᓚᖏᓐᓂ ᐱᓯᒪᒐᓗᐊᖅᑐᒍᑦ ᐊᑐᖅᐸᑦᑐᒋᓪᓗ. 

ᑭᓯᐊᓂ ᐱᑐᖃᑲᓪᓚᕈᓘᓕᕐᖓᑕ 1999-ᒧᑦ 2006-

ᒥᑦ ᓇᐃᓴᐃᓚᐅᖅᓯᒪᔪᑦ ᓄᓇᓕᓐᓂ. ᐊᒻᒪᓗ 

ᓇᓗᓇᐃᖅᓯᒪᓕᓚᐅᕐᖓᑦ ᓂᕿᓕᕆᕕᑦᑕᖃᖅᑲᑦ 

ᒥᑭᔪᒥᒃ ᐊᑭᑐᔪᐋᓘᒐᔭᕐᖓᑦ ᑕᐃᒪᐃᑦᑐᒥᑦ 

ᓂᕿᓕᕆᕕᓕᐅᒐᔭᖅᑐᒥ $2,000,000-ᒐᔭᖅᑐᓂ. 

ᑲᔪᓯᓂᐊᖅᑲᓪᓕ ᖃᐅᔨᒪᑦᑎᐊᕆᐊᖃᕋᔭᕐᒥᒐᑦᑕ 

ᑖᓐᓇ ᐊᐅᓚᑦᑎᐊᕈᓐᓇᕋᔭᕐᒪᖔᖅ 

ᒪᑭᒪᔪᓐᓇᕋᔭᕐᒪᖔᕐᓗ ᑕᕝᕙᓂ ᓄᓇᓕᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᖑᓪᓕᖅᐹᒥᓗ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᔅᑕ ᑕᑉᑑᓇ ᑭᐅᒐᕕᓐᖓ. ᑕᐃᒫᒃ 

ᑲᑎᒪᖁᔨᔾᔪᑎᒋᓚᕿᔭᕋ ᐱᓕᕆᕕᐅᔪᖅ 

ᑲᑐᔾᔨᖃᑎᒌᖑᔪᑦ ᓇᓗᓇᐃᖅᓯᒍᓐᓇᓂᐊᕐᖓᑕ 

ᑭᓱᓂᑦ ᓴᖅᑭᖅᑐᖃᕈᓐᓇᕋᔭᕐᒪᖔᑕ 

ᑐᑦᑐᒥᓃᓐᓇᐅᖏᒃᑲᓗᐊᕐᓗᓂ. ᒥᓂᔅᑕᐅᔪᖅ 

ᐊᐱᕆᔪᒪᓕᕐᒥᔭᕋ: ᐅᖃᓚᐅᖅᓯᒪᒐᒪ ᐃᒫᒃ, 

ᖃᐅᔨᓴᖅᑎᓪᓗᓯ ᐃᓱᒪᖃᕈᓐᓇᕋᔭᖅᑭᓯᖃᐃ 

ᑐᑦᑐᐃᓐᓇᐅᖏᑦᑐᓂᑦᒧ ᓂᕿᓂᑦ ᐊᓯᖏᓐᓂ 

ᓂᕿᓕᕆᕕᑦᑖᕈᓐᓇᕋᔭᕐᒪᖔᔅᓯ ᓴᓪᓕᕐᒥ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᖅᑏ, ᑕᐃᒪᓐᓇ ᐊᔪᖅᓴᖅᑐᑦ 

ᑕᒪᒃᑯᐊ ᐃᑲᔪᖅᑕᐅᒋᐊᖃᓐᓂᖏᓐᓄᑦ 

ᐱᑦᔪᑎᒋᓪᓗᒋᑦ ᑖᒃᑯᐊ ᓄᓇᕗᑦ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ 

ᖃᐅᔨᒪᓂᕆᔭᖏᑦ ᐊᑐᕐᓗᒋᑦ, ᐱᓗᐊᖅᑐᒥᒃ 

ᑖᒃᑯᓇᓂ ᓄᓇᓕᕋᓛᖑᓂᖅᓴᐅᔪᓂ 

ᓴᖅᑭᑎᑦᑎᑲᓐᓂᕈᒪᒐᑦᑕ ᑕᒪᒃᑯᓂᖓ 

ᐱᓕᕆᐊᕐᕆᔭᐅᒍᓐᓇᖅᑐᓂᒃ 

ᓯᐊᒻᒪᑎᕐᕕᐅᓯᒪᖏᑦᑐᓂ. ᐃᑲᔪᖅᑕᐅᓗᑕ ᓄᓇᕗᑦ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᖏᓐᓄᑦ.  

 

ᑕᐃᒪᓐᓇ ᐃᑲᔪᖃᑦᑕᕋᑦᑕ ᐊᒥᓱᓂᒃ ᓄᓇᓕᕋᓛᓂᒃ 

ᐊᖑᓇᓱᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. 

ᐱᓗᐊᖅᑐᒥᒃ ᐃᖃᓗᒃᓯᐅᓂᕐᒧᑦ, ᓲᕐᓗ 

ᐅᒥᐊᒃᓴᖏᓐᓂᒃ, ᐊᒻᒪᓗ ᐃᑲᔪᕈᑎᖃᖅᓯᒪᓪᓗᑕ 

ᑕᒪᒃᑯᓂᖓ: ᐅᑦᑑᑎᒋᓗᒍ ᐅᓇ $250,000-ᓂᒃ 

ᑖᒃᑯᓄᖓ ᐃᖃᓗᒃᓯᐅᖅᑎᓄᑦ ᑐᓂᓯᓚᐅᖅᓯᒪᓪᓗᑕ. 

ᐃᒪᓐᓇ ᑖᒃᑯᐊ ᐃᒃᐱᐊᕐᔪᒻᒥᐅᑦ, ᖃᐅᓱᐃᑦᑐᒥᐅᑦ, 

ᕿᑭᖅᑕᕐᔪᐊᖅ, ᑖᒃᑯᐊ ᐃᑲᔪᖃᑦᑕᖅᑕᕗᑦ ᑕᒪᒃᑯᐊ 

ᓯᐊᒻᒪᑎᕐᕕᐅᓯᒪᖏᑦᑐᖅ ᓄᓇᓕᐅᔪᑦ. 

 

ᐊᒻᒪᓗ, ᓴᓪᓕᕐᒥ ᖃᓄᒃᑲᓐᓂᑭᐊᖅ ᑕᒪᓐᓇ 

ᐱᓕᕆᐊᕐᕆᒃᑲᓐᓂᕈᓐᓇᕋᔭᕋᑦᑎᒍ, ᓲᕐᓗ  



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᒃᓯᐅᖃᑦᑕᕈᒪᑉᐸᑕ. ᑕᐃᒪᓐᓇ 

ᑕᑕᑎᕆᒍᓐᓇᖅᐸᑕ ᑕᐃᒃᑯᐊ ᓄᓇᓕᓐᓂᒥᐅᑕᐅᔪᑦ 

ᑕᐃᒪᓐᓇ ᐱᒍᒪᔪᑦ, ᐆᑦᑐᕈᒪᔪᓪᓗ ᑕᒪᓐᓇ 

ᐃᖃᓗᒃᓯᐅᕐᓂᖅ ᑮᓇᐅᔾᔭᔅᓴᐅᑕᐅᔪᓐᓇᕋᔭᕐᒪᖔᑦ. 

ᖃᐅᔨᓇᓱᐊᕐᓗᑎᒃ ᖃᑦᓯᓂᒃ 

ᑰᑕᖃᖃᑦᑕᓂᐊᕐᒪᖔᕐᒥᒃ.  

 

ᑖᒃᑯᐊ ᓄᓇᕗᑦᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕋᐃᓴᓐᑯᑦ ᐃᑲᔪᕈᓐᓇᕋᔭᕐᒃᒪᑕ, 

ᕿᒥᕐᕈᒍᓐᓇᕋᔭᕐᒪᑕ, ᐅᖃᓪᓚᖃᑎᖃᓪᓗᑎᓪᓗ 

ᓄᓇᓕᐊᕋᓛᓂᒃ ᑖᓐᓇ ᐃᓚᐅᓗᓂ ᓴᓪᓕᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᖅ. 

ᓇᓐᓄᒐᓱᒋᐊᖅᑎᑦ ᐊᑦᑐᖅᑕᐅᓯᒪᔪᐃᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪᓐᓇ ᒥᑦᑎᒪᑕᓕᒃᒥᐅᑕᐅᔪᒧᑦ 

ᐊᐱᕆᔭᐅᓯᒪᒐᒪ ᑖᓐᓇ ᐊᐅᓚᕈᔾᔨᓲᖅ, ᐊᒻᒪᓗ ᑖᓐᓇ 

ᖁᕕᐊᓱᑉᐳᖓᓗ ᑖᓐᓇ ᒪᓕᒐᓕᐅᖅᑎ 

ᐃᑲᔪᕈᓐᓇᕋᒃᑯ.  

 

ᑕᒪᒃᑯᐊ ᐊᐅᓚᕈᔾᔭᐅᖃᑦᑕᓂᕐᒧᑦ ᑕᒪᒃᑯᐊ ᓇᓄᐃᑦ 

Baffin Bay-ᖑᓂᕋᖅᑕᐅᔪᒥ ᑕᒪᓐᓇ 

ᐃᑉᐱᒋᔭᐅᒻᒪᕆᒃᓯᒪᒻᒪᑦ 

ᐊᐅᓚᖅᑎᑕᐅᖃᑦᑕᔾᔮᕈᓐᓃᕐᓂᖏᑦ ᑕᒪᒃᑯᐊ ᓇᓄᐃᑦ 

ᐊᒥᖏᑦ ᐊᓯᖏᓪᓗ. ᑖᓐᓇ ᐊᐅᓚᕈᔾᔨᖃᑦᑕᖅᑐᖅ 

2010-ᒥ ᑖᓐᓇ ᓲᕐᓗ ᓇᒻᒥᓂᖅᑖᖅᓯᒪᒻᒪᑦ ᐊᑕᐅᓯᖅ. 

ᑕᒪᓐᓇ ᓄᖅᑲᑦᑎᑕᐅᓯᒪᓪᓗᓂ ᑕᒪᓐᓇ 

ᐃᖅᑲᓇᐃᔭᕐᓂᕐᒧᑦ ᐊᑲᐅᖏᓕᐅᕈᑎᒋᔭᐅᓯᒪᒻᒪᑦ 

ᑕᒪᒃᑯᓄᖓ ᓇᓄᖅᓯᐅᐸᑦᑐᓄᑦ.  

 

ᑕᐃᒪ ᐊᐱᕆᒍᒪᒐᔭᕋᒪ ᒥᑦᑎᒪᑕᓕᒃᒥᐅᑕᐅᔪᓂᒃ 

ᖃᓄᖅ ᐃᑲᔪᖅᑕᐅᓂᖃᑉᐸᑦ ᓄᓇᕗᑦ ᒐᕙᒪᒃᑯᖏᑦ 

ᐊᐅᓚᕈᔾᔨᕙᑦᑐᓂᒃ ᑕᒪᓐᓇ ᒐᕙᒪᑐᖃᒃᑯᓐᓄᑦ  

ᐃᓱᒪᒋᔭᐅᓯᒪᔪᖅ ᐊᑲᐅᖏᓕᐅᕈᑎᒋᔭᐅᓯᒪᓕᖅᑐᖅ 

ᐱᑦᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᓇᓕᐊᓐᓄᒃᑭᐊᖅ ᐊᐱᕆᒐᓗᐊᖅᐳᑎᑦ 

ᑐᑭᓯᓐᖏᓐᓇᒪ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᑦ. ᐄ, ᐊᐱᕆᔭᕋ 

ᐅᖃᖅᑲᐅᖏᓐᓇᒃᑯᑦ. ᑖᓐᓇ ᐊᐱᖅᑯᑦ ᒥᓂᔅᑕ 

ᓯᐅᑦᓴᒃᒧᑦ, ᐊᕙᑎᒥᐅᑕᓕᕆᓂᕐᒧᑦ ᒥᓂᔅᑕᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᕙᑎᒥᐅᑕᓕᕆᓂᕐᒧᑦ ᒥᓂᔅᑕ, ᑖᓂᐅᓪ ᓯᐊᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᑖᓐᓇ 

ᑲᑎᒪᔨᐅᔪᖅ ᐊᐱᕆᒻᒪᑦ. ᑕᒪᓐᓇ ᐱᒻᒪᕆᐅᒻᒪᑦ 

ᐊᐱᖅᑯᑎᒋᔭᖓ.  

 

ᑖᓐᓇ ᐊᐱᖅᑯᑎᒋᔭᖓᓂ ᖃᓄᐃᓕᐅᖅᓯᒪᕕᑕ 

ᓄᓇᓕᓐᓂ, ᑕᐃᒪᓐᓇ ᓄᓇᓕᓐᓅᖃᑦᑕᓚᐅᕋᒪ 

ᑖᕙᓂ ᕿᑭᖅᑖᓘᑉ ᓴᓐᓂᕈᑎᒥᐅᑕᐅᔪᓂᒃ, ᑕᕆᐅᑉ 

ᐊᑭᐊᓂ ᑕᒪᒃᑯᐊ ᓇᓄᐃᑦ ᐃᓚᖏᑦ, ᐊᒥᖏᓪᓗ 

ᐊᐅᓚᖅᑎᑕᐅᒍᓐᓇᐃᓕᑎᑕᐅᓯᒪᓂᖏᑦ 

ᐱᑦᔪᑎᒋᓪᓗᒍ. ᐅᖃᕈᓐᓇᖅᑐᖓ 

ᐃᑲᔪᖅᑕᐅᒍᓐᓇᕐᒪᑕ ᐱᕙᓪᓕᐊᔪᓕᕆᔨᒃᑯᑎᒍᑦ 

ᐃᖏᕐᕋᔪᓕᕆᔨᒃᑯᑎᒍᓪᓗ ᑕᒪᒃᑯᐊ. ᐊᒻᒪᓗ ᓱᓕ 

ᐃᑲᔪᖅᑕᐅᒍᑎᓂᒃ ᐱᖃᑦᖢᑕ.  

 

ᐊᒻᒪᓗᒃᑕᐅᖅ, ᐋᖅᑭᒃᓯᓚᐅᖅᓯᒪᕗᒍᑦ ᒪᕐᕉᓐᓂᒃ 

ᐆᒪᔪᖅᓯᐅᕐᓂᖅ ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᓇᓄᖅᓯᐅᖃᑦᑕᖅᑐᑦ, ᓇᓄᖅᑕᖃᖅᐸᑦ ᑕᐅᕙᓂ 

ᐊᐅᓪᓛᖅᓯᒪᕝᕕᖏᓐᓂ, ᓱᕋᖅᑎᕆᓂᐊᖅᐸᑕᓗ 

ᑕᐃᒪᓐᓇ ᐅᑎᖅᑎᑦᓯᒍᓐᓇᕐᒪᑕ ᓱᕋᓚᐅᖅᑐᓂᑦ. 

 

ᑐᑭᓯᓂᕐᓗᖅᓯᒪᖅᑰᕐᒪᑕ ᐃᒪᓐᓇ, ᑕᐃᒃᑯᐊ ᑕᕆᐅᑉ 

ᐊᑭᐊᓂ ᑲᑎᒪᔨᒋᔭᐅᔪᑦ ᑕᐃᒪᓐᓇ ᓲᕐᓗ  

ᓄᖅᑲᑎᑦᑎᓯᒪᒻᒪᑕ, ᑕᕆᐅᑉ ᐊᑭᐊᓄᑦ 

ᑎᑭᑎᑦᑎᑦᑕᐃᓕᒪᓂᕐᒧᑦ ᑕᒪᒃᑯᓄᖓ ᓇᓄᐃᑦ 

ᐊᒥᖏᓐᓂᑦ ᐊᓯᖏᓐᓂᓪᓗ. ᐱᓗᐊᖅᑐᒥᑦ, 

ᖃᑦᑏᓐᓇᐅᓕᕐᓂᕋᖅᑕᐅᒻᒪᑕ. ᑖᒃᑯᐊ ᐊᑯᑭᑦᑐᒥᐅᑦ 

ᐱᓕᕆᖃᑎᒋᔭᕋᓗᐊᖅᐳᑦ ᑕᒪᑐᒪ ᒥᔅᓵᓄᑦ. 

 

ᑕᐃᒪᓐᓇ ᓇᓂᑐᐃᓐᓇᖅ ᓲᕐᓗ ᐊᒥᐊᓕᑲᒥ, 

ᒥHᐃᑰᒥᓗ ᑖᒃᑯᐊ ᐱᔭᐅᒍᓐᓇᖏᒻᒪᑕ, ᐃᓛᒃ, 

ᐊᐅᓪᓚᖅᑎᑕᐅᒍᓐᓇᖏᒻᒪ. ᑭᓯᐊᓂ ᓱᓕ ᑖᒃᑯᐊ 

ᑕᕆᐅᑉ ᐊᑭᐊᓂᒥᐅᑕᐅᔪᑦ ᓄᓇᕗᒻᒧᐊᖃᑦᑕᖅᑐᑦ 

ᓇᓄᖅᓯᐅᖃᑦᑕᖅᑐᑎᑦ ᕿᑭᖅᑖᓘᑉ ᓴᓐᓂᕈᑎᐊᓂ 

ᑕᒪᓐᓇ ᓄᖅᑲᖅᑎᑕᐅᓯᒪᒐᓗᐊᖅᖢᓂ. 

ᑕᐃᒪ ᐃᑲᔪᖅᑕᐅᓂᖅ ᐱᔾᔪᑎᒋᓪᓗᒍ, 

ᐃᑲᔪᖅᑕᐅᒍᓐᓇᖅᑐᑦ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᓐᓂᑦ ᑕᐅᕙᓂ Baffin Bay-

ᒥᐅᑕᐅᔪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᐸᕋᓗ ᑖᓐᓇ ᒥᓂᔅᑕ ᑭᐅᑦᑎᐊᕐᒪᖓ. 

ᑐᑭᓯᐅᒪᑦᑎᐊᓕᖅᐳᖓ. ᑕᐃᒪᓐᓇ 

ᐊᑲᐅᖏᓕᐅᕈᑎᖃᕋᑦᑕ ᓇᓃᓐᓂᖏᑦ 

ᐃᑲᔪᖅᑕᐅᒋᐊᖃᖅᑐᑕᓗ ᒐᕙᒪᑐᖃᒃᑯᓐᓂᑦ. ᑖᓐᓇ 

ᒥᓂᔅᑕᒧᑦ ᐊᐱᖅᑯᑎᒋᒃᑲᓂᖅᑕᕋ, 

ᐊᐅᓪᓛᕈᔾᔨᔨᐅᕙᑦᑐᑦ ᐱᓕᕆᒃᑲᓐᓂᕈᒪᓕᕋᓗᐊᕐᒪᑕ; 

ᖃᓄᐃᖅᐸ ᒥᓂᔅᑕ ᐋᑐᕚᒥᐅᑕᐅᔪᑦ ᑕᒪᒃᑯᐊ 

ᐱᕙᓪᓕᐊᓂᖃᒃᑲᓐᓂᖁᓪᓗᒋᑦ ᑕᐃᑲᓂ Baffin 

Bay-ᒥ ᓇᓄᖅᓯᐅᓂᕐᒧᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᒪᓐᓇ ᑭᐅᓚᐅᕋᒃᑯ 

ᐃᑉᐸᔅᓵᓂ. ᑖᓐᓇ ᒐᕙᒪᑐᖃᒃᑯᑦ ᒥᓂᔅᑕᖓᑦ  

ᐅᖃᓪᓚᖃᑎᒋᓚᐅᖅᑕᕋ ᐅᖄᓚᕕᒋᓚᐅᖅᑕᕋ. 

ᑕᒪᓐᓇ ᐊᑯᑭᑦᑐᒥᐅᑦ ᐱᓕᕆᖃᑎᒋᓚᐅᕐᓗᒋᑦ 

ᓇᓄᖅᓯᐅᑲᓐᓂᕐᒧᑦ ᖃᐅᔨᓴᖅᓯᒪᓕᕐᓗᑕᓗ ᓇᓄᐃᑦ 

ᖃᑦᑎᐅᓂᖏᓐᓄᑦ ᑕᒪᓐᓇ ᐲᖅᑕᖁᓚᐅᖅᑕᕋ 

ᑕᒪᓐᓇ ᓄᖅᑲᑎᑦᑎᓯᒪᓂᖅ. ᑕᒪᓐᓇ 

ᐊᖏᕈᑎᒋᓯᒪᖏᒻᒪᒍ ᓱᓕ. ᑕᒪᓐᓇ 

ᐊᔅᓱᕉᑎᒌᓐᓇᓂᐊᖅᑕᕋᓗᐊᖅᐳᑦ. 

 

ᐊᒻᒪᓗᑦᑕᐅᖅ, ᐊᕐᕌᒎᓛᖅᑐᒥᑦ ᑕᒪᓐᓇ 

ᑲᔪᓯᑦᑎᐊᕈᓐᓇᓂᐊᖅᑐᔅᓴᐅᔫᒐᓗᐊᖅ. ᑭᓯᐊᓂ 

ᑐᑭᓯᒋᐊᕈᑎᔅᓴᐃᑦ ᐊᕐᕌᓂᐅᓂᐊᖅᑐᒥᑦ 

ᓴᖅᑭᓂᐊᓂᖅᓴᐅᔪᔅᓴᐅᕗᑦ. ᑖᓐᓇᑦᑕᐅᖅ 

ᒐᕙᒪᑐᖃᒃᑯᑦ ᒥᓂᔅᑕᖓᑦ 

ᐅᖃᓪᓚᖃᑎᒌᓐᓇᓂᐊᖅᐸᕋ ᑕᒪᑐᒪ ᒥᔅᓵᓄᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᑐᖏᓕᖓ ᐃᓚᒋᐊᕈᑦ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᖁᔭᓐᓇᒦᖅᐸᕋ ᒥᓂᔅᑕ. ᑖᓐᓇ ᒥᓂᔅᑕ 

ᐅᖃᓪᓚᖃᑎᖃᖅᓯᒪᓂᕋᕐᒪᑦ ᒐᕙᒪᑐᖃᒃᑯᑦ 

ᒥᓂᔅᑕᖓᓂᑦ, ᑐᖏᓕᖓ ᐊᐱᖅᑯᑎᒋᒃᑲᓐᓂᕈᒪᔭᕋ 

ᑖᓐᓇ ᓄᓇᓕᓐᓂᒥᐅᑦ ᐱᔾᔪᑎᒋᓪᓗᒋᑦ: 

ᒥᑦᑎᒪᑕᓕᒻᒨᓚᐅᕐᒪᑦ ᒥᓂᔅᑕ ᑕᒪᓐᓇ 

ᐅᖃᐅᓯᕆᔭᑐᖅᖢᓂᐅᒃ, 

ᖃᓄᐃᓘᕐᕕᒋᓚᐅᖅᐸᖏᒃᑭᐊᖅ ᑕᐃᒃᑯᐊ 

ᐊᐅᓪᓛᕈᔾᔨᕙᑦᑐᑦ ᑕᐃᑲᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᒃᑯᐊ 

ᒥᑦᑎᒪᑕᓕᒻᒥᐅᑕᐅᖏᑦᑐᑐᐊᑦ ᑕᐃᒃᑯᐊ. ᐊᓯᖏᓪᓗ 

ᑲᑎᒪᔭᖅᑐᖃᑎᒋᓚᐅᖅᑕᒃᑲ ᖃᓄᑐᐃᓐᓇᖅ 

ᐃᑲᔪᓂᐊᕐᓂᕋᖅᖢᒋᑦ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐅᐸᖃᑦᑕᖁᓪᓗᒋᑦ  

ᓇᒻᒥᓂᖅ ᐱᓕᕆᕝᕕᖃᖅᑐᑦ, ᓲᕐᓗ 

ᖃᓄᐃᓘᒃᑲᓐᓂᕈᒪᑉᐸᑕ ᓇᒻᒥᓂᖅ 

ᐱᓕᕆᕝᕕᒋᔭᖓᓂᑦ. ᑕᐃᒪᓐᓇ 

ᒪᑐᐃᖔᖏᓐᓇᖅᐳᖅ. ᑖᒃᑯᐊ ᓄᓇᓕᓕᒫᓄᑦ  

ᐅᖃᐅᓯᕆᓚᐅᕐᖢᒋᑦ, ᐊᒻᒪᓗ ᐅᖃᓚᐅᖅᖢᖓ 

ᑕᐃᑲᓂ ᐃᑲᔪᖅᑕᐅᒍᒪᔪᑦ, ᓲᕐᓗ, ᓇᓄᕐᓄᑦ 

ᐊᑲᐅᖏᓕᐅᖅᑎᑕᐅᑉᐸᑕ ᐱᖁᑎᒋᔭᖏᑦ 

ᐅᕙᑦᑎᓐᓂᑦ ᑮᓇᐅᔭᓂᑦ ᑐᒃᓯᕋᕈᓐᓇᖁᓪᓗᒋᑦ.  

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐱᖓᔪᐊᑦ ᑭᖑᓪᓕᖅᐹᕐᓗ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ 

ᕿᒪᓚᐅᖏᓐᓂᕋᓂ, ᒥᓂᔅᑕ ᐅᖃᖅᑲᐅᕚ ᑕᐃᒪᓐᓇ 

ᐃᑲᔪᖅᑕᐅᒍᓐᓇᓂᐊᕐᓂᖏᓐᓄᑦ ᓄᓇᕗᒻᒥ ᑕᒪᒃᑯᐊ 

ᐃᑉᐱᒍᓱᑦᑎᑕᐅᔪᑦ ᓄᖅᑲᖅᑎᑕᐅᓂᖓᓄᑦ, ᓲᕐᓗ 

ᓇᓄᖅᓯᐅᖃᑦᑕᕐᓂᖅ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᑭᐅᓂᐊᖅᑕᕋ, ᑭᐅᒃᑲᓂᕐᓂᐊᖅᑕᕋ ᑕᐃᒫᑦᓴᐃᓐᓇᖅ: 

ᑕᐃᒪᓐᓇ ᖃᓄᒃᑲᓐᓂᑐᐃᓐᓇᖅ 

ᐃᔪᖅᑕᐅᑲᓐᓂᕈᓐᓇᕐᒪᑕ ᓇᒻᒥᓂᖅ ᐱᓕᕆᕝᕕᖃᑦᑐᑦ 

ᐊᐅᓚᕈᔾᔨᖃᑦᑕᑐᓪᓗ, ᐱᕙᓪᓕᐊᔪᓕᕆᔨᒃᑯᓐᓂᑦ 

ᑕᒪᒃᑯᐊ ᓇᒻᒥᓂᖃᑦᑐᑦ. ᑕᐃᒪᓐᓇᑦᑕᐅᖅ, 

ᐆᒪᔪᓕᕆᔨᒃᑯᓐᓂᑦ ᐃᑲᔪᖅᑕᐅᔪᓐᓇᕋᔭᖅᑐᑦ 

ᐅᕙᑦᑎᓐᓂᒃ, ᐱᓕᕆᕝᕕᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ ᐅᒡᔪᖅ. 

ᐃᒻᒥᓃᖅᑕᐃᓕᒋᐊᕐᓂᕐᒧᑦ ᐸᕐᓇᐅᑎᒃ 

(ᐅᒡᔪᖅ) 

ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᑖᑉᓇ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑖ 

ᐊᐱᕆᔪᒪᕐᓗᒍ.  

 

ᑕᐃᒃᑯᐊ ᑐᕼᐊᒐᔅᓴᑦ ᖃᐃᑕᐅᒻᒪᑕ 

ᐃᒻᒥᓃᖅᑕᐃᓕᓂᐅᑉ ᒥᒃᓵᓄᑦ, ᑖᒃᑯᐊᓗ 

ᐊᒻᒪᐃᓇᖅᑐᕆᓪᓗᑎᒃ ᐱᕚᓪᓕᕈᒪᓪᓗᑎᒃ 

ᐃᑲᔫᖅᐹᓪᓕᕈᒪᓪᓗᑎᒃ. ᕿᒥᕐᕈᖅᖢᒍ ᐅᓇ 

ᑕᑯᖏᓇᒃᑯ, ᑕᐃᒃᑯᐊ ᕿᒪᑦᑕᐅᕈᑦ ᐊᖏᔪᒥᒃ 

ᕿᕼᐋᖃᑦᑕᕐᒪᑕ, ᖃᓄᖅ ᐃᑲᔪᖅᐹᓪᓕᕈᓐᓇᖅᐱᑎᒍ?  

 

ᐅᑉᓗᒥ ᑐᕼᐊᖅᖢᑕ 27-ᖑᔪᒡᒎᖅ ᐃᒻᒥᓃᖅᑐᑦ 

2010-ᒥ. ᑖᒃᑯᐊ ᐊᖓᔪᖅᑳᖃᑦᑐᔅᓴᐅᓪᓗᑎᒃ. ᑕᐃᒪ 

54 ᐊᖓᔪᖅᑳᑦ ᐃᓗᖏᖅᕼᐅᖅᑐᓐ ᑕᕝᕙᓂ ᐅᑭᐅᒻᒥ 

ᐊᑕᐅᕼᐃᕐᒥ. ᑖᑉᓇ ᐊᖏᔪᒻᒪᕆᒃ. 

 

ᐃᒻᒥᓃᖅᑐᖃᕌᖓᑦ ᐊᒃᑐᖅᑕᐅᖃᑦᑕᕐᒪᑕ 

ᓂᖏᐅᕆᔭᐅᔪᑦ, ᐃᑦᑐᕆᔭᐅᔪᑦ, ᖃᑕᓐᖑᑎᒋᔭᐅᔪᑦ. 

ᑕᒃᑯᐊ ᐃᓗᖏᖅᑐᕐᓂᖏᑦᑕᐅᖅ 

ᐃᕼᐅᒪᒋᔭᐅᔮᖃᒻᒪᑕ.  

 

ᑕᕝᕙᓂ ᑎᑎᕋᖅᓯᒪᔪᒥᒃ ᑕᑯᕚᓪᓕᕈᒪᔪᖓ 

ᒪᒥᕼᐊᓐᓂᕐᒥᒃ, ᐃᓗᖏᖅᑐᕐᓗᑎᒃ ᖃᓄᖅ 

ᐃᕼᐅᐊᖅᓯᕚᓪᓕᕈᓐᓇᕼᐃᐊᒃᓴᐃᑕ ᑕᐃᒪᓐᓇ 

ᐃᓱᒪᕚᓪᓕᕈᓐᓇᕆᐊᓴᖅ ᐊᐱᖅᑯᑎᒋᔭᕋ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᓐᓇ 

ᐊᐱᖅᑯᑎᑦᓯᐊᕙᑦ, ᐃᓱᒪᒋᒐᓐᓂᓪᓗ ᖁᔭᓐᓇᒦᒃ. ᐊᒻᒪ 

ᐅᖃᐅᑎᔭᐅᖃᑦᑕᖅᓯᒪᓪᓗᖓ ᐃᓐᓇᕐᓄᑦ ᑕᐃᒪᓐᓇ 

ᓱᓕ ᑕᐃᒃᑯᐊ ᐃᓚᐃᖅᓯᒪᔪᕕᓃᑦ ᑕᑯᖃᑦᑕᖅᖢᒋᑦ 

ᐅᖃᖃᑎᒋᖃᑦᑕᖅᖢᒋᑦ. 

 

ᑕᐃᓐᓇ ᖃᐅᔨᒪᓂᐊᖅᐳᒍᑦ ᑕᐃᓐᓇ ᐸᕐᓇᐅᑎᒋᔭᕗᑦ 

ᑕᒪᒃᑯᓄᖓ ᐃᓱᒫᓗᓗᐊᖅᑐᓄᑦ 

ᐊᑦᑕᓇᖅᑐᒦᓕᖃᑦᑕᖅᑐᓄᑦ ᐃᓚᒋᐊᕈᑕᐅᔪᖅ ᒫᓐᓇ 

ᐃᓕᖅᑯᓯᕆᔭᑦᑎᓐᓄᑦ. ᐃᓕᖅᑯᓯᕆᔭᕗᓪᓕ ᒫᓐᓇ 

ᑕᐃᒪᓐᓇᐃᑦᑐᒥᒃ ᐊᒃᓱᕈᓐᓇᑐᒃᑰᖅᑐᖃᕌᖓᑦ 

ᑕᐃᒃᑯᐊ ᐃᓄᓕᕆᔨᓪᓗ.  

 

ᐊᒻᒪ ᑕᒫᓂ ᐃᓄᓐᓂᒃ ᑲᑐᔾᔨᖃᑎᒌᑦ ᑕᐃᒃᑯᐊ 

ᒪᒥᓴᕐᓂᕐᒧᑦ ᐱᓕᕆᕙᑦᑐᑦ ᐃᑲᔪᖅᑎᒋᓪᓗᑎᒍ 

ᑕᐃᒃᑯᓄᖓ ᐊᖓᔪᖅᑳᓄᑦ ᐃᓚᐃᖅᑐᓄᑦ 

ᐊᑐᐃᓐᓇᕈᖅᑕᐅᑲᐅᑎᒋᖃᑦᑕᖅᑐᑦ.  

 

ᓲᕐᓗ, ᐃᑉᐸᔅᓵᓂ ᑕᐃᒪᓐᓇᐃᖅᑲᐅᒻᒥᔪᒍᑦ ᑕᐃᒃᑯᐊᓗ 

ᐃᓚᖏᑦ ᐃᓕᓯᒪᔪᑦ, ᐃᓱᒪᓕᕆᔨᕗᑦ 

ᑭᓐᖓᕐᓅᓐᖓᐅᑎᖅᑲᐅᔭᕗᑦ, ᐊᒻᒪ ᑕᒫᓂ ᐃᓄᓐᓂᒃ 

ᑕᐃᒃᑯᐊ ᑳᑦᑐᓛᒃᓯᒪᖃᑦᑕᖅᑕᕗᑦ ᒪᒥᓴᕐᓂᕐᒧᑦ 

ᐃᑲᔪᖅᑎᐅᖃᑦᑕᖅᑐᑦ ᐃᓚᐅᓪᓗᑎᒃ. ᑕᐃᑯᖓ 

ᓄᓇᓕᓐᓄᑦ ᐊᐅᓚᖅᑎᑲᑕᐅᓚᐅᖅᑕᕗᑦ. 

 

ᑖᓐᓇ ᑕᐃᒪᓐᓇ ᑲᔪᓰᓐᓇᕐᓂᐊᖅᑐᖅ ᐊᒻᒪᓗ ᑕᐃᑲᓂ 

ᐃᓗᐊᓂ ᓇᓗᓐᖏᑦᑐᖅ ᑕᐃᒃᑯᐊ ᑮᓇᐅᔭᑎᒍᓪᓗ 

ᐃᑲᔪᖅᑐᐃᔪᓐᓇᓂᖅᓴᐅᓂᐊᖅᑐᒍ ᑕᐃᓐᓇ  

ᐊᖅᑭᒃᓯᒪᓕᖅᑎᓪᓗᒍ ᑖᓐᓇ ᐊᐱᖅᑯᑎᒋᔭᐃᑦ 

ᑕᐃᑲᓂ ᐱᕕᒃᓴᖃᕐᓂᐊᖅᑐᖅ, 

ᐱᕚᓪᓕᓂᐊᕋᓱᒋᔭᕋᓘᓐᓂᓪᓕ ᑕᐃᓐᓇ 

ᐅᖃᓕᒫᖅᖢᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ, ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᐄ, 

ᑭᐅᑦᓯᐊᕋᕕᑦ ᖁᔭᓇᖅᑯᑎᑦ. ᑖᓐᓇᑦᑕᐅᖅ 

ᐊᐱᖅᑯᑕᐅᒐᔪᒃᑐᖅ ᖃᐅᔨᒪᒐᑦᑕ ᐊᖑᑎᓐᓂᒃ 

ᐊᒥᒐᓐᓂᖅᓴᐅᖃᑦᑕᖅᑐᑦ ᐃᒻᒥᓃᖃᑦᑕᖅᑐᑦ ᓄᓇᕘᑦ 

ᐃᓗᐊᓂ.  

 

ᑖᒃᑯᐊᓗ ᑲᑎᖃᑎᒋᔭᕌᖓᑦᑎᒍ ᐃᒪᓐᓇᐃᑲᔪᒻᒪᑕ, 

ᐊᖑᑕᐅᒐᒥᒡᒎᖅ ᐊᖑᑎᒥᒃ ᐃᓄᓕᕆᔨᖃᕈᒪᔪᑦ. 

ᐊᕐᓇᒧᓐᖓᕆᐊᔅᓴᖅ ᑕᓗᕈᒃᑯᑎᔪᑦ. ᑖᒃᑯᐊ 

ᐃᕼᐅᒪᒋᔭᐅᕚᓪᓕᖅᑐᔅᓴᕌᓗᐃᓪᓕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐃᑉᐸᔅᓵᓂ ᐅᖃᐅᓯᕆᔭᓐᓂᒃ 

ᓇᓗᓇᐃᖅᓯᑎᓪᓗᑎᑦ ᓈᓚᑦᑎᐊᓚᐅᖅᑕᕗᑦ ᑕᐃᒃᑯᐊ 

ᐅᖃᐅᓯᕆᓚᐅᖅᑕᑎᑦ. ᐃᓄᐃᑦ ᐊᖑᑎᑦ, ᐃᓛᒃ, 

ᐊᒃᓱᕈᓐᓇᑐᒃᑰᓪᓚᕆᖃᑦᑕᖅᑐᑦ, ᒪᒃᑯᑦᑐᑯᓗᐃᓪᓗ 

ᑐᑭᓯᐊᒍᓐᓃᐸᓪᓕᐊᓗᑎᒎᒻᒪᑦ. 

ᐃᓕᓯᒪᓂᖅᓴᐅᓕᖅᖢᑎᓪᓗ ᐃᓚᖏᑦ  

ᐊᖓᔪᖅᑳᑦ ᐃᓕᓐᓂᐊᕐᕕᒻᒦᓚᐅᖅᓯᒪᖏᑦᑐᑦ.  

 

ᐃᓚᖏᑦ ᐊᒃᓱᕈᒻᒪᕆᖃᑦᑕᕐᒪᑕ. ᑖᓐᓇ ᑕᒪᓐᓇ 

ᐱᔾᔪᑎᒋᓪᓗᒍ ᐃᒃᐱᒋᑦᑎᐊᕐᓂᐊᖅᑕᕗᑦ. 

ᐊᔪᕐᓇᖏᑉᐸᑦ ᑕᐃᒃᑯᐊ ᐃᒻᒪᖃ 

ᐃᓄᓕᕆᔨᑕᖃᓐᖏᑉᐸᑦ ᐊᖑᒻᒥᑦ ᑎᓕᓯᒐᓱᓪᓗᑕ 

ᐊᔪᔾᔮᖏᑦᑐᒍᑦ ᓄᓇᓕᓐᓂ ᓇᑭᒃᑭᐊᖅ 

ᑎᑭᑎᑦᑎᓗᑕᓘᓐᓃᖅ. ᑖᓐᓇ 

ᖃᐅᔨᒪᒋᐊᕐᓂᐊᖅᑕᕗᑦ.  

 

ᑕᐃᒃᑯᐊ ᐅᖃᐅᓯᕆᓚᐅᖅᑕᑎᑦ ᐃᒃᐸᔅᓵᓂᑦ 

ᐅᔾᔨᕆᑦᑎᐊᓚᐅᖅᑕᒃᑲ. ᐊᒻᒪ ᑖᓐᓇ 

ᐊᑐᐃᓐᓇᐅᑎᒋᐊᕐᓂᐊᖅᑕᕗᑦ. ᑐᑭᓯᓇᑦᑎᐊᒻᒪᕆᒻᒪᑦ 

ᐃᓚᖏᑦ ᐊᖑᑎᑦ ᐊᖑᑕᐅᓐᖏᑦᑐᒧᑦ 

ᓂᓪᓕᐊᓗᐊᕈᒪᕙᓐᖏᒻᒪᑕ. ᑖᓐᓇ ᐃᑲᔫᑎᒋᔭᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ 

ᐃᓚᒋᐊᕈᑦ, ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. ᑖᓐᓇᓗ 

ᑭᐅᑦᑎᐊᖃᑦᑕᕐᒪᑦ ᖁᔭᒋᓪᓗᒍ. ᓄᓕᐊᕇᓪᓕᓵᑦ 

ᐅᐃᒌᓕᓵᑦ ᖁᕕᐊᓱᓐᖏᓕᕌᖓᒥ 

ᐃᓄᓕᕆᔨᓐᖑᖃᐅᑦᑕᕐᒪᑦ. ᑖᓐᓇ ᐃᕿᓚᖔᕋᒥ 

ᐊᕐᓇ ᐃᑲᔪᕆᐊᖃᖅᖢᑎᒍ, ᑖᓐᓇ ᐅᐃᖓᑦᑕᐅᖅ 

ᐃᑲᔪᕆᐊᖃᖅᑕᕋᓗᐊᒃᑯᑦ.  

 

ᓄᓕᐊᖓ ᐃᑲᔪᕋᑉᑎᒍ ᐅᕙᑉᑎᓐᓄᑦ 

ᑐᖅᑭᒍᓱᖃᑦᑕᖏᒻᒪᑦ. ᑕᒪᒃᑮᓐᓂᒃ  

ᐃᑲᔪᕈᓐᓇᑦᑎᐊᕋᓗᐊᖅᖢᑕ ᑭᓯᐊᓂ ᐅᒃᐱᕈᓱᓐᓂᕐᒥᑦ 

ᓱᑕᖃᓐᖏᒻᒪᑦ.  

 

ᑖᓐᓇ ᐃᓱᒪᒋᔭᐅᒻᒪᕆᒋᐊᓕᒃ 

ᐊᐱᖅᑯᑎᖃᖅᐸᓚᐅᓐᖏᑦᑑᒐᓗᐊᖅᑐᖓ ᑖᑉᓇ 

ᐃᓱᒪᒋᔭᐅᑦᑎᐊᖁᓪᓗᒍ. ᖁᔭᓐᓇᖅᑯᑎ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᖅ. 

ᐊᐱᖅᑯᑕᐅᓐᖏᑦᑐᖅ ᐊᐱᖅᑯᑎᒥᒃ ᑐᓴᓐᖏᓐᓇᒪ. 

ᑕᕝᕙᓂ ᒫᓐᓇ ᑐᓴᖅᑕᐅᑎᐊᖅᑐᑎᑦ ᐅᖃᐅᓯᕆᔭᐃᑦ. 

(ᑐᓵᔨᑎᒍᑦ) ᐊᐱᖅᑯᑎᑦ ᐅᖃᐅᓯᒃᑯᑦ. ᐃᖃᓗᐃᑦ 

ᐱᖓᓐᓇᖓᓂ, ᒥᔅᑕ ᐅᑲᓕᖅ.  

 

ᐊᐱᖅᑯᑦ 517 - 3(2): ᓄᓇᕗᒻᒥ ᐃᓕᓴᐃᔩᑦ 

ᐊᖏᖃᑎᒌᒍᑎᖓᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑐᓴᖅᑎᑕᐅᕋᑖᕋᒪ ᑖᒃᑯᐊ ᐃᓕᓴᐃᔨᑯᓗᐃᑦ 

ᐊᕐᕌᒍᓗᐊᖅᑐᒥ ᑖᓐᓇ ᐊᖏᕈᑎᖓ ᓄᖑᓯᒪᓕᕐᖓᑦ, 

ᐊᒻᒪᓗ ᑖᒃᑯᐊ ᒐᕙᒪᒋᔭᕗᑦ 

ᐊᐃᕙᖃᑎᒋᓇᓱᖃᑦᑕᖅᓯᒪᒐᓗᐊᖅᑐᓂᒋᑦ 

ᓅᑉᐸᓪᓕᐊᓗᐊᓐᖏᒪᑕ ᑕᒪᒃᑯᐊ.  

 

ᑕᐃᒪ ᐊᓪᓛᓘᓐᓃᑦ ᐅᐱᕐᖔᖅ 

ᐃᖅᑲᖅᑐᐃᕕᒃᑰᕆᐊᖃᓚᐅᖅᑐᑦ. ᑕᐃᒫᒃ ᑖᒃᑯᐊ 

ᑭᐅᔪᓐᓇᓚᐅᓐᖏᒻᒪᑕ ᑭᐅᓇᓱᑐᐃᓐᓇᓚᐅᕐᖓᑕ 

ᑎᒃᑯᐊᖅᓯᔪᒪᓪᓗᑎᑦ ᓯᓚᑖᓂ ᑎᒥᐅᔪᒥᒃ. 

ᐃᖅᑲᖅᑐᐃᕕᒃᑯᓐᓄᑦ ᑭᓯᐊᓂ 

ᑎᓕᔭᐅᒃᑲᓐᓂᓚᐅᖅᑐᑦ ᒐᕙᒪᒃᑯᑦ 

ᑕᐃᒫᖑᓐᖏᒪᒡᒎᖅ. ᑕᐃᒫᒡᒎᖅ 

ᐊᐃᕙᖃᑎᖃᑦᑎᐊᕆᐊᖃᕋᓗᐊᕐᖓᑕ ᑖᒃᑯᓂᖓ 

ᑭᒡᒐᑐᖅᑎᐅᔪᓂᑦ ᐃᓕᓴᐃᔨᓄᑦ.  

ᑕᐃᒪ ᓇᓗᓇᐃᖅᑕᐅᖃᒻᒪᑦ ᐃᓕᓴᐃᔨᑯᓗᓐᓄᑦ 

ᑭᒡᒐᑐᖅᑎᒋᔭᖏᓐᓄᑦ, ᑖᒃᑯᐊᒎᖅ ᒐᕙᒪᒋᔭᕗᑦ ᐃᒫᒃ 

ᑭᐅᕙᓪᓕᐊᒻᒪᑕ, ᐃᒫᒃ, ᑎᓴᒪᓂ ᐊᕐᕌᒍᓂᒡᒎᖅ 

ᑖᒃᑯᐊ ᑮᓇᐅᔭᖅᑖᖏᑦ ᐃᓕᓴᐃᔩᑦ 

ᐊᖏᓪᓕᒋᐊᔾᔮᖏᑦᑐᑦ. ᐊᒻᒪᓘᓃᑦ ᑕᒪᒃᑯᐊ 

ᐊᑭᓖᔾᔪᑕᐅᕙᑦᑐᑦ ᖁᓛᒍᑦ ᑕᒪᒃᑯᓄᖓ 

ᐃᓄᑦᑎᑑᕈᓐᓇᖅᑐᑯᓗᓐᓄᑦ ᐃᓕᓴᐃᔨᓄᑦ. ᑖᒃᑯᐊᒎᖅ 

ᐅᑎᕆᐊᖅᑎᑕᐅᓂᐊᖅᑐᑎᑦ. ᑕᑯᓐᓈᓕᖅᑐᒋᑦ ᑖᒃᑯᐊ 

ᖁᐊᖅᓵᓇᒻᒪᕆᒻᒪᑕ ᑲᑎᒪᔨᐅᓪᓗᓂ.  

 

ᑖᒃᑯᐊ ᒪᓕᒐᕗᑦ ᒪᓕᒐᓱᒋᐊᖃᕋᑦᑎᒍ 

ᐃᓕᓐᓂᐊᑎᑦᑎᒍᓐᓇᕆᐊᖃᖅᑐᑕ ᑕᒪᒃᑮ ᐃᓄᑦᑎᑐᑦ 

ᖃᓪᓗᓈᑎᑐᑦ. ᑖᓐᓇ ᐊᔪᕐᓇᐸᓗᓐᓂᐊᖅᑑᔮᖅᑐᓂ 

ᑖᒃᑯᐊ ᐃᓕᓴᐃᔩᑦ ᐃᑲᔪᖅᑕᐅᑎᐊᓐᖏᑉᐸᑕ.  

 

ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᐊᐱᕆᔪᒪᔭᕋᓗᐊᕋ: ᑕᐃᒫᒃ ᐃᓕᖅᑯᓯᖃᕐᓂᐊᕐᒪᖔᑕ 

ᐱᒻᒪᕆᐅᓂᕋᐃᒐᓱᒃᑲᓗᐊᖅᑎᓪᓗᒋᑦ 

ᐃᓕᓐᓂᐊᓂᕐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐅᑲᓕᖅᑕᐅᖅ 

ᐊᐱᖅᑯᑎᖃᕐᒪᑦ ᑖᓐᓇ ᐋᔩᖃᑎᒌᒍᑎᒋᔭᐅᔪᓂᒃ. 

ᑖᒃᑯᐊ ᑐᑭᓯᒋᐊᕈᑎᔅᓴᕆᓐᖏᓇᒃᑭᑦ ᑖᒃᑯᐊ 

ᐅᖃᐅᓯᕆᔭᖏᑦ ᒥᔅᑕ ᐅᑲᓕᐅᑉ. ᐃᓕᓴᐃᔩᑦ ᑕᒪᒃᑯᐊ 

ᐱᒻᒪᕆᐅᒻᒪᑕ ᒐᕙᒪᒃᑯᑎᓐᓂ 

ᐃᓕᓐᓂᐊᑎᑦᑎᖃᑦᑕᕐᒪᑕ ᓱᕈᓯᑦᑎᓐᓂ. ᑖᒃᑯᐊ 

ᐅᖃᐅᓯᕆᔭᐅᓯᒪᓐᖏᒻᒪᑕ ᐅᕙᓐᓄᑦ ᑖᒃᑯᐊ 

ᐊᐱᖅᑯᑎᒋᔭᖏᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐅᑲᓕᖅ.  

 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐃᑦᑖᖑᒐᓗᐊᖅᐳᖅ ᑖᓐᓇ.  

 

ᐋᔨᖃᑎᒌᒍᑎᒋᔭᐅᔪᑦ ᑖᒃᑯᐊ ᐱᓕᕆᐊᕆᓐᖏᑕᒥᓂᒃ 

ᐱᓕᕆᐊᖃᖅᑰᕐᒪᑕ. ᖃᐅᔨᑎᑕᐅᔪᒪᔪᖓ ᒥᓂᔅᑕᒧᑦ 

ᑖᒃᑯᐊ ᐋᔩᖃᑎᒌᑎᑦᑎᔨᐅᔪᑦ ᑕᒪᒃᑯᓂᖓ 

ᐊᒃᓱᕉᑎᖃᕆᐊᖃᖅᐳᑦ ᐃᓄᐃᑦ ᐃᓕᓴᐃᔨᖏᓐᓂᑦ. 

ᑖᒃᑯᐊ ᐃᓕᓴᐃᔩᑦ ᐃᓄᑦᑎᑐᑦ 

ᐃᓕᓐᓂᐊᑎᑦᑎᖃᑦᑕᖅᑐᑦ 

ᑮᓇᐅᔭᖅᑖᑲᓐᓂᖃᑦᑕᕋᓗᐊᕐᒪᑕ ᓴᓂᐊᒍᑦ.  

 

ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᐋᔩᑎᑦᑎᒋᔨᖏᑦ ᑕᒪᒃᑯᐊ ᐋᔩᖃᑎᒌᑦᑎᐊᖁᓪᓗᒋᑦ 

ᐃᓕᓴᐃᔨᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐅᑲᓕᖅ ᑖᒃᑯᐊ 

ᐋᔩᖃᑎᒌᑦᑐᓂᑦ ᐃᓱᒫᓗᒍᑎᖃᕐᖓᑦ. 

ᖃᐅᔨᒪᔪᒃᓴᐅᒻᒪᑦ ᑕᐃᒪᓐᓇ ᐊᖏᖃᑎᒌᒻᒪᑕ 

ᑕᐃᒪᓐᓇ ᒪᕐᕈᐃᓕᖓᓪᓗᑎᒃ ᐋᔩᖃᑎᒌᓲᖑᒻᒪᑕ. 

ᑕᐃᒃᑯᐊᓗ ᐅᕙᒍᓪᓗ, ᑕᐃᒪᓐᓇᐃᓕᐅᓲᖑᒐᑦᑕ. 

ᐋᖅᑭᔅᓵᓕᒐᓱᑦᑎᒐᓱᓐᓂᐊᖅᐸᕗᑦ ᑕᒪᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑐᖓᓕᖓ ᐊᐱᖅᑯᒻᒥᑦ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑐᑭᓯᐅᒪᒐᒪ ᑖᒃᑯᐊ ᐃᓕᓴᐃᔩᑦ, ᓲᕐᓗ, 

ᐋᖅᑭᔅᓯᒪᔪᖅᑕᖃᓐᖏᒻᒪᑕ 16-ᓄᑦ ᑕᖅᑭᓄᑦ 

ᑮᓇᐅᔾᔭᔅᓴᐅᑎᒋᔭᖏᓐᓂᑦ. ᐊᐃᑦᑖᖑᒐᓗᐊᖅᐳᖅ  

ᑕᐃᒪᓐᓇ ᐊᖏᖃᑎᒌᔅᓯᒪᔾᔪᑎᖃᓐᖏᒻᒪᑕ.  

 

ᐋᕐᕌᒎᓯᒪᓕᖅᑐᒥᑦ ᑖᒃᑯᐊ ᐃᓕᓴᐃᔩᑦ 

ᐋᔩᖃᑎᖃᖅᐸᒃᑲᓗᐊᕐᒪᑕ, ᐱᑦᑎᐊᕋᓱᐊᖅᑐᑎᒃ, 

ᑕᐃᒪᓐᓇ ᒐᕙᒪᒃᑯᒡᒎᖅ ᑖᒃᑯᐊ 

ᐋᔩᖃᑎᖃᖅᑎᐊᖅᑎᑦᑎᖏᒻᒪᑕ. 

 

ᒥᓂᔅᑕ ᐅᖃᕈᓐᓇᖅᐹ ᐃᓕᓴᐃᔨᓄᑦ, ᐃᒪᓐᓇ 

ᑐᓂᓯᑦᑎᐊᖁᓪᓗᒋᑦ ᓈᒻᒪᑦᑎᐊᖅᑐᒥᑦ 

ᐃᓱᒪᑦᑎᐊᕐᓗᑎᒃ ᐃᓕᓴᐃᔨᓂᑦ 

ᑕᐃᒪᐃᓕᐅᕈᒪᓐᖏᑉᐸᑕ ᒐᕙᒪᒃᑯᑦ, ᓲᕐᓗ ᑕᐃᒪᓐᓇ 

ᐊᔪᖅᑐᒧᓪᓕ ᑭᓯᐊᓂ ᑲᒪᒋᔭᐅᓂᐊᕐᒥᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐅᑲᓕᖅ 

ᐃᓱᒫᓗᒍᑎᖃᕐᒪᑦ ᐃᓕᓴᐃᔨᓂᑦ. ᐅᖃᖅᑏ, ᒥᔅᑕ 

ᐅᑲᓕᖅ ᖃᐅᔨᒪᔪᔅᓴᐅᒻᒪᑦ ᓯᕗᓕᖅᑎᐅᓚᐅᖅᓯᒪᒐᒥ 

ᓄᓇᕗᒻᒥ, ᐋᔩᖃᑎᒌᖃᑕᐅᖃᑦᑕᖅᓯᒪᔪᔅᓴᐅᓪᓗᓂᓗ. 

ᑕᐃᒪ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ ᑕᐃᒪᓐᓇ 

ᐊᑲᐅᓐᖏᒻᒪᑦ ᐋᔩᖃᑎᒌᒍᑎᓂᒃ ᑲᒪᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐱᖓᔪᖓᑦ ᑭᖑᓪᓕᖅᐹᕐᓗ ᐊᐱᖅᑯᑦ, ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᒃᑯᐊ ᒪᓕᑦᑕᒃᑲ ᑎᑎᕋᖅᑕᐅᓯᒪᔪᑦ ᑖᒃᑯᐊ ᐅᕙᓐᓄᑦ 

ᐃᖅᑲᖅᑐᐃᕕᒃᑯᓪᓗ ᐋᖅᑭᓚᐅᖅᑕᖏᑦ ᒐᕙᒪᒃᑯᓪᓗ 

ᑖᒃᑯᐊ ᓯᕗᓪᓕᖅᐸᐅᑎᑕᐅᒋᐊᖃᖅᑐᖅ ᑕᒪᓐᓇ 

ᐃᓕᓐᓂᐊᕐᓂᐅᓂᕋᖅᑕᐅᒻᒪᑦ. ᑖᒃᑯᐊ ᐱᖁᔭᐃᑦ 

ᒪᓕᑦᑐᒋᑦ ᐱᖁᔭᐅᔪᓪᓗᑎᒃ ᒐᕙᒪᒃᑯᑦ 

ᐃᖏᕐᕋᑦᑎᐊᖅᑎᑦᑎᖏᒻᒪᑕ ᓱᕈᓯᑯᓗᑦᑎᓐᓂᑦ. ᑕᐃᒪ  

ᐃᑲᔪᖅᑐᕈᓐᓇᖏᓐᓇᒃᑭᑦ ᑕᐃᒪᓐᓇ 

ᐲᖅᓯᒍᒪᑎᓪᓗᒋᑦ ᑕᒪᒃᑯᐊ ᐃᓕᓴᐃᔩᑦ 

ᐃᓄᑦᑎᑑᖃᑦᑕᖅᑐᑦ 

ᑮᓇᐅᔭᓕᐅᕈᑎᒋᒃᑲᑲᓐᓂᖃᑦᑕᖅᑕᖏᓐᓂᑦ. 

ᑕᐃᓐᓇᖃᐃ ᒥᓂᔅᑕ 

ᐃᓱᒪᔅᓴᖅᓯᐅᕈᑎᖃᒃᑲᓐᓂᕈᓐᓇᖅᐹ ᑖᒃᑯᓂᖓ 

ᐋᔩᖃᑎᒌᑦᑕᖏᑕ ᐱᓕᕆᐊᕆᓯᒪᔭᖏᓐᓂᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᐅᑲᓕᖅ ᑖᓐᓇ 

ᐊᐱᖅᑯᑎᒋᔭᐅᔪᓂᑦ. ᑕᐃᒪᓐᓇ ᓈᒻᒪᑦᑐᒥᒃ 

ᐱᒐᔭᓐᖏᑦᑐᖓ, ᐱᒍᓐᓇᖏᑦᑐᖓ 

ᐋᔩᖃᑎᒌᒍᑎᒋᔭᐅᒻᒪᑕ ᑕᒪᒃᑯᐊ ᒫᓐᓇ. 

ᐋᖅᑭᑦᑕᐅᓂᐊᖅᑐᔅᓴᐅᒐᓗᐊᖅᐳᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᓇᓄᓕᒻᒧᑦ, 

ᒥᔅᑕ ᓂᖏᐅᖓᓐ.  

ᓱᕋᐃᔭᖅᑕᐅᓂᖏᑦ ᐊᓂᑕᐅᓂᖏᓪᓗ 

ᐃᒡᓗᓕᒑᕐᔪᒻᒥ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ ᑐᕌᖓᔪᑦ ᓄᓇᓕᓐᓄᑦ 

ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᓯᖃᖅᑎᓄᑦ ᒥᓂᔅᑕᐅᔪᒧᑦ.  

 

ᒥᓂᔅᑕᓗ ᖃᐅᔨᒪᓕᖅᑐᓂ ᒫᓐᓇ 

ᑎᑎᕋᖃᑦᑕᖃᑎᒋᓯᒪᓪᓗᒍᓗ ᐊᑕᐅᓯᐅᓐᖏᑦᑐᖓ, 

ᐊᕐᕌᒍ ᑖᓐᓇ ᓈᓴᒐᓱᐊᕐᓂᖓᓂ ᐱᔾᔪᑎᖃᖅᑐᓂ 

ᑕᐃᒃᑯᐊ ᐃᓪᓗᕐᔪᐊᒃ ᐃᓪᓗᓕᒑᕐᔪᒻᒥ 

ᐲᖅᑕᐅᖁᔭᐅᓂᑰᒐᓗᐊᖅᑎᓪᓗᒋᒃ ᓄᓇᓕᓐᓂ 

ᒐᕙᒪᒃᑯᑦ ᐃᓪᓗᕐᔪᐊᖁᑎᔅᓴᔭᑐᖃᒥᓂᖏᒃ. 

ᖁᔭᓐᓇᒦᖅᑕᕋᓗᐊᕋ ᒥᓂᔅᑕ ᑖᔅᓱᒥᖓ  

ᐱᓕᕆᓇᓱᐊᖅᑎᓪᓗᖓ ᑕᒪᑐᒥᖓ 

ᑭᐅᖃᑦᑕᖅᑐᓂᖓᓗ ᑕᐃᒫᒃ 

ᑲᔪᓯᒪᑎᒐᓱᐊᖃᑦᑕᐅᔭᖅᓯᒪᒻᒪᑦ.  

 

ᑐᑭᓯᓯᒪᑎᑕᐅᒐᒪᑦᑕᐅᖅ ᖃᕋᓴᐅᔭᒃᑯᑦ 

ᑎᑎᖅᑲᐅᓯᐊᕆᓚᐅᖅᑕᖓᓂᑦ ᑖᔅᓱᒪᓐᖓᑦ 

ᐱᓕᕆᕝᕕᖓᓐᓂᑦ, ᒥᓂᔅᑕᒥᖏᓛᒃ, 

ᓂᕆᐅᓐᓂᕋᖅᑐᓂ ᑕᐃᒃᑯᐊ 

ᑎᓕᔭᐅᒋᐊᖅᓯᒪᓂᑰᔪᐃᑦ ᑖᒃᑯᓂᖓ ᐃᓪᓗᕐᔪᐊᓂᑦ 

ᐱᓕᕆᒐᔭᕐᓂᕐᒧᑦ ᐅᑕᖅᑭᔭᐅᓂᕋᖅᑐᓂᒋᑦ 

ᐅᖃᐅᓯᕆᓚᐅᕐᒪᒋᑦ. ᒥᓂᔅᑕ ᐊᐱᕆᔪᒪᔭᕋᓗᐊᕋ 

ᑕᒪᑐᒪ ᒥᔅᓵᓄᑦ ᑐᓴᖅᑎᑕᐅᓯᒪᓕᕐᒪᖔᑕ, 

ᑲᔪᓯᒍᒪᒐᔭᕐᒪᖔᑕ ᑕᐃᒃᑯᐊ ᑎᓕᔭᐅᓯᒪᔪᐃᑦ ᑖᒃᑯᐊ 

ᐱᓕᕆᐊᕆᔭᐅᓂᐊᖅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓄᓇᓕᓐᓂᒃ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᑯᓪᓗ, 

ᐊᖓᔪᖅᑳᖅ ᓗᐊᓐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᓪᓗ ᓂᕈᐊᖅᑕᐅᖃᑎᒋᓯᒪᔭᕋ ᑖᒃᓱᒥᖓ 

ᐊᐱᖅᓱᕐᒪᑦ, ᐊᐱᖅᓱᖃᑦᑕᕐᒪᓪᓗ.  

 

ᐅᐊᑦᓯᐊᕈᖃᐃ ᐅᖃᖅᑲᐅᒐᒪᐃᓛᒃ 

ᐊᐱᖅᓱᖅᑕᐅᑎᓪᓗᖓ ᐃᓚᓐᓄᑦ ᑕᐅᕙᓐᖓᑦ 

ᖁᑦᓯᑦᑐᒥᑦ, ᑕᒪᒃᑯᐊ ᐃᓪᓗᕐᔪᐊᑐᖃᐃᑦ 

ᒐᕙᒪᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ 

ᐱᓕᕆᐊᕐᖑᓕᕐᓂᑯᑦ, ᑕᒪᕐᒥᒃ ᒐᕙᒪᒃᑯᓐᓄᑦ 

ᐱᒋᔭᐅᔪᐃᓐᓇᐅᖏᓐᓂᖏᓐᓄᑦ. ᑕᒪᒃᑯᐊ ᑕᕝᕙ 

ᐊᒃᓱᕈᐊᓪᓚᕈᑕᐅᓕᖃᑦᑕᕐᒪᑕ. MOT-ᑯᑦ 

ᐱᕕᓂᑐᖃᒥᓂᕋᓗᐊᖓ CGS-ᑯᓐᓄᑦ 

ᐱᓕᕆᐊᖑᖃᑕᐅᓕᖅᖢᓂ. ᑕᒪᓐᓇ 

ᐅᓗᕆᐊᓇᖅᑐᖃᕐᓂᖓ ᐱᑦᔪᑎᒋᑉᓗᒍ. 

 

ᑕᐃᒃᑯᐊ ᐅᒡᒍᐊᕋᓗᐊᖅᐳᖓᐃᓛᒃ 

ᐊᔪᓐᓇᕈᓐᓃᑐᐊᖅᐸᑦ ᑭᐅᓂᐊᖅᐸᒌᖃᑦᑕᐅᔭᖅᖢᒍ 

ᐊᓱᐃᓪᓛᒃ ᐊᐳᑎᖃᓕᑦᑕᕆᕗᖅ ᓄᓇᕗᑦ - 

ᐃᖃᓗᐃᑦ ᐊᐳᑎᖃᖏᑦᑐᑑᖅᑰᓕᕐᒪᑦ. ᑕᒪᓐᓇ 

ᐱᓕᕆᐊᖑᑎᓪᓗᒍ ᓱᓕ ᒫᓐᓇ ᖃᐅᔨᒪᑉᓗᒍ. 

ᑕᐃᒃᑯᐊ ᑳᑦᑐᕌᒃᑕᐅᓯᒪᔪᑦ ᐅᖃᖅᑲᐅᒐᕕᑦ  

ᐅᖃᖃᑎᒋᓯᒪᔭᕗᑦ ᑖᑉᓱᒥᖓ 

ᐱᓕᕆᐊᖃᕈᓐᓇᕐᒪᖔᑕ.  

 

ᓱᓕ ᑕᐃᒃᑯᐊ ᐱᓕᕆᐊᖑᒋᐊᓚᐅᕋᓗᐊᖅᖢᑎᒃ 

ᓄᖅᑲᑦᑎᑕᐅᓚᐅᖅᓯᒪᒻᒪᑕ. ᐅᓗᕆᐊᓇᖅᑐᖅ ᑕᐃᓐᓇ 

ᐲᖅᑕᐅᔭᕆᐊᓕᒃ ᐊᔾᔨᒋᓚᐅᖏᒥᒻᒪᒍ 

ᐊᖏᓂᖅᓴᐅᑲᓐᓂᓚᐅᕐᒪᓂᓛᒃ ᑕᒪᓐᓇ asbestos-

ᖑᓂᕋᖅᑕᐅᔪᖅ. ᑕᐃᒃᓱᒧᖓ 

ᓄᖅᑲᖅᑎᑕᐅᓕᓚᐅᖅᓯᒪᒻᒥᒻᒪᑕ 

ᐱᓕᕆᒋᐊᕋᓗᐊᖅᑎᓪᓗᒋᑦ ᐅᑭᐊᒃᓵᖅ. ᒫᓐᓇ 

ᒐᕙᒪᒃᑯᑦ, ᐱᓕᕆᔨᕗᓂᓛᒃ, ᑖᒃᑯᓂᖓ ᓱᓕ 

ᐅᖃᖃᑎᖃᑦᑐᑦ. ᑕᐃᒃᑯᐊ ᑎᓕᓚᐅᕋᑦᑎᒍ, ᐊᑏ 

ᑐᓴᕐᕕᒋᔪᒪᕙᑦᑎᒋᑦ ᐅᓇ ᐅᑉᓗᖅ ᓇᓪᓕᖅᐸᑦ 

ᐃᓕᒃᓯᓐᓂᒃ ᑐᓴᕈᒪᕗᒍᑦ ᓇᓃᓕᕐᒪᖔᑦᓯ. ᑖᓐᓇᓗ 

ᑲᔪᓯᒋᐊᕐᓂᖅᑕᖃᕐᓂᐊᕐᒪᖔᑦᓯ ᑖᑉᓱᒧᖓ 

ᓴᓗᒻᒪᔅᓴᐃᔪᒪᓂᑉᓯᓐᓄᑦ.  

 

ᑕᐃᓐᓇ ᐅᓪᓗᖅ ᐃᓱᓕᓚᐅᖅᑐᖅ ᕿᑎᐊᖑᑎᓪᓗᒍ. 

ᒫᓐᓇ ᑕᐃᑲᓐᖓᑦ ᐱᒋᐊᖅᖢᒍ ᐅᑉᓗᒥᒧᑦ ᑎᑭᒃᖢᒍ 

ᑕᒪᒃᑯᐊ ᓱᓕ ᕿᒥᕐᕈᖃᑎᒌᑦᑐᒍᑦ ᓇᓃᓕᕐᒪᖔᑦᑕ. 

ᑭᐅᔭᐅᔪᒪᓚᐅᕋᑦᑕ ᓴᓇᑦᑕᐃᓕᐅᑉ 

ᐊᑯᓐᓂᕆᓚᐅᖅᑕᖓᓂ ᐃᑉᐸᔅᓵᓂ. ᓇᓃᓕᕐᒪᖔᑦ 

ᓱᓕ ᑐᕌᒐᓱᒃᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖓᓂ 

ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇᐃᓛᒃ ᐊᕐᕌᒍᑦ ᖃᑦᓰᒻᒪᕇᑭᐊᖏᓛᒃ 

ᐱᓕᕆᐊᕐᖑᕙᓪᓕᐊᒐᓱᓐᓂᑰᒐᓗᐊᕐᒪᑦ.  

 

ᐊᒻᒪ ᐊᕐᕌᓂ ᐱᒋᐊᖅᖢᒍ, ᓵᓐᖓᓇᓱᐊᒻᒪᕆᑦᑐᒍ, 

ᐱᒻᒪᕆᐅᔪᖁᑎᒋᔭᐅᒐᓗᐊᕐᒪᑦᑕᐅᖅ 

ᐃᓕᓐᓂᐊᕐᕕᐅᓪᓗ ᖃᓂᒋᔮᓃᑦᖢᓂᒃ ᑖᒃᑯᐊ 

ᐃᓪᓗᕐᔪᐊᑦ. ᐊᒻᒪ ᐊᖏᕐᕋᕆᔭᐅᔪᑦ 

ᓯᓚᑎᑦᑎᐊᖓᓃᑦᖢᑎᐅᒻᒪᑕ. ᐊᒻᒪᑦᑕᐅᖅ, 

ᓱᕈᖅᐸᓪᓕᐊᓪᓗᑎᓪᓗᑕᐅᖅ ᑖᒃᑯᐊ ᐃᓪᓗᕐᔪᐊᒃ. 

 

ᐃᓱᒪᒋᔭᐅᖃᑕᐅᓯᒪᔪᖅ ᐅᑕᖅᑭᓂᑦᑎᓐᓂ, 

ᐃᒐᓛᒥᓃᑦ ᑕᒪᒃᑯᐊ ᒪᑑᖅᑕᐅᓯᒪᓗᑎᒃ, ᑕᐃᒫᒃ  

ᐊᒃᑐᖅᑕᐅᑎᑕᐅᑦᑕᐃᓕᒋᐊᕋᓱᓪᓗᓂ ᓄᑕᖅᑲᓄᓪᓗ 

ᑕᒪᒃᑯᐊ ᐃᓱᒪᒋᔭᐅᓗᒃᑖᖅᓯᒪᔪᑦ ᓲᕐᓗ 

ᓈᕌᓂᒃᑲᓗᐊᕐᒪᑕ.  

 

ᑭᓯᐊᓂ ᑕᐃᒪᓐᓇᐃᓕᐅᕋᐅᔭᕋᓱᒃᑲᓗᐊᖅᑎᓪᓗᑕ, 

ᑕᐃᑯᓐᖓᐅᔫᔭᕈᑦᑕ ᓱᕈᑉᐸᓪᓕᐊᑐᐃᓐᓇᓂᐊᕐᒪᑕ 

ᑖᒃᑯᐊ ᐃᓪᓗᕐᔪᐊᑦ. ᐅᓗᕆᐊᓇᖅᓯᒍᓐᓇᖅᖢᑎᓪᓗ, 

ᑕᐃᒫᒃ ᒥᓂᔅᑕ ᐅᖃᕋᑖᕐᒪᑦ. 

 

ᒥᓂᔅᑐ ᑐᑭᓯᑎᒍᓐᓇᖅᐹᖓ ᑖᓐᓇ 

ᐱᒻᒪᕆᐅᓂᖓᓂᑦᑕᐅᖅ ᐊᖏᖃᑕᐅᓯᒪᒻᒪᖔᑦ? 

ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᒋᔭᖓ ᑕᒪᑐᒥᖓ 

ᐱᒻᒪᕆᐅᔪᖁᑎᖃᓪᓗᓂ, 

ᑲᔪᓯᑎᑦᑎᒋᐊᓪᓚᑦᑖᕐᓂᐊᕋᓗᐊᕐᒪᖔᑦ ᑖᒃᑯᐊ 

ᐱᓕᕆᐊᖑᒋᐊᔅᓴᓯᒪᔪᑦ ᐱᔭᕇᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, 

ᐱᒻᒪᕆᐅᔪᖁᑎᒋᖏᑯᑦᑎᒍᑦ 

ᐃᓱᒪᒋᖏᐅᔭᕋᔭᖅᑰᖅᑕᕋᓗᐊᕗᑦ. 

ᐱᒻᒪᕆᐅᔪᖁᑎᒋᔭᕗᑦ.  

 

ᐅᖃᖅᑲᐅᒐᒪ, ᑕᐃᒃᓱᒪᓂ ᑕᒪᓐᓇ ᐱᒋᐊᕐᒪᑦ 

ᕼᐋᒻᓚᒃᑯᑦ ᐱᓕᕆᐊᕐᕆᒋᐊᒻᒪᒋᑦ 

ᖃᖓᑲᓪᓛᓘᓕᖅᑐᖅ ᐅᑭᐅᑦ ᖁᓕᑦ 

ᐅᖓᑖᓃᑦᑐᔅᓴᐅᔪᕐᓘᓐᓃᑦ; ᑖᒃᑯᐊ ᒥᓂᔅᑑᕕᒋᓯᒪᔭᒃᑲ 

ᐅᖃᓚᐅᖅᓯᒪᒻᒪᑕ ᖃᓄᖅ ᐃᑲᔪᕈᓐᓇᕐᒪᖔᑦᑕ 

ᖃᐅᔨᒋᐊᕐᓂᐊᖅᐳᒎᖅᖢᑎᒃ. MOT-ᑯᑦ 

ᐃᓪᓗᑐᖃᒥᓂᕆᒐᓗᐊᕐᒪᒋᑦ, CGS-ᑯᑦ 

ᐱᑐᖃᕆᖏᒃᑲᓗᐊᕐᒪᒋᒃ.  

 

ᑖᒃᑯᐊ ᐱᓪᓚᑦᑖᖑᓂᖏᓐᓄᑦ ᑖᓐᓇ 

ᓇᓗᓇᐃᖅᓯᒪᖅᑰᕐᒪᑦ. ᐅᓗᕆᐊᓇᖅᑐᖅ 

ᖃᐅᔨᒪᔭᕗᑦ. ᒫᓐᓇᓗ  

ᓯᒥᑦᑐᖅᑕᐅᓯᖓᓱᖓᖅᐸᑕ ᐃᑎᖅᑕᐅᓐᖏᓱᖓᖅᐸᑦ 

ᐅᓗᕆᐊᓇᓐᖏᑦᑑᒐᓗᐊᑦ ᑕᐃᒃᑯᐊ ᐃᓪᓗᕐᔪᐊᑦ. 

ᐲᔭᖅᑕᐅᓕᖅᐸᑦ ᑭᓯᐊᓂ ᑕᐃᒪ ᑕᒪᓐᓇ 

ᐅᓗᕆᐊᓇᖅᑐᒧᐊᕐᓂᐊᕐᒪᑕ.  

 

ᐱᓕᕆᖃᑎᒋᓇᓱᑦᑕᕗᑦ ᕼᐊᒻᓚᒃᑯᑦ. 

ᐃᓱᐊᕋᕐᒪᓘᓐᓃᑦ ᑕᐃᒃᑯᐊ ᐃᓪᓗᕐᔪᐊᑦ 

ᓅᑕᐅᓇᔭᖅᐸᑕ ᑕᐃᒪᓐᓇ ᐅᖃᖃᑦᑕᖅᓯᒪᔪᒍᑦ, 

ᓅᑕᐅᑦᑕᖅᐸᑕᓘᓐᓃᑦ ᓄᓇᓕᐅᑉ 

ᐃᓗᐊᓃᒍᓐᓃᕐᓗᑎᑦ. ᑕᒪᓐᓇ ᐱᕚᓪᓕᕈᑕᐅᓇᔭᖅᑐᖅ 

ᐃᒍᖅᑕᖅᑕᐅᓂᖅ ᐊᔪᖅᐸᑕ. ᑕᐃᒃᑯᐊ 

ᐅᓗᕆᐊᓇᖅᑐᒥ Asbestos ᐱᔾᔪᑎᒋᓪᓗᒋᑦ. 

 

ᑭᓯᐊᓂ, ᐄ, ᐅᖃᐅᑎᔪᓐᓇᖅᑕᕋ ᒥᔅᑕ ᓂᖏᐅᖓᓐ, 

ᐱᓚᑦᑖᖁᑎᒋᔭᕗᑦ ᐱᓐᖑᐊᖏᑦᑐᒍᑦ. ᑖᓐᓇ 

ᓄᖑᑕᐅᑦᑎᐊᖁᔭᕋᓗᐊᕗᑦ 

ᐅᓗᕆᐊᓇᖅᑐᒻᒪᕆᐋᓘᒻᒪᑕ ᑕᒪᒃᑯᐊ 

ᐊᓂᖅᓴᑐᖅᑐᒋᓪᓗᒍ ᐅᓗᕆᐊᓇᖅᑐᑎᑦ. ᑭᓯᐊᓂ 

ᒫᓐᓇ ᓯᒥᑦᑐᖅᑕᐅᓯᒪᓂᖓᓂ 

ᐃᑎᖅᑕᐅᓯᒪᓐᖏᓗᑦᑖᕐᓂᖓᓂ 

ᐅᓗᕆᐊᓇᓐᖏᑦᑑᒐᓗᐊᒐᖅ. ᑭᓯᐊᓂ ᖃᐅᔨᒪᒐᑦᑕ 

ᐱᕋᓗᕿᓲᖑᒻᒪᑕ ᐃᑎᖅᑕᐅᓇᔭᕐᓂᖅᐸᑕ ᑕᐃᒪ 

ᐅᓗᕆᐊᓇᕋᔭᕐᓂᖓ.  

 

ᑭᓯᐊᓂ, ᐄ, ᒥᔅᑕ ᓂᖏᐅᖓᓐ ᐅᖃᐅᑎᔪᓐᓇᖅᐸᒋᑦ: 

ᑖᓐᓇ ᐱᓪᓚᑦᑖᖁᑎᒋᔭᕗᑦ. ᐊᒻᒪ ᑖᓐᓇ ᐅᑉᓗᖅ 

ᑎᑭᑉᐸᑦ ᐱᑕᖃᕈᓐᓃᖅᑎᑕᐅᖁᔭᕋᓗᐊᕗᑦ. 

ᑕᐃᑯᖓᓗ ᑐᕌᖏᓐᓇᓂᐊᖅᐳᒍᑦ ᑖᒃᑯᐊ 

ᐱᐊᓂᖁᓕᕋᓗᐊᕋᑉᑎᒍᑦᑕᐅᖅ  

ᐅᓗᕆᐊᓇᕐᓃᑦ ᓄᖑᑕᐅᑦᑎᐊᕐᓗᑎᑦ ᑕᐃᑲᓂ 

ᓄᓇᓐᓂ. ᑖᓐᓇ ᐅᑕᖅᑭᓐᖑᖃᑎᒋᔭᕋ 

ᓂᕈᐊᖅᑕᐅᖃᑎᒋᓯᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᐅᖃᐅᓯᒃᑯᑦ 

ᐊᐱᖅᑯᑏᑦ, ᖁᑦᑎᑦᑐᒧᑦ ᒪᓕᒐᓕᐅᖅᑎ, ᐃᖃᓗᐃᑦ 

ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  

 

ᐊᐱᖅᑯᑦ 519 - 3(2): ᓄᓇᕗᒻᒥ ᐃᓕᓴᐃᔩᑦ 

ᐊᖏᖃᑎᒌᒍᑎᖓᑦ (ᐅᑲᓕᖅ) 

 

ᐅᑲᓕᖅ (ᑐᓵᔨᑎᒍᑦ): ᑲᔪᓯᒍᒪᖅᑲᐅᒐᒪ 

ᐊᐱᖅᓱᕈᒪᖅᑲᐅᒐᒪ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐃᓕᓴᐃᔩᑦ ᐋᔩᕐᓂᖓ 

ᐊᖏᕈᑎᔅᓴᖏᓐᓂ. 

 

ᖃᐅᔨᒪᑦᑎᐊᕋᑦᑕᐃᓛᒃ ᐋᔩᕐᓂᐅᕙᑦᑐᖅ 

ᐊᖏᖃᑎᒌᒐᓱᑦᑐᓂ ᖃᓄᖅ ᐱᐅᓯᖃᕐᒪᖔᑦ. ᑭᓯᐊᓂ 

ᐊᖏᖃᑎᒌᒍᓐᓇᐃᓪᓕᒐᐃᒻᒪᑕ ᖃᓄᖅᑑᕆᐊᖃᕐᒪᑕ 

ᑲᔪᓯᑦᑎᐊᑲᓐᓂᕈᑎᔅᓴᓂᑦ ᐱᔭᕇᑦᑎᐊᖁᓪᓗᒋᑦ. 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᐅᖃᖅᑲᐅᒻᒪᑕ, ᒪᓂᒪᓴᕐᕕᐅᒻᒪᑕᒎᖅ ᓈᒻᒪᖏᑦᑐᓂᑦ. 

ᐊᒻᒪᓗ ᐅᖃᖅᓯᒪᓪᓗᑎᑦ ᔫᓐᔨᐊᓐᑯᑦ ᑲᑐᔾᔨᖃᑎᒌᖏᑦ 

ᐃᓱᒫᓘᑎᒥᓂᒃ ᓴᖅᑮᒋᐊᖃᓕᓚᐅᕐᒪᑕ 

ᑭᒃᑯᑐᐃᓐᓇᕐᓄᑦ ᐋᔩᖃᑎᒌᓐᓂᒃᑯᑦ 

ᐊᖏᕈᓐᓇᐃᓕᒐᒥ.  

 

ᒥᓂᔅᑕ ᐅᖃᕈᓐᓇᖅᐸ ᓄᓇᕗᑦ ᒐᕙᒪᒃᑯᖏᓐᓂ 

ᒪᓂᒪᔅᓴᐃᓂᐊᕆᐊᖏ ᓈᒻᒪᔾᔫᒥᔪᓂᑦ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ 

ᓈᒻᒪᒋᔭᐅᔾᔫᒥᒐᔭᖅᑐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ 

ᐊᐱᖅᓱᕋᕕᑦ. ᒥᔅᑕ ᐅᑲᓕᖅ ᑐᑭᓯᐅᒪᑦᑎᐊᖅᑐᖅ 

ᐋᔩᖃᑎᒌᓐᓂᐅᑉ ᐊᐅᓚᓂᖓᓂ. 

ᓯᕗᓕᖅᑎᒋᔭᐅᓐᖏᓐᓇᒪ ᐋᔩᖅᑎᐅᔪᓂᑦ ᓄᓇᕗᑦ 

ᐃᓕᓴᐃᔩᑦ ᑲᑐᔾᔨᖃᑎᒌᓐᖏᓐᓂ ᐋᔩᖅᑎᖃᐅᕋᑦᑕ. 

ᐊᒻᒪ ᐃᖅᑲᓇᐃᔭᖅᑎᑦᑎᐊᕙᐅᓪᓗᑎᑦ ᒐᕙᒪᒃᑯᓐᓂ. 

ᑕᐃᒃᑯᐊ ᐃᓕᓴᐃᔩᑦ ᖃᐅᑕᒫᑦ ᐃᓕᓴᐃᖃᑦᑕᖅᑐᑦ 

ᕿᑐᕐᖓᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒃᑯᐊ ᐃᓕᓴᐃᔩᑦ ᐃᓱᒫᓘᒋᔭᒥᓂᑦ ᐅᖃᓚᐅᕐᒪᑕ. 

ᑖᒃᑯᐊᓗ ᐊᐳᖅᓯᒪᐅᔾᔪᑎᒋᔭᖏᑦ 

ᐊᑦᑐᐃᓂᖃᕈᓐᓇᓪᓚᕆᒻᒪᑕ 

ᐃᓕᓐᓂᐊᕐᕕᒻᒥᑐᐃᓐᓇᐅᖏᑦᑐᖅ, ᑭᓯᐊᓂᑦᑕᐅᖅ 

ᐃᓕᓂᐊᕈᑎᔅᓴᖏᓐᓂ ᐃᓕᓐᓂᐊᖅᑏᑦ 

ᐊᑦᑐᐃᓂᖃᓐᖑᓱᒻᒪᑕ.  

 

ᐱᓗᐊᖅᑐᒥ ᑕᐃᒃᑯᐊ ᓄᑲᖅᑎᐅᓂᖅᓴᐃᑦ ᐃᒻᒥᓂᒃ 

ᐸᖅᑭᔪᓐᓇᖏᑦᑐᑦ ᐃᓕᓐᓂᐊᕕᓐᓂ ᐊᒻᒪ 

ᐸᐃᕆᕕᑦᑕᖃᓐᖏᑦᑐᑦ. ᐃᓕᓐᓂᐊᕐᓂᖅ 

ᓄᖅᑲᑳᓪᓚᑐᒻᒪᕆᐋᓘᓐᓃᖅᐸᑦ 

ᐊᖏᖃᑎᒌᒍᓐᓇᐃᓕᓂᖏᓐᓄᑦ, ᑕᐃᒃᑯᐊ 

ᐃᖅᑲᓇᔭᕆᐊᖃᖃᑦᑕᖅᑐᑦ ᐸᐃᕆᔨᔅᓴᖃᓐᖏᒧᑦ 

ᐊᖏᕐᕋᖅᓯᒪᒋᐊᖃᓕᕋᔭᕐᒪᑕ 

ᐸᐃᕆᕕᔅᓯᐊᕈᓐᓇᐃᓕᓗᑎᑦ. 

 

ᑕᒪᒃᑯᐊ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᐋᔩᖅᑎᐅᖁᑎᒥᓂᒃ ᐅᖃᐅᑎᒋᐊᖁᓪᓗᒍ 

ᑮᓇᐅᔭᓕᕆᔨᐅᒻᒪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᑦ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ 

ᐃᓱᒫᓘᒃᑲᕕᑦ ᑕᒪᑐᒥᖓ. ᐄ, ᑮᓇᐅᔭᓂᑦ 

ᐸᐸᑦᓯᔨᐅᒐᓗᐊᖅᑐᖓ.  

ᐊᒥᓱᑦ Province-ᓰᑦ ᑲᓇᑕᒥ ᐊᕕᑦᑐᖅᓯᒪᔪᓂ, 

ᐅᑭᐅᖅᑕᖅᑑᓪᓗ ᒐᕙᒪᖏᑦ ᑕᐃᒫᑦᓴᐃᓐᓇᖅ 

ᐊᕐᕌᒍᒋᒐᑦᑎᒍ ᐋᔩᕐᓂᐅᓂᐊᖅᑐᒥ ᐊᖏᕈᑎᓂᒃ. 

ᒥᓂᔅᑕ ᐅᑲᓕᕐᒧᑦ ᑭᐅᖅᑲᐅᒐᒪᐃᓛᒃ 

ᓯᕗᓕᖅᑎᒋᔭᐅᖏᓐᓇᒪ ᐋᔩᖅᑎᓄᑦ. ᑕᐃᒃᑯᐊ 

ᓄᓇᕗᑦᒥ ᐃᓕᓴᐃᔨᑦ ᑲᑐᔾᔨᖃᑎᒌᖏᓐᓄᑦ 

ᐋᔩᖅᑎᒋᔭᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᔩᖅᑎᖏᑦ 

ᓈᓚᒻᒪᑕ ᐊᐱᖅᑯᑎᖏᓐᓂᒃ ᑕᕝᕙᓂ. ᓇᓗᓇᕋᓂᓗ 

ᐃᓱᒫᓘᑎᒋᔭᖏᑦ ᑕᐃᒪᐃᓕᖓᕈᓗᑐᐃᓐᓇᔾᔮᖏᑦᑐᑦ 

ᐋᔩᕈᑕᐅᓂᖏᓐᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 520 - 3(2): ᓄᑖᖅ ᑎᑎᕋᕐᕕᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᖁᓪᓕᖅ 

ᐆᒪᖅᑯᑎᓕᕆᔨᖏᑦᑕ ᑯᐊᐳᕋᐃᓴᖓᓄᑦ.  

 

ᑕᓪᓕᕐᒥᐅᑎᓪᓗᒍ ᒥᓂᔅᑕ ᑭᐅᓚᐅᕐᒪᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ: ᐅᖃᓚᐅᖅᑐᖅ ᓄᑖᖅ 

ᐊᓪᓚᕕᒃᓴᖅ ᖁᓪᓕᒃᑯᑦ ᐊᓪᓚᒡᕕᒋᓕᖅᑕᖓᓂ… 

ᑕᐃᓐᓇᑦᑕᐅᖅ ᓴᓂᖅᑯᒍᓐᓇᖅᓯᓚᐅᕐᒥᒐᒃᑯ 

ᐱᓇᓱᐊᕈᓯᐅᑉ ᓄᓐᖑᐊᓂ ᐃᓪᓗᖁᑖ; ᐅᖃᓚᐅᕐᒪᑦ 

ᒥᒃᓴᐅᓴᔭᐅᓯᒪᔪᑦ ᓴᓇᔭᐅᓂᖓᑕ $5,000,000 

ᖃᓂᒋᔮᓃᒻᒪᑦ. ᐅᖃᓚᐅᕆᓪᓗᓂ ᑖᒃᑯᐊ 

ᐊᑐᖅᑐᐊᖅᑕᐅᔪᑦ ᐊᓪᓚᒡᕖᑦ ᐊᑕᐅᑦᓯᒦᓕᖅᐸᑕ 

ᐱᐅᖅᓱᐊᕈᑎᐅᓚᖓᒻᒪᑕ ᑮᓇᐅᔭᓂᒃ. 

 

ᑕᐃᒫᓪᓕ ᐊᑕᐅᑦᓯᒦᓕᖅᑕᐅᓂᖏᑦ ᐃᖃᓗᓐᓃᓐᓈᖅ? 

ᐅᕝᕙᓗ ᑕᐃᒃᑯᐊ ᐊᓯᖏᑦ ᐃᖅᑲᓇᐃᔮᑦ 

ᓄᓇᓕᓐᓃᓚᐅᖅᑐᑦ ᓯᐊᒻᒪᑎᖅᓯᔪᓂ ᒪᐅᖓ 

ᐅᑎᖅᑎᑕᐅᓂᐊᕐᕆᕚᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᖁᓪᓕᖅ ᐆᒪᖅᑯᑎᓕᕆᔨᖏᓐᓄᑦ ᑲᒪᒋᔭᖃᑦᑐᖅ, 

ᓗᐊᓐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᐄ, 

ᐃᓪᓗᒃᓯᐊᕚᓗᒃ ᐃᓪᓗᓕᐊᖑᔪᖅ. 

ᐊᓪᓚᕕᒃᓴᑐᐃᓐᓇᖅ ᐃᖃᓗᓐᓂ 

ᐊᓪᓚᒡᕕᐅᖃᑦᑕᖅᑐᓄᑦ ᐆᒪᖅᑯᑎᓕᕆᔨᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

$5,600,000-ᓂᒃ ᐱᐅᖅᓱᐊᓂᐊᕐᓂᕋᖅᓯᒪᒻᒪᑕ 

ᐆᒪᖅᑯᑎᓕᕆᔨᒃᑯᑦ, ᑖᒃᓰᔭᖃᑦᑕᑐᓪᓗ 

ᐊᓕᐊᓇᐃᒍᓱᓐᓂᐊᑐᔅᓴᐅᕗᑦ. ᒥᓂᔅᑕ ᖃᓄᑎᒋᑦ 

ᐊᑭᓕᖅᓱᐃᓂᐊᕐᓂᕋᖅᓯᒪᕙ 

ᑭᐅᔾᔪᑎᒋᓚᐅᖅᑕᖓᓂᒃ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᕐᕌᒍᖏᑦ 

ᖃᐅᔨᒪᓪᓚᕆᖏᓇᒃᑭᑦ. ᖃᐅᔨᒋᐊᓚᐅᕐᓗᒍ 

ᐅᑎᕐᕕᒋᓂᐊᖅᐸᕋ ᐊᑲᐅᓈᖅᑲᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 7. ᑎᑎᖅᑲᒃᑯᑦ 

ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 022 - 3(2): ᓄᑖᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᑎᕋᕐᕕᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ  



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3000 

ᑯᐊᐳᕋᐃᓴᖓᓄᑦ, ᐊᖓᔪᖅᑳᖅ ᑕᒑᖅ ᑰᓕ. ᓄᑖᖅ, 

ᑕᐃᓐᓇ ᐃᖃᓗᓐᓂ. ᐊᐱᖅᑯᑎᒋᔭᕋ ᑕᑭᔫᒻᒪᑦ, 

ᐅᖃᓕᒫᖅᑕᐅᔪᑎᑐᑦ ᑎᑎᕋᖅᑕᐅᖁᔭᕋᓗᐊᕋ 

ᐊᐱᖅᑯᑎᒐ. 

 

1. ᐃᒡᓘᑉ ᓄᓇᖃᕐᕕᖓᑕ ᓈᓴᐅᑎᖓ 

ᑐᕌᕈᑎᖓᓗ ᑭᓲᕙ ᐃᖃᓗᓐᓂ 

ᑎᑎᕋᕐᕕᒋᔭᐅᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ? 

 

2. ᑲᑎᑦᑐᒋᑦ ᖃᑦᓯᕌᓚᐅᖅᐸ ᐊᑭᓕᐅᑕᐅᓚᐅᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᒡᓗᑖᕈᑎᒋᓚᐅᖅᑕᒥᓂᑦ 

ᑎᑎᕋᕐᕕᒋᓕᖅᑕᖓᓂᒃ? 

 

3. ᑭᒃᑯᓐᓄᑦ ᓇᒻᒥᓂᕆᔭᓄᑦ ᐃᓄᒻᒧᓪᓘᓐᓃᑦ 

ᑕᐃᓐᓇ ᐃᒡᓗ ᓂᐅᕕᐊᕆᔭᐅᓚᐅᖅᐸ? 

 

4. ᖃᓄᐃᑦᑐᖅ ᐃᓕᖅᑯᓯᖅ ᐊᑐᖅᑕᐅᓚᐅᖅᐸ 

ᑕᒪᓐᓇ ᐃᒡᓗᑖᕐᓂᐅᔪᖅ ᐊᖏᖅᑕᐅᒻᒪᑦ 

ᑮᓇᐅᔭᓂᐊᑦ ᒥᐊᓂᖅᓯᔨᒃᑯᓐᓄᑦ? 

 

5. ᓇᓪᓕᐊᑎᒍᑦ ᑮᓇᐅᔭᓕᕆᓂᕐᒧᑦ ᒪᓕᒐᕐᓄᑦ 

ᑕᒪᓐᓇ ᐃᒡᓗᑖᕐᓂᐅᔪᖅ ᐊᖏᖅᑕᐅᓚᐅᖅᐸ? 

 

6. ᖃᓄᐃᑦᑑᓚᐅᖅᐸᑦ ᓴᓇᔭᐅᒋᐊᕈᑏᑦ, 

ᓄᑖᖑᕆᐊᕈᑏᑦ, ᓱᕋᒃᓯᒪᔪᖅᓯᐅᕈᑏᑦ 

ᐊᓯᖏᓪᓘᓐᓃᑦ ᐱᓕᕆᐊᕆᔭᐅᓚᐅᖅᐸᑦ 

ᐃᒡᓗᒧᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐱᒋᔭᐅᓯᒪᓕᕐᓂᖓᑕ ᑭᖑᓂᐊᒍᑦ? 

 

7. ᑕᒪᒃᑯᐊᓗ ᓄᑖᖑᕆᐊᕈᑏᑦ, ᓴᓇᔭᐅᒋᐊᕈᑏᑦ, 

ᐱᐅᓯᑎᒋᐊᕈᑏᑦ, ᓱᕋᒃᓯᒪᔪᖅᓯᐅᕈᑏᑦ 

ᐊᓯᖏᓪᓘᓐᓃᑦ ᖃᑦᓯᕌᓚᐅᖅᐸᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐱᒋᔭᐅᓯᒪᓕᕐᓂᖓᑕ 

ᑭᖑᓂᐊᒍᑦ? 

 

8. ᖃᓄᐃᑦᑐᒃᑯᑦ ᑳᓐᑐᕌᑎᑦᑎᓂᒃᑯᑦ ᐃᓕᖅᑯᓯᕐᒥᒃ 

ᐊᑐᓚᐅᖅᐸᑦ (ᓲᕐᓗ ᐊᑭᑦᑐᕋᐅᑎᓂᒃᑯᑦ, 

ᑐᒃᓯᕋᐅᑎᓕᐅᕐᓂᒃᑯᑦ, ᐊᓯᖏᓪᓗ) ᓄᓇᕗᒻᒥ  

ᐃᒡᓗᓕᕆᔨᕐᔪᐊᒃᑯᑦ ᐊᖅᑯᑎᖃᓚᐅᖅᐸᑦ 

ᓴᓇᔭᐅᒋᐊᕈᑎᖏᓐᓄᑦ, ᓄᑖᖑᕆᐊᕈᑎᖏᓐᓄᑦ, 

ᐱᓯᐅᒋᐊᕈᑎᖏᓐᓄᑦ, ᓱᕋᒃᓯᒪᔪᖅᓯᐅᕈᑎᖏᓐᓄᑦ 

ᐊᓯᖏᓐᓂᓪᓘᓐᓃᑦ ᐃᒡᓗᒧᑦ? 

 

9. ᑭᒃᑰᓚᐅᖅᐸᑦ ᓇᒻᒥᓂᕆᔭᐃᑦ ᐃᓄᒃᓘᓐᓃᑦ 

ᑳᓐᑐᕌᒃᑖᖅᑎᑕᐅᓚᐅᖅᑐᖅ ᓴᓇᔭᐅᒋᐊᕈᑎᓄᑦ, 

ᓄᑖᖑᕆᐊᕈᑎᓄᑦ, ᐱᐅᓯᒋᐊᕈᑎᓄᑦ, 

ᓱᕋᒃᓯᒪᔪᖅᐅᕈᑎᓄᑦ ᐊᓯᖏᓪᓘᓐᓃᑦ? 

 

10. ᐊᕐᕌᒍᑕᒫᑎᒍᑦ, ᐃᖃᓗᓐᓂ ᐃᒡᓗᓕᕆᔨᒃᑯᑦ 

ᖃᑦᓯᓂᑦ ᐊᑭᓖᕙᑉᐸᑦ ᐃᒡᓗᒥᒃ 

ᐊᑐᖅᑐᐊᕐᓂᖏᓐᓄᑦ? 

 

11. ᖃᓄᑎᒍᒨᖓᕙ ᐊᑐᖅᑐᐊᕈᑎᖓ ᐃᖃᓗᓐᓂ 

ᐃᒡᓗᓕᕆᔨᒃᑯᓐᓄᑦ ᐊᒻᒪᓗ ᑭᓱᓂᑦ 

ᐃᓗᓕᖃᓚᐅᖅᐸ ᐊᑐᖅᑐᐊᕈᑎᒃ 

ᐊᑭᓖᓂᐊᕐᓂᕐᒧᑦ ᐊᑐᖅᑐᖏᓐᓂᑦ 

ᐊᓯᖏᓐᓂᓪᓗ? 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ ᑖᓐᓇ 

ᐊᐱᖅᑯᑎᒋᔭᖓ ᑎᑎᖅᑲᑎᒍᑦ ᑎᑎᕋᖅᓯᒪᓂᐊᖅᐳᖅ 

ᓲᕐᓗ ᑕᕝᕙᓂ ᐅᖃᓕᒫᖅᑕᐅᓯᒪᔪᑎᑐᑦ. (ᑐᓵᔨᑎᒍᑦ) 

ᑎᑎᖅᑲᒃᑯᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9,. ᑭᐅᔾᔪᑏᑦ 

ᐅᖃᐅᓯᓐᖓᐅᑎᓄᑦ ᒪᑐᐃᖅᓯᒋᐊᕈᑎᒥᓂᕐᓄᑦ. ᐄᕙ 

ᐋᕆᐊᒃ. 

 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 

 

ᑭᐅᔾᔪᑎᒃ ᒪᑐᐃᕈᑎᒧᑦ 004 - 3(2): ᒥᔅ ᐄᕙ 

ᐋᕆᐊᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᓪᓚᓐᓂᐊᕋᒪ ᐅᑯᐊ 

ᐃᓄᒃᑎᑑᓕᖅᑕᐅᑦᑎᐊᕐᓂᐊᕐᒥᔪᐊᓗᐃᖏᑦ 

ᓇᓗᖏᓐᓇᒪ ᑖᒃᑯᓇᓐᖓᑦ 

ᐃᓄᒃᑎᑑᓕᖅᑎᑦᑎᔨᑦᑎᓐᓂᒃ. 

 

(ᑐᓵᔨᑎᒍᑦ) ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ 

ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᓕᐅᖅᑎ 

ᐅᖃᐅᓯᖃᓚᐅᕐᒪᑦ ᑕᒪᑐᒥᖓ ᕿᒥᕐᕈᓂᕐᒥᑦ,  

ᑕᐸᐃᕐᓂᕐᓇᓂ.  

 

ᒐᕙᒪᒃᑯᑦ ᓵᓐᖓᔭᐅᖃᑦᑕᕐᒪᑕ ᐅᓄᖅᑐᒻᒪᕆᓐᓂᑦ 

ᓯᕗᓕᕆᓚᐅᖅᑕᕗᑦ ᒐᕙᒪᐃᑦ 

ᐱᓕᕆᐊᕆᖃᑦᑕᓚᐅᖅᑕᖓᓂᑦ. ᐅᕙᖓᓕ ᐃᓱᒪᒐᓕ 

ᑖᒃᑯᐊ, ᑭᐅᓂᕐᓗᖃᑦᑕᕆᐊᖃᓐᖏᓐᓇᒪ 

ᓯᕗᓕᖅᑎᐅᓗᖓ. ᐅᖃᖅᑏ, ᐊᐱᖅᑯᑎᓂᑦ 

ᐅᖃᐅᓯᕐᓂᓪᓗ ᑐᓐᖓᓱᑦᑎᑦᑎᖃᑦᑕᕋᒪ, ᑖᒃᑯᐊ 

ᒐᕙᒪᑦᑎᓐᓂᑦ ᐅᖃᐱᓘᑎᖃᕐᓂᖅ 

ᐋᓐᓂᖅᓯᒐᓱᕐᓂᕐᓗ ᐅᖃᐅᓯᒃᑯᑦ ᐊᑑᑎᖃᓐᖏᒻᒪᑦ.  

 

ᒪᓕᒐᓕᐅᖅᑎ ᖃᐅᔨᒪᒻᒪᑦ ᑲᒪᑦᑎᐊᕐᓂᐊᕈᑦᑕ 

ᒐᕙᒪᐅᓗᑕ ᑕᐃᒃᑯᐊ ᑲᒪᒋᔭᐅᓚᐅᖅᑐᑦ 

ᓯᕗᓕᑦᑎᓐᓄᑦ ᒪᓕᒐᓕᐅᖅᑎᐅᓚᐅᖅᑐᓄᑦ, 

ᑲᒪᒋᒋᐊᖃᕋᑦᑎᒍ ᐱᒋᐊᖅᑎᑦᑎᓗᑕᓗ.  

 

ᑖᓐᓇ ᒪᓕᒐᓕᐅᖅᑎ ᖃᕿᐊᖅᓯᔫᔮᕐᒪᑦ ᐊᒻᒪᓗ 

ᖃᓄᒃᑲᓐᓂᖅ ᐅᓂᒃᑳᓂᒃ ᑲᒪᒋᔭᐅᖁᔭᐅᓚᐅᖅᑐᓂᑦ 

ᖃᐅᔨᓴᓚᐅᖅᑐᑕ. ᑖᒃᑯᐊ ᓴᖅᑭᑕᐅᓂᖏᑦ ᒐᕙᒪᒃᑯᑦ 

ᑐᓴᐅᒪᖃᑦᑕᐅᑎᓕᕆᓂᐊᖅᑕᖏᓐᓂᑦ ᓄᓇᓕᓐᓂ 

ᓄᓇᕗᒻᒥᐅᓄᑦ ᕿᓄᐊᕆᔭᐅᓪᓚᕆᓚᐅᕐᒪᑕ.  

 

ᐅᖃᖅᑏ, ᑖᒃᑯᐊ ᒐᕙᒪᒋᔭᕗᑦ 

ᓂᕈᐊᖅᑕᐅᕕᒋᓯᒪᔭᑦᑎᓐᓂᑦ ᓈᓚᖃᑦᑕᕋᑦᑕ 

ᑭᓐᖒᒪᔭᐅᔪᓂᑦ, ᐱᒍᒪᔭᐅᔪᓂᑦ. ᐊᒻᒪᓗ 

ᐱᓕᕆᐊᖃᕋᑦᑕ ᐱᔭᕆᐊᑐᔪᐊᓗᓐᓂᑦ 

ᐃᓱᒪᓕᐅᕈᑎᖃᕆᐊᖃᕐᓂᕐᒥᑦ ᓄᓇᕗᒻᒥᐅᑦ 

ᐱᒡᒍᑎᓇᓱᓪᓗᒋᑦ.  

 

ᐅᖃᖅᑏ, ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ 

ᑕᐃᔅᓱᒪᓂ ᐱᑦᑎᐊᕆᐊᖃᕐᓂᕐᒧᑦ ᑲᑎᒪᔨᐅᔪᓂᑦ 

ᖃᐅᔨᓴᖅᑕᐅᓚᐅᖅᓯᒪᒻᒪᑕ ᐊᓯᔾᔨᖁᔭᐅᓪᓗᑎᒃ 

ᒐᕙᒪᑦ.  

 

ᑖᒃᑯᐊ ᒐᕙᒪᒋᔭᐅᓪᓗᑕ ᐊᓯᔾᔩᓇᓱᒃᑲᑦᑕ 

ᖃᓄᓕᒫᑦᑎᐊᖅ ᐃᖅᑲᖅᑐᐃᓂᕐᒥᑦ 

ᐃᑉᐱᒍᓱᑦᑎᐊᕋᓱᐊᕋᓱᓐᓂᕐᒥᑦ ᐱᓕᕆᔨᐅᓪᓗᑕ, 

ᐃᖅᑲᓇᐃᔭᖅᑎᐅᓪᓗᑕ. ᑖᒃᑯᐊ ᐅᖃᖅᑏ, 

ᐃᖅᑲᓇᐃᔭᖅᑎᕗᑦ ᓂᕈᐊᖅᑕᐅᕙᒻᒪᑕ 

ᐊᔪᓐᖏᓐᓂᖏᓐᓄᑦ ᐃᖅᑲᓇᐃᔭᖁᓪᓗᒋᑦ 

ᑭᓇᐅᓂᖏᑦ ᐱᔾᔪᑎᒋᓇᒋᑦ. 

ᓂᓪᓕᖅᑕᐃᓕᓐᖏᑦᑎᐊᖅᑐᑎᓪᓗ ᑕᕝᕙᓂ 

ᑭᒡᒐᖅᑐᐃᓇᓱᐊᖅᑐᑦ.  

 

ᐃᖅᑲᖅᑐᕐᓂᒃᑯᑦ ᐃᑉᐱᒍᓱᑦᑎᐊᕐᓂᒃᑯᑦ 

ᒐᕙᒪᖃᕋᓱᐊᕋᑦᑕ. ᐋᔩᕐᓂᒃᑯᑦ ᐊᖏᖃᖅᒌᑉᐸᑦᑐᑕ, 

ᐊᒻᒪ ᐅᖃᐅᓯᖃᖅᐸᑦᑐᑕ ᓴᖅᑭᔮᑦᑎᐊᖅᑐᓂᒃ 

ᐅᖃᐅᓯᖃᕆᐊᖃᓕᕋᐃᒐᑦᑕ. 

ᐃᓱᒪᓕᐅᖃᑎᒌᖃᑦᑕᖅᑕᒃᑲ ᒥᓂᔅᑕᐅᖃᑎᒃᑲ, 

ᐅᖃᐅᔾᔨᕙᓐᖏᑦᑎᐊᖅᑐᖓ ᖃᓄᖅ ᒥᓂᔅᑕᐃᑦ 

ᐃᓱᒪᓕᐅᕐᓂᐊᕐᒪᖔᕐᒥᑦ ᐱᓕᕆᕕᖏᓐᓂᑦ. 

ᐃᔨᖅᓯᒪᓪᓗᑕ ᐊᖏᖃᑎᒌᒐᓱᐊᖃᑦᑕᖏᑦᑐᒍᑦ. 

ᒪᑐᐃᓐᖔᑦᑎᐊᖅᑐᖅ ᒥᓂᔅᑕᖁᑎᑦᑕ ᐱᓕᕆᓂᖏᑦ 

ᐊᒻᒪᓗ ᒪᓕᒐᓕᐅᖅᑏᑦ ᐃᓱᒪᒋᔭᖏᑦ 

ᐃᑉᐱᒋᑦᑎᐊᖅᑐᑎᒍ.  

 

ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ! 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᐅᖃᖅᑏ, 

ᒫᓐᓇᕋᑖᖅ ᑲᑎᒪᖃᑎᖃᓚᐅᕐᒥᒐᒪ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᓐᓂᑦ ᐅᐸᔅᓯᒪᓚᐅᕋᒪ 

ᐊᕐᕌᒍᑕᒫᖅᓯᐅᒻᒥᑦ ᑲᑎᒪᓪᓗᑕ. ᐅᖃᕈᓐᓇᖅᑐᖓ 

ᓄᓇᕗᑦ ᑐᓐᖓᕕᒃᑯᓐᓂᑦ ᒐᕙᒪᓕᕆᓂᖅᑎᒍᑦ 

ᐱᓕᕆᖃᑎᒌᓐᓂᑦᑎᒍᓪᓗ ᓴᓐᖏᓂᖅᐹᖑᓯᒪᔪᑦ 

ᒫᓐᓇ ᐱᓕᕆᖃᑎᖃᕐᓂᕗᑦ.  

 

ᐊᕐᕌᒍᑦ 8 ᓄᓇᕗᒻᒥᐅᑦ ᐊᐅᓚᓂᖓᓐᓂ ᓄᓇᕗᑦ 

ᐅᓪᓗᖓ ᓇᓪᓕᐅᓂᖅᓯᐅᕈᑕᐅᓚᐅᕐᒪᑦ 

ᒪᕐᕈᐃᓕᖓᖅᑲᓪᓗᑎᒃ: ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᐅᓚᑕᐅᓪᓗᓂ, ᐊᐃᑉᐸᖓ ᐊᐅᓚᑕᐅᓪᓗᓂ 

ᓄᓇᕗᑦ ᑐᓐᖓᕕᒃᑯᓐᓄᑦ. ᐃᒻᒥᒃᑰᖃᑦᑕᓚᐅᕐᒪᑕ. 

ᓯᕗᓪᓕᖅᐹᑦᑎᐊᕐᒥ ᐊᕐᕌᒍᑦᑎᓐᓂ ᓄᓇᕗᑦ 

ᒐᕙᒪᒃᑯᖏᑦ ᓄᓇᕗᑦ ᑐᓐᖓᕕᒃᑯᓪᓗ 

ᐊᑕᐅᑦᑎᒃᑰᐊᓘᖅᑐᑎᒃ ᐊᓕᐊᓇᐃᒍᓲᑎᖃᓚᐅᖅᑐᑦ 

ᓄᓇᕗᒻᒥ. ᑕᐃᒪᓐᖓᑦ ᐹᑎᖅᑐᑎᒃ ᖁᕕᐊᓱᐊᓪᓗᑎᒃ 

1999-ᒥᓂᑦ. ᓂᔾᔭᐅᓯᔭᖅᑏᑦ ᐴᖅᑲᐃᓪᓗᑎᒃ 

ᐊᓕᐊᓇᐃᒍᓱᑦᑐᑎᒃ ᓱᓕ. ᓄᓇᕗᑦ 

ᒐᕙᒪᒃᑯᖏᓐᓅᔾᔭᖏᑦᑐᖅ, ᓄᓇᕗᑦ 

ᑐᓐᖓᕕᒃᑯᓐᓄᑐᐃᓐᓇᐅᔾᔭᓐᖏᑦᑐᑦ ᐃᓅᖃᑎᓕᒫᕗᑦ  

ᓄᓇᕗᒻᒥᐅᑦ ᑭᒡᒐᑐᖅᑐᒋᑦ.  

 

ᓄᓇᕗᑦ ᒐᕙᒪᒃᑯᖏᑦ ᒐᕙᒪᑦᑎᓐᓂᑦ 

ᐱᓕᕆᖃᑎᖃᐃᓐᓇᕐᓂᐊᖅᑐᑦ ᓄᓇᕗᑦ 

ᑐᓐᖓᕕᒃᑯᓐᓂᑦ ᐊᓯᖏᓐᓂᓪᓗ ᐃᓄᐃᑦ ᑎᒥᖏᓐᓂᑦ 

ᑲᑐᔾᔨᓗᑕ ᐱᓇᓱᐊᖅᑕᑎᓐᓂᑦ.  

 

ᐋᑐᕚᒧᑦ ᓂᐱᖃᑦᑎᐊᕋᓱᒃᑲᑦᑕ ᑭᒡᒐᑐᐃᑦᑎᐊᕐᓗᑕ 

ᐋᑐᕚᒥᐅᑕᓂᒃ, ᐋᑐᕚᒥᐅᑦ ᓈᓚᑦᑐᑦ 

ᓄᓇᕗᒻᒥᐅᑕᓂᒃ. ᓱᕐᕋᐸᓪᓕᐊᓚᐅᖅᑎᓐᓇᒋᑦ 

ᓱᒃᑲᐃᑦᑐᒥᑦ ᓱᕐᕋᐸᓪᓕᐊᒐᓗᐊᖅᑎᓪᓗᒋᑦ 

ᑭᖑᓂᑦᑎᓐᓂᑦ ᓈᓚᑉᐸᓪᓕᐊᓕᕐᖓᑕ ᓄᓇᕗᒻᒥᐅᑦ 

ᑎᒍᓯᕙᓪᓕᐊᓂᖏᓐᓂᑦ ᓄᓇᖁᑎᒥᓐᓂᑦ 

ᐃᒪᖁᑎᖏᓐᓂᓪᓗ ᓄᓇᒥᐅᑕᓂᓪᓗ.  

 

ᐱᓗᐊᖅᑐᒥᑦ, ᐅᖃᖅᑏ, ᐃᖅᑲᒋᔭᐅᓕᖅᐸᓪᓕᐊᔪᒍᑦ 

ᐅᑉᐱᕆᔭᐅᓗᑕ ᓄᓇᕗᒻᒥᐅᓄᑦ. ᓄᓇᕗᒻᒥᐅᑦ 

ᑲᑉᐱᐊᓱᐊᒍᓐᓃᖅᑐᑦ ᓂᓪᓕᕈᓐᓇᕆᐊᔅᓴᖅ 

ᖃᓄᑐᐃᓐᓇᑦᑎᐊᖅ ᓂᕈᐊᖅᑎᒋᓯᒪᔭᒥᓄᑦ 

ᓂᓪᓕᕈᓐᓇᓯᒻᒪᑕ. ᖃᐅᒪᓕᕐᖓᑕ ᐃᓅᖃᑎᒌᑦ 

ᓇᓚᑦᑕᐅᓂᐊᓕᕋᒥ ᐅᖃᐅᔾᔪᖅᑕᐅᑐᐃᓐᓇᖏᓪᓗᑎᑦ. 

ᒥᓂᔅᑕᐃᑦ ᑲᑎᒪᔨᖏᑦ ᓄᓇᓕᓐᓄᑦ ᓂᕈᖃᑦᑕᖅᑐᑦ 

ᐅᖃᖃᑎᖃᖅᐸᑦᑐᑎᑦ ᐃᓱᒫᓘᑎᒥᓂᑦ. 

ᓇᓪᓕᐊᑐᐃᓐᓇᖅ ᒥᓂᔅᑕ ᐅᐸᒍᓐᓇᖏᒻᒪᑦ, 

ᑭᒡᒐᑐᖅᑕᐅᓪᓗᓂ ᐊᓯᖏᓐᓄᑦ 

ᒪᓕᒐᓕᐅᖅᑎᐅᖃᑎᓄᑦ ᐅᕝᕙᓗ ᒥᓂᔅᑕᓄᑦ 

ᓇᓚᐅᑎᒃᑯᑦ ᓂᓪᓕᐊᒍᔾᔭᐅᕙᑦᑐᑦ. 

 

ᑕᒫᓂ ᐃᓘᓐᓇᑦᓯᐊᑕ ᑎᒍᓯᒋᐊᖃᓚᐅᕋᑦᑕ 

ᐋᖅᑭᑦᑎᐊᖅᓯᒪᓐᖏᑦᑐᓂᑦ ᐊᒻᒪᑦᑕᐅᖅ 

ᐃᓂᓪᓚᓴᖅᑎᐊᓯᒪᓐᖏᑦᑐᓂᑦ ᐊᐅᓚᑕᐅᓚᐅᖅᑐᓂᑦ. 

ᑕᐃᒫᒃ ᐋᖅᑭᓱᑦᑎᐊᕋᓱᒃᑲᑦᑎᒍ ᐅᖓᑕᐅᔾᔨᓯᒪᔪᐃᑦ 

ᐃᓚᒋᓪᓗᓂᒋᑦ. ᐊᑲᐃᓪᓕᐅᕈᑏᑦ ᖃᓄᖅᑑᕆᓪᓗᑎᒍ  

ᐋᖅᑭᒐᓱᐊᕋᑦᑎᒍ. ᑖᒃᑯᐊ ᐊᐳᖅᑕᕈᑎᒋᒐᓗᐊᖅᑐᑎᒍ 

ᑕᒪᑉᑕ ᑎᓕᔭᐅᔾᔪᑎᒋᓯᒪᔭᕗᑦ ᑕᒪᑉᑕᑎᑎᓐᓂ 

ᐋᖅᑭᑎᐊᖅᓯᒪᔪᐋᓘᒻᒪᑕ ᐊᑐᐊᕋᓱᐊᖅᑐᑎᒍᓪᓗ. 

ᑎᓕᔭᐅᓯᒪᒐᑦᑕᐃᓛᒃ ᐱᒻᒪᕆᐋᓗᒻᒥᒃ. ᑕᕝᕙᓂ 

ᒪᓕᒐᓕᐅᕐᕕᒻᒥ ᐊᖏᖃᑎᒌᓚᐅᖅᓯᒪᒻᒪᑕ 

ᑕᐃᒪᓐᖓᑦ ᑲᑎᒃᑲᑦᑕ ᐊᖏᖃᑎᒌᒍᑕᐅᓯᒪᓪᓗᑎᑦ.  

 

ᐅᖃᖅᑏ, ᓱᓕ ᓯᕗᓕᖅᐹᖅ, ᑕᐃᒪ ᓄᓇᕗᒻᒥᐅᑦ 

ᐃᖅᑲᐅᒪᔭᖓᒍᑦ ᑖᒃᑯᐊ ᑎᓕᔭᐅᔾᔪᑎᒋᓯᒪᔭᑦᑕ 

ᑲᑎᒪᔨᓕᒫᑦ ᓲᖑᔪᒥᑦ ᑎᓕᔭᐅᓚᐅᕋᑦᑕ 

ᐊᖏᖃᑎᒌᒍᑎᒋᓪᓗᑎᒍ ᒪᓕᒐᓕᐅᖅᑎᓕᒫᑎᒍᑦ 

ᑕᕝᕙᓂ ᒪᓕᒐᓕᐅᕐᕕᒻᒥ ᑲᔪᓯᕙᓪᓕᐊᔪᒍᑦ:  

 

 ᓴᖅᑮᓚᐅᖅᑐᒍᑦ ᐃᒻᒥᓃᖅᑕᐃᓕᒪᓂᕐᒧᑦ 

ᖃᓄᖅᑑᕈᑕᐅᓯᒪᔪᖅ ᐸᕐᓇᐅᑎᖏᓐᓂ; 

 ᓄᓇᓖᑦ ᒐᕙᒪᖏᓐᓂ 

ᑐᓴᐅᒪᖃᑦᑕᐅᑎᓕᕆᔨᓂᑦ; 

 ᐱᒋᐊᖅᑎᑦᑎᓯᒪᕗᒍᑦ ᓱᒃᑯᖃᕐᓂᖅ 

ᓄᖑᑎᖅᑕᐅᒋᐊᕐᓂᖓᓄᑦ  

ᖃᓄᖅᑑᕈᑕᐅᓯᒪᔪᑦ ᐸᕐᓇᐅᑎᖏᓐᓂ; 

 ᑭᐅᕙᑦᑐᒍᑦ ᐅᖄᓚᐅᑎᑦᑎᓐᓂ; 

 ᐃᓕᓐᓂᐊᓕᓐᖏᑦᑐᓂᑦ ᐃᓕᓐᓂᐊᕐᓂᖅ 

ᐊᒻᒪ ᐋᓐᓂᐊᑕᐃᓕᒪᔪᓕᕆᓂᖅ 

ᓯᕗᓪᓕᐅᖃᓯᐅᑎᓯᒪᕙᕗᑦ; 

 ᐋᖅᑭᐅᒪᒍᑎᓂᑦ ᓄᑖᓂᑦ ᓴᓇᕙᓪᓕᐊᕗᒍᑦ 

ᐆᒻᒪᖅᑯᑎᓕᕆᓂᕐᒧᑦ ᖃᓄᖅᑑᕈᑎᔅᓇᓂᑦ; 

 ᑲᔪᓯᕙᓪᓕᐊᕗᒍᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᑕᑎᔅᓴᖏᓐᓂ; 

 ᐃᓪᓗᓕᖃᕆᐊᖃᕐᓂᕐᒧᑦ ᖃᐅᔨᓴᖅᑐᑎᒋ; 

 ᖃᕋᓴᐅᔭᒃᑯᓪᓗ ᑐᑭᓯᒋᐊᕐᕕᒃ 2100-

ᖏᓐᓃᓕᖅᑎᓪᓗᑕ ᓄᑖᖑᓛᓂᑦ 

ᓴᖅᑭᕕᒋᓯᒪᓕᖅᑐᑎᒍ; 

 ᓄᓇᓖᑦ ᓇᒻᒥᓂᖅ 

ᐸᕐᕆᔪᓐᓇᖅᓯᕙᓪᓕᐊᖁᕙᓪᓕᐊᒻᒥᔭᕗᑦ.  

 

ᑕᐃᒃᑯᐊ ᐊᓯᖏᑦ ᑲᔪᓯᓯᒪᓐᖏᑦᑐᑦ ᓱᓕ. ᐊᑏ 

ᓱᒃᑲᐃᔾᔫᒥᓗᑕ ᐱᓇᓱᐊᕆᓗᑎᒍ 

ᖃᓄᖅᑑᕈᑎᒋᑦᑎᐊᕐᓗᑎᒍ. ᑕᐃᒃᑯᐊ 

ᑐᐊᕕᐅᔾᔪᐊᓗᐊᖅᑐᑎ ᒐᕙᒪᒋᓚᐅᖅᑕᑎᓐᓄᑦ 

ᑐᐊᕕᐅᔾᔪᐊᖃᑦᑕᓚᐅᖅᑐᑦ ᐸᕐᓇᑦᑎᐊᖅᓯᒪᒐᑎᑦ 

ᑲᔪᓯᖃᑦᑕᓚᐅᕐᒪᑕ.  

ᑕᕝᕙᓂ ᒐᕙᒪᑦᑎᓐᓂ ᐊᑐᕐᓂᐊᖅᑐᓂᑦ ᑭᓯᐊᓂ 

ᐊᑐᕋᓱᑦᑐᑕ ᐱᐅᖅᓱᐊᕋᓱᒃᑲᑦᑕ ᑭᖑᕚᑦᑕ 

ᐊᑐᕈᒫᖅᑕᑎᓐᓂ ᑕᕝᕙᐅᔪᓐᓃᖅᑐᑐᖃᐅᑎᓪᓗᑕ.  

 

ᐅᖃᖅᑏ, ᐊᓪᓚᕕᒻᒧᑦ ᑕᕝᕗᖓ ᓂᕈᐊᖅᑕᐅᓚᐅᕋᒪ 

ᑕᑯᓐᓇᓐᖑᐊᒐᖃᖅᑐᖓ ᑕᒪᑉᑕ ᐃᓗᓕᖏᓐᓂ 

ᑲᔪᓯᑎᑦᑎᒐᓱᐊᖅᑐᑕ ᐊᓯᔾᔨᐸᓪᓕᐊᔪᑦ. 

ᐅᖃᕈᓐᓇᖅᑐᖓ ᒪᓕᒐᓕᐅᕐᕕᒻᒧᑦ: 

ᑲᔪᓯᑦᑎᐊᑲᓐᓂᓂᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᐅᔾᔪᑏᑦ ᒪᑐᐃᖅᓯᒍᑕᐅᓚᐅᖅᑐᓄᑦ. ᒥᓂᔅᑕ ᓗᐊᓐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ 

ᒪᓕᒐᓕᐅᖅᑎᐅᖃᑎᓐᓄᑦ 4-ᒧᑦ ᐅᑎᕈᒪᓪᓗᖓ; 

ᑲᑎᒪᔾᔪᑎᔅᓴᖅ 4.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑖᓐᓇ ᒥᓂᔅᑕ 

ᐊᐱᕆᒻᒪᑦ ᑕᕝᕗᖓ ᑲᑎᒪᔾᔪᑎᑦᑎᓐᓄᑦ ᓈᓴᐅᑎᖓ 

4-ᒧᑦ ᐅᑎᕈᓐᓇᕈᒪᓪᓗᓂ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᒥᔅᑕ ᑯᓱᒐᖅ.  

 

ᐅᑎᕐᓂᖅ ᑲᑎᒪᔾᔪᑎᒃᓴᒧᑦ 4: ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 520 - 

3(2):  ᓄᑖᖅ ᑎᑎᕋᕐᕕᒃ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒋᓪᓗᒍ 

ᐊᐱᖅᑯᑎᒋᓚᐅᖅᑕᖓ ᒪᓕᒐᓕᐅᖅᑎᐅᖃᑎᒻᒪ ᒥᔅᑕ 

ᐃᐊᓕᐊᑦ: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖓᑕ 

ᐊᓪᓚᕝᕕᖓ ᐊᑭᓕᖅᓱᖅᑕᐅᓂᕆᓂᐊᖅᑕᖓ 

ᐊᕐᕌᒍᓂ 30-ᓂᑦ ᐊᑭᓕᖅᓱᖅᑕᐅᓂᐊᖅᑐᑦ. ᑭᓯᐊᓂ 

ᐊᑐᖅᑐᐊᖅᑕᐅᓂᖓ ᐃᓱᓕᒃᑲᓗᐊᖅᑲᑦ ᐊᕌᒍᓂᑦ 

ᐊᕙᑎᒃᑲᓂᕐᓂᑦ ᓇᔪᕐᓂᐊᖅᑕᕗᑦ ᓇᓗᓇᓐᖏᑦᑐᖅ  

ᐱᐅᖅᓱᐊᑲᓐᓂᕐᓗᑕ ᐊᑐᖅᑐᐊᕈᑎᐅᒐᔭᓚᐅᖅᑐᓂᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 4. ᐅᖃᐅᓯᒃᑯᑦ 

ᐊᐱᖅᑯᑕᐅᐅᓚᐅᖅᑐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 

10. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ. ᑲᑎᒪᔾᔪᑎᒃᓴᖅ 

11. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ 

ᑲᑎᒪᔨᕋᓛᖑᐃᓐᓇᑐᓪᓗ. ᑲᑎᒪᔾᔪᑎᒃᓴᖅ 12. 

ᐅᓂᒃᑳᓕᐊᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ. ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᕿᒥᕐᕈᔩᑦ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 020 

- 3(2): ᒪᓕᒐᒃᓴᖅ 44, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻᑖᒃᔅᓕᕆᓂᕐᒧᑦ 

ᒪᓕᒐᖅ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᖅᓯᒍᒪᓕᕐᒥᔪᖓ ᑖᓐᓇ ᒪᓕᒐᔅᓴᖅ 44, 

ᐋᖅᑭᒋᐊᕈᑎᑦ ᑖᒃᑯᓄᖓ ᐃᓐᑲᒻᑖᒃᔅᓄᑦ ᒪᓕᒐᕐᒧᑦ. 

ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᔩᑦ ᒪᓕᒐᕐᓂᒃ 

ᕿᒥᕐᕈᔪᓐᓇᓚᐅᕐᖓᑕ, ᐊᒻᒪᓗ ᑕᕝᕗᖓ 

ᑲᑎᒪᕕᑦᑎᓐᓄᑦ ᐅᓂᒃᑳᕈᓐᓇᓯᓪᓗᑎᒃ. 

 

ᐅᖃᖅᑎᑦᑎᔩ, ᐊᖏᖅᑕᐅᒍᒪᒐᓗᐊᖅᑐᖓ ᑖᓐᓇ 

ᐊᑐᒐᕗᑦ 68(6) ᐊᑐᓐᖏᑲᐃᓐᓇᖁᓪᓗᒍ, ᐊᒻᒪᓗ 

ᑖᓐᓇ ᒪᓕᒐᔅᓴᖅ 44 ᑕᕝᕗᖓ ᑲᑎᒪᕕᑦᑎᓐᓄᑦ 

ᐃᓯᖅᑕᐅᑦᑕᐅᑎᒋᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕗᑦ ᐊᐱᕆᒻᒪᑦ 

ᐃᓕᒃᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᓪᓗᓂ: ᑖᓐᓇ 

ᒪᓕᒐᖅᐳᑦ ᓇᐃᓴᐅᑎᓕᒃ 68(6) 

ᐊᑐᓐᖏᑲᐃᓐᓇᖁᓪᓗᒍ ᑖᓐᓇ ᒪᓕᒐᒃᓴᖅ 

ᓈᓴᐅᑎᓕᒃ 44-ᒥᒃ ᑖᒃᓱᒧᖓ ᑲᑎᒪᑐᐃᓐᓇᓂᕐᒧᑦ 

ᐃᓕᔪᓐᓇᑲᐅᑎᒋᔪᒪᓪᓗᓂᐅᒃ. ᐋᒡᒑᖅᑐᖃᑉᐹ? 

ᐋᒡᒑᖅᑐᖃᖏᒻᒪᑦ. ᑖᓐᓇ ᒪᓕᒐᒃᓴᖅ ᓇᐃᓴᐅᑎᓕᒃ 

44-ᒥᒃ ᑕᕝᕗᖓ ᑲᑎᒪᑐᐃᓐᓇᓂᕐᒧᑦ 

ᐃᓕᔪᓐᓇᖅᓯᔪᖅ.  

 

ᑲᑎᒪᔨᕋᓛᑦ ᐅᓂᒃᑳᖏᑦ ᑲᑎᒪᔾᔪᑎᖃᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ. ᒥᔅᑕ ᐅᑲᓕᖅ. 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

- 3(2): ᒪᓕᒐᒃᓴᖅ 45, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᐅᒪᔪᓂᑦ 

ᒪᓕᒐᖅ (ᐊᑭᑭᓛᖑᔭᕆᐊᖃᖅᑐᒥᒃ 

ᐃᑲᕐᕋᖅᓯᐅᒻᒧᑦ) (ᐅᑲᓕᖅ) 

 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᓂᒃᑳᕈᒪᔪᖓ ᒪᓕᒐᒃᓴᖅ 45, ᒪᓕᒐᖅ ᐋᖅᑭᒋᐊᕈᑦ 

ᐃᖅᑲᓇᐃᔭᖅᑎᓄᑦ ᒪᓕᒐᖅ  

(ᑮᓇᐅᔾᔭᔅᓵᖑᔪᓐᓇᖅᑐᖅ ᐊᑦᑎᓂᖅᐹᖅ), 

ᕿᒥᕐᕈᔭᐅᓯᒪᒻᒪᑦ ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ 

ᑲᑎᒪᑐᐃᓐᓇᑎᓪᓗᒋᑦ. 

 

ᐃᓱᒪᒋᔭᐅᒋᐊᕈᓐᓇᓕᕐᒥᔪᖅ, ᐅᖃᖅᑏ. 

ᐊᑐᓐᖏᑲᐃᓐᓇᕈᒪᒻᒥᔭᕗᑦ ᒪᓕᒐᔅᓴᖅ 68(6) ᑖᓐᓇ 

ᒪᓕᒐᒃᓴᖅ 45 ᑲᑎᒪᑐᐃᓐᓇᑎᓪᓗᑕ 

ᐃᓕᔭᐅᑲᐅᑎᒋᓂᐊᕐᓗᓂ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᑖᓐᓇ ᒪᓕᒐᓕᐅᖅᑎᐅᔪᖅ ᐊᑐᓐᖏᑲᐃᓐᓇᕈᒪᒻᒪᑦ 

ᒪᓕᒐᕐᒥᒃ 68(6) ᑖᓐᓇ ᒪᓕᒐᒃᓴᖅ 45 

ᑲᒪᒋᔭᐅᑲᐅᑎᒋᔪᓐᓇᓂᐊᕐᖓᑦ ᑲᑎᒪᑐᐃᓐᓇᓕᕈᑦᑕ. 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 45 

ᑲᑎᒪᑐᐃᓐᓇᓕᖅᑲᑐ ᑲᒪᒋᔭᐅᔪᓐᓇᕐᓂᐊᕐᓕᖅᑯᖅ.  

 

ᐅᓂᒃᑳᖏᑦ ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᒥᔅᑕ 

ᐅᑲᓕᖅ. 

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 022 

- 3(2): ᒪᓕᒐᒃᓴᖅ 46, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓐᓇᑐᖃᐃᑦ ᐊᒻᒪᓗ 

ᐊᔪᕈᑎᖃᖅᑐᑦ ᑎᒥᒥᒍᑦ ᐱᖁᑎᒥᓐᓄᑦ 

ᑖᒃᓰᔭᐃᔭᖅᑕᐃᓕᒪᑎᑕᐅᔪᓐᓇᕐᓂᖏᓐᓄᑦ 

ᒪᓕᒐᖅ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᓂᕈᐊᖅᑕᐅᖃᑎᒋᓯᒪᔭᒃᑲ. ᑕᐃᒪ 

ᓇᓗᓇᐃᖅᓯᔪᒪᓕᕐᒥᔪᖓ ᑖᓐᓇ ᒪᓕᒐᔅᓴᖅ 46, 

ᐋᖅᑭᒋᐊᕈᑎᑦ ᒪᓕᒐᕐᒥᒃ ᑖᒃᑯᓄᖓ ᐃᓐᓇᕐᓄᑦ 

ᐊᒻᒪᓗ ᐱᒡᒐᐅᑎᓕᓐᓄᑦ ᑎᒥᒃᑯᑦ ᐃᑲᔫᑎ 

ᑖᒃᓰᔭᕐᓂᕐᒧᑦ. ᑖᓐᓇ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ  

ᕿᒥᕐᕈᔭᐅᒍᓐᓇᓚᐊᕐᖓᑦ ᐊᒻᒪᓗ 

ᐅᓂᒃᑳᕈᓐᓇᓯᓪᓗᑎᒃ ᑕᕝᕙᓂ ᑲᑎᒪᕕᑦᑎᓐᓄᑦ.  

 

ᐅᖃᖅᑎᑦᑎᔩ, ᐋᓯᑦ, ᐊᖏᖅᑕᐅᒍᒪᒐᓗᐊᖅᑯᖓ 

ᑖᓐᓇ ᐊᑐᒐᕗᑦ 68(6) ᐊᑐᓐᖏᑲᐃᓐᓇᖁᓪᓗᒍ 

ᐊᒻᒪᓗ ᑖᓐᓇ ᒪᓕᒐᔅᓴᖅ 46 ᑕᕝᕗᖓ 

ᑲᑎᒪᕕᑦᑎᓐᓄᑦ ᐃᓯᖅᑎᑕᐅᑦᑕᐅᑎᒋᖁᓪᓗᒍ. 

ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᒪᓕᒐᓕᐅᖅᑎ ᐊᖏᖅᑕᐅᒍᒪᒐᓗᐊᕐᖓᑦ 

ᒪᓕᒐᓕᐅᖅᑎᓕᒫᓄᑦ ᒪᓕᒐᖅ 68(6) 

ᐊᑐᓐᖏᑲᐃᓐᓇᕐᓗᒍ ᒪᓕᒐᒃᓴᖅ 44 

ᐃᓱᒪᔅᓴᖅᓯᐅᕈᑎᒋᔭᐅᓂᐊᕐᓗᓂ 

ᑲᑎᒪᑐᐃᓐᓇᓕᖅᑲᑕ. ᐊᖏᖅᑭᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 46 

ᑲᒪᒋᔭᐅᑲᐅᑎᒋᔪᓐᓇᓕᖅᑯᖅ ᑲᑎᒪᑐᐃᓐᓇᑎᓪᓗᒋᑦ.  

 

ᐅᓂᒃᑳᖏᑦ ᑲᑎᒪᔨᕋᓛᑦᑎ ᕿᒥᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ. 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑕᒑᖅ 

ᑰᓕ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 255 - 3(2): FPT 

ᒥᓂᔅᑕᐃᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖓ 

ᓰᑏᕙ 14, 2010 (ᑰᓕ) 

 

ᓴᖅᑭᑕᐅᔪᖅ ᑎᑎᖅᑲᒃ 256 - 3(2): 

ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᖑᔪᒧᑦ 

ᑕᒪᖅᓯᒪᔪᖅᓯᐅᖅᑎᐅᑉ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᓄᓇᕗᑦᒥ 2009 

ᑮᓇᐅᔭᓕᕆᔨᒃᑯᑦ ᑲᒪᔨᖏᑕ ᐊᑐᖅᑕᐅᕙᑦᑐᑦ 

ᑕᕝᕙᓐᖓᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓂᓪᓗ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓴᖅᑮᒍᒪᔪᖓ, ᖁᕕᐊᓱᑉᐳᖓ ᑲᓇᑕᒥ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᓂᐅᕙᐅᓐᓛᓐᓗ 

ᑲᑎᒪᓚᐅᕐᖓᑕ ᓰᑏᕙ 14. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐊᒻᒪᓗ ᖃᓄᐃᓕᖓᓕᕐᓂᖏᓐᓄᑦ 

ᐅᓂᒃᑳᖑᔪᒧᑦ ᑕᒪᖅᓯᒪᔪᖅᓯᐅᖅᑎᐅᑉ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᓄᓇᕗᑦᒥ 2009 ᑮᓇᐅᔭᓕᕆᔨᒃᑯᑦ 

ᑲᒪᔨᖏᑕ ᐊᑐᖅᑕᐅᕙᑦᑐᑦ ᑕᕝᕙᓐᖓᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓂᓪᓗ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑎᑎᖃᐃᑦ ᓴᖅᑭᑕᐅᓂᖏᑦ. ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 257 - 3(2): 

ᑎᑎᕋᖅᑕᐅᓯᒪᔪᑦ ᓇᒡᒐᔭᐅᒥ ᐊᑦᑑᕙ 10, 

2010 ᓂᐅᔅ ᓄᐊᑦᑯᓐᓂᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑮᔪᒪᔪᖓ 

ᑕᕝᕙᓐᖓᑦ ᑎᑎᖅᑲᐅᔪᒥᒃ ᓄᓇᕗᑦ 

ᐱᕙᓪᓕᐊᔪᓕᕆᔨᒃᑯᑦ ᑐᓴᒐᔅᓴᓕᕆᔨᒃᑯᑦ, ᕼᐋᒻᓚᒃᑯᑦ 

ᑕᐃᓐᓇ ᐊᐅᓱᐃᑦᑐᒥᒃ ᑐᓂᔭᐅᓛᖅᑐᓂᒃ ᓄᓇᕗᑦ 

ᒐᕙᒪᒃᑯᓐᓂ ᐊᒻᒪᓗ ᒐᕙᒪᑐᖃᒃᑯᓐᓂᑦ. 

 

ᑖᓐᓇ 11,000 sq metre ᐊᔅᓱᐋᓗᒃ 

ᐊᑑᑎᖃᕐᓂᐊᖅᑐᖅ ᑕᑉᐱᑲᓂ ᕼᐊᒻᒪᓚᒃᑯᓐᓂ 

ᐃᖅᑲᓇᐃᔭᖅᑎᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ 

ᓄᓇᓕᓐᓂ. ᑕᐃᒪᓗ ᐱᓐᖑᐊᕐᕕᖃᕈᓐᓇᓂᐊᖅᑐᖅ 

ᑖᓐᓇ. ᐊᒻᒪᓗ ᐃᓕᓐᓂᐊᕐᕕᕈᓐᓂᐊᖅᑐᓂ ᐃᓐᓇᕐᓄᑦ 

ᐃᓕᓴᐃᕕᐅᓗᓂ ᑕᑉᐱᓐᓇ. ᑕᐃᒃᑯᐊ ᐊᔅᓱᐋᓗᒃ 

ᖁᕕᐊᓱᑦᑐᑦ ᐊᐅᓱᐃᑦᑐᕐᒥᐅᑕᐅᔪᑦ ᑕᒪᔅᓱᒥᖓ.  

ᖁᔭᓕᑦᑎᐊᖅᑐᑎᓪᓗ ᓄᓇᕗᑦ ᒐᕙᒪᒃᑯᖏᓐᓂ ᑖᓐᓇ  

ᑐᓂᔭᐅᓛᕐᖓᑦ 2007. 

 

ᑖᓐᓇ ᐅᖃᓕᒫᖅᑕᐅᑦᑎᐊᖁᓂᐊᖅᑲᕋ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᒥᓂᔅᑕ ᑮᑦ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 258 - 3(2): ᓄᓇᕗᒥ 

ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2004-2005 

(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 259 - 3(2): ᓄᓇᕗᒥ 

ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2005-2006 

(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 260 - 3(2): ᓄᓇᕗᒥ 

ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2006-2007 

(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 261 - 3(2): ᓄᓇᕗᒥ 

ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2007-2008 

(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 262 - 3(2): ᓄᓇᕗᒥ 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑕ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2007-2008 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᒪᕐᕉᓐᓂᒃ ᓴᖅᑮᔪᒪᒐᒪ:  

 

ᖁᕕᐊᓱᒃᐳᖓ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᑲᑎᒪᔨᖏᑕ ᐅᓂᒃᑳᖏᑦ 2004-ᒥᒃ 2008-ᒧᑦ.  

 

ᐊᒻᒪᓗ, ᖁᕕᐊᓱᒃᑭᕗᖓ, ᐊᕐᕌᒍᑕᒫᑦ ᐅᓂᒃᑳᑦ 

2007-2008 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᑕ ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒥᔅᑕ ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 263 - 3(2): ᑎᑎᖅᑲᖅ 

ᐃᓄᑦᑎᑑᖓᔪᖅ ᖃᓪᓗᓈᑎᑐᓪᓗ ᐊᒃᑐᕝᕙ 

20, 2010, ᓄᓇᕗᒻᒥ 

ᓯᕗᓕᖅᑎᓅᓚᐅᖅᑐᖅ, ᓕᐅᓇ ᐊᒡᓘᒃᑲᒧᓪᓗ 

ᐊᒻᒪᓗ ᒪᓕᒐᓕᐅᖅᑎᓕᒫᓄᑦ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 264 - 3(2): 

ᓄᖑᔪᐃᑦᑐᒥᒃ ᐅᔭᕋᓐᓂᐊᕐᓂᖅ 

ᐊᑦᑐᐃᓂᖃᕈᓐᓇᕐᓂᖓ ᑎᒥᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑮᔪᖓ ᑎᑎᖅᑲᐅᔪᒥᑦ ᐃᓄᑦᑎᑑᖓᔪᖅ 

ᖃᓪᓗᓈᑎᑐᓪᓗ ᐊᒃᑐᕝᕙ 20, 2010, ᓄᓇᕗᒻᒥ 

ᓯᕗᓕᖅᑎᓅᓚᐅᖅᑐᖅ, ᓕᐅᓇ ᐊᒡᓘᒃᑲᒧᓪᓗ ᐊᒻᒪᓗ 

ᒪᓕᒐᓕᐅᖅᑎᓕᒫᓄᑦ ᐅᕙᓂ. ᑎᑎᕋᖅᑕᐅᓚᐅᖅᑐᖅ 

ᓘᒃᑖᖅ ᑳᑎ ᕚᑯᓪ ᐊᒻᒪ ᓕᓐᑕ ᕼᐋᕕ, 

ᐱᔾᔪᑎᖃᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑕᐃᔅᒧᖓ ᓄᖑᔪᐃᑦᑐᒧᑦ ᐅᔭᕋᓐᓂᐊᓂᕐᒥᑦ. 

 

ᐊᒻᒪᑦᑕᐅᖅ, ᓴᖅᑮᒻᒥᔪᖓ ᐸᐃᑉᐹᖑᔪᒥᑦ 

ᑎᑎᕋᖅᑕᐅᓚᐅᖅᑐᖅ ᑖᒃᑯᓇᖓᑦ ᑕᒪᒃᑮᓐᓂᒃ ᒪᐃ 

2009-ᖑᑎᓪᓗᒍ ᓄᖑᔪᐃᑦᑐᒥ ᐅᔭᕋᓐᓂᐊᕐᓂᖅ 

ᐊᑦᑐᐃᓂᖃᕈᓐᓇᕐᓂᖓᓂ ᑎᒥᒧᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᒃᑯᐊ ᑎᑎᖅᑲᑦ ᐸᐅᓐᖓᖅᑕᐅᓚᐅᕐᒥᓕᑦ 

ᐊᓪᓚᕕᑦᑎᓐᓄᑦ.  

 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 265 - 3(2): 

ᐸᕐᓇᑕᐅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓄᓇᕗᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᓪᓕᕐᒥᐅᑎᓪᓗᒍ ᒥᓂᔅᑕ ᑰᓕ,  

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᓴᖅᑮᓂᐊᕐᓂᕋᓚᐅᖅᓯᒪᒻᒪᑦ. ᓴᖅᑮᒌᖅᓯᒪᖅᑲᐅᒻᒪ 

ᑖᓐᓇ ᓴᖅᑮᕈᒪᒻᒥᔭᕋ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ. ᓯᕗᓕᖅᑎ ᐄᕙ 

ᐋᕆᐊᒃ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 031 - 3(2): ᑎᒃᑯᐊᖅᑕᐅᖁᓪᓗᒍ 

ᑭᖑᕐᕕᑎᔅᓴᐅᓗᓂ ᐊᐅᓚᑦᑎᓂᕐᒧᑦ 

ᐱᔨᑦᑎᕋᐅᑎᓄᓪᓗ ᑲᑎᒪᔨᖏᓐᓄᑦ - 

ᖃᐅᔨᒃᑲᐃᒍᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᖃᐃᔨᒃᑲᐃᕗᖓ ᓇᒡᒐᔾᔭᐅᒥ, ᐅᓪᓗᒥ, ᓅᕖᕝᕙ 1, 

2010, ᐱᒋᐊᖅᑎᑦᑎᓂᐊᕋᒪ ᐆᒥᖓ 

ᐱᖁᔨᕗᖔᕈᒻᒥᒃ:  

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄ ᐃᖃᓗᒃᑑᑦᑎᐊᖅ, ᓗᐊᓐ ᖁᐊᓴ 

ᑯᓱᒐᖅ, ᑎᒃᑯᐊᖅᑕᐅᖁᓪᓗᒍ ᑭᖑᕐᕕᑎᔅᓴᐅᓗᓂ 

ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᓪᓗ ᑲᑎᒪᔨᖏᓐᓄᑦ. 

 

ᐅᖃᖅᑎᑦᑎᔩ, ᓈᒻᒪᓯᑉᐸᑦ ᐊᑕᖏᕐᓗᒋᑦ 

ᐊᖏᖅᑕᐅᔪᒪᓂᐊᖅᑐᖓ ᑲᒪᒋᔭᐅᖁᓪᓗᒍ 

ᐱᖁᔨᕗᖔᕈᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓂᑦ. 15. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓂ. 16. ᐱᖁᔨᕗᖔᕈᑏᑦ. 

ᓯᕗᓕᖅᑎ ᐄᕙ ᐋᕆᐊᒃ.  



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᒪᐃᒻᒪᑦ, ᐃᓚᖓ 38 ᒪᓕᒐᓕᐅᖅᑎ 

ᐊᐅᓚᑦᑎᔩᓪᓗ ᐱᖁᔭᖓ. . . . 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᓯᕗᓕᖅᑏ. -

ᑖᒃᑯᓇᓐᖓᑦ ᐊᖏᖅᑕᐅᖄᕆᐊᖃᕋᕕᑦ ᑖᓐᓇ ᐅᓪᓗᒥ 

ᑲᔪᓯᑎᒋᐊᕈᒪᓂᐊᕈᕕᒃ. (ᑐᓵᔨᑎᒍᑦ) ᐊᕐᓇᖅ 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑲᐅᒐᒃᑯ ᐅᖃᖅᑎᑦᑎᔩ, 

ᓈᒻᒪᓯᑉᐸᑦ ᐊᖏᖅᑕᐅᔪᒪᓪᓗᖓ ᐅᓪᓗᒥ ᑕᒪᓐᓇ 

ᑲᒪᒋᔪᓐᓇᕐᒪᖔᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ: ᖁᔭᓐᓇᒦ, ᓯᕗᓕᖅᑏ. ᑖᓐᓇ ᓯᕗᓕᖅᑎ 

ᐊᐱᕆᒻᒪᑦ ᐃᓕᔅᓯᓐᓄᓕᒫᖅ 

ᐊᖏᖅᑕᐅᔪᓐᓇᕈᒪᓪᓗᓂ ᑖᓐᓇ ᐱᖁᔨᕗᖔᕈᑎᓂᒃ 

ᒫᓐᓇ ᐱᓕᕆᐊᖑᔪᑦ ᐅᖃᕈᒪᓪᓗᓂᐅᒃ. 

ᐋᒡᒐᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ ᑖᓐᓇ 

ᐱᖁᔨᕗᖔᕈᑏᑦ ᐅᖃᐅᓯᕆᔪᓐᓇᖅᐸᑦ ᓇᐃᓈᖅᑐᒥᑦ. 

(ᑐᓵᔨᑎᒍᖅ) ᐊᕐᓇᖅ ᓯᕗᓕᖅᑏ. 

 

ᐱᒋᐊᖅᑎᑕᖅ 031 - 2(4): ᑎᒃᑯᐊᖅᑕᐅᖁᓪᓗᒍ 

ᑭᖑᕐᕕᑎᔅᓴᐅᓗᓂ ᐊᐅᓚᑦᑎᓂᕐᒧᑦ 

ᐱᔨᑦᑎᕋᐅᑎᓄᓪᓗ ᑲᑎᒪᔨᖏᓐᓄᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ 

ᐊᑏᑦᑎᐊᓕᓵᕐᖓᐃ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᐃᓚᖓ 38 ᒪᓕᒐᓕᐅᖅᑏᑦ 

ᐊᐅᓚᑦᑎᔨᖏᑕ ᐱᖁᔭᖓ 

ᑎᒃᑯᐊᖅᑎᑦᑎᒍᓐᓇᖅᓯᒻᒪᑕ ᑭᖑᕝᕕᖅᑎᑕᐅᔪᒥᑦ 

ᒥᓂᔅᑕᐅᔪᒥᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ;  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᖅᑏᑦ 

ᑎᒃᑯᐊᖅᓯᔪᓐᓇᖅᓯᒻᒪᑕ; 

 

ᑕᐃᒪ ᐃᒪᐃᒻᒪᑦ ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐃᖃᓗᑦᑑᑦᑎᐊᕐᒧᑦ, ᒥᓂᔅᑕᐅᔪᖅ ᓗᐊᓐ ᑯᓱᒐᖅ 

ᑭᖑᕝᕕᖅᑎᐅᖃᑦᑕᕐᓂᐊᕐᓗᓂ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᕗᓕᖅᑏ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ 

ᓂᕈᐊᕈᒪᔪᖃᓕᕐᒪᑦ. ᓈᒻᒪᓴᖅᑐᓕᒫᑦ ᐃᓵᓚᐅᕐᒥᒋᔅᓯ. 

ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

18. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒋᔭᐅᓂᖏᑦ ᐊᓯᖏᓪᓗ. 44, 45 ᐊᒻᒪᓗ 46, 

ᓴᖅᑭᑕᐅᓯᒪᔪᑦ ᑎᑎᖅᑲᑦ 207-3-(2), 209-3-(2), 

210-3-(2), 212-3-(2) ᒥᔅᑕ ᓯᐊᓪ 

ᐃᒃᓯᕙᐅᑕᐅᓗᓂ ᐊᒻᒪᓗ ᒪᓕᓪᓗᒍ 

ᐱᖁᔨᕗᖔᕈᑎᒃᑯᑦ ᐱᔪᓐᓇᖅᑎᑕᐅᖅᑲᐅᒐᒪ 6-3(2) 

ᑲᑎᒪᑐᐃᓐᓇᕐᓂᐊᖅᑐᑦ ᑭᓯᐊᓂ ᓄᖅᑲᕈᒪᓕᕈᑎᒃ 

ᓄᖅᑲᓂᐊᖅᑯᑦ.  

 

ᑲᑎᒪᑐᐃᓐᓇᓚᐅᓐᖏᓂᑦᑎᓐᓂᑦ 20-ᒥᓂᔅ 

ᓄᖅᑲᖓᑲᐃᓐᓇᕐᓂᐊᖅᑯᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:32-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:03-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᑕᐃᒪ 

ᑲᑎᒪᒋᐊᒃᑲᓐᓂᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ 

ᐱᓕᕆᐊᔅᓴᕗᑦ 

ᒪᓕᒐᒃᓴᐃᑦ 44, 45, 46 ᐊᒻᒪ ᓴᖅᑭᑕᐅᓯᒪᔪᑦ 

207-3(2), 209-3(2), 210-3(2), ᐊᒻᒪ 212-3(2).  



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᒍᒪᕙᑦ ᒪᓕᒐᓕᐅᖅᑏᑦ? ᒥᔅᑕᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᕿᒥᕈᔪᒪᔭᕗᑦ ᒪᓕᒐᒃᓴᐃᑦ 44, 45 ᐊᒻᒪ 46. ᐊᒻᒪ 

ᑲᔪᓯᓂᐊᕐᓗᑕ ᑭᒥᕈᓂᐊᖅᑕᕗᑦ ᓴᖅᑭᑕᐅᓯᒪᔪᑦ 

ᑎᑎᖅᑲᐃᑦ 207-3(2), 209-3(2), 210-3(2), ᐊᒻᒪ 

212-3(2). ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕᕋᒻᐴᑦ. 

ᖃᓄᐃᒍᒪᕙᑦ ᒪᓕᒐᓕᐅᖅᑏᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ 

ᒪᑐᐃᖅᓯᔾᔪᑎᖏᓐᓂᑦ ᐅᖃᖁᓕᕐᒥᔭᕋ ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᕕᐊᓱᒃᑐᖓ ᓂᓪᓕᐊᒋᐊᔅᓴᖅ 

ᒪᓕᒐᒃᓴᖅ 44-ᒧᑦ ᐋᖅᑭᒋᐊᕈᑕᐅᔪᖅ ᓄᓇᕗᑦᒥ 

ᐃᓐᑲᒻᑖᒃᔅᒧᑦ ᐱᖁᔭᒧᑦ ᒪᓕᓐᓂᐊᕐᖓᑦ ᑲᓇᑕᒥ 

ᐃᓐᑲᒻᑕᒃᔅᒧᑦ ᒪᓕᒐᕐᒧᑦ. ᑖᒃᑯᐊ 

ᐅᖃᐅᓯᕆᔭᐅᓚᐅᖅᑐᑦ ᒐᕙᑐᖃᒃᑯᓐᓂᑦ 2010 

ᑮᓇᐅᔭᑦ ᐊᑐᖅᑐᔅᓴᖁᑎᖏᓐᓂ ᑕᒪᒃᑯᓄᖓ 

ᓱᕈᓯᐊᕿᕙᑦᑐᓄᑦ.  

 

ᑲᓇᑕᒥ ᐋᖅᑭᒋᐊᕆᓚᐅᕐᖓᑕ ᒪᓕᒐᕆᔭᒥᓂᒃ ᔪᓚᐃ 

2011 ᐊᖓᔪᖅᑳᕆᔭᐅᔪᑦ ᐊᕕᒃᓯᒪᑉᐸᑎᒃ ᐊᒻᒪᓗ 

ᐊᑐᓂᒃ ᐱᓯᒪᑦᑎᖃᑦᑕᖅᑲᑎᒃ ᓇᓪᓕᑭᑕᕐᓗᑎᒃ 

ᓇᑉᐸᕇᓐᓂᒃ ᐱᖃᑦᑕᕈᓐᓇᕐᓂᐊᓕᕐᖓᑕ 

ᓱᕈᓯᐊᕿᒋᔭᖏᓐᓂᒃ ᑲᓇᑕᒥ ᐊᒻᒪᓗ ᖄᖓᒍᑦ 

ᐱᔭᐅᕙᑦᑐᓂᒃ GST-ᒧᓪᓗ.  

 

ᑕᒪᓐᓇ ᒪᓕᓐᓂᐊᕐᖓᑦ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ, 

ᐃᒃᓯᕙᐅᑖᖅ, ᓄᓇᕗᑦᒥ ᐃᓐᑲᒻᑖᒃᔅᒧᑦ ᐱᖁᔭᐅᔪᖅ 

ᐊᔾᔨᐸᓗᖏᓐᓂᑦᑕᐅᖅ ᐋᖅᑭᒋᐊᕆᒻᒥᔪᑦ ᐃᓚᖏᓐᓄᑦ 

ᐱᑦᔪᑎᖃᑦᑐᑦ ᓱᕈᓯᐊᕿᐅᕙᑦᑐᓄᑦ.  

 

ᒪᓕᒐᒃᓴᖅ 44 ᓈᒻᒪᓈᓕᖅᓯᓂᐊᕐᖓᑦ ᑕᐃᒃᑯᓄᖓ 

ᐊᖓᔪᖅᑳᕆᔭᐅᔪᓄᑦ ᐱᓯᒪᑦᑎᕙᑦᑐᓄᑦ 

ᑕᐃᒫᓪᓗᐊᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᖃᐃᖁᔨᒍᒪᕖᑦ ᐊᐱᖅᓱᖅᑕᐅᕕᒻᒧᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᖏᖅᐱᓰ 

ᒥᓂᔅᑕᐅᔪᖅ ᑕᕝᕗᖓ ᓵᖓᓄᑦ 

ᑕᕝᕗᖓᖃᑕᐅᒍᓐᓇᕐᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 

ᐃᓯᖅᑎᓚᐅᕐᒥᒃᑭᑦ. 

 

ᒥᓂᔅᑕ, ᐊᐃᑉᐸᕇᔮᒃᑭᒃ ᑭᒃᑰᒻᒪᖔᑎ 

ᐅᖃᐅᓯᕆᓚᐅᕐᒥᒃᑭᒃ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᓴᐅᓂᓪᓕ 

ᑐᖏᓕᕆᔭᕋ, ᐲᑕ ᒫ, ᑐᖏᓕᕆᔭᕋ 

ᑮᓇᐅᔭᓕᕆᔨᒃᑯᓐᓂ; ᑖᒪᔅ ᕉᐃᓐ, ᑕᓕᖅᐱᓃᑦᑐᖅ 

ᒪᓕᒐᓕᕆᔨᐅᔪᑦ ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐃᒃᓯᕙᐅᑕᖓ ᑲᑎᒪᔨᕋᓛᓄᑦ ᐅᖃᐅᓯᒃᓴᖃᖅᑳ? 

ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᔨᕋᓛᑦ 

ᒪᓕᒐᓕᕆᓂᕐᒧᑦ ᕿᒥᕐᕈᔩᑦ ᕿᒥᕐᕈᖃᐃᓐᓇᓚᐅᖅᑐᖅ 

ᑖᒃᓱᒥᖓ ᒪᓕᒐᔅᓴᒥᒃ ᐊᒻᒪᓗ ᑖᒃᑯᐊ 

ᐃᑲᔪᖅᑐᕈᒪᓪᓗᑎᒃ ᑖᒃᑯᓂᖓ ᐋᖅᑭᒋᐊᕈᑎᓂᒃ. 

 

ᖃᐅᔨᒪᒐᑦᑕ ᑖᒃᑯᐊ ᑭᒡᒐᑐᖅᑕᕗᑦ ᐊᔾᔨᒌᖏᑦᑐᓂᒃ 

ᐊᑐᖅᐸᒻᒪᑕ, ᐊᒻᒪᓗ ᑲᑎᒪᒍᓐᓃᓐᓂᕋᐃᒻᒪᑕ 

ᐊᒃᓱᕈᓐᓇᑐᖅᓯᐅᑎᓪᓗᒋᑦ ᐃᒫᒃ ᐃᑲᔪᕈᒥᓇᓲᖑᒻᒪᑕ 

ᖃᓄᖅ ᐊᑲᐅᓂᖅᐹᒥᒃ ᐋᖅᑭᓯᓐᓂᕋᐃᒻᒪᑕ. ᑕᐃᒫᒃ 

ᑖᒃᑯᐊ ᑲᑎᒪᔨᕋᓛᒃᑲ ᕿᒥᕐᕈᑎᓪᓗᒋᑦ ᑖᒃᓱᒥᖓ 

ᒥᓂᔅᑑᔪᒥᒃ ᓇᓗᓇᐃᖅᓯᓚᐅᖅᑐᑦ.  

 

ᑖᓐᓇ ᒪᓕᒐᔅᓴᖅ ᖃᓄᐃᒋᓇᑎᒍ. ᐊᒻᒪᓗ 

ᓇᓗᓇᓐᖏᑦᑐᖅ ᓂᕈᐊᖅᑕᐅᖃᑎᒋᓯᒪᔭᒃᑲ 

ᐊᐱᖅᑯᑎᔅᓴᖃᒃᑲᓂᖅᑲᑕ ᐅᖃᐅᓯᒃᓴᖏᓪᓗ ᑖᒃᑯᐊ 

ᐃᑲᔪᖅᑐᑐᐃᓐᓇᓂᐊᕐᒥᔭᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᐅᖃᐅᓯᔅᓴᑐᐃᓐᓇᐃᑦ. 

ᐊᑎᓕᐅᖅᓯᒪᔪᖃᖏᒻᒪᑦ. ᐃᓛᒃᑰᑎᕐᓗᒋᑦ, ᐱᒋᐊᕐᓗᒍ 

ᒪᑉᐱᒐᕐᒥ 1, ᐱᖁᔭᔅᓴᖅ 44 ᐋᖅᑭᒋᐊᕈᑦ ᐱᖁᔭᖅ 

ᐃᓐᑲᒻᑖᒃᔅᒧᑦ ᐱᖁᔭᕐᒧᑦ ᐃᓚᖓ 1 ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5, ᐊᖏᖅᐱᓰᕙ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐅᐃᒍᖓ ᑕᑯᓗᒍ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ 44 

ᑕᒪᕐᒥᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰᑦ, ᒪᓕᓪᓗᒍ 

62(2) ᒪᓕᒐᒃᓴᖅ 44 ᑲᑎᒪᔾᔪᑎᔅᓴᓅᕈᓐᓇᓕᖅᑐᖅ 

ᐱᖓᔪᐊᓐᓂᒃᒃ ᐅᖃᓕᒫᖅᑕᐅᒍᓐᓇᓯᓪᓗᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᒍᒪᕖᑦ 

ᒪᑐᓯᔾᔪᑎᓐᓂᒃ ᐅᖃᐅᓯᒃᓴᖃᑉᐲᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᒃᓱᒥᖓ 

ᕿᒥᕐᕈᕋᑖᕐᖓᑕ ᑲᑎᒪᔨᕋᓛᖑᔪᑦ. 

ᒥᔅᑕ ᐅᑲᓕᖅ ᐅᖃᖅᑲᐅᒻᒪᑦ ᑕᒪᒃᑯᓄᖓ 

ᐃᓚᖏᓐᓄᑦ ᐊᑲᐅᓯᕚᓪᓗᕈᑕᐅᓂᐊᖅᑐᖅ. ᑕᒫᓂᓗ 

ᐊᑭᔪᐊᓘᖃᑦᑕᕐᖓᑦ ᓄᓇᕗᑦᒥ ᓄᓇᖃᑦᑐᓂ 

ᐃᑲᔪᖅᐹᓕᕐᓂᐊᖅᑐᖅ ᑕᐃᒃᑯᓄᖓ 

ᐊᖓᔪᖅᑳᕆᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᒪᓕᒐᒃᓴᖅ 45-ᒨᕐᓗᑕ: ᒪᓕᒐᐅᔪᖅ 

ᐃᖅᑲᓇᐃᔭᕐᓂᕐᒧᑦ ᒪᓕᒐᐅᔪᖅ. ᒥᔅᑕ ᐲᑕᓴᓐ, 

ᒪᑐᐃᖅᓯᔾᔪᑎᑎᑦ. 

 

ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑮᓇᐅᔭᔅᓵᖏᑦ 

ᖃᑦᑏᓐᓇᐅᓛᕆᔪᓐᓇᖅᑕᖏᓐᓄ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᕕᐊᓱᑉᐳᖓ ᐋᖅᑭᒋᐊᕈᑕᐅᔪᒥᒃ 

ᓴᖅᑮᒋᐊᔅᓴᖅ ᐃᖅᑲᓇᐃᔭᖅᑎᓄᑦ ᒪᓕᒐᐅᔪᒥᒃ 

ᑮᓇᐅᔾᔭᔅᓵᑦ ᒥᑭᓂᖅᐹᕆᒍᓐᓇᖅᑕᖓᓂᒃ.  

ᑖᓐᓇ ᐱᔪᓐᓇᐅᑎᖃᖅᑎᑦᑎᔪᖅ 

ᐱᔪᓐᓇᖅᑕᖏᓐᓂᓪᓗ ᐃᖅᑲᓇᐃᔭᖅᑎᑦᑎᔨᐅᔪᑦ. 

ᐊᒻᒪᓗ ᑕᒪᒃᑯᐊ ᑮᓇᐅᔾᔭᔅᓵᖑᕙᑦᑐᑦ 

ᐊᑭᑭᓐᓂᖅᐸᐅᒍᓐᓇᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑭᓖᒋᐊᓖᑦ. 

 

ᑕᐃᓐᓇ ᑭᖑᓪᓕᖅᐹᒥ 

ᐊᖏᓪᓕᒋᐊᖅᑕᐅᓚᐅᖅᓯᒪᔪᖅ 2008. ᐊᒻᒪᓗ 

ᖃᐅᔨᓴᖅᑎᓪᓗᒋᑦ ᓄᓇᕗᒻᒥ 

ᐃᖅᑲᓇᐃᔭᖅᑎᑦᑎᔨᐅᔪᑦ ᐊᓐᖑᒻᒪᑎᔭᕆᐊᖃᕐᒪᑕ 

ᐊᑭᑐᓂᖓᓄᑦ ᐅᑭᐅᖅᑕᖅᑐᒥ, 

 

ᑕᕝᕙ ᑖᒃᑯᐊ ᒪᑐᐃᖅᓯᔾᔪᑎᒃᑲ ᑭᓇᐅᓱᓐᓂᐊᕆᕗᖓ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᑖᓐᓇ ᐃᔅᓯᕙᐅᑕᐅᔪᖅ ᑲᑎᒪᔨᕋᓛᓄᑦ 

ᐅᖃᐅᓯᔅᓴᖃᖅᑳ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᒥᓂᔅᑑᔪᖅ 

ᐊᖏᖃᑎᒋᑦᑎᐊᖅᑕᕗᑦ, ᐊᑭᑐᓂᖅᐹᒦᒃᑲᑦᑕᐃᓛᒃ 

ᓄᓇᕐᔪᐊᑎᓐᓂ ᑖᓐᓇ ᖃᓄᑐᐃᓐᓇᖅ.  

 

ᐊᒻᒪᓗ ᑖᓐᓇ ᒪᓕᓐᓂᐊᖅᑐᓂ 

ᐊᑭᑐᓂᖅᐹᓃᓐᓂᑎᓐᓄᑦ 

ᑮᓇᐅᔭᓕᐊᕆᔭᐅᖃᑦᑕᓂᐊᖅᑐᑦ ᑭᒃᑯᑐᐃᓐᓇᕐᓄᑦ. 

ᑕᐃᒪᐃᒻᒪᑦ, ᑖᓐᓇ ᒪᓕᒐᔅᓴᐅᔪᖅ ᖃᓄᐃᒋᓐᓇᑎᒍ. 

ᐊᒻᒪᓗ ᐃᑲᔪᖅᑐᑐᐃᓐᓇᓂᐊᖅᑐᑎᒍ ᑖᓐᓇ 

ᓇᓗᓇᕈᓐᓃᖅᓯᒪᔪᖅ ᑲᑎᒪᖃᑎᒌᑎᓪᓗᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᐅᖃᐅᓯᔅᓴᑐᐃᓐᓇᖅᑕᖃᖅᑳ. ᒥᔅᑕ ᓂᙵᖅ.  

 

ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᔅᓱᐊᓗᒃ ᑖᓐᓇ ᐱᐅᔫᑎᒋᔭᕋ ᐱᖁᔭᖅ ᒪᓕᒻᒪᑦ  

ᑕᒫᓂ ᐊᑭᑐᓂᖅᐹᕌᓗᒻᒦᑲᑦᑕ ᓯᓚᕐᔪᐊᒥᖃᐃ. ᐊᒻᒪ 

ᑕᕝᕙᓂᓗ ᑕᒪᑉᑕᒥ, ᐃᒫᒃ, ᓱᒃᑰᓗᐊᖅᑐᓂᒃ 

ᐃᑲᔪᖅᐸᓪᓕᐊᓇᓱᐊᕐᓂᐊᑎᓪᓗᑕᓗ ᐊᔅᓱᐊᓗᓪᓗ 

ᐃᑲᔪᖅᑐᕐᓂᐊᕋᒃᑯ ᑖᓐᓇ ᐱᖁᔭᒃᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᖁᕕᐊᓱᒻᒥᔪᖓᑦᑕᐅᖅ ᑖᓐᓇ ᐃᑲᔪᖅᑐᕆᐊᖓ. ᐄ, 

ᑕᒫᓃᓛᒃ ᐊᑭᑐᔪᒻᒪᕆᐊᓘᒻᒪᑦ 

ᐊᑭᑦᑐᐸᓪᓕᐊᖏᓐᓇᖅᑐᓂᓗ ᐊᕐᕌᒍᑕᒫᑦ. 

ᐊᒻᒪᓗᑦᑕᐅᖅ ᑕᐃᒃᑯᓄᖓ ᐃᓕᓴᐃᔨᐅᔪᓄᑦ, ᐄ, 

ᑕᒪᓐᓇ ᐊᑭᑦᑐᕆᐊᕈᑕᐅᔪᖅ 

ᐊᑭᑦᑐᕆᐊᕈᑕᐅᒃᑲᓐᓂᐅᒐᔭᖅᑐᔅᓴᐅᒋᕗᖅ 

ᑕᐃᒃᑯᓄᖓ ᐃᓕᓴᐃᔨᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓱᓕ ᐅᖃᐅᓯᒃᓴᐃᑦ. 

ᐱᑕᖃᓐᖏᑉᐸᑦ. ᒪᓕᒐᒃᓴᖅ 45. ᒪᓕᒐᖅ 

ᐋᖅᑭᒋᐊᕈᑕᐅᔪᖅ ᐃᖅᑲᓇᐃᔭᖅᑐᓄᑦ ᑮᓇᐅᔾᔭᓵᓄᑦ 

1 ᐊᖏᖅᐱᐅᓯᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒪᓕᒐᒃᓴᖅ 45 

ᐃᓗᐃᑦᑑᓗᒍ ᐊᖏᖅᑕᐅᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᒍ 62(2) 

ᒪᓕᒐᒃᓴᖅ 45 ᑲᑎᒪᔾᔪᑕᐅᑲᐅᑎᒋᔪᓐᓇᓕᕐᖓᑦ  

ᐱᖓᔪᐊᓐᓂ ᐅᖃᓕᒫᖅᑕᐅᔪᓪᓗᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᔅᓴᖃᖅᑳ 

ᒥᓂᔅᑕ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑐᒋᑦ ᒪᓕᒐᓕᐅᖅᑎᐅᔪᑦ 

ᕿᒥᕐᕈᓇᕐᓂᖓᓄᑦ ᑖᒃᑯᓂᖓ. ᑕᒪᒃᑯᐊ ᐃᓚᖏᑦ 

ᓄᓇᕗᒻᒥᐅᑕᐅᔪᑦ ᐃᑲᔪᖅᑕᐅᕚᓪᓕᓂᐊᖅᑐᑦ $11 

ᐊᒥᓱᐊᓘᓐᖏᒻᒥᔪᑦ, ᑭᓯᐊᓂ ᐊᒥᓱᓄᑦᑕᐅᖅ 

ᐊᒥᓱᐊᓘᒻᒥᒻᒪᑦ.  

 

ᐊᑭᑐᔪᐊᓘᓪᓗᓂᓗ ᑕᒫᓂ ᓄᓇᕗᒻᒥ. 

ᐱᕙᓪᓕᐊᓂᖃᕈᓐᓇᕐᓂᐊᕋᑦᑕ 

ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ 

ᐃᑲᔪᖅᐹᓕᕐᓂᐊᖅᑐᓂᓗ, ᐃᒫᒃ, 

ᓂᕿᑖᕈᑎᔅᓴᕆᔭᐅᒋᐊᖃᖅᐸᑦᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᖁᔭᔅᓴᖅ 

46-ᒧᑦ ᐋᖅᑭᒋᐊᕈᑕᐅᔪᑦ ᐃᓐᓇᐅᔪᓄᑦ ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᐱᖁᑎᖏᓐᓄᓪᓗ 

ᑖᒃᓰᔭᐃᓐᖏᒍᑎᔅᓴᓄᑦ. ᒥᓂᔅᑕᐅᔪᖅ ᑖᔅᓱᒧᖓ 

ᓂᓪᓕᖁᓕᕐᒥᔭᕋ.  

 

ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᓇᑐᖃᐃᑦ ᐊᒻᒪᓗ ᐊᔪᕈᑎᖃᖅᑐᑦ 

ᑎᒥᒥᒍᑦ ᐱᖁᑎᒥᓐᓄᑦ 

ᑖᒃᓰᔭᐃᔭᖅᑕᐃᓕᒪᑎᑕᐅᔪᓐᓇᕐᓂᖏᓐᓄᑦ 

ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᓕᒐᒃᓴᖅ 46-ᒧᑦ 

ᓂᓪᓕᐊᒋᐊᔅᓴᖅ: ᐋᖅᑭᒋᐊᕈᑕᐅᔪᖅ ᐃᓐᓇᐅᔪᓄᑦ 

ᑎᒥᒥᒍᑦ ᐊᔪᕈᑎᖃᖅᑐᓄᑦ ᑖᒃᓰᔭᐃᓐᖏᓐᓂᕐᒧᑦ 

ᒪᓕᒐᖅ ᐱᖁᑎᓄᑦ.  

ᐃᒃᓯᕙᐅᑖᖅ, ᑖᓐᓇ ᑐᑭᒋᔭᖓ 

ᐅᖓᕙᕆᐊᖅᑎᑕᐅᔪᖅ ᐱᖃᓯᐅᔾᔨᖃᑦᑕᓂᐊᕐᖓᑕ 

ᐱᖁᑎᓂᒃ ᐊᔾᔨᒌᓐᖏᑦᑐᓂᒃ ᑖᒃᓰᔭᕈᑕᐅᒍᓐᓇᖅᑐᑦ. 

ᑕᒪᒃᑯᐊ ᑐᑭᖃᕆᐊᖃᕐᒪᑕ ᐊᔾᔨᒌᓐᖏᑦᑐᓂᒃ 

ᐊᔪᓐᖏᑎᑦᑎᑐᐃᓐᓇᕆᐊᖃᖅᑐᑦ ᐃᓚᖏᓐᓂᒃ 

ᐃᓐᓇᐅᔪᓂᒃ ᐊᔪᕈᑎᖃᖅᑐᓂᓪᓗ ᑎᒥᒥᒍᑦ. 

ᓇᓗᓇᐃᖅᓯᑲᓐᓂᓂᐊᖅᑐᓂᓗ ᒪᓕᒐᐅᔪᒥᒃ. 

 

ᒫᓐᓇᐅᔪᖅ ᑕᒪᒃᑯᐊ ᑭᓯᐊᓂ ᐃᒫᒃ 

ᓅᑕᐅᒍᓐᓇᖅᑐᓄᑦ ᑖᒃᑯᐊ ᑭᓯᐊᓂ 

ᓅᑕᐅᒍᓐᓇᖅᑐᓄᑦ ᐊᑕᐅᓯᕐᒧᑦ ᐃᓛᒃᑰᖅᑐᒧᑦ 

ᐃᓪᓗᒧᑦ. ᓄᓇᖓᓐᓂᓪᓗ ᑕᐃᒃᑯᐊ 

ᑖᔅᓱᒧᖓᔅᓴᐃᓐᓇᖅ ᐱᒋᔭᐅᑉᐸᑕ, ᑖᒃᑯᐊ 

ᐱᖃᓯᐅᑎᓯᒪᔫᔮᓐᖏᒻᒪᑕ ᐃᓪᓗᓂᑦ ᑲᑎᓐᖓᔪᓂᑦ 

ᐊᒻᒪᓗ ᐊᑦᑐᐊᔪᓄᓂᑦ ᓲᕐᓗ ᒪᕐᕉᒃ ᑲᑎᓐᖓᐅᖅᑑᒃ 

ᐅᕝᕙᓘᓐᓃᑦ ᐃᓪᓗᑯᑖᑦ. 

 

ᑖᓐᓇᓕ ᐱᕕᖃᖅᑎᑦᑎᓂᐊᖅᑐᖅ ᐊᔪᓐᖏᑦᑐᓂᒃ 

ᐃᓐᓇᐅᔪᓂᒃ ᓇᒻᒥᓂᖅ ᑎᒥᒥᒍᑦ ᐊᔪᕈᑎᖃᖅᑐᓂᒃ 

ᓇᒻᒥᓂᖅ ᐃᓪᓗᖃᖅᑑᔪᓂᒃ, 

ᑖᒃᓰᔭᓐᖏᑎᑕᐅᒍᓐᓃᕐᓗᑎᒃ.  

 

ᐃᒃᓯᕙᐅᑖᖅ, ᑖᒃᑯᐊ ᐃᑲᔪᕐᓂᐊᖅᑐᔅᓴᐅᕗᑦ 

ᑕᐃᒪᐃᑕᐅᖏᐊᖃᖅᑐᓄᑦ ᑕᒪᒃᑯᐊ 

ᐃᓱᒪᒋᔭᐅᓚᐅᖅᓯᒪᔪᑦ ᒪᓕᒐᓕᐅᕐᕕᒻᒥ 2006. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐃᒃᓯᕙᐅᑕᖓ ᑲᑎᒪᔨᕋᓛᑦ 

ᐅᖃᐅᓯᔅᓴᖃᖅᑳ? ᖁᔭᓐᓇᒦᒃ. ᑲᔪᓯᒋᑦ. 

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐋᖅᑭᒋᐊᕈᑏᑦ ᕿᒥᕐᕈᔪᓐᓇᓚᐅᕐᒥᔭᕗᑦ. ᐊᒻᒪᓗ 

ᑖᒃᑯᐊ ᐃᑲᔪᕈᒥᓇᖅᑐᑎᒃ ᓇᓕᐊᑐᐃᓐᓇᖅ 

ᐊᔪᕈᑎᓕᒃ ᐊᓪᓛᓘᓐᓃᑦ ᐃᓐᓇᑯᓗᐃᑦ 

ᐃᑲᔪᕈᒥᓇᓲᖑᒻᒪᑕ ᖃᓄᑐᐃᓐᓇᖅ.  

 

ᑖᒃᑯᐊ ᖃᓄᐃᒋᓐᖏᑎᐊᖅᑐᑎᒍ, ᑭᓯᐊᓃᓛᒃ 

ᐱᔾᔪᑎᖃᓚᐅᕐᒥᒐᑦᑕ ᑖᒃᑯᐊ ᓇᓕᐊᑐᐃᓐᓇᖅ 

ᐊᐃᑉᐸᖓ ᐃᓐᓇᐅᑉᐸᑦ ᐊᐃᑉᐸᖓᓗ ᐊᕐᕌᒍᖏᑦ  

ᐊᓐᖑᑎᓯᒪᓐᖏᓗᐊᖅᑎᓪᓗᒋᑦ, ᑖᒃᑯᐊ 

ᐊᑎᖃᖅᑎᓪᓗᒋᑦ ᑖᔅᓱᒥᖓᔅᓴᐃᓐᓇᖅ ᐃᓪᓗᒥᑦ 

ᑖᓐᓇ ᐊᔪᕐᓇᖅᑐᒦᑦᑎᑕᐅᓕᖅᐸᒻᒪᑕ ᐃᑲᔫᑎᒃᑯᑦ.  

 

ᑖᒃᑯᐊ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓐᓄᑦ 

ᐃᓇᓚᐅᕐᒥᔭᕗᑦ ᕿᒥᕐᕈᔭᐅᒃᑲᓐᓂᖁᓪᓗᒍ ᑕᒪᓐᓇ. 

ᖃᓄᑦᑎᐊᖅ ᐃᑲᔪᖅᑕᐅᖁᒐᓗᐊᑦᑎᒍ ᐃᓐᓇᓕᒫᑦ 

ᓇᒥᑐᐃᓐᓇᖅ.  

 

ᑖᒃᑯᐊᓗᐊᑐᐊᖅ ᑕᕝᕙ 

ᐅᖃᐅᓯᕆᑲᐃᓐᓇᕈᒪᖅᑲᐅᔭᒃᑲ, ᐃᒃᓯᕙᐅᑖᖅ. 

ᖁᔭᓐᓇᒦᖔᓯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓂᓪᓕᕈᑎᐊᕐᔪᒍᒪᕋᑖᖅᑐᒍ ᕼᐋᒻᒪᓚᐅᔪᓂᑦ 

ᑖᒃᓰᔭᕐᕕᐅᖃᑦᑕᖏᑦᑐᓂᑦ ᐅᕝᕙᓘᓐᓃᑦ 

ᑖᒃᓯᔭᖅᑎᑦᑎᖃᑦᑕᔨᐅᓐᖏᑦᑐᓂᒃ. 

ᐊᔾᔨᒌᓐᖏᓐᓂᖓᓂ ᐅᔾᔨᕐᓇᖅᓯᒪᒻᒪᑦ, ᓲᕐᓗ, 

ᐃᖃᓗᓐᓂ ᑖᒃᓰᔭᖅᑎᑦᑎᓲᖑᒻᒪᑕᓕ ᐊᓯᖏᑦ 

ᑕᐃᒪᐃᓕᐅᖃᑦᑕᖏᒻᒪᑕ. ᑕᕝᕘᓇ 

ᐃᓱᒪᒋᔭᐅᒃᑲᓐᓂᕆᐊᖃᕋᔭᖅᑑᔮᖅᑐᖁᑎᒋᓯᒪᒐᒃᑯ.  

 

ᐆᑦᑑᑎᒋᓗᒍ ᓴᓪᓕᕐᒥ ᕼᐋᒻᒪᓚᒃᑯᑦ ᐃᓐᓇᕐᓂᑦ 65-

ᓂᑦ ᐅᑭᐅᖃᖅᑐᓂᑦ ᐅᖓᑖᓄᓪᓗ, 

ᐆᑦᑐᕆᐊᓚᐅᕋᓗᐊᕐᒪᑕ 

ᐃᓱᒪᒋᔭᖃᖅᓯᒪᓚᐅᕋᓗᐊᕐᒪᑕ ᐊᑦᑕᖅᑕᐅᓂᖏᑦ 

ᐅᕝᕙᓘᓐᓃᑦ ᐃᒥᖅᑕᖅᑕᐅᓂᖏᑦ 

ᐊᑭᑭᓪᓕᒋᐊᖅᓯᒪᓗᑎᓪᓘᓐᓃᑦ, ᐅᕝᕙᓘᓐᓃᑦ 

ᐊᑭᓕᖅᓱᐃᑎᑕᐅᓐᖏᑦᑎᐊᒻᒪᕆᓕᕐᓗᑎᐅᓯᒪᔪᒪᒐᓗᐊ

ᖅᑎᓪᓗᒋᑦ. ᐊᔪᕐᓇᕐᓂᕋᖅᑕᐅᓯᒪᓚᐅᕐᒪᑦ ᓄᓇᕗᒻᒥ 

ᒐᕙᒪᒃᑯᓐᓃᓐᖔᖅᑐᒥᑦ.  

 

ᑕᒪᓐᓇ ᐱᔾᔪᑎᒋᓪᓗᒍ, 

ᐃᓱᒪᒋᔭᔅᓴᐅᖃᑕᐅᒋᐊᕐᓂᐊᕋᓗᐊᖅᑳ ᑕᒪᓐᓇ  

ᕼᐋᒻᒪᓚᒃᑯᑦ ᒪᓕᒐᕋᓛᓕᐅᕐᓗᑎᒃ ᒐᕙᒪᒋᔭᖏᑦ 

ᑕᒪᒃᑯᓂᖓᑦᑕᐅᖅ ᐃᓐᓇᕐᓂᑦ 

ᐃᑲᔫᑕᐅᕚᓪᓕᕋᔭᖅᑐᓂᑦ 

ᐊᑭᓕᖅᓱᐃᒍᓐᓃᖅᑎᑦᑎᓂᕐᒧᓪᓘᓐᓃᑦ ᐅᕝᕙᓘᓐᓃᑦ 

ᐊᑭᑭᓪᓕᒋᐊᖅᓯᒪᑎᑦᑎᓂᕐᒧᑦ?  

 

ᐃᓱᒪᒋᔭᐅᖃᑕᐅᓂᐊᕋᓗᐊᕐᒪᖔᑦ ᐃᖃᓗᐃᑦ ᐊᓯᖏᑦ 

ᑖᒃᓰᔭᖅᑎᑦᑎᔨᐅᓐᖏᑦᑐᑎᒃ ᑕᐃᒫᒃ 

ᐊᔾᔨᒋᓐᖏᐊᕐᔪᑦᑕᖓᓂᑦ ᐃᓕᖅᑯᓯᖃᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐲᑖᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᔅᑕ ᓂᖏᐅᖓᓐ 

ᑖᔅᓱᒧᖓ, ᑖᒃᑯᐊ ᐱᒻᒪᕆᐅᒻᒪᑕ ᐅᖃᐅᓯᕆᔭᖏᑦ, 

ᐃᓛᒃ ᐊᐱᖅᑯᑎᒋᔭᖓ. ᐱᓗᐊᖅᑐᒥ 

ᐃᓐᓇᕆᔭᑦᑎᓐᓄᑦ ᓄᓇᕗᒻᒥ ᐃᖃᓗᐃᑦ 

ᓯᓚᑖᒥᕐᒥᐅᓂᑦ.  

 

ᖃᐅᔨᓴᓚᐅᖅᓯᒪᒐᑦᑎᒍ ᑕᒪᓐᓇ ᑕᕝᕙᓂ 

ᕼᐋᒻᒪᓚᒃᑯᑦ ᒪᓕᒐᖏᑦ ᒪᓕᑦᑐᒋᑦ. ᒥᔅᑕ ᓂᖏᐅᖓᑦ 

ᐅᖃᐅᓯᕆᔭᖏᓐᓂᑦ ᑕᐃᒪᐃᒍᓐᓇᖅᑎᑕᐅᔫᒐᓗᐊᖅ 

ᐃᓚᖓᓂ 169(1), 170-ᒥᓗ ᕼᐋᒻᒪᓚᒃᑯᓐᓄᑦ 

ᐱᖁᔭᐅᔪᑦ. ᐊᖏᕈᓐᓇᖅᑐᒃᑯᑦ ᒪᓚᒋᕆᔭᖏᓐᓂᑦ 

ᐊᑭᑭᓪᓕᒋᐊᖅᑎᑦᑎᒍᓐᓇᖅᑎᑕᐅᔪᑦ ᐃᑲᔪᕐᓂᐊᖅᑲᑕ 

ᓄᓇᖏᓐᓂᑦ. ᑕᒪᓐᓇᖃᐃ, ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᓄᑦ 

ᓴᖅᑮᒍᓐᓇᖅᑐᖅᑲᐃ ᐊᒻᒪᓗ ᕼᐋᒻᒪᓚᐅᔪᓄᑦ. 

 

ᐊᒻᒪᓗ ᒥᔅᑕ ᐅᑲᓕᐅᑉ ᐅᖃᐅᓯᕆᕋᑖᖅᑕᖏᓐᓄᑦ, 

ᑕᐃᒃᑯᐊ ᒪᕐᕉᒃ ᐊᐃᑉᐸᕇᒃ ᐊᑎᖃᖅᑲᑎᒃ 

ᐱᖁᑎᖏᓐᓂᑦ 2.4 ᐊᔪᐃᓐᓇᑲᓐᓂᓂᕐᒧᑦ 

ᑐᑭᓕᐅᔪᔭᕗᑦ. ᑕᒪᓐᓇ ᑕᐃᒃᑯᓄᖓ 

ᓇᒻᒥᓂᖃᖅᑐᓄᑦ ᐃᓐᓇᕆᔭᐅᔪᓄᑦ ᑕᒪᓐᓇᓗ 

ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ ᓇᓗᓇᐃᑦᑎᐊᓛᕋᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᐅᕙᐅᑖᖅ. ᑖᓐᓇᐃᓛᒃ ᑲᔪᓯᑎᑕᐅᑉᐸᑦ 

ᓇᓗᓇᕈᓐᓃᑎᐊᒃᑲᓂᕐᓂᐊᕐᒪᑦ ᒪᓕᒐᒃᓴᖅ 46. 

 

ᑕᐃᔅᓱᒪᓂ ᐊᐱᖅᓲᑎᒋᔭᐅᑎᓪᓗᒍ 

ᑭᐅᔪᓐᓇᖅᑐᖅᑕᖃᓚᐅᓐᖏᒻᒪᑦ. ᑕᐃᒪᓐᓇᒧᑦ 

ᐊᐱᖅᑯᑎᒋᓗᐊᑲᐃᓐᓇᖅᑕᕋ ᐊᒻᒪᓗ ᖁᔭᓐᓇᒦᒃ 

ᑖᔅᓱᒥᖓ ᑐᑭᓯᒃᑲᓐᓂᕋᒪ.  

 

ᐃᒻᒪᖄᓗ ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪ 

ᐱᔨᑦᓯᖅᑎᒃᑯᑦ ᑐᑭᓯᖃᑦᑕᐅᑎᒋᒃᑲᓃᓐᓂᕐᒥᑦ 

ᑖᔅᓱᒧᖓᓕᖓᒐᔭᖅᑐᓂᑦ ᐱᓕᕆᖃᑎᒌᒐᔭᖅᐸᑕ 

ᐅᑲᐅᒋᐊᒃᑲᓐᓂᕋᔭᖅᑐᓂ. ᑕᐃᒫᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐅᖃᐅᓯᔅᓴᑐᐃᓐᓇᐅᖅᑰᕐᒪᑦ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᓂᖏᐅᖓᓐ 

ᐅᖃᐅᓯᖃᖅᑲᐅᒐᑯᑦ ᑕᒪᑐᒪ ᒥᔅᓵᓄᑦ. ᐊᒻᒪᓗᑦᑕᐅᖅ 

ᑕᒪᓐᓇ ᐱᒻᒪᕆᐅᑎᓪᓗᒍ ᐅᖃᓪᓚᖃᑎᒋᓚᐅᕋᑦᑎᒍ. 

ᖃᐅᔨᓴᖅᑎᕗᓪᓗ ᖃᐅᔨᓴᐃᓚᐅᕐᒪᑕ ᑕᒪᑐᒥᖓ 

ᐅᖃᐅᓯᕆᓂᐊᖅᑕᕗᑦ ᑖᒃᑯᐊ. ᒐᕙᒪᓕᕆᔨᒃᑯᑦ 

ᓄᓇᓕᓐᓂ ᐱᔨᑦᓯᕋᖅᑎᑯᓪᓗ 

ᐱᓕᕆᖃᑎᒋᓂᐊᖅᑕᕗᑦ ᑕᒪᑐᒪ ᒥᔅᓵᓄᑦ, ᒥᔅᑕ 

ᓂᖏᐅᖓᓐ ᐅᖃᐅᓯᕆᖅᑲᐅᔭᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᐃᑦ. ᐱᑕᖃᓐᖏᑉᐸᑦ. ᒪᓕᒐᒃᓴᖅ 

46-ᒧᑦ ᑖᓐᓇ ᒪᓕᒐᖅ ᐋᖅᑭᒋᐊᕈᑎᒃ ᐃᓐᓇᑐᖃᓂᑦ 

ᐊᒻᒪᓗ ᐊᔪᕈᑎᖃᖅᑐᓂᑦ ᐱᖁᑎᖏᓐᓄᑦ. ᐃᓚᖓ 1. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ 

ᒪᓕᒐᒃᓴᖅ 46 ᑕᒪᐃᑎᒍᑦ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐃᓚᖓᓂ 5 ᐊᐱᖅᑯᑎᔅᓴᖃᕋᒪ: ᑖᓐᓇ 

ᒪᓕᒐᖅ ᒪᓕᒐᓐᖑᕐᓂᐊᖅᑐᖅ ᔫᓂ 15, 2006-ᒥ, 

ᑕᒪᒃᑯᐊ ᑕᕝᕙ ᐃᓐᓇᑐᖃᐃ ᐊᔪᕈᑎᖃᖅᑐᓪᓗ 

ᐅᑎᕈᓐᓇᖅᐹᑦ 2006-ᒧᑦ ᑕᐃᒪᓐᓇ 

ᑖᒃᓰᔭᐃᔭᕈᒪᓂᐊᖏᒃᑯᑎᑦ ᐅᕝᕙᓘᓐᓃᑦ ᐊᕐᕌᒍᒥ 

ᑕᕝᕙᓂ ᐊᑐᕐᓂᐊᖅᐱᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᐃᓐᓂ ᐅᖃᓪᓚᕝᕕᐅᓕᕋᒪ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓪᓗᖓ 

ᒪᓕᒐᓕᕆᓂᕐᒧᓪᓗ ᒥᓂᔅᑕᐅᓪᓗᖓ ᐃᑲᔪᖅᑕᐅᒐᒪ.  

 

ᑖᓐᓇ ᐊᐱᖅᑯᑎᔅᓴᑦᑎᐊᕙᐅᕗᖅ. ᐃᓚᖓᓃᑦᑐᖅ 5, 

ᑖᓐᓇ ᐅᖃᖅᓯᒪᔪᖅ ᑖᓐᓇ ᐃᓚᖓ 4 ᒪᓕᒐᖅ 

ᐱᔾᔪᑎᒋᓪᓗᒍ ᒪᓕᒐᖑᓐᓂᐊᖅᐳᖅ ᔪᓐ 15, 2006-ᒥ 

ᐃᒪᓐᓇᐃᓕᓯᒪᒻᒪᑦ: ᑕᒪᓐᓇ  

ᐊᑐᓕᖅᑕᐅᓚᐅᖅᓯᒪᓐᖏᒻᒪᑦ ᑕᕝᕙᓂ ᐊᕐᕌᒎᔪᒥᑦ. 

ᑕᕝᕙᑐᐊᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓇᓗᓇᐃᔭᖅᑕᐅᑦᑎᐊᓯᒪᖁᓪᓗᒍ, ᑖᒃᑯᐊ 

ᐃᓐᓇᑐᖃᐃ ᐊᔪᕈᑎᖃᖅᑐᓪᓗ ᐱᖁᑎᒥᓄᑦ 

ᑖᒃᓰᔭᐃᔭᕆᐊᖃᓐᖏᓐᓂᖏᑦ ᐱᔾᔪᑎᒋᓪᓗᒋᑦ. 

ᑕᐃᒪᓐᓇ ᐊᑐᕈᓐᓇᕋᔭᖅᐹᑦ 2010-ᖑᓂᐊᖅᑐᒥ 

ᑕᕝᕙᓃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᒪᓕᒐᖅ 

ᒪᓕᒐᓐᖑᖅᑎᑕᐅᑐᐊᖅᑲᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᓕᕐᒥᓗᑕ. ᐃᓚᖓ 5. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᑖᓐᓇ 

ᒪᓕᒐᒃᓴᖅ 46 ᑕᒪᐃᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᒪᓕᒐᖅ 62(2) 

ᑖᓐᓇ ᑲᑎᒪᔾᔪᑎᔅᓴᓄᑦ ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᖅᓯᕚ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᒪᑐᒍᑎᔅᓴᖃᖅᐹ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑖᒃᑯᐊ ᑲᑎᒪᔨᕋᓛᑦ 

ᕿᒥᕐᕈᓚᐅᕐᓂᖏᓐᓄᑦ ᑖᒃᑯᓂᖓ ᐱᖁᔭᒃᓴᓂᒃ 

ᐊᓯᖏᓐᓂᒡᓗ ᕿᒥᕐᕈᖅᑲᐅᔭᑦᑎᓐᓂ ᑕᕝᕙᓂ 

ᑲᑎᒪᓐᓇᐅᑎᓪᓗᒍ. ᐱᖁᔭᒃᓴᐃᑦ ᐊᒥᓱᑦ  

ᐊᒃᓱᕉᑎᒋᔭᐅᓚᐅᖅᑐᑦ ᐱᐊᓂᒃᓯᒪᓕᕐᒪᑕ ᐃᓕᔅᓯᓐᓄᑦ 

ᐅᕙᑦᑎᓄᓪᓗ. ᓄᓇᕗᒻᒥᐅᑕᐅᔪᑦ ᑕᐃᒪ 

ᐃᑲᔪᖅᑕᐅᓂᖅᓴᐅᓂᐊᓕᖅᐳᑦ ᒪᓕᒐᑎᒍᑦ.  

 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᖁᔭᓐᓇᒦᕈᒪᔭᒃᑲ 

ᑮᓇᐅᔭᓕᕆᔨᒃᑯᓐᓂ ᒪᓕᒐᓕᕆᔨᒃᑯᓐᓂᓗ. ᑕᒪᐃᓐᓂ 

ᐊᒃᓱᕉᑎᖃᓚᐅᕐᒪᑕ ᑖᒃᑯᐊ ᐱᖁᔭᒃᓴᐃᑦ 

ᓄᑖᓐᖑᖅᑎᑕᐅᔪᓐᓇᖁᓪᓗᒋᑦ.  

 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᕋ ᐅᓪᓗᒥ ᑖᒃᑯᐊ 

ᐃᖅᑲᓇᐃᔭᖅᑎᒋᔭᒃᑲ ᑕᕝᕙᓃᖅᑲᐅᔪᑦ, ᒥᔅᑕ ᒫ, 

ᑐᖏᓕᕋ, ᒥᔅᑕ ᒫ, ᐊᒻᒪᓗᑦᑕᐅᖅ ᑖᓐᓇ 

ᒪᓕᒐᓕᕆᓂᕐᒧᑦ ᐱᓕᕆᔨᒋᔭᖅᐳᑦ. 

ᐅᕙᑦᓯᐊᕈᒃᑲᓐᓂᖅ ᑕᒡᕗᙵᓛᖅᑑᒐᓗᐊᖅ 

ᐅᑭᐅᖑᓕᖅᐸᑦ. 

 

ᖁᔭᓐᓇᒦᖅᐸᒋᑦ ᐃᒃᓯᕙᐅᑖᖅ 

ᐅᓪᓗᖃᑦᓯᐊᕐᓂᐊᖅᐳᓯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗᒃᑕᐅᖅ 

ᖁᔭᓐᓇᒦᕈᒪᔭᒋᑦ ᐃᖅᑲᓇᐃᔭᖅᑎᑎᓪᓗ ᑖᓐᓇ 

ᐃᖅᓱᒃᑏ ᐃᑲᔪᓚᐅᕐᒥᒃᑭᑦ.  

 

ᒥᓂᔅᑕ ᑰᓖ, ᑕᐃᒪ ᐃᑲᔪᖅᑎᑎᑦ 

ᑕᐃᑯᙵᐅᖃᐅᑎᒋᒍᒪᕕᒌᑦ? 

 

ᓴᖅᑭᑕᐅᔪᖅ ᑎᑎᖅᑲᒃ 207 - 3(2): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᖅᑎᑦᑎᓂᕐᒧᑦ 

ᐅᓂᒃᑳᖅᑕᐅᓯᒪᔪᓂᒃ ᐃᓱᓕᓪᓂᓕ ᒫᑦᓯ 

2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 209 - 3(2): ᓄᓇᕗᒻᒥ 

ᐃᒡᓗᓕᕆᔨᒃᑯᑦ ᑮᓇᐅᔭᖅᑖᕐᕕᒋᔭᖓᑦ 

ᐅᓂᒃᑳᖏᑦ ᐊᑐᖅᑕᐅᓚᐅᕐᓂᖏᑦ ᑮᓇᐅᔭᑦ 

ᐱᔾᔪᑎᒋᓪᓗᒋᑦ, ᐊᐃᐳᕆ 1, 2006 ᕕᕗᐊᕆ 

26, 2010-ᒧᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 210 - 3(2): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓯᒪᓂᖏᑦ 

ᓄᓇᕗᒻᒥ ᐃᒡᓗᓕᕆᔨᒃᑯᑦ 

ᑮᓇᐅᖁᔭᖅᑖᕐᕕᐅᖃᑦᑕᖅᑐᒥᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 212 - 3(2): ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ ᐱᓕᕆᐊᖓᑕ 

ᖃᓄᐃᓕᖓᓂᖓᑕ ᓇᐃᓈᕈᑎᖓ ᓯᑎᐱᕆ 

30, 2010-ᒥ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑕᒑᖅ ᑰᓕ: ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᑖᒃᑯᐊ ᐃᑲᔪᖅᑎᖏᓐᓂᒃ ᖃᐃᖅᑯᔨᒍᓐᓇᖅᐹᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ 

ᐃᑲᔪᓚᐅᕐᒥᒃᑭᒃᑯᐊ ᒥᔅᑕ ᑰᓕᐅᑉ ᐃᑲᔪᖅᑎᖏᒃ. 

ᖁᔭᓐᓇᒦᒃ, ᒥᔅᑕ ᑰᓕᓗ.  

 

ᒥᓂᔅᑕ, ᑭᒃᑰᒻᒪᖔᑕ ᑖᒃᑯᐊ ᐃᑲᔪᖅᑎᑎᑦ 

ᐅᖃᓚᐅᕆᑦ.  

 

ᐊᖓᔪᖅᑳᖅ ᑕᒑᖅ ᑰᓕ: ᑕᓕᖅᐱᓐᓂ, ᐃᓚᐃᓐ 

ᐱᐅᕆᐅ, ᐊᒻᒪᓗ, ᓕᐅᕆ ᑭᒻᐳᓪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᔨᐅᔪᑦ 

ᖃᐅᔨᒪᖅᑰᕐᒪᑕ 77(1) ᐊᒻᒪᓗ 77(2); 

ᐊᐱᖅᑯᑎᒃᓴᖃᖅᐱᓰ ᓯᕗᓪᓕᖅᐹᒥ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᐱᔾᔪᑎᖃᖅᑐᑦ 

ᓯᕗᓪᓕᖅᐹᖑᖁᖅᑲᐅᔭᕋ, ᐊᑐᖅᑕᐅᓗᐊᓚᐅᖅᑐᑦ 

$60 ᒥᓕᐊᓐ ᐊᒻᒪᓗ $50 ᒥᓕᐊᒃᑲᓐᓃᑦ ᑕᒡᕙᓂ 

ᑕᑯᒃᓴᕈᖅᑕᐅᓯᒪᓕᖅᖢᑎᒃ. ᑖᓐᓇ $50 ᒥᓕᐊᓐ 

ᐱᔾᔪᑎᒋᓪᓗᒍ, ᑖᓐᓇᖃᐃ ᐊᑐᖅᑕᐅᓂᐊᖅᐸ ᓄᑖᓄᑦ 

ᐊᑭᑐᓗᐊᓐᖏᑦᑐᓄᑦ ᐃᒡᓗᓄᑦ ᐅᕝᕙᓘᓐᓃᑦ 

ᐊᑐᖅᑕᐅᔪᕕᓃᑦ ᑮᓇᐅᔭᑦ ᑖᒃᑯᓄᖓ ᓄᑖᓄᑦ 

ᐊᑭᑭᓐᓂᖅᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, ᑕᐃᒪ 

ᑎᑎᕋᖅᑕᐅᖁᓪᓗᒍ ᓇᓗᓇᐃᔭᑦᑎᐊᕈᒪᓪᓗᒋᓪᓗ 

ᑖᒃᑯᐊ ᐅᓄᓗᐊᖅᓯᒪᔪᑦ ᑮᓇᐅᔭᑦ 

ᐊᑐᖅᑕᐅᓂᖐᓛᖅᑲᐅᒻᒪᑦ; ᑕᒪᒃᑯᐊ ᑮᓇᐅᔭᑦ 

ᐊᑐᖅᑕᐅᓂᐊᖅᑐᑦ ᓄᓇᕗᒥ ᐃᒡᓗᓕᕆᓂᕐᒧᑦ 

ᐸᐸᑦᑎᔨᒃᑯᑦ ᖃᑦᓯᓚᑦᑖᓂᒃ ᐊᑐᓚᐅᕐᒪᖔᑖ. 

ᑕᐃᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒪᓐᓇ 

ᓴᕐᕙᐃᓗᐊᓚᐅᕐᒪᑕ ᑮᓇᐅᔭᓂᒃ 

ᐊᑐᓚᐅᓐᖏᕋᓗᐊᖏᑦ ᓱᓕ. 

ᐊᖏᕐᓂᓴᐅᒋᐊᖃᕐᓂᐊᓚᐅᖅᑑᒐᓗᐊᑦ ᑖᓐᓇ 

ᓇᓗᓇᐃᖅᑕᐅᖁᓯᒪᑐᐃᓐᓇᖅᑕᕋ.  

 

ᐊᒻᒪᓗ ᐊᑐᓗᐊᕐᓂᖅ ᐊᒻᒪᓗ ᓴᕐᕙᐃᓗᐊᕐᓂᖅ 

ᐊᑐᖅᑐᒃᓴᓂᒃ ᑖᒃᑯᐊ ᐊᔾᔨᒌᓐᖏᒻᒪᑕ. ᑕᒪᒃᑯᓄᖓ 

ᐊᑭᑭᓐᓂᖅᓴᓄᑦ ᐃᒡᓗᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᓐᓇ ᐋᒃᑲ ᐊᖏᕐᖢᓂᓘᓐᓃᑦ 

ᐱᖅᑲᐅᖏᒻᒪᑦ. ᑖᒃᑯᐊ $50 ᒥᓕᐊᓐ ᑖᒃᑯᐊ ᓄᑖᓄᑦ 

ᐊᑭᑭᓐᓂᖅᓴᓄᑦ ᐃᒡᓗᓄᑦ ᑐᕌᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᑦᔪᑎᒋᓪᓗᒋᑦ ᑳᑦᑐᓛᒃᑎᑦᓯᓂᖅ 

ᐃᓪᓗᓴᖅᑖᓂᕐᓗ ᐊᑐᖅᑐᐊᖅᑎᑦᓯᓂᕐᓗ ᓄᓇᕗᑦ 

ᐃᓪᓗᓕᕆᔨᕐᔪᐊᑯᑦ ᑕᐃᒪᓐᓇᑦᓯᐊᖅ ᓄᓇᕗᑦ 

ᒐᕙᒪᒃᑯᖏᑦᑕ ᐃᓕᖅᑯᓯᕆᔭᖏᓐᓂᒃ ᒪᓕᖃᑦᑕᖅᑳᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᒪᓐᓇ  

ᒪᓕᒐᒃᓴᖏᓐᓂᒃ ᑕᐃᒪᓐᓇᓴᐃᓐᓇᖅ ᒪᓕᖃᑦᑕᖅᑐᑦ 

ᓄᓇᕗᑦ ᒐᕙᒪᒃᑯᖏᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᑯᓪᓗ ᐱᔨᑦᓯᕋᖃᑦᑕᖅᐹᑦ 

ᑖᒃᑯᓂᖓ ᓄᓇᕗᑦᒥ ᐃᓪᓗᓕᕆᔨᒃᑯᓐᓂᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ 

ᑳᑦᑐᓛᒃᑎᐅᒻᒪᑕ ᓄᓇᕗᑦ ᒐᕙᒪᒃᑯᓐᓂ, ᑕᐃᒪᓐᓇ 

ᐱᔪᓐᓇᕐᓂᖃᖃᑦᑕᖅᑐᒍᑦ ᑳᑦᑐᓛᒃᑎᑖᕐᓂᕐᒥᒃ. 

ᐃᓛᓐᓂᒃᑯᓪᓗ ᐃᑲᔪᖅᑕᐅᖃᑦᑕᖅᖢᑕ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᑎᑯᓐᓄᓪᓗ 

ᑳᑦᑐᓛᓕᐅᓕᕌᖓᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᑦᒥ ᐸᐸᑦᓯᔨᒃᑯᑦ ᐃᓪᓗᓂᒃ ᑖᒃᑯᐊ 

ᑳᑦᑐᓛᓕᐊᕆᔭᐅᓯᒪᔪᑦ ᑳᑦᑐᓛᒐᔅᓴᐃᑦ 

ᐱᑦᔪᑎᒋᓪᓗᒋᓪᓗ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 

ᑖᒃᑯᓂᖓ ᓴᓇᓚᐅᖅᐹᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓲᓂᖅᓴᐃᑦ ᓄᓇᕗᑦᒥ ᐸᐸᑦᑎᔩᑦ ᐃᓪᓗᓂᒃ 

ᐃᓪᓗᓕᕆᔨᕐᔪᐊᑯᓐᓄᑦ ᑲᒪᓯᒪᔪᑦ, 

ᑕᒪᐃᓐᓂᐅᖏᑦᑑᒐᓗᐊᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᒃᓱᒪᓂ 

ᑲᑦᓯᐅᓚᐅᖅᐸᑦ ᐱᔨᑦᓯᕋᖅᑐᑦ, ᑎᑎᕋᖅᑐᑦ 

ᑳᑦᑐᓛᒐᔅᓴᐅᓂᐊᖅᑐᓂᒃ ᓄᓇᕗᑦᒥ ᐃᓪᓗᓂᒃ 

ᐸᐸᑦᑎᔨᒃᑯᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᑲᐅᒐᒪ ᐃᑉᐸᔅᓵᓂᐅᓚᐅᖅᑐᖅ, 

ᑳᑦᑐᓛᒃᑎᑦᑎᓂᖅ ᑳᑦᑐᓛᒃᑖᑎᑦᑎᓂᕐᓗ 

ᐊᔾᔨᒌᖏᑦᑐᓄᑦ ᐊᓪᓚᒡᕕᓄᑦ ᑲᒪᒋᔭᐅᓚᐅᖅᑐᑦ 

ᐃᒪᓐᓇ ᐊᑐᕈᓐᓇᖅᑐᓂᒃ ᑮᓇᐅᔭᓂᒃ ᑖᒃᑯᐊ 

ᐃᓪᓗᓕᐅᓪᓚᑦᑖᓂᕐᒧᑦ ᐱᑦᔪᑎᖃᑦᑐᓪᓕ. ᑖᒃᑯᓇᓐᖓᑦ 

ᓄᓇᕗᑦᒥ ᐃᓪᓗᓕᕆᔨᒃᑯᑦ ᓄᓇᓕᓐᓂ 

ᑲᒪᒋᔭᐅᓚᐅᖅᑐᖅ. ᐊᓯᖏᓪᓗ ᑳᑦᑐᓛᒐᔅᓴᐃᑦ 

ᑕᐃᒃᑯᐊ ᑐᑭᒧᐊᑦᓯᔨᒃᑯᖏᓐᓄᑦ ᑲᒪᒋᔭᐅᓚᐅᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑖᒃᑯᐊ ᐊᑭᑭᓐᓂᖅᓴᐃᑦ ᐃᒡᓗᐃᑦ 

ᐱᑦᔪᑎᒋᓪᓗᒋᑦ, ᑕᐃᒫᑦᓴᐃᓐᓈᖅ ᒪᓕᒃᐱᓰ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᑭᑭᓐᓂᖅᓴᐃᑦ ᐃᓪᓗᐃᑦ ᐱᑦᔪᑎᒋᓪᓗᒋᑦ 

ᑳᑦᑐᓛᒐᔅᓴᐃᑦ ᑲᒪᔭᐅᓯᒪᖏᑦᑐᑦ ᐅᕙᑦᑎᓐᓄᑦ. 

ᑕᒪᒃᑯᐊ ᑲᒪᒋᔭᐅᓂᐊᕐᓗᑎᒃ ᐊᐅᓚᑦᓯᕝᕕᒋᔭᐅᔪᒥ 

ᑕᐃᑲᓂᓗ ᑲᒪᒋᔭᐅᓗᑎᒃ ᒪᑐᔭᐅᓂᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᑐᖃᑦᑕᖅᑕᓯ ᐊᓯᔾᔨᖅᓯᒪᓕᖅᑐᖅ?  



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑲᓐᓂᔾᔮᕈᓐᓃᖅᐱᓰ ᑕᕝᕙᓂ 

ᐱᓕᕆᕝᕕᖃᕐᓂᐊᕐᓕᕐᓂᕐᒧᑦ ᐱᑦᔪᑎᖃᑦᑐᓯ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᐃᓛᒃ ᑖᒃᑯᐊ ᐊᔾᔨᒌᑎᑕᐅᒋᐊᖃᒻᒪᑕ 

ᑳᑦᑐᓛᒃᑖᑎᑦᓯᖃᑦᑕᓂᖅᐳᑦ ᐃᖅᑲᓇᐃᔭᖅᑎᓄᑦ 

ᑲᒪᒋᔭᐅᓂᐊᖅᑐᑦ ᐊᔾᔨᒋᖏᑦᑐᓂᒃ ᑖᒃᑯᓇᓂ 

ᐊᓪᓚᕕᓐᓂ, ᐊᓪᓚᕕᑦᑎᓐᓂ. ᑕᒪᒃᑯᐊ 

ᓈᒻᒪᓕᑦᓯᐊᕈᓐᓇᖁᓪᓗᒋᑦ ᐱᓕᕆᐊᕐᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒪᒃᑯᐊ ᑮᓇᐅᔭᓕᕆᔨᒋᔭᐅᔪᑦ ᑐᒃᓯᕋᖅᓯᒪᒻᒪᑕ 

ᑖᒃᑯᓇᓂ ᐅᓂᒃᑳᓂ ᑐᓗᐊᐃᑦ ᐊᒻᒪ ᑑᔅ. 

ᐅᖃᓯᖃᖅᓯᒪᒻᒪᑕ ᑕᒪᒃᑯᐊ ᓯᐊᒻᒪᒃᑎᖅᑕᐅᓯᒪᓂᖏᑦ 

ᐃᒡᓗᓕᕆᔨᒃᑯᑦ ᐱᔾᔪᑎᒋᓪᓗᒋᑦ, ᖃᓄᖅ ᑕᒪᒃᑯᐊ 

ᐃᓱᒪᓕᐅᕈᑎᒋᔭᐅᖃᑦᑕᖅᓯᒪᒻᒪᖔᑖ ᓯᕗᓂᐊᓂ. 

ᖃᐅᔨᒍᒪᔪᖓ ᑖᓐᓇ ᒥᓂᔅᑕ ᐅᖃᖅᑲᐅᓪᓗᓂᓗ, 

ᑕᒪᒃᑯᐊ ᐊᑕᐅᓯᕐᒨᖅᑎᑕᐅᒋᐊᖃᕐᓂᖏᑦ 

ᐃᒡᓗᓕᕆᔨᒃᑯᑦ ᑲᒪᒋᔭᐅᓂᖏᑦ; ᓱᖕᒪᑦ 

ᐊᖓᔪᖅᑳᖃᕐᕕᐅᔪᖅ ᐊᕐᕕᐊᓂ ᐱᑕᖃᖅᐸᑦ ᐊᒻᒪᓗ 

ᐃᖃᓗᖕᓂ ᑖᒃᑯᐊ ᐊᓯᒋᒋᓪᓗᓂᒋᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑖᖅ, ᑲᒪᒋᑦᓯᐊᕈᓐᓇᖁᓪᓗᒋᑦ 

ᑲᑎᒪᑐᐃᓐᓇᖅᑎᓪᓗᑕ ᑖᓐᓇ 

ᑭᐅᑦᓯᐊᕈᓐᓇᖏᓐᓇᒃᑯ. ᐃᓱᒪᓕᐅᕈᑎᒋᔭᐅᑎᓪᓗᒍ 

ᑕᐃᔅᓱᒪᓂ ᐊᕐᕌᒍᑦ 8-ᖑᓚᐅᖅᑐᒥ ᓱᖕᒪᑦ ᑕᐃᒃᑯᐊ 

ᐊᖓᔪᖅᑳᖃᕐᕖᑦ ᑕᒡᕗᙵᖅᑕᐅᓚᐅᕐᒪᖔᑕ 

ᐃᖃᓗᖕᓄᑦ. 

 

ᑖᒃᑯᐊ ᐅᖃᐅᓯᕆᓪᓗᒋᑦ ᑕᐃᒪᓐᓇ ᐃᓱᐊᓛᒃᑯᑦ 

ᐃᒪᓐᓇᐃᓕᐅᕈᓐᓇᖅᓯᕗᒍᑦ ᐃᑲᔪᖅᑕᐅᓪᓗᑕ  

ᑕᒻᒪᖅᓯᒪᔪᖅᓯᐅᑎᕐᔪᐊᒥᒃ. ᑕᐃᒪᓐᓇ 

ᐊᐅᓪᓛᑦᑎᐊᕐᓂᖅᓴᐅᔫᔮᓕᕋᑦᑕ 

ᐊᒃᓱᕈᕐᓇᖃᑦᑕᓚᐅᕐᒪᑦ ᑕᐃᒪᓐᓇ ᑮᓇᐅᔭᓂᒃ 

ᐊᐅᓚᑦᑎᓪᓗᓂ. ᑖᒃᑯᐊ ᐃᓱᐃᓪᓕᐅᕈᑎᒋᔭᐅᔪᑦ 

ᑕᒪᒃᑯᐊ ᑐᓴᐅᒪᔾᔪᑏᑦ ᐱᔾᔪᑎᒋᓚᐅᖅᓯᒪᒐᑦᑎᒍ. 

ᑕᐃᒪ ᐃᓱᒪᓕᐅᕈᑎᒋᔭᖅᐳᑦ ᑕᒪᓐᓇ ᐊᐅᓚᑦᑎᔩᑦ 

ᑲᑎᒪᔨᖏᓐᓄᑦ ᕿᒥᕐᕈᔭᐅᑦᑎᐊᓚᐅᖅᑳᕐᓗᑎᒃ 

ᐃᓱᒪᓕᐅᕈᑎᒋᔭᐅᓂᐊᖅᑐᑦ ᖃᓄᐃᓕᖓᓂᐊᕐᒪᖔᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐅᖃᖅᑎᓪᓗᒍ ᒥᓂᔅᑕ ᖁᔭᓐᓇᒦᖅᐸᕋ. 

ᑕᐃᒪ ᑯᐊᐳᕇᓴᓐᑯᑦ 

ᐃᓱᒪᓕᐅᕈᑎᖃᕆᐊᖃᖅᑑᔮᓕᕐᒪᑕ 

ᓯᕗᓂᒃᓴᐅᓂᐊᖅᑐᒥ ᖃᓄᐃᓕᐅᕐᓂᐊᕐᒪᖔᕐᒦᒃ, 

ᒥᓂᔅᑕᓗ ᐅᖃᖅᑲᐅᓪᓗᓂ ᐊᕐᕕᐊᓂᑦ ᐃᖃᓗᓐᓄᑦ 

ᑎᑭᑎᑦᓯᓂᐊᕐᒪᑦ ᑕᒪᒃᑯᓂᖓ ᐱᓕᕆᔨᓂᒃ 

ᐃᓚᖏᓐᓂᒃ ᑕᒪᒃᑯᐊ ᐋᖅᑭᑦᑕᐅᔪᓐᓇᖁᓪᓗᒋᑦ 

ᐃᓱᐃᓪᓕᐅᕈᑕᐅᓚᐅᖅᑐᑦ 2007-ᒥ 

ᑕᒻᒪᖅᓯᒪᔪᖅᓯᐅᑎᐅᑉ ᐅᖃᐅᓯᕆᓚᐅᖅᑕᖏᑦ, ᑎᓘᑦ 

& ᑑᔅᒧᑦ ᑖᒃᑯᐊ ᑲᒪᒋᔭᐅᓵᓚᐅᖅᑐᓂᒃ. 

 

ᑖᒃᑯᐊ ᐅᓂᒃᑳᑦ ᑕᑯᓯᒪᓪᓗᒋᑦ, ᑖᒃᑯᐊ ᓄᓇᕗᒥ 

ᓇᖕᒥᓂᓖᑦ ᐃᑲᔪᕈᑎᖏᑦ ᒪᓕᒡᓗᒋᑦ ᐊᕐᕕᐊᒥᐅᑦ 

ᓱᖕᒪᑭᐊᖅ ᐃᖃᓗᓐᓂᑦ ᐃᓛᑦ ᐃᖃᓗᓐᓂᑦ 

ᐊᕐᕕᐊᓄᑦ ᑕᒪᕐᒥᓗᑦᑖᖃᐃ ᓄᑦᑎᖅᑕᐅᑉᐸᑕ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᖅ, ᑖᓐᓇ 

ᑭᐅᒍᓐᓇᖏᑦᑕᕋ. ᐊᐅᓚᑦᑎᔩᑦ ᑲᑎᒪᔨᒃᑯᖏᑦ 

ᐃᓱᒪᒃᓴᖅᓯᐅᕈᑎᖃᓚᐅᖅᑎᓪᓗᒋᑦ ᑭᓯᐊᓂ 

ᑕᒪᐃᖕᓂᒃ ᐱᔾᔪᑎᒋᔭᐅᔪᓂᒃ. ᐄ, ᑕᐃᒪᓐᓇ 

ᐊᑲᐅᓛᒃᑯᑦ ᑮᓇᐅᔭᓕᕆᓂᕐᒧᑦ ᑕᒪᓐᓇ 

ᑲᒪᒋᒋᐊᖃᖅᑰᖏᓐᓇᑦᑎᒍ. ᓄᓇᕗᒥᐅᑕᐅᔪᑦ 

ᑕᒪᒃᑯᐊ ᓲᕐᓗ 

ᐊᑦᑐᖏᖅᓱᖅᑕᐅᓯᒪᒋᐊᖃᖅᑑᔮᓐᖏᒻᒪᑕ ᖃᓄᖅ 

ᐊᐅᓚᑦᓯᓂᐊᕐᓂᑎᓐᓄᑦ ᐃᒡᓗᓕᕆᔨᕐᔪᐊᑯᓐᓂᑦ.  



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᖃᐅᓯᕆᓪᓗᒍ, ᑕᐃᒪ ᑮᓇᐅᔭᑦ 

ᐱᔾᔪᑎᒋᓪᓗᒋᑦᑕᐅᖅ ᑕᒪᒃᑯᐊ 

ᐃᓱᒪᒋᔭᐅᒋᐊᖃᕐᓂᐊᕐᒪᑕ. ᑖᒃᑯᐊ ᐃᓂᒋᔭᐅᔪᑦ 

ᐱᔾᔪᑎᖃᕐᒪᑕ 7-ᓗᑎᒃ, ᐊᑕᐅᓯᕐᒥᒃ 

ᐱᓕᕆᔨᖃᓕᕋᔭᕐᒪᑕ. ᑕᐃᑲᓃᒐᔭᕐᓗᓂ. ᑖᒃᑯᐊ 

ᑐᑭᒧᐊᒃᑎᑦᑎᔨᖏᑦ ᐃᓚᖏᓪᓗ 

ᐊᑭᑭᓐᓂᖅᓴᐅᒐᔭᕐᓂᖓᓄᑦ ᖃᐅᔨᒪᓐᖏᓐᓇᒪ ᓱᓕ 

ᑖᒃᑯᐊ ᐃᓱᒪᓕᐅᕈᑕᐅᓯᒪᓐᖏᒻᒪᑕ ᓱᓕ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᕐᕕᐊᕐᒥᐅᑕᐅᔪᖅ 

ᓄᓇᒥᓃᑎᑦᑎᖁᔨᒐᔭᖅᑐᒃᓴᐅᖕᒪᑦ ᐃᓂᒃᓴᓂᒃ.  

 

ᑖᒃᑯᐊ ᑳᓐᑐᕌᒍᑎᒃᓴᐃᑦ ᐱᔾᔪᑎᒋᓪᓗᒋᑦ, ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᒡᒎᖅ ᒪᓕᖃᑦᑕᕐᒪᑕ 

ᑳᓐᑐᕌᒃᑎᑦᑎᒍᑎᖏᑦ, ᑖᓐᓇ ᒥᔅᑕ ᐱᐅᕆᐅ 

ᐅᖃᓚᐅᕐᒪᑦ, ᑖᒃᑯᐊ ᑐᒃᓯᕋᕐᕕᐅᖃᑦᑕᕐᒪᑕ 

ᑳᓐᑐᕌᒃᑐᒃᓴᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᖅ, ᖁᔭᓐᓇᒦᒃ, 

ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᕕᖅᑎᑐᐃᓐᓇᕆᐊᓖᑦ ᐃᒡᓗᐃᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᑳᓐᑐᕌᒃᒐᒃᓴᓂᒃ 

ᕿᓂᓚᐅᖅᑐᑦ ᓄᓇᓕᖕᓂᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᓐᓇ ᓄᖅᑲᖅᑲᐅᖏᒻᒪᑦ ᓯᕿᓐᖑᔭᕋ.  

 

ᐄ, ᑖᒃᑯᐊ ᐱᔾᔪᑎᒋᓪᓗᒋᓪᓕ ᐊᑭᑭᓛᓂᑦ 

ᐱᓇᓱᐊᖅᑐᒧᑦ ᑐᓂᔭᐅᖃᑦᑕᓗᐊᓐᖏᓐᓂᕋᖅᑲᒐᕕᒋᑦ;  

ᓇᓗᓇᐃᖅᓯᑲᓐᓂᕈᓐᓇᖅᐲᑦ ᓱᒻᒪᑦ ᑳᑦ 

ᑳᓐᑐᕌᑖᖅᑎᑕᐅᓚᐅᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᖏᓐᓂᑦ ᐱᓯᒪᓐᖏᑦᑐᖓ ᑖᒃᑯᓂᖓ 

ᑳᓐᑐᕌᒐᔅᓴᐅᓚᐅᖅᑐᓂᑦ ᕿᒥᕐᕈᔪᓐᓇᖅᑕᓐᓂᑦ. 

ᑕᐃᒪᓐᓇ ᑳᓐᑐᕌᑦᑎᔅᓴᕐᒥᑦ ᕿᓂᓕᕌᖓᑦᑕ 

ᐊᑭᑐᐊᖏᓐᓂᑦ ᐃᓱᒪᖃᑦᑕᖏᑦᑐᒍᑦ. ᖃᓄᓪᓚᑦᑖᖅ 

ᓴᓇᑦᑎᐊᕈᓐᓇᕐᓂᖏᓐᓄᑦ ᐃᓱᒪᒋᖔᖃᑦᑕᕋᑦᑎᒍ 

ᑕᐃᒪᓐᓇ ᑭᒃᑯᑐᐃᓐᓇᕐᓂᑦ ᑕᖅᑳᓂᒥᐅᑕᐅᔪᓂᑦ 

ᑐᒃᓯᕋᓕᕌᖓᑦᑕ.  

 

ᑕᐃᒪ ᐅᖃᖅᑲᐅᒐᒪ, ᑭᖑᓪᓕᖅᐹᒥ 

ᑲᑎᒪᕐᔪᐊᖅᑎᓪᓗᑕ, ᖃᓄᖅ 

ᐱᓕᕆᑦᑎᐊᖅᓯᒪᓚᐅᖅᓯᒪᒻᒪᖔᑕ 

ᖃᐅᔨᓴᖃᑦᑕᖅᑕᕗᑦ. ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ 

ᑐᒃᓯᕋᖃᑦᑕᕐᒪᑕ ᓄᑖᓂᑦ ᓴᓇᔭᐅᔪᖃᕐᓂᐊᓕᕌᖓᑦ 

ᓴᓇᑦᑎᐊᖅᓯᒪᔪᑦ, ᐱᑲᒻᒪᓗᔅᓯᒪᓐᖏᑦᑐᓂᑦ 

ᕿᓂᖃᑦᑕᕋᑦᑕ. ᑖᒃᑯᓂᖓ ᐃᓪᓗᔅᓴᐃᑦ 

ᑕᕝᕙᐅᑦᑕᕐᒪᑕ. ᐊᒻᒪᓗ ᖃᓄᑎᒋ ᓄᑖᓂᓪᓗ 

ᓴᓇᓂᐊᕐᓗᑎᒃ. 

 

ᑖᓐᓇ ᖃᐅᔨᓴᕈᑎᒋᖃᑦᑕᖅᑕᕗᑦ ᓇᓪᓕᐊᓐᓂᑦ 

ᑕᒪᒃᑯᐊ ᑳᓐᑐᕌᑦᑎᑖᕐᓂᐊᕐᒪᖔᑦᑕ. ᐃᒪᓐᓇ 

ᐅᓂᒃᑳᖅᓯᒪᔪᖅᑕᖃᖃᑦᑕᖅᑐᖅ ᖃᓄᖅ ᑖᒃᑯᐊ 

ᕿᔪᐃᑦ ᒪᓕᓪᓗᒋᑦ ᐃᓪᓗᔅᓴᐃᑦ ᖃᓄᕐᓗ 

ᐋᖅᑭᓱᖅᑕᐅᒐᔭᕐᒪᖔᑕ ᓴᓇᔭᐅᓂᐊᕐᒪᖔᑕ, 

ᓴᓇᑦᑎᐊᕐᓂᐊᕐᒪᖔᑕᓗ. ᐊᒻᒪᓗ ᖃᓄᑎᒋ 

ᐊᑭᓖᑎᑦᑎᓂᐊᕐᒪᖔᑕ, ᑕᐃᒪᓐᓇᐃᓕᐅᖃᑦᑕᖅᑐᒍᑦ. 

ᐊᒻᒪᓗ ᐱᕕᔅᓴᖃᖅᑎᑕᐅᖃᑦᑕᖅᑐᑎᒃ ᐱᕕᔅᓴᕆᔭᖏᑦ 

ᓈᒻᒪᑦᑎᓪᓗᒋᑦ.  

 

ᑕᐃᒪᓐᓇ ᑳᓐᑐᕌᑦᑖᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐃᐊᓕᐊᑦ.   

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᐅᔨᓴᕐᓂᖅ, ᑖᒃᑯᓂᖓ 

ᓴᓇᔭᐅᕙᒌᖅᓯᒪᔪᓂᑦ ᐃᓪᓗᕐᔪᐊᓕᐅᕐᓂᕐᒧᑦ; 

ᑕᐃᒪᓐᓇᐃᓕᐅᕐᓂᐊᕐᓂᕋᖅᓯᒪᔭᖏᑦ 

ᒪᓕᑦᑕᐅᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᑳᓐᑐᕌᑖᖅᑎᑕᐅᓚᐅᖅᑐᑦ, ᑳᑉ ᓚᒻᐳ, 

ᑕᐃᒪᓐᓇ ᑳᓐᑐᕌ ᓴᓇᑦᑎᐊᖅᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐅᓂᒃᑳᓂᑦ ᐅᖃᖅᓯᒪᒻᒪᑦ 

ᑎᓪᓕᒐᖅᑐᖃᖃᑦᑕᕐᓂᕐᒪᒡᒎᖅ ᕿᔪᓐᓂᑦ; 

ᐱᓂᐊᕐᓂᕋᓚᐅᖅᑕᖏᑕ 

ᐅᖓᑖᓅᖅᓯᒪᔪᒥᓂᐅᒋᐊᖏᑦ. ᖃᓄᕐᓕ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑏᑦ, ᖃᓄᖅ 

ᓈᓴᖅᓯᐅᔾᔭᐅᖃᑦᑕᓂᖅᑲᑦ ᑎᓪᓕᒑᒥᓂᕐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑏᑦ 

ᖃᐅᔨᓴᓚᐅᕐᒪᑕ ᐅᖄᓚᖃᑦᑕᖅᑐᑎᒃ 

ᐊᐱᖅᓱᖃᑦᑕᖅᑐᑎᒃ ᑖᒃᑯᓂᖓ ᐃᓪᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ,ᐃᖃᓗᓐᓄᐊᖃᑦᑕᖅᑐᑎᓪᓗ. 

ᑕᐃᒪᓐᓇ ᖃᐅᔨᒍᓐᓇᓚᐅᖅᑐᑦ ᐃᖅᑲᓇᐃᔭᖅᑎᓂᑦ 

ᑕᒪᒃᑯᐊ ᐃᓚᖏᑦ ᕿᔪᒃᓴᐃᑦ ᐃᓪᓗᕐᔪᐊᔅᓴᐃᑦ 

ᑎᓪᓕᒐᖅᑕᐅᖃᑦᑕᕐᓂᖏᓐᓄᑦ. ᓄᓇᕗᒻᒥ, ᓲᕐᓗ, 

ᐃᓪᓗᓂᑦ ᐸᐸᑦᑎᓂᕐᒧᑦ ᐃᓚᖏᑦ 

ᐱᑕᖃᖃᑦᑕᓚᐅᕈᓐᓃᖅᑐᕕᓂᐅᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑎᓪᓕᒐᖅᑕᐅᔪᕕᓂᐅᒻᒪᑕ; ᖃᑦᑎᑦ 

ᑎᓪᓕᒐᖅᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᒐᓚᐅᓚᐅᖅᑐᑦ, ᐊᖏᓗᐊᓚᐅᖅᑑᒐᓗᐊᑦ. 

ᒪᑐᓂᖓ, ᓲᕐᓗ ᐊᒥᓱᒻᒪᕆᐊᓗᓐᓂᑦ ᐴᖅᑕᐅᓯᒪᔪᓂᑦ 

ᐅᖃᐅᓯᖃᓐᖏᑦᑐᒍᑦ. ᑕᒪᒃᑯᐊ 

ᑕᒫᓂᖅᑭᑐᐃᓐᓇᖅᑐᑦ, ᑕᒪᒃᑯᐊ ᓲᕐᓗ ᓵᑦᑐᐃᑦ 

ᕿᔪᐃᑦ ᑎᓪᓕᒐᖅᑕᐅᖃᑦᑕᓚᐅᕐᒪᑕ. ᐊᒻᒪᓗ, 

ᐸᓖᓯᒃᑯᓪᓗ ᖃᐃᖁᔭᐅᖃᑦᑕᖅᓯᒪᓪᓗᑎᒃ 

ᑎᑎᕋᖅᑕᐅᓯᒪᓪᓗᑎᓪᓗ. ᑕᒪᒃᑯᐊ 

ᑲᒪᒋᔭᐅᑦᑎᐊᕈᓐᓇᖏᒻᒪᑕ. ᑭᓯᐊᓂ ᐅᐊᑦᑎᔨᖃᖅᐸᑕ 

ᑕᒪᒃᑯᓇᓂ ᓯᕐᓗᐊᖃᕈᑦᑕᓘᓐᓃᑦ ᑭᓯᐊᓂ 

ᐱᔭᐅᖏᓐᓇᖃᑦᑕᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᐱᐅᕆᐅ ᐅᖃᖅᑲᐅᒻᒪᑦ ᐃᓚᖏᑦ ᑎᓪᓕᑦᑕᐅᔪᑦ 

ᑎᓪᓕᒐᖅᑕᐅᓚᐅᖅᑐᑦ ᐱᔾᔪᑎᒋᓪᓗᒍ; ᑖᒃᑯᐊ 

ᑕᒻᒪᖅᓯᒪᔪᖅᓯᐅᑏᑦ ᕿᒥᕐᕈᓚᐅᕆᕙᑦ ᑕᒪᒃᑯᐊ 

ᑎᑭᓴᖅᑕᐅᓂᖏᑦᑐᕕᓂᐅᔪᔅᓴᐅᔪᖅᑲᐃ?  

 

ᑖᒃᑯᐊ ᓄᓇᕗᒻᒥ ᓲᕐᓗ ᐸᐸᑦᓯᔩᑦ ᐃᓪᓗᓂᑦ 

ᐅᖃᓚᐅᖅᓯᒪᒻᒪᑕ, ᐊᔾᔨᒌᓐᖏᑦᑑᓚᐅᕐᒪᑕ 

ᑎᑭᓴᖅᑕᐅᑦᑎᐊᖅᓯᒪᓐᖏᑦᑐᕕᓃᑦ. 

ᑕᑯᓪᓚᑦᑕᓚᐅᕋᒪᓘᓐᓃᑦ ᐃᒃᐱᐊᕐᔪᒻᒥ ᑕᒪᒃᑯᐊ 

ᑕᒻᒪᖅᑕᐅᓯᒪᔪᑦ ᐃᓚᖏᑦ ᐊᒻᒪᓗᑦᑕᐅᖅ ᐃᑭᐊᔅᓴᖏᑦ 

ᖃᐅᓯᓕᖅᑐᑎᑦ. ᐊᑦᑕᖅᑕᐅᓕᓚᐅᖅᓯᒪᒻᒪᑕ. 

ᐃᓇᖏᖅᑕᐅᒋᐊᖃᕌᖓᑕ ᑕᒻᒪᒃᑯᐊ 

ᑎᓪᓕᒐᖅᑕᐅᓂᕋᖅᑕᐅᓚᐅᖅᐹᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᒪᒋᔭᐅᔪᕕᓂᐅᑉᐸᑕ ᓄᓇᓕᓐᓂ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑕᐃᒪ ᑎᓪᓕᑦᑕᐅᕌᖓᑕ 

ᑕᐃᒪᓐᓇ ᑕᕝᕙᓂ ᐃᓇᖏᖅᑕᐅᒋᐊᖃᕐᓂᖏᓐᓄᑦ 

ᐃᓱᒪᒋᔭᐅᓇᔭᖅᑐᑦ.  

 

ᑳᓐᑐᕌᑎᔅᓴᐃᑦ ᐱᔾᔪᑎᒋᓪᓗᒋᑦ ᑲᒪᒋᔭᐅᓂᖏᑦ 

ᑖᒃᑯᓄᖓ ᐃᓪᓗᓕᐅᕐᓂᐊᖅᓅᖅᑕᐅᖃᑦᑕᖅᑐᑦ 

ᐃᓪᓗᓕᐅᖅᑎᐅᓂᐊᖅᑐᓄᑦ ᑲᒪᒋᔭᐅᓕᖅᖢᒋᑦ. 

ᐃᓇᖏᖅᓰᖃᑦᑕᖅᖢᑎᓪᓗ ᓇᒻᒥᓂᖅ ᐊᑭᓖᓪᓗᑎᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᑎᑦᑎᖃᑦᑕᕐᓂᖅ ᑕᒪᓐᓇ 

ᑲᒪᒋᔭᐅᖃᑕᐅᓚᐅᕐᒪᑦ. ᑎᑎᖅᑲᑎᒍᑦ 

ᐊᐱᖅᑯᑕᐅᔪᒥᑦ ᔪᓐ 10-ᖑᓚᐅᖅᑐᒥ 

ᐊᐱᕆᓚᐅᖅᓯᒪᒐᒪ, ᐃᓱᒫᓗᒍᑎᖃᖅᑐᖓ ᑕᒪᒃᑯᐊ 

ᑭᒃᑯᑦ ᐃᓕᓐᓂᐊᖅᑎᑕᐅᓚᐅᕐᒪᖔᑕ 

ᖃᑦᓯᐅᓚᐅᕐᒪᖔᑕᓗ; ᖃᑦᓯᕌᓚᐅᖅᐸ ᑕᒪᒃᑯᐊ 

ᐃᓕᓐᓂᐊᖅᑎᑕᐅᑎᓪᓗᒋᑦ ᐃᓪᓗᕐᔪᐊᓕᐅᖅᑎᔅᓴᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᑭᓕᖅᑐᖅᑕᐅᓚᐅᖅᑐᑦ ᐃᓕᓐᓂᐊᖅᑐᑦ 

ᐃᒡᓗᕐᔪᐊᓕᐅᖅᑎᐅᓂᕐᒧᑦ, ᐃᒪᓐᓇ 

ᐊᑭᓕᖅᑐᖅᑕᐅᓪᓚᕆᑦᑐᑎᑦ ᐊᔾᔨᒌᑦᑐᑎᑦ 

ᐃᓕᓐᓂᐊᕐᓂᕆᔭᖏᓐᓄᑦ ᓴᓇᓂᕐᒧᑦ, ᓲᕐᓗ, 

ᐃᓕᓐᓂᐊᖅᑎᑕᐅᑎᓪᓗᒋᑦ ᓄᓇᓕᓐᓂ  

ᐃᓪᓗᓕᕆᔨᒃᑯᓐᓄᑦ. ᑕᐃᒪᓐᓇ ᐊᒡᒍᖅᑕᐅᓗᒋᑦ 

ᑕᒪᒃᑯᐊ ᓇᓗᓇᕈᔪᒻᒪᑕ. ᐊᔪᕐᓇᖏᑦᑑᒐᓗᐊᖅ. 

ᑭᓯᐊᓂ ᐊᑯᓂᐅᔪᒃᑯᑦ ᑕᒪᒃᑯᐊ 

ᓇᒧᓐᖓᐅᓚᐅᕐᓂᖏᑦ ᑖᒃᑯᐊ ᐊᑭᓕᖅᓱᕈᑕᐅᔪᑦ 

ᐊᓯᖏᓪᓗ ᑖᒃᑯᐊ ᐊᒡᒍᖅᑕᐅᒋᐊᖃᕋᔭᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᑮᓇᐅᔾᔭᔅᓴᐅᑎᒋᔭᐅᔪᑦ 72%-ᒎᖅ 

ᖄᖏᐅᑎᓚᐅᕐᒪᑕ ᑮᓇᐅᔭᑎᒍᑦ, ᑕᐃᒪᓐᓇ 

ᑭᒃᑯᓕᒫᓄᑦ ᑕᒪᓐᓈ ᐊᑭᓕᖅᑐᕈᑕᐅᓚᐅᖅᑐᑦ ᑖᒃᑯᐊ 

72- ᐳᓴᓐ, ᓲᕐᓗ, ᐃᓕᓐᓂᐊᖅᑐᖅ ᐊᒻᒪᓗ 

ᐃᓕᓐᓂᐊᖅᓯᒪᔪᖅ, ᐃᓪᓗᕐᔪᐊᓕᐅᖅᑏᑦ ᑖᒃᑯᐊ Red 

Seal-ᖃᕐᓂᕋᖅᑕᐅᔪᑦ. ᑕᐃᒪᓐᓇ ᑲᑎᑕᐅᓯᒪᒻᒪᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐊᑭᑦᑐᕆᐊᕈᑎᒋᔭᐅᓚᐅᖅᑐᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᓚᐅᕐᓂᖏᑦ ᐱᔾᔪᑎᒋᓪᓗᒋᑦ. 

ᐊᒻᒪᓗ ᐃᑲᕐᕋᖏᑦ ᓈᒻᒪᑦᑎᑕᐅᒋᐊᖃᓚᐅᕐᒪᑕ. 

ᑖᒃᑯᐊ ᓄᓇᕗᒻᒥ ᐸᐸᑕᐅᔪᑦ ᐃᓪᓗᐃᑦ 

ᐱᔾᔪᑎᒋᓪᓗᒋᑦ, ᓇᓗᓇᐃᖅᔭᖅᑕᐅᒍᓐᓇᑎᐊᖏᒻᒪᑕ. 

ᑖᒃᑯᐊ ᖃᖓᑕᔫᒃᑯᓪᓗ ᓲᕐᓗ ᐃᓕᓐᓂᐊᖅᓯᒪᔪᑦ 

ᑎᑭᑎᑕᐅᒋᐊᖃᓚᐅᕐᒪᑕ 

ᓯᓂᑦᑕᕐᕕᖃᕆᐊᖃᖅᑐᑎᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᓚᐅᖅᐱᓯ ᖃᑦᓯᑐᓚᐅᕐᒪᖔᖅ 

ᐃᓕᓐᓂᐊᕆᐊᖅᑎᑦᓯᓂᖅ ᓄᓇᕗᒥ ᓯᓚᑦᑐᖅᓴᕐᕕᒻᒧᑦ  



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3021 

ᐅᕝᕙᓘᓐᓃᑦ ᐊᓯᖏᑦ ᐃᓕᓐᓂᐊᕐᕖᑦ ᑲᓇᑕᒥ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᕿᓂᑲᐃᓐᓇᕋᒃᑭᑦ ᓈᓴᐅᑎᖏᑦ, ᐱᓯᒪᓇᒋᓪᓗ ᒫᓐᓇ. 

ᓇᓂᑲᐅᑦᑐᕈᓐᓇᕋᓗᐊᕆᓪᓗᑎᒍ ᕿᓂᕈᑦᑎᒍ. 

ᐱᓕᒻᒪᑦᓴᐅᑎᓄᑦ ᐊᑭᓕᐅᑏᑦ ᓄᓇᕗᑦ 

ᓯᓚᑦᑐᖅᓴᕐᕕᖓᓄᑦ ᐊᑭᓕᖅᑕᐅᑲᐅᑎᒋᓚᐅᖅᑐᑦ 

ᐃᓕᓐᓂᐊᕈᑎᔅᓴᓄᑦ ᑐᕌᖓᔪᑦ 

ᐸᐃᑉᐹᕈᑎᑖᕋᓱᐊᖅᑐᓄᑦ ᐃᓕᓐᓂᐊᖅᓯᓐᓈᑦ 

ᐃᖅᑲᓇᐃᔭᕆᐅᖅᓴᔪᓄᑦ ᓄᓇᕗᑦ 

ᓯᓚᑦᑐᖅᓴᕐᕕᒻᒨᓚᐅᖅᓯᒪᔪᑦ ᐊᕐᕌᒍᓂᑦ ᐊᒡᒋᖅᑐᓂᒃ 

ᐃᓕᓐᓂᐊᕈᑕᐅᓂᐊᖅᑐᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᓐᓇ ᐃᓚᖓ ᓄᓇᕗᒻᒥ ᐃᓪᓗᓕᐅᕈᑎ 

ᐃᓪᓗᓕᐅᕐᓂᕐᒧᑦ ᐸᐸᑦᓯᕕᒃᑯᑦ 

ᑮᓇᐅᔭᖃᖅᑎᑕᐅᓚᐅᖅᑐᑦ 

ᓇᓗᓕᐅᒥᓇᖅᑐᖅᐹᓘᒻᒪᑕ. ᓴᖅᑭᑕᐅᕙᓪᓕᐊᓕᕐᖓᑦ 

ᐃᓪᓗᓕᐅᕐᓂᐊᓕᕐᒪᑕ ᐱᓕᒻᒪᒃᓴᐃᓂᖅ ᐃᓄᓐᓂᒃ 

ᐸᐃᑉᐹᖁᑎᑖᕋᓱᓐᓂᐊᖅᑐᓂ 

ᐅᖃᐅᓯᒋᔭᐅᓪᓚᕆᓚᐅᖅᓯᒪᒻᒪᑦ ᑕᐃᑦᓱᒪᓂ 

ᓂᕆᐅᑦᑎᐊᓘᓕᕐᖢᑎᒃ ᓄᓇᓕᓐᓂᒥᐅᑦ 

ᐃᓕᓐᓂᐊᕐᓂᐊᖅᑐᑯᓘᓕᕋᒥᒃ.  

 

ᐸᐃᑉᐹᖁᑎᑖᕋᓱᐊᕐᓗᑎᒃ ᐃᓪᓗᓕᕆᔨᒃᑯᓐᓄᑦ 

ᐃᓪᓗᓕᐅᖃᑕᐅᓯᓐᓈᑦ, ᑕᐃᒫᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑎᒍᑦ ᐊᖅᑯᑎᒋᔭᐅᓂᐊᓚᐅᕐᒪᑕ 

ᐃᓕᓐᓂᐊᖅᑎᑕᐅᓗᑎᒃ ᑕᐃᒃᑯᐊ 

ᐃᖅᑲᓇᐃᔭᖅᑎᐅᓂᐊᖅᑐᑦ ᐃᓪᓗᓕᐅᕐᓂᐊᖅᑐᑦ 

ᑳᓐᑐᕌᒃᑕᐅᓗᑎᒃ ᐱᓕᒻᒪᔅᓴᐃᓂᐊᕐᒪᑕ 

ᐸᐃᑉᐹᖁᑎᑖᕋᓱᑦᑐᓂᒃ 

ᐃᓕᓐᓂᐊᖅᑎᑦᑎᓯᓐᓈᕐᓗᑎᒃ.  

 

ᑕᒪᓐᓇ ᐱᕕᖃᕐᓂᑦᓯᐊᕚᓘᓚᐅᕐᖓᑦ 

ᐃᓪᓗᓕᕆᔨᒃᑯᑎᒍᑦ ᓄᓇᓕᓐᓂᑦ 

ᐃᓕᓐᓂᐊᖅᑎᑦᓯᓂᖅ ᓄᓇᓕᓐᓂ. 

ᐊᓰᓐᓇᓕᓯᒪᑦᑎᐊᖅᑰᔩᒻᒪᑦ. ᐊᑕᐅᓯᑐᐊᑦᑎᐊᖅ 

ᑕᐃᓐᓇ ᐱᔭᕇᖅᓯᒪᔫᔮᖅᑐᓂ, ᑮᓇᐅᔮᓗᐃᑦ 

ᐊᑐᕇᖅᓯᒪᓕᖅᑐᑎᓪᓗ 

ᐊᒥᓲᓂᐊᖅᑰᔨᓚᐅᕋᓗᐊᖅᓱᑎᒃ, ᐊᑕᐅᓯᖅ 

ᐱᔭᕇᖅᓯᒪᓪᓗᓂ.  

 

ᐊᒻᒪ ᓄᓇᕗᑦ ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ 

ᐃᓪᓗᓕᐅᕈᑎᔅᓴᓄᑦ ᐸᐸᑦᓯᕕᒃᑯᑦ ᐊᒻᒪᑦᑕᐅᖅ 

ᓄᓇᕗᒻᒥ ᐃᓪᓗᓕᐅᕈᑎᐅᓚᐅᖅᑐᖅ 

ᐊᑭᑭᓐᓂᖅᓴᒃᑯᑦ, ᖃᓄᐃᓕᐅᓚᖓᓕᖅᐱᓯᐅᓪᓕ 

ᑕᐃᒃᑯᐊ 50 ᐅᖓᑖᓃᑦᑐᑦ ᐃᖅᑲᓇᐃᔭᖅᓯᓐᓈᑦ 

ᐸᐃᑉᐹᖁᑎᑖᕋᓱᐊᕐᓂᐊᓚᐅᖅᑐᑦ?  

 

ᐃᒃᓯᕙᐅᑕᖅ. ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᐄ, ᑐᑭᓯᓪᓗᖓ 

ᓇᓗᓕᕈᑎᒋᓯᒪᔭᖓᓂᒃ, ᑭᐅᔭᕆᐊᖃᖅᑐᒋᓕᕋᒃᑯ. 

ᐅᖃᐅᓯᖃᕋᑦᑕ ᐃᒻᒥᓂᒃ ᐱᔪᒪᓯᒪᔪᑦ ᐱᓕᒻᒪᑦᓴᕈᒪᔪᑦ. 

ᐄ, ᐆᑦᑐᕈᒪᔪᑦ ᐃᓅᓱᑦᑑᓪᓗᑎᒃ ᒪᒃᑯᓂᖅᓴᐅᓪᓗᑎᒃ 

ᐃᓕᓐᓂᐊᕈᒪᓚᐅᖅᑐᑦ ᐃᑲᕐᕋᖏᓐᓂᒃ 

ᑲᑎᖅᓱᐃᓗᑎᒃ. ᐃᓪᓗᕈᓯᕐᒥᓗ 

ᐃᓕᓐᓂᐊᑲᐃᓐᓇᕆᐊᖃᖅᑐᑎᒃ ᑕᕝᕙᓂ ᑕᕝᕗᖓ 

ᐃᖃᓗᓐᓄᑦ ᐃᓕᓐᓂᐊᕆᐊᑲᐃᓐᓇᕆᐊᖃᓚᐅᖅᓱᑎᒃ.  

 

ᑕᐃᒃᑯᐊ ᐃᓕᓐᓂᐊᕐᕕᐊᓗᒻᒥ high school-ᒥ 

ᐱᔭᕇᖅᐸᓪᓕᐊᔪᑦ ᐃᓕᑦᓴᐅᑎᒋᓚᐅᕐᒪᑕ ᑖᒃᑯᓄᖓ 

ᐱᓕᒻᒪᔅᓴᕆᐊᓕᓐᓄᑦ. ᐃᓚᖏᑦ ᓱᓕ 

ᐊᖑᒻᒪᑎᓯᒪᖏᑦᑎᐊᖅᐸᓪᓚᐃᓪᓗᑎᒃ. ᐅᑯᐊ 

ᐸᐃᑉᐹᖁᑎᑖᕋᓱᓐᓂᕐᒧᑦ ᐱᓕᒻᒪᑦᓯᒪᓂᐅᒋᐊᓖᑦ 

ᐃᖅᑲᓇᐃᔭᕆᐅᖅᓴᓗᓂ ᑭᓪᓕᖃᕐᒥᒻᒪᑕ 

ᐃᓕᓐᓂᐊᕇᖅᓯᒪᒋᐊᓕᖏᓐᓂᒃ. NCC-

ᑯᓃᑦᑐᖓᓘᓐᓃᑦ ᑕᐃᒫᒃ ᐊᑦᓱᕈᕐᓇᖃᑦᑕᓚᐅᖅᑐᑦ 

ᐃᓕᓐᓂᐊᖅᓯᒪᑦᑎᐊᕆᐊᖃᕐᒪᑕ. ᐊᓪᓛᑦ, 

ᑕᐃᒪᓐᓇᑎᒋᐊᓗᒃ ᐊᒥᓲᑎᒋᔪᓂᒃ ᐱᓕᒻᒪᔅᓴᐃᓗᓂ 

ᐸᐃᑉᐹᖁᑎᑖᕋᓱᓐᓂᐊᖅᑐᓂ ᐃᓕᓐᓂᐊᖅᓯᓐᓈᑦ  

ᐊᒃᓱᐊᓗᒃ ᑕᓯᐅᕆᐊᖃᕐᒪᑕ. 

ᓴᐱᓕᖅᑕᐃᓕᑎᑦᑎᒐᓱᓪᓗᓂ ᐊᒃᓱᕈᕐᓇᕐᖓᑦ.  

 

ᑕᐃᒫᒃ ᓯᕗᓪᓕᖅᐹᒥ ᐱᓕᒻᒪᔅᓴᐃᒋᐊᓚᐅᖅᑐᑯᓗᐃᑦ 

ᐱᓇᓱᐊᓚᐅᖅᑐᑦ ᑐᑭᓯᔭᒃᑲ. ᑭᓯᐊᓂ 

ᒥᑭᑦᑑᑕᐅᓂᖅᓴᓃᑦᑐᓂᒃ ᐱᓕᒻᒪᔅᓴᕈᒪᔫᒐᓗᐊᑦ 

ᐃᖅᑲᓇᐃᔭᖅᓯᓈᕐᓗᑎᒃ ᐊᑕᐅᓰᓐᓇᑯᓗᒻᒥᒃ 

ᑳᓐᑐᕌᒃᑎᑕᖃᖅᑎᓪᓗᒍ ᐃᓕᓐᓂᐊᑎᑦᑎᓂᐊᖅᑐᓂᒃ 

ᐱᔭᕆᐊᑐᔪᕈᓗᐊᓘᒻᒪᑦ ᐊᖑᒻᒪᑏᓐᓇᕋᓱᓪᓗᒍ ᐊᕐᕌᒍ 

ᓯᕗᓪᓕᖅᐹᖅ ᐊᐃᑉᐹᓂ ᐱᖓᔪᐊᓐᓂᒃᓗ 

ᐃᓕᓐᓂᐊᖏᓐᓇᕋᓱᓪᓗᓂ. ᑕᐃᒫᓪᓕ ᓈᓴᐅᑎᖏᑦ 

ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᒋᐊᖃᕐᒪᒋᑦ ᖃᑦᓯᑦ 

ᐃᓕᓐᓂᐊᕆᐊᖅᑐᑦᓴᐅᒻᒪᖔᑕ.  

 

ᑲᔪᖏᖅᓴᐃᔭᕆᐊᖃᖅᑐᑎᓪᓗ 

ᐃᓕᓐᓂᐊᕐᓂᓕᕆᔨᒃᑯᑦ. ᑕᐃᒫᑦᓴᐃᓇᖅᑕᐅᖅ ᑕᐃᒫᒃ 

ᐊᑦᓱᕈᕐᓇᖃᑦᑕᓚᐅᕐᒥᔪᖅ ᐅᕙᓐᓄᑦ ᑖᕙᓃᑦᑐᖓ. 

ᒐᕙᒪᒃᑯᓐᓂ ᑐᑭᒧᐊᑦᑎᑦᑎᔨᐅᓚᐅᖅᑐᖅ ᑕᐃᓐᓇ 

ᐱᓂᐊᕐᓂᖃᓪᓚᕆᓚᐅᕐᒪᑦ ᐊᖏᓪᓚᕆᑦᑐᓂᒃ, 

ᐃᓕᓴᐃᔪᒪᓪᓗᓂ ᐃᖅᑲᓇᐃᔮᕇᓐᓇᖅᑐᓂᐅᒃ 

ᐱᓕᒻᒪᔅᓴᖅᓯᓐᓈᑦ ᐃᖅᑲᓇᐃᔭᕆᐅᔅᓴᔪᑦ 

ᐸᐃᑉᐹᖁᑎᑖᕋᓱᒃᑐᑦ ᐊᔪᐃᓐᓈᕆᓚᐅᖅᑕᕋᓗᐊᖏᑦ. 

 

ᐄ, ᑕᐃᒪᓐᓇᑎᒋᐊᓗᒃ ᐊᖏᑎᒋᔪᒥᒃ 

ᐱᓂᐊᕐᓂᖃᕐᓂᐊᖅᑎᓪᓗᒋᑦ 

ᐊᖏᕈᑎᖃᖅᓯᒪᑎᓪᓗᒋᑦ 

ᐊᐅᓚᑦᓯᐊᑲᓐᓂᕈᓐᓇᓚᐅᖅᑐᖅ, 

ᐊᐅᓚᑦᓯᐊᑲᓐᓂᕈᓐᓇᖅᑐᖅ. ᑎᑭᖏᑕᕗᑦ ᓱᓕ. 

ᐋᖅᑭᒋᐊᕐᕕᖃᕐᖓᑦ ᓱᓕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᓪᓕ ᑐᑭᖃᓕᖅᐹᑦ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑰᑦ ᐸᕐᓇᒃᓯᒪᖏᑦᑑᑦ 

ᐃᓕᓐᓂᐊᖅᑎᑦᑎᓯᓐᓈᑦ ᐃᖅᑲᓇᐃᔭᕆᐅᔅᓴᔪᓂᒃ 

ᐸᐃᑉᐹᖁᑎᑖᕋᓲᑎᓂᒃ, ᐊᑭᓖᒃᑲᓂᔾᔮᖏᑦᑑᑦ 

ᓄᖑᑉᐸᑕ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑖᖅ, ᒐᕙᒪᒃᑯᑦ ᓄᖅᑲᑎᑦᑎᒋᐊᔅᓴᖅ 

ᑕᐃᒪᐃᑦᑐᒥᒃ ᐃᓕᓐᓂᐊᕈᑎᓂᒃ ᑕᒻᒪᕋᔭᕐᒪᑕ.  

 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᖃᓄᓕᒫᑦᓯᐊᖅ 

ᑳᑦᑐᓛᖃᑎᒋᔭᕗᑦ ᒪᓕᓪᓗᒋᑦ 

ᐃᖅᑲᓇᐃᔭᕐᓂᓕᕆᓂᕐᒧᓪᓗ ᑳᑦᑐᓛᒃᑎᑦᑎᓂᕆᔭᕗᑦ 

ᐊᔪᐃᓐᓈᕆᓂᐊᖅᑕᕗᑦ ᓱᓕ ᐱᓕᒻᒪᔅᓴᐃᓂᖅ. ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᑳᑦᑐᓛᖃᑎᖃᑦᑎᓪᓗᒋᑦ 

ᐃᖅᑲᓇᐃᔭᕐᕕᓂᒃ ᓇᒻᒥᓂᖃᑦᑐᓂᒃ. 

ᐃᓕᓴᐃᒋᐊᖃᕐᓂᐊᕋᑦᑕ ᐱᓕᒻᒪᔅᓴᕈᒪᔪᓂᒃ 

ᑕᐃᒃᑯᐊᑦᑕᐅᖅ ᐃᓄᒃᑕᖏᑦ ᐱᓕᒻᒪᔅᓴᖅᑕᐅᓂᐊᖅᑐᑦ 

ᕿᔪᓕᕆᓂᑐᐃᓐᓇᐅᖏᑦᑐᒧᑦ, ᐅᐊᔭᓕᕆᓂᕐᒧᑦ, 

ᓱᓪᓗᓕᕆᓂᕐᒧᑦ ᒪᑯᓄᖓᒐᓚᒃ 

ᐸᐃᑉᐹᖁᑎᑖᕋᓱᐊᖅᑐᑦ. 

ᖁᔭᓈᑐᐃᓐᓇᔾᔮᖏᓐᓇᑦᑎᒍ. 

ᐃᓪᓗᓕᐅᖅᑐᖃᖃᑦᑕᕐᒪᑕ ᖃᖓᑐᐃᓐᓇᒃᑯᓂᓛᒃ 

ᐃᓪᓗᓕᐅᖅᑐᖃᕈᓐᓇᕐᒪᑦ. ᑖᒃᑯᐊ 

ᑳᑦᑐᓛᒃᑎᒋᓂᐊᖅᑕᕗᑦ ᐃᖅᑲᓇᐃᔭᖅᑎᖏᓐᓂᒃ 

ᐱᓕᒻᒪᔅᓴᐃᓂᐊᕐᓕᕋᐃᒍᑎᒃ ᐸᐃᑉᐹᖁᑎᑖᕋᓱᒃᑐᓂᒃ 

ᓱᓕ ᑲᔪᓯᒐᓱᓐᓂᐊᖅᑑᒐᓗᐊᖅ.  

 

ᑭᓯᐊᓂ ᑕᐃᓐᓇ ᐊᑕᐅᓯᖅ 

ᐃᖅᑲᓇᐃᔭᖅᑎᑖᕆᓚᐅᖅᑕᕗᑦ ᓄᓇᕗᓕᒫᒧᑦ 

ᐱᓕᒻᒪᔅᓴᖅᑕᐅᓂᐊᖅᑐᓂ 

ᐊᔪᐃᓐᓈᖃᕋᓱᓚᐅᕋᓗᐊᕐᒪᑦ. ᑕᐃᒃᑯᐊᓗ 

ᐃᓕᓐᓂᐊᕐᕈᒪᓚᐅᖅᑐᑦ ᓄᓇᓕᓐᓂ ᐊᑎᖏᑦ 

ᑕᕝᕙᐅᓕᖅᑐᑎᒃ ᑲᔪᖏᖅᑐᓂᐊᖅᑕᕗᑦ ᓱᓕ 

ᐃᓕᓐᓂᐊᕐᕈᒪᓯᓐᓈᖅᑐᑦ ᐃᖅᑲᓇᐃᔭᖅᓯᓐᓈᑦ 

ᐃᓪᓗᕈᓯᕐᒥ ᐃᓕᓐᓂᐊᑲᐃᓐᓇᐸᒃᑲᓗᐊᕐᓗᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ ᐱᕕᖃᕐᓃᑦ ᐃᓱᓕᒻᒪᑦ 

ᐊᓯᐊᓅᑲᐃᓐᓇᕐᓂᐊᕐᓕᕋᒪ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᒪᕐᕉᓐᓂᒃ ᓱᓕ ᐅᖃᕈᒪᓪᓗᖓ ᖁᑦᓯᑐᒻᒥᐅᑕᐅᑉ 

ᐅᖃᐅᓯᕆᕋᑖᖅᑕᖓ: ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑏᑦ, ᐃᓛᒃ, ᖃᐅᔨᓴᖅᑐᖃᑦᑎᓪᓗᒍ 

ᐃᓪᓗᓕᕆᔨᒃᑯᓐᓂᑦ ᑎᒡᓕᒐᐃᔪᖃᓐᓂᓚᐅᕐᒪᑦ; 

ᐃᓪᓗᓕᕆᔨᕐᔪᐊᒃᑯᑦ ᖃᑦᓯᓪᓗᐊᓂᒃ ᖁᓛᒍᒃᑲᓐᓂᖅ 

ᐅᖓᑕᐅᔾᔨᓯᒪᔪᑦ ᖃᑦᓯᓪᓗᐊᒃᑲᓐᓂᐅᓚᐅᖅᑲᑦ  

ᑎᓪᓕᒑᒥᓂᕐᓄᑦ ᐊᑭᓕᐅᑎᐅᒋᐊᓖᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 13-ᒥ, ᕿᒥᕐᕈᔭᐅᓚᐅᖅᑐᓂ 

ᑕᒻᒪᖅᓯᒪᔪᖅᓯᐅᖅᑎᓂ ᕿᑭᖅᑖᓗᒻᒥ, 

ᑲᑎᑕᐃᓐᓇᕆᓪᓗᒋᑦ ᑎᒡᓕᒑᒥᓃᑦ, ᐋᒡᒐᓘᓐᓃᑦ 

ᐊᓯᐊᓄᓪᓘᓐᓃᑦ ᐊᓪᓛᑦ 

ᐃᖅᑲᓇᐃᔭᓐᖏᑲᐃᓐᓇᕐᓇᐅᑎᓪᓗᒍ 

ᑳᑦᑐᓛᖑᓚᐅᖅᑐᐃᑦ 20%-ᖓ ᑭᕙᓪᓕᕐᒥ, 12%-

ᓗᐊᖏᑦ ᐊᑭᖏᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, 

ᓈᓴᖅᑕᐅᓯᒪᔪᓂᒃ ᑐᓴᕈᒪᖅᑲᐅᒐᓗᐊᖅᑐᖓ 

ᖃᑦᓯᓚᑦᑖᓂᒃ. ᓈᓴᖅᓯᒪᑐᐃᓐᓇᖏᑦᑐᓂᒃ. 

ᖃᑦᓯᑐᕐᓂᖅᐸ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᕐᒪᓂᓛᒃ ᖃᑦᓯᓚᑦᑖᑦ ᔭᒐᓐᓂᕐᒪᖔᑕ 

ᑎᓪᓕᒑᖑᖃᑦᑲᖅᑐᑦ ᐃᓪᓗᓕᐅᕈᑎᔅᓴᐃᑦ ᒥᒃᓵᓄᑦ, 

ᐅᕝᕙᓘᓐᓂᑦ ᑎᑭᓴᐃᑲᒻᒪᑦᑐᖃᕐᓂᖅᐸᑦ. ᑖᒃᑯᐊᓗ 

ᑳᑦᑐᓛᒃᑏᑦ ᐃᒻᒥᓂᒃ ᐊᑐᖅᓯᐊᓂᖅᓴᐅᓂᖅᐸᑕ 

ᐱᐅᖅᓱᐊᒃᑲᐅᓂᖅᐸᑕ ᐅᕝᕙᓘᓐᓃᑦ 

ᐊᑐᓗᐊᒃᑲᐅᓂᖅᐸᑕ ᒪᓕᓲᖑᒻᒥᒻᒪᑕ ᑳᑦᑐᓛᒃᑎᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓈᓴᐅᒻᒥᖅᑲᐃ 

ᑐᓴᔾᔮᖏᑦᑐᒍᑦ? ᑐᑭᓯᓯᒪᔭᒃᑯᑦ ᑳᓐᑐᕌᑦᑎ 

ᑲᒪᒋᔭᖃᕐᒪᑦ ᐱᓕᕆᐊᕐᒥᑦ, ᓲᕐᓗ, ᒪᑯᐊ ᓴᓇᔾᔪᑎᔅᓴᑦ 

ᔭᒐᑦᑐᑦ ᓴᓇᕙᓪᓕᐊᓂᖏᓐᓂᑦ ᐃᓪᓗᓕᐅᕐᓂᖏᓐᓂᑦ 

ᑭᓱᑐᓐᓇᑦ ᓴᓇᔾᔪᑏᑦ ᔭᒐᐃᒍᓂᒋᑦ, ᑳᓐᑐᕌᑎᒍᑦ 

ᐅᖃᖅᓯᒪᔪᖃᕐᖓᑦ ᓇᓪᓕᐅᒃᑯᒫᖃᕆᐊᖃᕐᖓᑕ 

ᑳᓐᑐᕌᑦᑏᑦ, ᐃᒻᒥᓂᒃ ᐊᑭᓖᖃᑦᑕᕆᐊᖃᖅᑐᑎᒃ; 

ᑕᐃᒪᐃᓚᐅᖅᑳᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐄ. ᐅᔾᔨᕆᑦᑎᐊᕆᐊᒃᑲᓂᕐᓗᒍᐊᐃ. ᑖᒃᑯᐊ 

ᐱᓕᕆᐊᔅᓴᕐᓂᑦ ᐊᐅᓚᑦᑎᔩᑦ ᓇᓚᐅᑦᑖᑎᑦᑎᓂᒃᑯᑦ 

ᑳᓐᑐᕌᑖᕋᓱᐊᓚᖓᑎᓪᓗᒋᑦ ᐊᖏᔪᐊᓗᒻᒥᑦ 

ᐊᑭᑐᔫᑎᐊᓗᓐᓂᑦ, ᑖᓐᓇ ᑳᓐᑐᕌᑦᑎ 

ᐅᓗᕆᐊᓇᖅᑐᒦᖁᔨᓇᑎᒃ ᐃᓅᖃᑎᖏᓐᓂᑦ 

ᓄᓇᓕᓐᓂ ᑳᓐᑐᕌᑎᒍᑦ ᓵᑕᔅᓴᐅᔪᓐᓇᕐᒥᒻᒪᑦ. ᑭᓯᐊᓂ 

ᑖᓐᓇ, ᐃᓪᓗᓕᐅᖁᑎᔅᓴᐃᑦ ᕿᔪᐃᑦ ᓄᓇᖓᓄᑦ 

ᑎᑭᑐᐊᖅᐸᑕ, ᒐᕙᒪᒃᑯᑦ ᐅᓯᔭᐅᔾᔪᑎᖓᓐᓂ 

ᐅᓯᓕᖅᓱᐃᓂᕐᒥᑦ ᓂᐅᕋᐃᓂᕐᒥᑦ ᐅᒥᐊᕐᔪᐊᕐᒥ 

ᒐᕙᒪᒃᑯᑦ ᑎᒍᒥᐊᕐᖓᒍ. ᐃᓚᖓᒍᑦ 

ᑲᔪᓯᑦᑎᐊᓚᐅᖅᑑᒐᓗᐊᖅ ᑕᕝᕘᓇ, ᑭᓯᐊᓂ 

ᐃᓚᖏᓪᓗ ᑳᓐᑐᕌᑦᑎᒋᔭᕗᑦ. ᐃᒻᒥᓂᒃ 

ᑎᑭᓴᐃᒋᐊᖃᖅᑐᑎᒃ ᕿᔪᔅᓴᖏᓐᓂᑦ 

ᐃᓪᓗᓕᐅᕈᑎᔅᓴᓂᑦ ᐅᓯᔭᐅᓂᖏᓐᓄᓪᓗ. 

 

ᐃᒻᒥᓂᒃ ᓵᑕᐅᔪᓐᓇᖅᑐᑎᒃ ᑳᓐᑐᕌᑦᑏᑦ 

ᖃᓄᐃᓕᔪᖃᕐᓂᖅᐸᑦ. ᑕᒪᒃᑯᐊ ᒪᕐᕉᓕᖓᓚᐅᕐᒪᑕ. 

ᒥᔅᑕ ᐱᐅᕆᐅ ᐅᓂᒃᑳᖅᑎᒃᑲᓐᓂᕐᓂᐊᕋᒃᑯ, 

ᐊᐱᖅᑯᑎᒋᖅᑲᐅᔭᖓᓄᑦ ᑭᐅᒃᑲᓐᓂᕆᐊᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᐱᐅᕆᐅ. 

 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑰᓕ ᐅᔾᔨᕆᑦᑎᐊᕋᑖᕐᒪᒍᐃᓛᒃ, 

ᐊᔾᔨᒌᓐᖏᑦᑑᒻᒪᑕ ᐱᐅᓯᕆᖃᑦᑕᖅᑕᑎᒍᑦ 

ᐅᓗᕆᐊᓇᖅᑐᒦᒃᑲᓐᓂᕈᑕᐅᔪᓐᓇᖅᑐᑦ ᕿᔪᓐᓄᑦ 

ᓴᓇᔾᔪᑎᔅᓴᓄᑦ. ᑕᐃᒫᓪᓕ ᑖᒃᑯᐊ ᕿᔪᔅᓴᖏᑦ 

ᐃᓪᓗᓕᐊᖑᓚᐅᖅᑎᓐᓇᒋᑦ ᐅᓯᔭᐅᓂᖏᑦ 

ᓄᓇᓕᓐᓄᑦ ᑎᑭᓐᓂᖏᑦ ᐱᒋᔭᐅᒻᒪᑕ ᒐᕙᒪᒃᑯᓐᓄᑦ. 

ᑕᐃᒫᒃ ᓄᓈᖅᑲᑕ ᑳᓐᑐᕌᑦᑎ ᑕᐅᕙᓂ 

ᓄᓇᓕᖓᓐᓄᑦ ᑎᑭᓵᖑᓂᐊᖅᑐᓂᑦ 

ᐃᓪᓗᓕᐅᕈᑎᔅᓴᓄᑦ ᑳᓐᑐᕌᑦᑖᖅᑎᑕᐅᒐᒥ.  

 

ᑎᑭᓴᐃᓲᖑᒻᒪᑕ ᐃᓚᖏᑦ ᑳᓐᑐᕌᑦᑎᐅᓂᐊᖅᑐᑦ 

ᓄᓇᖓᓐᓄᑦ ᑎᑭᒐᓱᓐᓂᖓᓄᑦ ᐃᒻᒥᓂᒃ 

ᐸᐸᑦᑎᔨᐅᓕᖅᑐᑎᒃ ᖃᓄᐃᓕᔭᐅᓂᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᔭᒃᑯᓪᓕ ᑕᒪᒃᑯᐊ ᑎᓪᓕᒑᒥᓃᑦ, ᓵᑕᔅᓴᐅᕚᑦ 

ᑖᒃᑯᓄᖓ ᑎᓪᓕᒑᒥᓂᕐᓄᑦ? ᓱᒻᒪᓪᓕ 

ᐃᓪᓗᓕᕆᔨᕐᔪᐊᒃᑯᑦ ᐊᑭᓖᑎᑕᐅᑦᑕᖅᑲᑦ 

ᔭᒐᐃᔭᒥᓂᕐᓄᑦ, ᑳᓐᑐᕌᑦᑎ 

ᐊᑭᓖᓂᐊᕐᓂᕋᖅᓯᒪᔭᐅᒐᓗᐊᖅᑐᓂ ᓇᓪᓕᐅᒃᑯᒫᒃᑯᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᐱᐅᕆᐅ ᑭᐅᖃᓄᑐᐃᓐᓇᖅ ᓯᓚᒧᑦ 

ᓱᕈᕐᓂᖅᐸᑕ, ᐊᖓᔪᖅᑳ ᐅᖃᑦᓯᐊᕖᓐᖓᖃᐅᒻᒪᑦ. 

ᑖᓐᓇ ᑎᒍᒥᐊᖅᑕᐅᓂᖓ ᐊᓯᔾᔨᑐᐊᕐᒪᑦ 

ᓇᓪᓕᐊᓐᓄᑐᐃᓐᓇᖅ ᓵᑕᐅᔪᓐᓇᖅᓯᒻᒪᑕ. ᐊᒻᒪᓗ 

ᓯᓚᕈᔪᒻᒧᑦ ᖃᓄᐃᓕᔪᕕᓃᑦ, 

ᑎᑭᑦᑎᐊᓂᓐᖏᑉᐸᑕᓘᓐᓃᑦ, ᑖᒃᑯᓄᖓ 

ᐱᖃᓯᐅᔾᔭᐅᓯᒪᑦᑕᐅᑎᒋᔪᑦ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐊᑭᓕᖅᑕᐅᓚᐅᕋᓗᐊᖅᐹᑦ. ᐊᑭᓖᖁᔨᓛᕐᒥᒻᒪᑕ  

ᓄᓇᕗᑦ ᒐᔭᒪᒃᑯᖏᓐᓂᑦ ᑭᖑᓪᓕᖅᐹᖏᓐᓂᑦ 

ᒐᕙᒪᒃᑯᑦ ᐊᑭᓖᓲᑦ. ᑭᐅᑎᓐᓂᐊᕋᒃᑯ ᒥᔅᑕ ᐱᐅᕆᐅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑎᓪᓕᒑᒥᓂᐅᔪᖃᖅᐸᑦ, ᑎᓪᓕᒑᖑᓐᓂᖅᐸᑕ 

ᑳᓐᑐᕌᒨᓚᐅᕋᓂ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ 

ᓵᑕᔅᓴᐅᕗᑦ. ᐊᒻᒪᑦᑕᐅᖅ, ᑳᓐᑐᕌᑦᑎ 

ᑎᒍᒥᐊᓕᕇᕐᓂᖅᐸᑦ ᐊᖏᕈᒻᒥᑦ ᑳᓐᑐᕌᖃᐅᑎᒥᓂᒃ 

ᓵᑕᔅᓴᐅᕗᖅ ᔭᒐᐃᔪᖃᕐᓂᖅᐸᑦ ᐅᕝᕙᓗ 

ᑎᓪᓕᒑᖑᑉᐸᑕ. ᐊᒻᒪᓗ, ᓄᓇᓕᓐᓂ 

ᐃᓪᓗᓕᕆᔨᒃᑯᑎᒎᕐᓂᕈᑦᑕ, ᑕᐃᒃᑯᓄᖓ 

ᑲᒪᒋᔭᐅᓐᓂᖅᐸᑕ ᑳᓐᑐᕌᑦᑏᑦ, ᐃᓪᓗᓕᕆᔨᒃᑯᑦ 

ᐅᕙᒍᑦᑕᐅᖅ ᐊᑭᓖᒋᐊᖃᕋᔭᖅᑐᒍᑦ.  

 

ᐊᔾᔨᒌᓐᖏᑦᑑᑕᐅᒻᒪᑕᐃᓛᒃ ᒪᓕᒋᐊᖃᓲᕗᑦ 

ᐊᑭᓕᖅᓱᐃᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒋᓂᐊᓕᕐᒥᔭᕋ ᐅᓇᓂ ᐱᕈᖅᓰᕕᓐᓂᒃ 

ᓄᓇᓯᐅᑎᐸᐅᔭᐃᑦ, ᓴᓕᒎᑎᑖᕆᓚᐅᖅᓯᒪᔭᕗᑦ 

ᑕᐃᒃᑯᐊ ᖃᑦᑎᑦ ᓇᑭᑦ ᑮᓇᐅᔭᖅᑖᕐᓂᖅᑲᑦ 

ᐊᑭᓕᐅᑎᔅᓴᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖃ 

ᓇᓗᓇᐃᕆᐊᕈᓐᓇᖅᑲᐅᒃ ᐊᐱᖅᑯᑎᐊ, ᓱᓇᒥᒃ 

ᐱᕈᖅᓰᕕᓐᓂᒃ ᓄᓇᓯᐅᑎᐸᐅᔭᐅᖃᑦᑕᖅᑐᓂᒃ 

ᑐᑭᓯᓐᖏᓇᒃᑯ ᐊᐱᖅᑯᑎᓕᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑎᑎᖅᑲᓂᒃ ᓴᖅᑭᕐᕕᐅᓚᐅᕋᑦᑕ ᐃᔅᓯᕙᐅᑕᕐᒧᑦ,  

ᐱᕈᖅᓰᕕᓐᓂᒃ ᖃᓪᓗᓈᓂ 

ᓄᓇᓕᕆᔾᔪᑎᐅᖃᑦᑕᖅᑐᓂᒃ telehandlers-

ᖑᓂᕋᖅᑕᐅᔪᓂᒃ ᐅᖁᒪᐃᑦᑑᑎᓂᒃ ᓴᓇᔩᑦ. GST-ᒥᒃ 

ᐅᑎᖅᑎᑦᑎᕕᐅᓚᐅᖅᓯᒪᓐᖏᑦᑐᒍᓪᓘᓐᓃᑦ 

ᐊᑭᓕᐅᑎᒥᓂᑦᑎᓐᓂᒃ GST-ᒧᑦ. 

ᖃᐅᔨᒍᒪᑐᐃᓐᓇᖅᑐᖓ ᓇᑭᑦ ᑮᓇᐅᔭᑦ 

ᓇᑭᙶᓂᕐᒪᖔᑕ ᐊᑭᓕᐅᑎᒥᓃᑦ 

ᓄᓇᓯᐅᑎᐸᐅᔭᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, 

ᓇᓗᓇᐃᑦᓯᐊᓐᖑᐊᑕᖅᓯᓐᓇᕋᕕᐅᒃ. ᑕᐃᒃᑯᐊ 

telehandlers-ᑯᑦ ᐃᓪᓗᓕᐅᕈᑎᓂᒃ ᓴᓇᖃᑦᑕᖅᑐᑦ. 

ᑕᐃᒃᑯᐊ ᐊᑭᑭᓐᓂᖅᓴᓂᒃ ᑭᕕᑦᑎ, ᐃᓛᒃ, 

ᐊᑭᑭᓐᓂᖅᓴᓂᒃ ᐃᓪᓗᓕᐅᕈᑎᓂᒃ 

ᑮᓇᐅᔭᖅᑐᕈᑎᒥᓃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 

ᐅᑲᓕᖅ (ᑐᓵᔨᑎᒍᑦ): ᐆᑮ. ᒪᒥᐊᓇᖅ; ᐊᓯᖏᓐᓂᒃ 

ᑮᓇᐅᔭᓂᑦ ᐱᓚᐅᖅᑐᒋᒐᒃᑭᑦ.  

 

ᓲᕐᓗ ᐱᕈᖅᓰᕕᓐᓂᒃ ᓄᓇᓯᐅᑎᓂᒃ 

ᓄᓇᓕᕆᔾᔪᑎᐅᖃᑦᑕᖅᑐᓂᒃ ᑕᐃᒪᐃᑦᑐᓂᒃ 

ᐆᑦᑐᕋᓱᒧᑦ ᖃᑦᑎᓂᒃ ᐊᑐᓚᐅᖅᑲᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑮᓇᐅᔭᐃᑦ ᑕᒪᒃᑭᖅᑐᑎᒃ ᓈᓴᖅᑕᐅᓯᒪᔪᑦ. 

ᔭᒐᐃᓯᒪᓐᖏᑎᐊᕐᕙᓪᓚᐃᔪᒍᑦ. ᑕᐃᒪᓕ ᖃᓄᑎᒋ 

ᐊᑑᑎᖃᖅᑎᒋᑦᑎᐊᒻᒪᖔᑕ ᑭᕕᑦᓯᔾᔪᑏᑦ ᐅᕝᕙᓗ 

ᓴᓕᒎᑏᑦ ᓂᐅᕕᐊᖑᓚᐅᖅᑐᑦ. ᑕᕝᕙ ᓈᓴᐅᑎᖏᑦ  

ᐱᓯᒪᒐᑦᑎᒍ: ᑖᒃᑯᐊ $479,040-ᕌᓚᐅᖅᑐᑦ 

ᓂᐅᕕᐊᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. ᐊᓯᖏᑦ ᐅᖃᐅᓯᑦᓴᑐᐃᓐᓇᐃᑦ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒥᔅᑕ ᐅᑲᓕᐅᑉ ᐊᐱᖅᑯᑎᒋᕋᑖᖅᑕᖏᑦ 

ᐅᐃᒍᑐᐃᓐᓇᕐᓗᒋᑦ, ᓇᓗᓕᕈᔪᒃᑲᒪ, $600,000-

ᕌᖅᑑᔮᓚᐅᖅᓯᒪᒻᒪᑕ ᑕᐃᑦᓱᒪᓂ. ᖃᑦᓯᓂᒃ 

ᑭᕕᑦᓯᔾᔪᑎᓂᒃ ᓴᓕᒎᑎᓂᓪᓗ ᓂᐅᕕᕐᓂᖅᑭᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑲᑎᑦᑐᒋᑦ 17-ᓂᒃ ᑭᕕᑦᓯᔾᔪᑎᓂᒃ ᓴᓕᒎᑎᓂᓪᓗ 

telehandler-ᑯᓐᓂᒃ ᓂᐅᕕᓚᐅᖅᑐᒍᑦ 

ᓄᓇᓕᓐᓄᓪᓗ ᐅᓯᔭᐅᓪᓗᑎᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᖃᑦᓯᑐᓚᐅᖅᑲᑦ ᑖᒃᑯᐊ 17 ᑲᑎᑕᐃᓐᓇᕆᓪᓗᒋᑦ 

ᑭᕕᔅᓯᔾᔪᑏᑦ? New Holland-ᖑᓂᕋᖅᑕᐅᔪᓂᓪᓗ 

ᓂᐅᕕᕈᑎᐅᓚᐅᖅᑐᑦ, ᓂᐅᕕᒃᑲᓂᑦᑕᓕᕆᕗᑦ CAT-

ᓂᒃ, ᓄᓇᓯᐅᑎᐸᐅᔭᓂᒃ ᓴᓕᒎᑎᓂᒃ ᑭᕕᑦᓯᔾᔪᑎᓂᒃ 

ᑎᑭᓴᐃᕕᐅᖃᑦᑕᕐᒪᑕ; ᑭᖑᓂᐊᒍᑦ 

ᑎᑭᓴᐃᓐᓂᓚᐅᕐᒪᑕ ᖃᑦᓯᑐᓕᓚᐅᕆᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒫᓐᓇ ᑲᑎᑦᑐᒋᑦ 17-ᖑᔪᑦ ᐊᑭᖏᑦ telehandler-

ᑯᓐᓂᒃ  ᑭᕕᑦᓯᔾᔪᑎᑖᖑᓚᐅᖅᑐᑦ $3,300,000 

ᑲᑎᑦᑐᒋᑦ, ᐱᖃᓯᐅᔾᔨᖏᑦᑎᐊᖅᑐᑦ 

ᐅᓯᔭᐅᔾᔪᑎᖏᓐᓂ ᓄᓇᓕᓐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᐅᓐᖓᓚᐅᖅᑳᕐᓇᖓ ᒪᓕᒐᓕᐅᕐᕕᒻᒧᑦ  

ᑲᑎᒪᒋᐊᓚᖅᑳᓚᐅᖅᑎᓐᓇᑕᖃᐃ ᐱᓇᓱᐊᕈᓰᑦ 

ᐱᖓᓱᑲᓴᐅᓕᖅᑐᑦ, ᑲᑎᒪᖃᑎᖃᓚᐅᕋᒪ ᑳᒃᑯᓐᓂᑦ 

ᓴᓇᔨᓂᑦᒧ ᐃᒃᐱᐊᕐᔪᒻᒦᓚᐅᕐᒪᑕ, 

ᐊᑲᐃᓪᓕᐅᕈᑎᖃᓪᓚᕆᒻᒪᑕᒎᖅ ᑕᐃᓐᓇ CAT 

Telehandler-ᓗ ᑭᕕᔅᓯᔾᔪᑏᑦ ᑰᖃᔾᔭᐃᒡᒍᑎᖏᒡᒎᖅ 

ᑕᐃᒃᑯᐊ ᐱᐅᓐᓂᖏᒻᒪᑕ ᕿᓪᓛᕇᒃᑯᑎᖏᑦ. ᑖᒃᑯᐊ 

ᓄᑖᖑᒻᒪᑕ ᓱᕋᒐᐃᒻᒪᑕ ᐊᓯᔾᔨᖅᑕᐅᔪᓐᓇᖅᑳ 

ᐅᕝᕙᓗ ᐋᖅᑭᒋᖅᑕᐅᓗᓂᖃᐃ ᐊᑭᓕᖅᑕᐅᖏᓪᓗᑎᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᑐᐃᓐᓇᖅ ᐋᖅᑭᒋᐊᕆᐊᓖᑦ ᓴᓇᒋᐊᓖᑦ 

ᐅᐱᓐᓇᕋᓂ ᓇᓪᓕᐅᒃᑯᒫᖃᕋᒥ, 

ᐱᑐᖃᕈᓗᐊᓚᐅᖅᑎᓐᓇᒍ ᓇᓪᓕᐅᒃᑯᒫᖓᑎᒍᑦ 

ᓂᐅᕕᕐᕕᒥᓃᑦ ᓴᓇᒋᐊᖃᖅᑐᑦ 

ᐋᖅᑭᒋᐊᕆᓗᑎᓪᓘᓐᓃᑦ. ᖃᐅᔨᒪᓐᖏᑦᑐᖓᓕ 

ᑐᓴᓚᐅᓐᖏᓐᓇᒪ ᐃᒃᐱᐊᕐᔪᒻᒥᐅᑦ ᒥᔅᓵᓄᑦ. 

ᑐᓴᕆᐊᓚᐅᕐᓗᖓ ᑲᒪᒋᐊᖃᖅᐸᑦ ᑲᒪᒋᓛᖅᐸᕗᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ ᓯᕗᓪᓕᖅᐹᒥ Telehandlers 

ᐊᐅᕙᐅᑎᒋᕙᓪᓕᐊᓕᕋᑦᑎᒍ ᑕᕝᕙᓂ 

ᒪᓕᒐᓕᐅᕐᕕᒻᒥ ᐅᖃᐅᑎᒋᔭᐅᓚᐅᖅᓯᒪᒻᒪᑦ; ᑖᓐᓇᓗ 

ᓄᓇᓕᓐᓂ ᓄᓇᓖᑦ ᐃᓪᓗᓕᕆᔨᖏᓐᓄᑦ 

ᓇᒻᒥᓂᖅᑖᖑᓚᖓᓚᐅᖅᓯᒪᒻᒪᑦᑕ ᑭᕕᔅᓯᔾᔪᑏᑦ 

ᓴᓕᒎᑏᓪᓗ.  

 

ᐊᑐᖅᑕᐅᔪᒪᓚᐅᓐᖏᒻᒪᑕ ᓱᕋᔾᔭᓐᖒᕆᔭᐅᓪᓗᑎᑦ 

ᐃᓪᓗᓕᐅᖅᑐᖃᓚᐅᓐᖏᓐᓂᖓᓂ.  

 

ᖃᓄᐃᓕᖓᓕᖅᐸᓪᓕ 17-ᖑᔪᑦ ᑖᒃᑯᐊ ᑭᕕᔅᓯᔾᔪᑏᑦ  

ᓴᓕᒎᑏᓪᓗ? ᐊᑐᕇᖅᐸᑕ ᐃᓪᓗᓕᐅᕇᖅᐸᑕ 

ᖃᓄᐃᓕᖓᓕᓛᖅᐸᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᓪᓕ ᐱᐊᕐᓂᖃᖅᑐ ᐊᖏᖅᓯᒪᔪᒍᑦ ᓄᓇᓖᑦ 

ᐃᓪᓗᓕᕆᔨᒃᑯᖏᓐᓄᑦ ᐱᑖᖑᓛᖅᑐᑦ 

ᓴᓇᔾᔪᑎᐅᖃᑦᑕᕐᓗᑎᑦ ᓴᓕᒎᑕᐅᕙᓪᓗᑎᓪᓗ 

ᓄᓇᓕᓐᓂ. ᑕᐃᒪ ᐃᕕᖅᑎᑐᐃᓐᓇᕆᐊᓖᑦ ᐃᓪᓗᐃᑦ 

ᒪᑭᒪᐅᑎᑐᐃᓐᓇᖏᓐᓄᑦ ᐊᑐᕐᓂᐊᖅᓯᒪᓐᖏᒻᒪᑕ. 

ᒪᑯᐊᑦᑕᐅᖅ ᐃᓕᓐᓂᐊᖅᑕᐅᓚᐅᕐᓗᑎᑦ ᑮᖏᑦ 

ᑐᓂᔭᐅᓚᐅᖅᑳᕋᑎ ᐃᓪᓗᓕᕆᔨᒃᑯᓐᓄᑦ 

ᐱᓕᒻᒪᓴᖅᑐᖃᓛᖅᑐᖅ ᐊᑐᖅᑕᐅᒋᐊᖏ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᒐᖃᐃ ᑐᑭᓯᒻᒪᒍ ᐅᖃᓐᖏᒃᑲᓗᐊᖅᑐᖓ: 

ᐃᒻᒪᖃ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕆᐅᖅᓴᔪᒥᑦ 

ᓯᓚᑦᑐᖅᓴᕐᕕᑯᓪᓘᓐᓃᑦ, ᖃᓄᖅ ᐱᓕᒻᒪᖅᓴᐃᓛᖅᑭᓰ 

ᓄᓇᓕᓐᓂ ᐊᖁᒋᐅᔅᓴᒐᔭᖅᑐᓂᑦ ᑭᕕᑦᑎᔾᔪᑎᓂᑦ 

ᓴᓕᒎᑎᓂᓪᓗ? ᑲᓐᑐᕌᑎᑦᑎᓛᖅᑭᓯ ᓄᓇᓕᓐᓂ? 

ᑎᑭᑎᑦᑎᓛᖅᑭᓰ ᐃᓕᓴᐃᔪᔅᓴᒥᑦ ᓄᓇᓯᐅᒻᒪᑦ 

ᐊᖅᑯᒋᐅᔅᓴᑎᑦᑎᔪᒥᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᖔᖅ ᑰᓕ (ᑐᓵᔨᑎᒍᑦ): 

ᐃᖅᑲᐃᑎᒍᒪᓪᓗᒋᑦ ᑲᑎᒪᔩᑦ, ᐃᒻᒪᖃ ᐃᓄᐃᑦ 

ᐊᐅᓚᐅᓯᕆᒃᑳᓘᒻᒪᑕ ᐱᔭᕆᐊᑭᑦᑐᑯᓘᓪᓗᑎᓪᓗ 

ᐊᖁᒋᐊᖏ. ᐃᓚᕿᓴᒫᕐᖓᑦ ᐃᓐᓇ ᐊᑭᐊᓐᓃᑦᑐᖅ 

ᓄᓇᕗᒻᒥᐅᓄᑦ ᐃᓕᕿᓯᒫᖅᑐᖅ.  

 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᑦ ᓚᐃᓴᖃᕆᐊᖃᕐᒪᑕ 

ᐊᖁᒍᓐᓇᕆᐊᖃᕐᒪᑕ ᑕᐃᒪᐃᑦᑐᓂᑦ. ᒪᑯᐊ 

ᐱᔭᕆᐊᑭᑦᑐᑯᓘᒻᒪᑕ ᐊᖁᒋᐅᔅᓴᕆᐊᖏᑦ. 

ᐱᔭᕆᐊᑭᑦᑐᑦ ᐱᓗᐊᖅᑐᒥ ᐃᓪᓗᓕᕆᔨᒃᑯᓐᓄᑦ 

ᐱᒋᔭᐅᓂᐊᖅᑎᓪᓗᒋᑦ 

ᐅᓗᕆᐊᓇᓐᖏᓂᖅᓴᒻᒪᕇᓪᓘᓐᓃᑦ ᐊᓯᖏᓐᓂ 

ᐊᖁᒋᐅᔅᓴᕆᐊᓕᓐᓂ. ᐊᓪᓛᑦ, 

ᐅᓐᓂᓗᑦᑐᖃᓚᐅᓐᖏᑎᐊᖅᑐᕐᓕ ᐅᕙᒍᑦ 

ᓄᓇᖓᓐᓂ Telehandler-ᑯᓐᓂᑦ 

ᓂᐅᕕᖅᑕᒥᓂᕐᓂᑦ. ᐊᑐᖅᑕᐅᒐᔪᓕᕐᖓᑕ 

ᓴᓇᔾᔪᑎᐅᒐᔪᓕᖅᑐᑎᓪᓗ ᓄᓇᓕᓐᓂ. ᐊᒃᓱᐋᓗᒃ 

ᐱᐅᔫᑎᒋᔭᐅᔪᑦ.  

 

ᑕᐃᒪ ᐱᔭᕆᑐᔪᒃᑯᑦ ᐸᐃᑉᐹᖁᑎᑖᕐᓗᑎᒃ 

ᐃᓕᓐᓂᐊᖅᑎᑕᐅᒋᐊᖃᕐᒪᑕ ᐊᖁᒋᐅᖅᓴᓂᕐᒥᒃ 

ᑕᒪᒃᑯᓂᖓ ᑭᕕᑦᓯᔾᔪᑎᓂᒃ. ᒪᓂᒪᓴᐃᒍᒪᑐᐊᕈᕕᑦ 

ᐊᓯᒃᑲᓐᓂᐊᒍᑦ ᐱᔭᕆᐊᑭᓐᓂᖅᓴᒥᒃ, 

ᑐᙵᓱᑦᑎᑐᐃᓐᓇᖅᐸᒋᑦ. ᑭᓯᐊᓂ ᑖᒃᑯᐊ 

ᐅᖁᒪᐃᑦᑐᓂᑦᑕᐅᖅ ᐅᕙᖓ ᐊᖁᑎᐅᒐᒪ 

ᐃᓕᓐᓂᐊᖅᓯᒪᓪᓗᖓ ᐸᐃᑉᐹᖁᑎᖃᕋᒪ 

ᖃᐅᔨᒪᑦᑎᐊᕋᒃᑭᑦ ᐊᐅᓚᐅᑎᕈᔪᓐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑕᐃᒃᑯᐊ New Holland Telehandlers 

ᐊᐱᕆᓚᐅᖅᓯᒪᒐᒃᑭᑦ WSCC-ᑯᓐᓄᑦ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᒃᑯᖏᓐᓂᒃ, 

ᖃᐅᔨᒋᐊᖁᓚᐅᖅᓯᒪᒐᑦᑎᒍ ᐊᖑᒻᒪᑎᒐᓗᐊᕐᒪᑕ 

ᒪᓕᒋᐊᓕᓐᓂᒃ. ᑕᐃᒃᑯᐊᓗ ᐅᓗᕆᐊᓇᕐᒪᖔᑕ 

ᐃᓄᒃᑕᖏᓐᓄᑦ ᐊᖁᑎᐅᓂᐊᖅᑐᓄᑦ, 

ᑭᐅᔪᓐᓇᓚᐅᓐᖏᑦᑐᖅ ᓱᓕ 

ᐅᖃᕐᕕᐅᓚᐅᕐᓂᖏᓐᓇᒥ. ᒥᓂᔅᑕᐅᓚᐅᖅᑐᖅ ᒥᔅᑕ 

ᑐᑐ ᐅᖃᓚᐅᖅᓯᒪᒻᒪᑦ ᑖᒃᑯᐊ holland 

telehandlers ᑭᕕᔅᓯᔾᔪᑏᑦ ᓴᓕᒎᑏᓪᓗ  

ᓄᖅᑲᐅᔾᔭᐅᒋᐊᖃᓕᓚᐅᕐᒪᑕ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ 

ᓄᖅᑲᖅᑎᑕᐅᕐᓂᕐᒪᑕᒎᖅ ᐅᓗᕆᐊᓇᕐᓂᖏᓐᓄᑦ. 

 

ᑕᐃᒪ ᐃᓱᒫᓗᑐᐃᓐᓇᖅᑐᖓ ᓄᓇᓕᓐᓃᑦᑐᑦ 

ᐊᖁᒋᐊᓖᑦ ᑕᒪᒃᑯᓂᖓ ᑭᕕᑦᓯᔾᔪᑎᓂᒃ 

ᓴᓕᒎᑎᓂᓪᓗ ᐆᔭᐅᔭᕐᓂᒃ ᐃᓱᒫᓗᒋᑐᐃᓐᓇᕋᒃᑭᑦ 

ᐅᓗᕆᐊᓇᖅᑐᒦᒃᑲᔭᕆᐊᖏᑦ; ᑭᒃᑯᑦ ᑲᒪᒋᔭᖃᕐᒪᑕ 

ᐱᓕᒻᒪᔅᓴᐃᓂᓐᖏᓚᑦ ᐃᓪᓗᓕᕆᔨᕐᔪᐊᒃᑯᑦ ᐅᕝᕙᓗ 

ᓄᓇᓕᓐᓂᑦ ᐃᓪᓗᓕᕆᔨᒃᑯᑦV ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᐃᑉᐱᒋᓪᓚᕆᑦᑕᐃᑦ 

ᐅᓗᕆᐊᓇᖅᑐᒦᒋᐊᖃᓐᖏᓐᓂᖅ ᐃᑉᐱᒋᓪᓗᒍ 

ᑳᓐᑐᕌᒃᑖᖅᑎᑦᑎᓂᕐᒧᑦ ᐅᓗᕆᐊᓇᖅᑐᒦᔾᔭᐃᓂᕐᒧᓪᓗ 

ᐃᖅᑲᓇᐃᔭᕐᕕᓐᓂᒃ ᑲᑎᒪᔨᕋᓛᖅᑕᖃᐅᕐᒪᑦ. ᐊᓪᓛᑦ, 

ᑕᕝᕙᓂ ᒪᓕᒐᓕᐅᕐᕕᒻᒥ ᑕᐃᒪᐃᑦᑐᖃᖅᑐᒍᑦ 

ᑲᑎᒪᔨᕋᓛᖃᖅᑐᒍᑦ ᐃᖅᑲᓇᐃᔭᕐᕕᕗᑦ 

ᐅᓗᕆᐊᓇᖅᑐᒦᔾᔭᐃᖁᓪᓗᑕ ᐃᖅᑲᓇᐃᔭᕐᕕᑎᓐᓂ. 

ᑕᐃᒪᐃᑦᑐᑕᖃᐅᕐᒪᑦ. 

 

ᑖᓐᓇ Telehandler ᐊᑕᐅᓯᑐᐊᖅ 

ᐅᖃᐅᓯᒋᓐᖏᑕᕋ. ᑕᒪᒃᑭᖅᑐᒋᒃ ᐅᖃᐅᑎᒋ CAT-

ᖑᓂᕋᖅᑕᐅᔪᓂᒃ ᓄᓇᓯᐅᑎᐸᐅᔭᓂᒃ ᐊᓪᓛᑦ 

ᐊᖁᒋᐊᖏᑦ ᐱᔭᕆᐊᑭᓐᓂᖅᓴᐅᒻᒪᑕ Telehandler. 

ᑕᐃᒫᒃ ᐅᖃᐅᑎᒐᓱ ᐅᖃᐅᑎᒍᓐᓇᕈᕕᙵ ᓇᓪᓕᐊ 

ᓄᓇᓯᐅᑦ, ᓄᓇᓯᐅᑎᐸᐅᔭᐃᑦ, ᐊᖁᒋᐅᖅᓴᕆᐊᖏᑦ 

ᐱᔭᕆᐊᑭᓐᓂᖅᓴᓂᒃ 

ᑐᓴᖅᑎᑕᐅᔪᒪᑐᐃᓐᓇᕋᔭᖅᑐᖓ. ᑭᓯᐊᓂ ᑕᐃᒃᑯᐊ 

Telehandler-ᓂᒃ ᐆᔭᐅᔭᓂᒃ ᑭᕕᔅᓯᔾᔪᑎᓂᒃ  

ᓴᓕᒎᑎᓂᓪᓗ ᐊᖁᒋᐅᖅᑐᖃᕈᒪᑉᐸᑦ ᕿᓚᒥᑯᓗᒃ 

ᐃᓕᑦᑕᐅᔪᓐᓇᕐᒪᑕ.  

 

ᐅᐱᓐᓇᕋᓂ ᐱᓕᕆᐊᑦᓴᓂ ᐃᓪᓗᓕᐅᖅᑎᓂᒃ 

ᓄᓇᓕᓐᓂ ᐅᓗᕆᐊᓇᖅᑐᒦᑎᑦᑎᔾᔮᖏᓐᓇᑦᑕ. 

ᐅᓗᕆᐊᓇᖅᑐᒦᔾᔭᐃᓂᕐᒧᑦ ᐊᑦᑕᓇᖅᔭᐃᓂᕐᒧᓪᓗ 

ᒪᓕᒐᐃᑦ ᒪᓕᑦᑕᐅᑎᐊᖅᑐᑎᒃ ᑭᓯᐊᓂ ᑐᙵᕕᖏᑦ 

ᐱᓇᓱᑉᐸᒃᑲᑦᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᒥᔅᑕ ᑰᓕ ᑭᐅᓐᖏᒻᒪᑦ 

ᐊᐱᖅᑯᑎᓐᓂᒃ ᐅᕙᖓ.  

 

ᑐᑭᓯᒐᓗᐊᖅᑐᖓ, ᑕᒪᒃᑯᐊ ᓄᓇᕗᒻᒥ 

ᐃᓪᓗᓕᐅᕈᑎᔅᓴᓄᑦ ᐸᐸᑦᓯᕕᒃᑯᑦ 

ᑕᐃᒪᐃᓚᐅᕋᓗᐊᕐᒥᑎᓪᓗᒋᑦ ᑕᐃᒃᑯᐊᑦᑕᐅᖅ 

ᑭᕕᑦᓯᔾᔪᑏᑦ ᓴᓕᒎᑏᓪᓗ ᐊᐅᓪᓛᖅᑎᑕᐅᓂᐊᔪᒻᒪᑕ 

ᓄᓇᓖᑦ ᐃᓪᓗᓕᕆᔨᖏᓐᓄᑦ. ᐅᖃᕋᓱᓐᖏᑦᑐᖓ 

ᓇᓪᓕᐊᑦ ᐱᐅᓂᖅᓴᐅᒻᒪᖔᑦ ᐱᐅᓐᖏᓂᖅᓴᐅᒻᒪᖔᑦ. 

ᑭᓯᐊᓂ ᐊᑦᓱᐊᓗᒃ ᓄᓇᓯᐅᑏᑦ ᓇᓕᒧ 

ᒪᓂᕋᑦᑎᐊᕕᒦᙶᕆᐊᖃᕐᒪᑕ. ᑭᕕᑦᓯᒐᓱᓕᕈᑎᒃ 

ᐅᕕᑐᐃᓐᓇᕆᐊᖃᕐᒪᑕ ᐅᖁᒪᐃᑦᓴᓗᐊᓕᕈᑎᒃ.  

 

ᑕᐃᒫᓪᓕ ᐅᖃᕋᑖᕋᕕᑦ 

ᐅᓗᕆᐊᓇᖅᑐᒦᔾᔭᐃᑎᑦᑎᒋᐊᖃᕋᑦᑕ ᖃᓄᕐᓗ 

ᐊᑐᖅᑕᐅᑦᓯᐊᕆᐊᖃᕐᒪᖔᑕ ᓄᓇᓯᐅᑏᑦ. ᑕᐃᒫᓪᓕ, 

ᐃᓪᓗᓕᕆᔩᑦ ᑐᑦᓯᕋᖃᑦᑕᕐᒪᑕ ᐃᓪᓗᓕᕆᔨᕐᔪᐊᑯᓐᓂ 

ᐱᓕᒻᒪᑦᓴᐅᑎᑦᓴᓂᒃ ᐃᓕᓐᓂᐊᕈᑎᓂᒃ. 

$60,000,000-ᓂᒃ ᐱᒌᓚᐅᕋᑦᑕ $50,000,000-

ᑲᓂᕐᓂᒃ ᑐᑦᓯᕋᖅᑐᑕ ᖁᓛᒍᒃᑲᓐᓂᖅ 

ᐃᓪᓗᓕᐅᕈᑎᔅᓴᓂᒃ. ᑕᕝᕙᓕ  

ᐱᓕᒻᒪᑦᓴᐅᑎᑦᓴᖏᓐᓂᒃ ᓄᓇᓯᐅᑎᓂᒃ 

ᐊᖁᒋᐅᖅᓴᕈᑎᔅᓴᓂᒃ ᑮᓇᐅᔭᖅᑕᖃᕈᓐᓃᖅᑯᖅ.  

 

ᐱᓕᒻᒪᓴᖅᓯᒪᑦᓯᐊᖏᓪᓗᑎᒃ ᐊᖁᒋᐅᕐᓂᐊᓕᖅᑳᑦ? 

ᐋᓐᓂᖅᑐᖃᑳᓪᓚᑦᑐᐊᓘᑉᐸᓪᓕ ᑖᒃᑯᓂᖓ 

ᑭᕕᔅᓯᔾᔪᑎᓂᒃ ᓴᓕᒎᑎᓂᒃ ᑭᒃᑯᑦ 

ᓵᑕᐅᔪᔅᓴᐅᓚᖓᕙᑦ; ᐃᓪᓗᓕᕆᔩᑦ ᓄᓇᓕᓐᓂ 

ᐅᕝᕙᓗ ᐃᓪᓗᓕᕆᔨᕐᔪᐊᒃᑯᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᑖᒃᓱᒪᐃᓛᒃ 

ᐃᓱᒫᓗᒍᑎᒋᔭᖏᑦ ᐱᕕᔾᔪᐊᖑᒻᒪᑕ. 

ᑲᖐᓱᑐᐃᓐᓇᕈᒪᖏᑦᑐᖓ ᐃᒫᒃ 

ᐱᓂᕐᓗᒃᑐᖃᓛᕐᖓᑦ ᑕᐃᒪᐃᑦᑐᒥᒃ 

ᐊᑐᖅᑐᖃᑦᑎᓪᓗᒍ. ᐃᒫᒃ 

ᑲᖐᓱᓗᐊᑐᐃᓐᓇᖅᑑᔮᖅᑐᓂ ᐅᖃᕐᖓᑦ.  

 

ᐊᑦᑕᓇᖅᑐᒦᑎᑦᑕᐃᓕᒪᑦᑎᐊᐸᑦᑕᕋᓗᐊᕐᕗᑦ 

ᓴᓇᔪᖃᑦᑎᓪᓗᒍ ᐃᓪᓗᓂᒃ. ᐱᓗᐊᖅᑐᒥᒃ, 

ᓄᓇᓯᐅᑎᓂᒃ ᐊᖏᔪᓂᒃ ᐊᑐᖅᑎᓪᓗᒋᑦ. ᑕᐃᒪ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᖃᕐᖓᑕ 

ᐃᓚᓕᐅᔾᔨᓯᒪᓪᓗᑎᒃ ᐊᑦᑕᓇᖅᑕᐃᓕᒪᔾᔪᑎᖏᓐᓂᒃ. 

ᐊᒻᒪᓗ ᐃᓕᓐᓂᐊᖅᑎᑦᑎᖃᓐᓂᖃᑦᑕᕈᓐᓇᖅᑐᑎᒃ 

ᓴᖅᑮᓗᐊᖏᒃᑲᓗᐊᕐᓗᑎᒃ ᐱᔭᕆᐊᑐᔫᔪᓂᒃ.  

 

ᑭᐅᒃᑲᓂᕐᓗᒍ, ᑖᒃᑯᓄᖓ ᒥᔅᑕ ᐱᐅᕆᐅ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᐊᐅᓚᑦᔪᑎᖏᓐᓂ 

ᐋᖅᑭᒃᓯᓯᒪᔪᑦ ᒪᓕᒃᑕᐅᔭᕆᐊᖃᑦᑐᓂᒃ ᑕᐃᒃᑯᓄᖓ 

ᑭᕕᑦᑎᔾᔪᑎᓄᑦ. ᐅᖃᖃᑎᒋᕙᑦᑐᒋᑦ ᑕᐃᒃᑯᐊ  

ᐃᖅᑲᓇᐃᔭᖅᑐᓄᑦ ᓇᓪᓕᐅᒃᑯᒫᓕᕆᔨᒃᑯᑦ 

ᒪᓕᒃᑕᐅᑎᒋᐊᖃᑦᑕᖏᑦ.  

 

ᐊᒻᒪᓗᒃᑕᐅᖅ ᐃᓚᖏᑦ 

ᐳᐃᒍᖅᑕᐅᔭᕆᐊᖃᑉᐸᖏᒻᒥᔪᑦ ᑕᐃᒃᑯᓇᓐᖓᑦ 

ᐊᖁᑎᐅᕙᑦᑐᓄᑦ. ᑕᐃᒫᑦᓴᐃᓐᓇᑐᐃᓐᓇᑦᑕᐅᖅ, 

ᐃᖅᑲᓇᐃᔭᖅᑎᓂᒃ ᐃᓪᓗᓕᕆᔨᒃᑯᓐᓄᑦ 

ᐊᑐᖅᑕᐅᕙᑦᑐᓂᒃ, ᑕᐃᒃᑯᐊ ᐊᖁᑎᐅᔪᑦ 

ᖃᐅᔨᒪᔭᕆᐊᖃᓐᖓᑕ ᖃᓄᑎᒋ ᐅᓯᔪᓐᓇᕐᒪᖔᑦ 

ᐃᒫᒃ ᑭᓪᓘᑎᓂᓪᓘᓐᓃᑦ ᑭᕕᑦᑎᔾᔪᑎᓂᓪᓘᓐᓃᑦ.  

 

ᑲᑐᔾᔭᐅᓪᓗᑎᒃ ᑕᒪᒃᑯᐊ ᐊᑐᖅᑕᐅᔭᕆᐊᖃᑦᑐᑦ 

ᐱᓕᕆᖃᑎᒋᓂᐊᖅᑕᕗᑦ ᓄᓇᓕᓐᓂ 

ᐃᓪᓗᓕᕆᔨᒃᑯᑦ. ᖃᐅᔨᒪᑎᑦᑎᐊᕐᓗᒋᓪᓗ 

ᐊᑦᑕᓇᓐᖏᑦᑐᒦᒃᑲᓗᐊᕐᒪᖔᑕ ᑕᐃᒃᑯᐊ ᑭᓯᐊᓂ 

ᐊᐅᓚᑕᐅᔪᓐᓇᕐᓗᑎᒃ ᐊᖁᑦᑐᖅᓯᐅᑎᖃᖅᑲᑕ 

ᑕᐃᒪᐃᑦᑐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓂ ᐊᑐᖅᑕᐅᓯᒪᔪᓄᑦ ᐃᓪᓗᓕᕆᔨᒃᑯᓐᓄᑦ 

ᒪᑉᐱᒐᖓᓂ ᓯᕗᓪᓕᖅᐸᒥ ᓇᓗᓇᐃᖅᓯᒪᔪᑦ ᑮᓇᐅᔭᑦ 

ᐊᓯᖏᓐᓃᓚᔪᑦ, $5,651,000-ᖑᒻᒪᑦ 

ᐊᑖᓃᑎᑕᐅᓚᐅᖅᑐᖅ. ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑳ ᑭᓱᑦ ᑕᕝᕙᓃᓚᐅᕐᒪᖔᑕ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

 

ᐱᐅᕆᐅ (ᑐᓵᔨᑎᒍᑦ): ᑖᒃᓱᒧᖓ ᑭᐅᔭᐅᖁᕙᕋ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᓯᖏᓐᓂᐅᓚᖓᔪᖅ, ᑕᐃᒃᑯᐊ ᐃᖅᑲᓇᐃᔭᕈᑎᐅᔪᑦ 

ᐊᕕᑦᑐᖅᓯᒪᔪᓂ ᓲᕐᓗ ᐊᖓᔪᖅᑳᖅ ᑲᒪᔨᐅᔪᓄᑦ 

ᑕᒫᓂ ᓴᓇᔪᓂ. ᑕᐃᒪᐃᑦᑐᕈᔪᓐᓄᑦ ᑕᒪᒃᑯᐊ  

ᑲᑎᓐᖓᕈᓘᔭᖅᑐᑦ ᐊᔾᔨᒌᖏᑦᑐᑦ. ᓯᕗᒧᐊᒋᐊᕐᓗᑕ, 

ᑕᒪᒃᑯᐊ ᖃᐅᔨᕙᓪᓕᐊᓕᖅᑎᓪᓗᒍ ᑖᓐᓇ 

ᐊᓯᖏᓐᓂᒃ ᐊᑐᖅᑕᐅᓗᐊᖏᓂᖅᓴᐅᔫᒐᓗᐊᖅ. 

ᑭᓯᐊᓂ ᐃᓚᖏᑦ 

ᓇᓗᓇᐃᖅᓯᓯᒪᓂᖅᓴᐅᓕᖅᑑᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ) :ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᓇᓗᓇᐃᖅᓯᒻᒪᑦ ᑖᒃᓱᒥᖓ. ᐅᑎᕐᓗᑕ 

ᐃᓕᓐᓂᐊᕐᓂᕐᒧᑦ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ, 

ᐱᓕᕆᖃᑎᒌᓪᓗᑎᒃ ᐊᐅᓚᑦᑎᓗᑎᒃ ᑕᒪᒃᑯᓂᖓ 

ᐃᓕᓐᓂᐊᖅᑐᓂᒃ ᑖᒃᑯᓄᖓ ᓄᓇᕗᑦᒥ 

ᐃᓪᓗᓕᐅᕈᑕᐅᔪᓂᒃ. ᑕᕝᕗᖓ 

ᐃᖅᑲᓇᐃᔭᖅᑎᑦᑎᔪᖃᓚᐅᖅᑳ ᐸᐃᑉᐹᖏᑎᒍᑦ 

ᐃᑲᔪᕈᑕᐅᓂᐊᖅᑐᓂᒃ ᑐᓴᐅᒪᖃᑎᒌᓐᓂᕐᒧᑦ 

ᓯᓚᑦᑕᖅᓴᕐᕕᒻᒥ ᐃᓕᓐᓂᐊᖅᑐᓕᕆᔨᒃᑯᓐᓂᓘᓐᓃᑦ 

ᑕᖅᑲᒃᑯᐊ ᐃᓕᓐᓂᐊᖅᑐᐃᑦ ᐃᖅᑲᓇᐃᔭᖅᓯᓐᓈᑦ 

ᑲᔪᓯᑦᑎᐊᓂᐊᕐᖓᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᓪᓗᓕᐅᕈᑕᐅᔪᓄᑦ ᑮᓇᐅᔭᓂᑦ 

ᐃᓕᓐᓂᐊᑎᑦᑎᒍᓐᓇᓚᐅᕋᑦᑕ 

ᐃᓕᓐᓂᐊᑎᑦᑎᖃᑦᑕᓚᐅᖅᑐᒍᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ. ᐊᒻᒪᓗ ᒪᓕᒋᐊᖃᖅᑎᑎᓪᓗᑕ 

ᐃᓄᓐᓂᑦ ᐃᓕᓐᓂᐊᖅᑐᖃᕆᐊᖃᕐᓂᖏᓐᓂ ᑕᕝᕙᓂ 

ᑳᓐᑐᕌᖑᔪᓂᑦ ᓴᓇᔨᐅᓂᕐᒧᑦ ᑕᕝᕙᖓᓪᓗ ᐊᒻᒪᓗ 

ᑕᒪᒃᑯᐊ ᖃᐅᔨᒪᔭᐅᒐᓱᐊᕐᓂᖏᑦ ᐃᓕᓐᓂᐊᖅᑐᑦ 

ᐃᖅᑲᓇᐃᔭᖅᓯᓐᓈᑦ.  

 

ᐃᖅᑲᓇᐃᔭᖅᑎᑕᖃᓚᐅᕐᒥᔪᖅ ᐃᓪᓗᓕᕆᔨᕐᔪᐊᑯᓐᓂ 

ᐅᖃᖃᑎᖃᖅᐸᑦᑐᒥ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ. 

ᑭᓯᐊᓂ ᑕᐃᒃᑯᐊ  

ᓇᓗᓇᐃᕈᑕᐅᔫᒐᓗᐊᑦ ᑭᓯᐊᓂ 

ᓱᓕᓚᑦᑖᖃᑦᑕᓚᐅᓐᖏᒻᒪᑕ. ᑕᐃᒪᓕ 

ᑐᕚᖃᕆᐊᖃᓕᓚᐅᖅᑐᒍᑦ ᑕᐃᒃᑯᓄᖓ 

ᐃᓕᓐᓂᐊᖅᑐᓕᕆᔨᒃᑯᓐᓂ ᑲᒪᑎᑦᑐᒋᑦ. ᓈᓴᐅᑎᓖᑦ 

ᑕᒪᒃᑯᐊ ᐱᓯᒪᓐᖏᑕᕋᓗᐊᕗᑦ.  

 

ᑭᓯᐊᓂ ᐃᖅᑲᓇᐃᔭᓚᐅᖅᑐᑦ ᑕᐃᒃᑯᐊ 

ᑳᓐᑐᕌᑕᐅᓯᒪᔪᓄᑦ ᐃᖅᑲᓇᐃᔭᖅᑎᐅᖏᑦᑐᓪᓕ 

ᐃᓪᓗᓕᕆᔨᒃᑯᓐᓄᑦ. ᐱᓯᒪᑦᑎᕙᑦᑐᑎᑦ ᐃᑲᕐᕋᖏᓐᓂ 

ᓇᓗᓇᐃᖅᓯᓯᒪᕙᑦᑐᑎᑦ ᑐᓂᓯᓪᓗᑎᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᓄᖓ ᐊᑐᖅᑕᐅᓯᒪᔪᓂᑦ ᑮᓇᐅᔭᓂᑦ ᑕᕝᕙᓂ 

ᓄᓇᕗᒻᒥ ᐃᓪᓗᓕᐅᕈᑎᔅᓴᐅᔪᓄᑦ ᑕᕝᕙᓂ 

ᑮᓇᐅᔭᓂᑦ ᐊᑐᕐᓂᖅᐸᐅᓚᐅᕐᒪᑕ ᓂᐅᕕᕈᑕᐅᓪᓗᑎᑦ 

ᐃᓪᓗᔅᓴᐅᔪᓄᑦ. ᖃᐅᔨᒍᒪᔪᖓᓕ ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᕐᒪᖔᖅ, ᖃᓄᓪᓚᑦᑖᖅ ᑕᐃᒃᑯᐊ 

ᓂᐅᕕᖅᑕᐅᖃᑦᑕᓚᐅᖅᓯᒪᔪᑦ ᖃᓅᖃᑦᑕᓚᐅᕐᒫᖅ 

ᐊᒻᒪᓗ ᒫᓐᓇᐅᔪᖅ ᖃᓅᓕᕐᒪᖔ? ᖃᓄᑭᐊᕐᖓᐃ 

ᐊᓯᔾᔨᖅᓯᒪᓕᖅᑲ? ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᐃᒪ 

ᓱᖅᑯᐃᓱᒃᑲᒪ ᓯᕗᓪᓕᖅᐹᖓᓐᓂ ᐊᕐᕌᒍᖓᓐᓂ, 

ᑕᐃᒃᑯᐊ ᐊᒥᓱᐊᓗᐃᑦ ᑎᑭᓐᖐᓐᓇᓚᐅᖅᓯᒪᒻᒪᑕ 

ᐃᓪᓗᓕᔅᓴᐅᔪᑦ ᖃᖓᑕᓲᒃᑯᑦ 

ᐅᓯᔭᐅᒋᐊᖃᓕᓚᐅᕐᖓᑕ. ᑕᐃᒪ ᑖᔅᓱᒧᖓ 

ᑐᑭᓯᒍᒪᕋᑖᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓕᓪᓚᕆᓪᓗᖓ ᑖᒃᑯᐊ ᐃᓚᖏᑦ 

ᖃᐅᔨᑦᑕᐅᑎᒋᔭᔅᓴᐅᓚᐅᓐᖏᒻᒪᑕ ᑕᐃᒃᑯᓇᓐᖓᑦ 

2006-ᖑᑎᓪᓗᒍ ᑕᐃᒃᑯᓄᖓ ᑲᒪᔨᐅᓚᐅᖅᓯᒪᔪᓄᑦ.  

ᑕᐃᒃᑯᐊ ᐊᒥᓱᐊᓗᐃᑦ 

ᑲᒪᒋᔭᐅᑦᑎᐊᓚᐅᓐᖏᓐᓂᖏᓐᓄᑦ.  

 

ᐱᓗᐊᖅᑐᒥᒃ ᑕᐃᒃᑯᓄᖓ ᑳᓐᑐᕌᖑᔪᓂᑦ 

ᐅᓯᓕᖅᓱᐃᕕᐅᔪᓄᑦ ᑕᐃᒃᑯᐊ ᑳᓐᑐᕌᖑᓚᐅᖅᓯᒪᔪᑦ 

ᐅᑭᐅᖅᑕᖅᑐᒥᐅᑕᐅᒐᓗᐊᖅᑐᓂ 

ᐲᖅᑕᐅᔭᕆᐊᖃᓕᓚᐅᖅᓯᒪᒻᒪᑕ ᑳᓐᑐᕌᑖᖅᓯᒪᔪᑦ 

ᐱᔾᔪᑎᒋᓪᓗᒍ ᑕᐃᒃᑯᐊ ᐱᓂᐊᕐᓂᕋᖅᑕᒥᓂᖏᓐᓂ 

ᑲᒪᓚᐅᓐᖏᒻᒪᑕ. ᑕᐃᓐᓇᓕ ᓄᑦᑎᕐᖓᑦ, 

ᐊᒥᓱᑲᓪᓛᓘᓚᐅᕐᖓᑕ ᐊᑭᑐᔪᕈᓘᓪᓗᑎᓪᓗ. 

ᖃᓄᖅᑑᕆᐊᖃᓕᓚᐅᕋᑦᑕ ᑳᓐᑐᕌᑖᑎᑦᑎᑲᓐᓂᖅᑐᑕ 

ᐊᓪᓛᓘᓐᓃᑦ ᑕᐅᓄᖓᖅᑐᑕ ᐋᓐᑎᐅᕆᐅᒧᑦ.  

 

ᑕᐃᒪᓕ ᑐᑭᓯᓚᐅᖅᓯᒪᔭᕋ ᑕᐅᕙᓂ ᐃᔅᓯᕚᖅᑐᖓ, 

ᓂᐅᕕᖃᑦᑕᓚᐅᖅᓯᒪᒻᒪᑕ 

ᓇᑭᕈᓘᔾᔭᖅᕚᕌᓗᑐᐃᓐᓇᖅ ᑕᒫᓐᖓᑦ ᑲᓇᑕᒥᑦ 

ᐊᑐᓐᖏᖔᖅᑐᑎᑦ ᑕᒪᒃᑯᓂᖓ 

ᑎᑭᓴᐃᔨᐅᕕᐅᒐᔪᐸᑦᑑᒐᓗᐊᖅᑐᓂᑦ 

ᐊᑐᓐᖏᖔᖅᑐᑎᑦ. ᓇᓗᓕᓚᕿᓚᐅᖅᓯᒪᕗᑦ ᐃᒫᒃ 

ᐃᓛᒃᑰᖅᑐᑎᑦ ᑕᐅᓄᖓ ᐋᓐᑎᐅᕆᐅᒧᓪᓘᓐᓃᑦ. 

ᑕᐃᒫᒃ ᑭᖑᕙᖃᓕᓚᐅᖅᓯᒪᔪᑦ.  

 

ᐃᓚᖏᑦ ᑕᐃᒪᐃᓚᐅᖅᓯᒪᕙᓪᓚᐃᒻᒥᔪᑦ 2007-ᒥ 

ᓇᓗᓕᖃᓕᓚᐅᖅᑐᑦ ᐃᓱᒪᒋᔭᒃᑯᓪᓖᓛᒃ. ᒥᔅᑕ 

ᐱᐅᕆᐅ ᖃᐅᔨᒃᑲᓐᓂᑐᐃᓐᓇᕆᐊᖃᕐᒥᔫᒐᓗᐊᖅ. 

ᐅᖃᕈᓐᓇᕐᒥᔪᖅ ᖃᐅᔨᒪᔭᒥᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒥᔅᑕ ᑰᓕ ᐅᖃᕋᑖᕐᖓᑦ, ᑖᒃᑯᐊᑦᑕᐅᖅ ᐃᒫᒃ 

ᐅᖃᓕᒫᖅᓯᒪᔭᕐᓂᒃ, ᐃᓛᒃ, ᖃᐅᔨᒪᔭᕐᓂᓪᓗ 

ᑭᐅᓇᓱᓐᓂᐊᕋᒪ ᑕᕝᕙᓂ.  

ᑐᑭᓯᐅᒪᔭᒃᑯᑦ ᑕᐃᒃᑯᐊ ᐴᖅᑲᐃᔨᐅᓚᐅᖅᑐᑦ 

ᐊᑭᑭᓈᕆᒃᑲᓐᓂᕋᓱᓚᐅᖅᑐᑦ ᐃᓪᓗᓕᕆᔨᕐᔪᐊᑐᑦ 

ᓂᐅᕕᖅᑐᑎᒃ ᑕᒪᒃᑯᓄᖓ ᐃᓗᐊᒍᑦ ᐊᕙᓗᒃᓴᐅᔪᓂᒃ 

ᑕᐃᒃᑯᓇᙵᑦ ᓴᓇᔨᐅᕙᑦᑐᓂᒃ 

ᑳᓐᑐᕌᒃᑖᕋᓱᑦᑎᑎᓪᓗᑎᒃ. ᑕᐃᒃᑯᓄᖓ 

ᐴᖅᑲᐃᔨᓅᖅᑕᐅᓪᓗᑎᒃ, ᐃᒫᒃ, 

ᐊᑭᑭᓐᓂᖅᓴᐅᓂᐊᖅᑐᒋᔭᐅᓪᓗᑎᒃ 

ᓂᐅᕕᓐᖏᖔᕐᓗᑎᒃ ᑕᒪᒃᑯᓇᙵᑦ 

ᓇᑭᕈᓘᔭᑐᐃᓐᓇᖅᑐᓂᒃ ᓂᐅᕕᕐᕕᖃᖅᑐᓂᒃ.  

 

ᑭᓯᐊᓂᓕ ᐱᔭᕆᐊᑦᑐᑐᒻᒪᕆᐅᓚᐅᕐᖓᑦ. ᐊᒻᒪᓗ 

ᐃᓚᖏᑦ ᐃᒫᒃ ᐃᕕᖅᑎᑐᐃᓐᓇᕆᐊᓕᐅᒐᓗᐊᑦᑕᐅᖅ 

ᑕᐃᒃᑯᓄᖓ ᐴᖅᑲᐃᔨᓅᖅᑕᐅᓪᓗᑎᒃ. ᑕᐃᒫᒃ 

ᓄᖅᑲᓕᓚᐅᖅᓯᒪᔪᒍᑦ ᑕᐃᒫᑦ ᑕᐃᒃᑯᐊ 

ᐴᖅᑲᖅᑕᐅᑎᒋᓯᒪᓪᓗᑎᒃ ᐴᖅᑲᐃᔨᓅᖅᑕᐅᒐᑎᒃ 

ᐅᓯᓕᖅᓱᐃᕕᒻᒨᖅᑕᐅᑎᓕᓚᐅᖅᑐᑦ.  

 

ᑕᐃᒪᓕ ᓂᐅᕕᖅᑕᐅᕙᑦᑐᓄᑦ ᓴᖅᑭᑕᐅᓪᓗᑎᒃ 

ᑳᓐᑐᕌᒃᑖᕈᑎᔅᓴᐅᓪᓗᑎᒃ ᑭᒃᑯᑐᐃᓐᓇᕐᓄᑦ, 

ᑕᐃᒪᐃᓐᖏᑦᑐᑑᓚᐅᖅᑐᑦ ᑐᓂᔭᐅᑦᑕᐅᑎᒋᓪᓗᑎᒃ 

ᐊᑕᐅᓯᕐᒧᑦ ᑳᓐᑐᕌᒃᑎᐅᔪᒧᑦ. ᑕᐃᓐᓇ 

ᖃᐅᔨᒪᓚᐅᖅᑕᑎᓐᓄᑦ ᐃᒪᐃᑦᑐᓂᒃ ᓴᓇᖃᑦᑕᖅᑐᖅ 

Tridedic-ᑯᑦ ᑕᐃᒃᑯᐊ ᑕᐃᒪᑦᑐᓕᕆᔨᑑᓪᓗᑎᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᖃᐅᔨᓇᓱᒃᑲᑦᑕ 

ᐊᓯᔾᔨᓪᓚᕆᔅᓯᒪᓕᕋᓗᐊᕐᒪᖔᖅ ᑲᒪᒋᔭᐅᓂᖏᑦ 

ᑕᒪᒃᑯᐊ ᐴᖅᑲᐃᓂᐅᔪᓪᓗ ᐃᓪᓗᓕᕆᔨᕐᔪᐊᑯᓐᓂᒃ 

ᐊᑭᑦᑐᑲᓐᓂᓂᐊᓐᖏᒻᒪᑕ. ᑭᓱᓪᓚᕆᓐᓂᒃᑭᐊᕐᖓᐃ  

ᐊᓯᔾᔨᖅᓯᒪᓕᖅᑲᑦ. ᑕᒪᓐᓇ ᑕᐃᒪᐃᒃᑲᓐᓂᖁᓇᒍ? 

ᐅᓪᓗᒥᐅᔪᖅ ᖃᓄᐃᓕᐅᓕᖅᑲᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊᖏᓛᒃ ᐱᔭᕆ 

ᐱᔭᕆᐊᑐᔪᕈᓘᒻᒪᑕ. ᐃᒫᒃ 

ᑐᑭᓯᓇᓪᓚᕆᑦᑐᑯᓘᑦᑕᐅᑎᒋᓇᓐᖏᒻᒪᑦ 

ᓇᓗᓇᐃᖅᓯᒐᓱᑦᑐᓂ ᑕᒪᒃᑯᓄᖓ 

ᐱᖁᑎᕐᔪᐊᖑᔪᓂᒃ. ᐃᓚᖏᑦ ᐱᓕᕆᕕᖃᕐᒥᒻᒪᑕ 

ᐃᓗᐃᒃᑳᓗᓐᓂᒃ ᓂᐅᕕᖅᑕᐅᓪᓗᑎᒃ, ᐃᓚᔅᓴᖓᓂᒃ 

ᐱᑕᖃᕆᐊᖃᓐᖏᑎᑦᑎᓂᖅᓴᐅᒍᓐᓇᕐᖓᑕ. 

 

ᐊᒥᓱᐊᓗᕈᕈᓐᓇᕐᖓᑕ ᑕᐃᒃᑯᐊ ᓴᓇᖃᑦᑕᖅᑐᑦ 

ᐃᓛᒃᑰᖅᑎᐊᕐᔪᓪᓗᒋᑦ ᑎᑭᓴᐃᕕᐅᕙᑉᐸᑕ. ᑭᓯᐊᓂᓕ 

ᐊᖏᓂᖅᓴᐅᔪᒥᒃ ᓴᓇᔨᐅᔪᑦ, ᐊᔾᔨᒌᓐᖏᕈᓘᔭᖅᑐᓄᑦ 

ᓴᓇᖃᑦᑕᖅᑐᑦ, ᐊᑭᑭᓪᓕᒋᐊᖅᑎᑦᑎᒍᓐᓇᕐᖓᑕ 

ᐊᖁᑎᖃᒃᑲᓂᕐᓂᐊᖏᒻᒪᑕ ᐅᑯᓂᖓ 

ᓂᐅᕕᖅᑎᑦᑎᕕᐅᕙᒻᒥᔪᓂᑦ.  

 

ᐄ, ᑕᒪᓐᓇ ᐊᖅᑯᑎᒋᔭᐅᔪᓐᓇᕐᒥᔪᖅ. ᑭᓯᐊᓂᓕ 

ᐃᓪᓗᓕᕆᔨᒃᑯᑦ ᐱᕕᖃᕐᓂᐊᖅᑐᑦ 

ᐊᖏᕈᑎᖃᖅᓯᒪᓐᖏᓇᑦᑕ ᑕᐃᒃᑯᐊ ᐃᒫᒃ ᑕᒪᓐᓇ 

ᐋᖅᑭᓱᖅᑕᐅᑲᓐᓂᕐᓂᖓ ᑮᓇᐅᔭᑎᒋᓪᓗ 

ᐋᖅᑭᓱᖅᓯᒪᓂᖓ ᐃᓂᓪᓚᔾᔫᒥᑉᐸᑦ. . .   

 

ᖃᓄᖅ ᖃᐅᔨᓂᐊᖅᑐᒍᑦ, ᖃᓄᖅ ᐊᑲᐅᓂᖅᐹᖑᔪᖅ 

ᐊᑐᕋᔭᕐᒪᖔᑦᑎᒍ ᖃᐅᔨᓴᑦᑎᐊᕐᓗᒍᓗ  

ᐱᔭᕆᐊᑭᓪᓕᓯᒪᓂᖅᓴᐅᑐᐃᓐᓇᕋᔭᖅᑐᖅ. ᐊᒻᒪᓗ 

ᐊᑭᑭᓈᕐᓂᖅᓴᐅᓗᓂ ᐃᓪᓗᓕᕆᔨᕐᔪᐊᑯᓐᓄᑦ. 

ᐄ, ᐊᑕᐅᓯᐅᓐᖏᑦᑐᒥᒃ ᐅᖃᐅᓯᖃᕈᓐᓇᕋᔭᖅᑐᒍᑦ 

ᖃᓄᖅᑑᑲᓐᓂᕈᓐᓇᕋᔭᖅᑐᒍᑦ ᐅᕙᓃᓐᓇᐅᖏᑦᑐᖅ 

ᒥᓂᔅᑕᐅᔪᓄᓪᓗ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᒥᓂᔅᑕ ᐃᒪᐃᓕᐅᕋᓱᑦᑐᖅ: 

ᐊᓯᔾᔨᖅᓯᒪᔪᖃᓐᖏᑦᑐᖅ ᐅᕝᕙᓘᓐᓃᑦ 

ᑐᑭᓯᔭᕐᓂᖏᓪᓗᐊᖅᑲ ᐊᓯᔾᔨᕈᑎᒐᓛᐸᑦᑎᐅᖏᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᐃᒫᖃᐃ ᐃᓄᑦᑎᑐᖅᑲᐃ 

ᐅᖃᓪᓚᐅᑎᑲᐃᓐᓇᕈᒃᑯ ᑐᑭᓯᓇᔭᖅᑐᕐᖓᐃ. 

ᑐᑭᓯᓂᐊᕐᒪᖔᖅ ᐱᓕᕆᐊᖑᔪᒥᒃ 

ᐅᖃᖅᑲᐅᒐᓗᐊᖅᑐᖓ, ᑭᓯᐊᓂ 

ᑐᑭᓯᑦᑎᕇᓐᖏᑦᑐᐊᓘᒻᒪᑕ. ᑐᑭᓯᐊᔪᒪᒍᓂ 

ᖃᓪᓗᓈᑎᑐᑦ ᑐᑭᓯᒃᑲᓐᓂᕆᐊᖃᕐᓂᐊᖅᑕᖓ. 

ᑯᐊᐳᕋᐃᓴᒃᑯᓐᓂᑐᐃᓐᓇᐅᓐᖏᒻᒪᕆᑦᑐᖅ 

ᐃᓪᓗᓕᕆᔨᒃᑯᓐᓄᑦ. 

 

ᒫᓐᓇ ᑕᐃᒃᑯᐊ ᐃᓪᓗᔅᓴᐃᑦ ᐊᐅᓪᓚᖅᓯᒪᔪᖅ 

ᑕᐃᒪᓐᓇ ᐊᖏᑎᒋᔪᓂᑦ ᓂᐅᕕᒃᑲᓐᓂᖅ ᐊᔪᓕᕋᑦᑕ 

ᐱᑕᖃᓐᖏᒻᒪᑦ. 100-ᓂᓪᓘᓐᓃᑦ, 20-ᓂᓪᓘᓐᓃᑦ 

ᐃᓪᓗᓂᑦ ᓄᑖᓂᑦ ᓴᓇᒋᐊᖃᖅᑕᑦᑎᓐᓂᑦ 

ᐱᑕᖃᓐᖏᒻᒪᑦ ᒫᓂ. ᑕᐃᒃᑯᐊᓕ ᐃᓪᓗᔅᓴᐃᑦ 

ᐊᐅᓪᓚᖅᓯᒪᓕᕐᒪᑕ.  

 

ᐃᓄᑦᑐᑦ ᑐᑭᓯᐊᖅᑰᕐᒪᑦ ᐅᖃᐅᑎᒐᓱᑦᑕᕋ: ᑖᓐᓇ 

ᑕᕝᕙ ᐃᓱᒪᒋᑦᑎᕆᐊᖃᕐᓂᐊᓕᖅᑕᕗᑦ ᑕᐃᒃᑯᐊ 

ᑕᒻᒪᐅᑕᐅᓚᐅᖅᑐᑦ 

ᐊᑭᑦᑐᖅᐹᓪᓕᕈᑕᐅᔭᑐᐃᓐᓇᓚᐅᕐᒪᑕ 

ᐃᓱᐊᕐᓂᖅᐹᓂᑦ ᐊᑐᕋᔅᓴᓂᑦ ᓴᓇᒋᐊᖃᕐᓂᐊᖅᑕᕗᑦ  

ᑯᐊᐳᕋᐃᓴ ᐃᓱᒪᔅᓴᖅᓯᐅᑦᑎᐊᕆᐊᖃᕐᓂᐊᖅᑐᖅ,  

ᐃᒪᓐᓇᐃᓕᑦᑎᐊᓛᖅᐸᑦᑎᒋᑦ ᐋᖅᑭᑉᐸᑕ.  

 

ᑖᓐᓇ ᑐᑭᓯᓇᖅᑰᖅᑑᒐᐊᓗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᓇᓗᓇᐃᖅᓯᒐᕕᑦ. ᑭᓯᐊᓂ 

ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᓂᑦ ᑎᓴᒪᓂᑦ 

ᐃᓱᒪᔅᓴᖅᓯᐅᕈᑎᔅᓴᖃᕈᓐᓇᖅᓯᔪᒻᒪᑕ ᓇᓕᐊ 

ᐊᑲᐅᓂᖅᐹᖑᒐᔭᕐᒪᖔᖅ ᓂᐅᕕᖃᑦᑕᕐᓗᓂ 

ᓯᕗᓂᐊᒍᑦ ᐊᖏᓚᐅᓐᖏᓐᓂᖏᓐᓂᑦ. ᑕᐃᒪᓕ 

ᐊᕐᕌᒍ ᑎᓴᒪᑦ ᐊᓂᒍᖅᑎᓪᓗᒍ, 

ᓇᓗᓇᐃᖅᑕᐅᓯᒪᒍᓐᓇᕋᔭᓕᕐᖓᑦ ᓇᓕᐊᒍᑦ 

ᐊᓯᔾᔨᕆᐊᕐᒪᖔᑕ. ᑮᓇᐅᔭᓂᒃ ᐊᒥᓱᓗᐊᕌᓗᓐᓂᑦ 

ᑕᕝᕗᖓ ᑐᕌᖅᑎᑦᑎᓂᐊᓐᖏᒻᒪᑕ $100 

ᒥᓕᐊᕌᖅᑐᓂᓪᓘᓐᓃᑦ $200,000-ᕌᖅᑐᓂᓪᓘᓐᓃᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᓕᕐᒥᓗᑕ 2007, ᑕᒻᒪᖅᓯᒪᔪᖅᓯᐅᖅᑎ 

ᐅᖃᓚᐅᖅᓯᒪᒻᒪᑦ, ᑕᐃᒃᑯᓄᖓ 

ᐃᖅᑲᓇᐃᔭᖅᑎᑭᖅᓱᕐᓂᖏᓐᓄᑦ, ᐃᖅᑲᓇᐃᔭᕐᕕᐅᔪᑦ 

ᕿᒥᕐᕈᑎᓪᓗᒋᑦ. ᑕᐃᒃᑯᐊ ᐃᖅᑲᓇᐃᔭᓚᐅᖅᑐᑦ 

ᒥᓂᔅᑕᐅᔪᒧᑦ ᑐᔅᓯᕋᓚᐅᖅᐹᑦ ᐊᒥᓱᕈᕆᐊᖁᔨᓪᓗᑎᒃ 

ᐃᖅᑲᓇᐃᔮᖏᓐᓂᑦ ᐊᑲᐅᓐᖏᓕᐅᕈᑎᒋᔭᖏᓐᓂᑦ 

ᐋᖅᑭᓯᔾᔪᑎᔅᓴᑲᓐᓂᐅᓂᐊᖅᑐᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᐅᖃᓐᖑᐊᐸᓪᓚᐃᔪᖅ. 

ᑕᐃᒃᑯᓄᖓ ᐅᑎᖅᑎᑦᑎᒐᓱᑦᑑᔮᕐᖓᑦ 

ᐊᐅᓚᑦᑎᔨᐅᓚᐅᖅᑐᒧᑦ. ᑕᐃᔅᓱᒧᖓᓗ  

ᐊᖓᔪᖅᑳᖑᓚᐅᖅᓯᒪᔪᒧᑦ, ᐊᒻᒪᓗ ᑕᐃᓐᓇ 

ᒫᓃᒍᓐᓃᖅᑐᓂ.  

 

ᑭᓯᐊᓂ ᐊᒥᓱᐊᖅᑎᑲᓪᓚᑉᐸᓪᓚᐃᓯᒪᓕᖅᑐᖅ 

ᑕᐃᒃᑯᐊ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖏᓐᓂᑦ 

ᖃᑦᑎᓪᓚᕆᐅᒻᒪᖔᑕ 

ᐃᑲᔪᖅᑕᐅᒋᐊᖃᒃᑲᓐᓂᓚᐅᖅᑐᑦ, ᐄ. ᐊᒻᒪᓗ, 

ᐱᖓᓲᒻᒪᑕ ᐊᕕᑦᑐᖅᓯᒪᔪᑦ. ᖃᑯᑎᒃᑯᓪᓗ 

ᐃᓛᓐᓂᒃᑯᑦ ᐃᓛᒃ ᐃᖅᑲᓇᐃᔭᖅᑎᖏᑦ 

ᐊᒥᓱᒃᑲᓐᓂᐅᒋᐊᖃᖃᑦᑕᖅᑐᑦ ᐱᓕᕆᐊᓄᑦ.  

 

ᐊᒻᒪᓗ ᒥᔅᑕ ᐱᐅᕆᐅ ᑕᒪᔅᓱᒧᖓ 

ᐅᖃᓕᒫᖅᓯᒪᔪᔅᓴᐅᒻᒪᑦ 

ᓇᓗᓇᐃᖅᓯᑲᓐᓂᕈᓐᓇᖅᑐᔅᓴᐅᒋᕗᖅ: ᖃᓄᑎᒋ 

ᐊᔾᔨᒋᒍᓐᓃᕐᒪᖔᒍ ᑕᐃᔅᓱᒪᓂᐅᓚᐅᖅᑐᒥᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔭᒃᑯᓪᓕ, ᒥᓂᔅᑕᐅᓚᐅᖅᓯᒪᔪᖅ, 

ᒥᓂᔅᑕᐅᔪᓄᑦ ᐊᖏᖅᑕᐅᓪᓗᓂ 14-ᖑᔪᓂᑦ 

ᐃᖅᑲᓇᐃᔮᖑᔪᓂᑦ ᓄᑖᓂᑦ. ᑖᒃᑯᓄᖓ 

ᐃᖅᑲᓇᐃᖅᔭᑎᐅᒐᔭᖅᑐᓂᑦ ᓄᓇᕗᒻᒥ 

ᐃᓪᓗᓕᐅᕐᓂᕐᒧᑦ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊ.ᑦ  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᔅᓱᒧᖓ ᑭᐅᒻᒪᖓ. ᑕᐃᒪ ᖃᓄᖅ 

ᐅᓂᒃᑳᖅᓯᒪᔪᖃᓐᖏᑉᐸᑦ ᐊᕐᕌᒍᓂᑦ ᑎᓴᒪᓂᑦ 

ᐊᓂᒍᖅᑐᓂᑦ. ᐄ, ᐊᑲᐅᓐᖏᓕᐅᕈᑎᑕᖃᕋᔭᓕᖅᑐᒍᑦ 

ᓇᓗᓇᐃᖅᓯᓯᒪᔪᖃᕆᐊᖃᕋᓗᐊᕐᖓᑦ 

ᐊᖓᔪᖅᑳᖑᓚᐅᖅᓯᒪᔪᖅ 

ᑕᕝᕙᓃᒍᓐᓃᕋᓗᐊᖅᑎᓪᓗᒍ ᑎᑎᖅᑲᑎᓂᑦ 

ᐱᑕᖃᕆᐊᖃᕐᖓᑦ. ᐃᓚᖏᓐᓂᓪᓗ ᒥᔅᑕ ᐱᐅᕆᐅ 

ᐱᑎᑕᐅᓚᐅᖅᑐᔅᓴᐅᒻᒪᑦ ᑕᕝᕗᖓ ᐃᓂᖓᓅᕐᖓᑦ.  

 

ᑕᕝᕙᓐᖓᑦ 14-ᖑᔪᓂᑦ 

ᐃᖅᑲᓇᐃᔭᑲᐃᓐᓇᕐᓂᐊᓚᐅᖅᑐᓂᑦ 

ᐃᓐᓄᑦᑕᐅᓚᐅᖅᑳ ᐅᕝᕙᓘᓐᓃᑦ ᑮᓇᐅᔭᑦ 

ᐱᑕᖃᓚᐅᓐᖏᓚᑦ ᑕᕝᕙᓐᖓᑦ ᒥᓂᔅᑕᐅᔪᒥᑦ 

ᑖᒃᑯᓄᖓ? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᑦᓴᐃᓐᓇᑦᑕᐅᖅ ᓄᓇᕗᑦ ᒐᕙᒪᒃᑯᖏᓐᓂ 

ᐊᒃᓱᕈᓐᓇᐃᓇᕐᖓᑦ ᐃᖅᑲᓇᐃᔭᖅᑎᑖᕐᓂᕐᒧᑦ. 

ᑭᓯᐊᓂ ᐊᒥᓱᑲᓪᓚᐃᑦ ᑕᐃᒃᑯᐊ 

ᐃᓐᓄᒃᑕᐅᓯᒪᓕᖅᑐᖅ. ᐃᓚᖏᓪᓗ 

ᓄᖅᑲᖅᓯᒪᒐᓗᐊᖅᑐᑎᒃ ᐃᓐᓄᒃᑕᐅᓯᒪᒃᑲᓂᖅᑐᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕕᒃᓴᕆᔭᐃᑦ ᐃᓱᓕᒻᒥᒻᒪᑦ. ᓱᓕ 

ᐊᐱᖅᑯᑎᔅᓴᖅᑕᖃᖅᑳ? ᐃᒃᓯᕙᐅᑕᐅᓪᓗᖓ 

ᐃᓱᒪᔅᓱᑎᓐᓂᐊᖅᑲᒋᑦ ᐱᕕᖃᑦᑎᑲᓐᓂᓂᐊᖅᑲᒋᑦ. 

10-ᒥᓂᔅᑲᓐᓂᐅᔾᔮᔪᔅᓴᐅᖏᒃᑲᓗᐊᖅᑯᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑲᔪᓯᑎᒍᓐᓇᕋᕕᓐᖓ. ᐃᒫᒃ 

ᐊᐱᖅᓱᐸᓪᓕᐊᒐᒪ, ᐊᐱᖅᑯᑏᑦ 

ᓄᐃᕙᓪᓕᐊᑐᐃᓐᓇᕐᖓᑕ $110,000,000-ᖑᔪᓂ 

$60,000,000-ᓂᒃ ᓇᓂᓯᓯᒪᓗᑎᒃ; ᑕᐃᒪ 

$50,000,000-ᑲᓐᓂᐊᓗᓐᓂᒃ ᓇᓂᓯᔭᕆᐊᖃᒻᒥᒐᑦᑕ. 

ᑕᐃᒃᑯᐊ ᑭᒡᒐᑐᖅᑕᒃᑲ ᐅᖃᐅᑎᒍᓐᓇᕈᒪᒐᓗᐊᕋᒃᑭᓐ 

ᐃᓱᒫᓗᖁᖏᓪᓗᒋᑦ: ᐅᖓᑕᐅᓕᔾᔮᕈᓐᓃᖅᑐᒍᑦ 

ᑕᒪᒃᑯᓄᖓ ᐱᓕᕆᐊᕐᓄᑦ. ᐃᒪᐃᑦᑑᔮᕐᖓᑦ 

ᐅᑎᕐᒥᒍᑦᑕ ᐱᓕᕆᓇᓱᓕᕋᓗᐊᕐᒥᒍᑦᑕ 

ᐅᖃᐅᔾᔭᐅᓗᑕ ᑕᐃᒪ ᑮᓇᐅᔭᒃᑲᓂᕐᓂᒃ 

ᕿᓂᕆᐊᖃᓛᓕᕐᒥᔪᓯ. ᑕᒪᒃᑯᐊ ᑮᓇᐅᔭᓂᒃ 

ᕿᓗᖅᑖᓚᑦᑏᓇᑦᑎᓪᓗᑕ ᑮᓇᐅᔭᓂᒃ 

ᓇᓂᓯᒃᑲᓐᓂᕈᓐᓇᐃᓕᒐᑦᑕ. ᑕᐃᒪᐃᑐᓂᒃ 

ᑕᑯᔪᒪᖏᓐᓇᒪ.  

 

ᑕᕝᕙᓐᖓᑦ 14-ᖑᔪᓂᒃ ᐅᖃᖅᑲᐅᒐᒪ, ᐃᓚᖏᑦ 

ᐃᓐᓄᒃᑕᐅᓛᖅᑐᑦ ᐃᓚᖏᓪᓗ ᒥᔅᑕ ᑰᓕᓗ 

ᐅᖃᖅᑲᐅᓪᓗᓂ ᑮᓇᐅᔭᒃᑲᓂᕐᓂᒃ ᐊᒥᓱᓂᒃ 

ᐱᔮᕈᓐᓃᖅᑐᑕ. ᑖᒃᑯᐊ ᓇᑲᑎᖅᑲᑎᖅᑕᐅᕙᑦ ᐊᒻᒪᓗ 

ᖃᖓ ᑕᐃᒃᑯᐊ ᐃᓱᓕᒃᕕᒃᓴᖃᖅᑲᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓱᓕᓐᓂᐊᓚᐅᖅᓯᒪᔪᑦ ᑕᒫᓂ ᐊᕐᕌᒍᒥ 

ᑮᓇᐅᔭᑎᒍᑦ ᐃᓚᖏᑦ ᐅᖓᕙᕆᐊᖅᓯᒪᓕᖅᑕᕗᑦ 

ᐃᖅᑲᓇᐃᔭᖏᑦ. ᐅᑦᔨᖅᓱᕐᓂᐊᕐᕆᕙᕗᑦ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᖃᓄᐃᓕᖓᐅᒻᒪᖔᑕ 

ᑕᒪᒃᑯᓇᓂ ᐊᕕᑦᑐᖅᓯᒪᔪᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᑰᓕ ᐅᖃᖅᑲᐅᒻᒪᑦ ᑮᓇᐅᔭᓂᒃ ᐊᒥᓱᐊᓗᓐᓂᒃ 

ᐱᑕᖃᒃᑲᓐᓂᕈᓐᓃᖅᑐᖅ ᐊᒻᒪᓗ 

ᑎᑭᓴᐃᓗᐊᕆᐊᖃᕈᓐᓃᖅᑐᒍᑦ; ᓱᒻᒪᓪᓕ ᑕᐃᒃᑯᐊ 

ᐃᖅᑲᓇᐃᔮᑦ ᓴᖅᑭᔮᕆᐊᖃᖅᑲᑦ ᑕᒪᒃᑯᐊ 

ᐱᔭᕆᐊᖃᔾᔮᕈᓐᓃᑎᓪᓗᒍ? ᓱᒻᒪᓂᒃᑯᐊ 

ᐃᖅᑲᓇᐃᔮᖑᔪᑦ ᓱᒻᒪᑦ ᐃᓐᓄᒃᓯᒪᔭᕆᐊᖃᖅᑲᑦ 

ᑕᐃᒪᐃᑦᑐᒃᑰᔾᔮᕈᓐᓃᑎᓪᓗᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑖᖅ, ᑖᓐᓇ ᒪᓕᒐᓕᐅᖅᑎᐅᔪᖅ 

ᐃᖅᑲᐅᒪᖁᑐᐃᓐᓇᖅᑲᕋ ᐅᖃᐅᓯᕆᖅᑲᐅᔭᒃᑲ. 

ᐅᖃᐅᓯᖃᖅᑲᐅᒐᒪᓕ ᑕᐃᒃᑯᓄᖓ 

ᐊᖏᔪᐊᓘᒐᓗᐊᖅᑲᑕ ᑕᐃᒃᑯᐊ ᐊᐅᓚᖅᑎᑕᐅᒋᐊᓖ 

ᐃᓪᓗᒃᓴᐅᔪᓄᑦ ᑭᐅᔾᔪᑎᒋᖅᑲᐅᔭᕋᓕ ᑖᒃᓱᒧᖓ. 

ᐃᒫᒃ, ᖃᐅᔨᒪᔭᓐᓂᒃ ᐱᑕᖃᕈᓐᓃᖅᑐᑦ 

ᓂᐅᕕᕆᐊᖃᕐᓂᐊᖅᑕᑎᓐᓂᒃ ᐊᖏᔪᓂᒃ. ᒫᓐᓇᓕ 

ᐊᐅᓗᔾᔨᓗᐊᑲᓚᐅᕋᑦᑕ ᐱᔭᕇᕋᓱᒃᑐᑕ ᑕᐃᒃᑯᓄᖓ 

ᐃᓪᓘᔪᓂᒃ.  

 

ᐃᓱᒪᒋᔭᒃᑯᓪᓕ ᐱᔭᕆᐊᑐᔪᕈᓘᒻᒪᑕ. ᒥᔅᑕ ᐱᐅᕆᐅ 

ᑭᐅᑎᓐᓂᐊᕐᕆᕙᕋ ᑖᒃᓱᒧᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕐᖓᑦ 285-ᖑᔪᑦ ᓄᑖᖑᔪᑦ ᐃᓪᓗᐃᑦ, 

ᐃᓪᓗᒃᓴᓄᑦ ᒫᓐᓇᒧᑦ ᑕᐃᒃᑯᐊ ᓴᓇᔭᐅᓂᖏᓐᓄᑦ: 

ᑕᒪᓐᓇ ᓴᓇᔭᐅᓂᖓ ᑲᔪᓯᓂᐊᖅᑐᖅ 2011-ᕙᒻᒧᑦ. 

ᑕᐃᒫᖏᒃᑯᐊ ᐃᖅᑲᓇᐃᔮᑦ ᓴᖅᑭᔮᕆᐊᖃᓚᕿᕗᑦ.  

ᖁᔭᓐᓇᒦᒃ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒻᒪᖓ. ᐅᖃᓕᒫᖅᐸᑕᒃᑲ 

ᑲᑎᒪᔾᔪᑎᕗᑦ ᐃᒫᒃ ᐅᖃᓕᒫᓕᕋᐃᒐᒃᑭᓐ 

ᐅᐃᔾᔮᑐᐃᓐᓇᖅᑑᔮᓕᖃᑦᑕᕋᒪ..  

 

ᖃᐅᔨᒍᒪᒐᓗᐊᖅᑐᖓ ᓱᓕ ᑐᑭᓯᓇᑦᑎᐊᖅᑐᒥᒃ, 

ᖁᓚᕐᓂᐊᕐᕈᓐᓃᕋᒪ, 

ᐊᓯᔾᔨᕆᐊᓪᓚᕆᒃᓯᒪᓕᕐᓂᖏᓐᓂᒃ ᐃᓪᓗᓕᕆᔨᒃᑯᑦ, 

ᐃᒫᒃ, ᐅᑎᖅᑕᑐᐃᓐᓇᓂᐊᖏᒃᑲᓗᐊᕐᒪᖔᑕ. 

ᖃᐅᔨᒪᒐᒪ ᐅᖃᑦᑐᖃᑦᑎᓪᓗᒍ 

ᐊᑐᓗᐊᖅᑐᒥᓂᐅᓂᖏᓐᓂᒃ 

ᐋᖅᑭᒃᓱᐃᒃᑲᓐᓂᕆᐊᖃᓚᐅᕐᖓᑕ. ᑖᒃᑯᐊ 

ᐃᓪᓗᓕᕆᔨᒃᑯᑦ ᖃᓄᖅ ᐊᐅᓚᓂᕆᔭᖏᑦ. 

 

ᒥᓂᔅᑕᐅᔪᖅ ᐅᕝᕙᓘᓐᓃᑦ ᒥᔅᑕ ᐱᐅᕆᐅ 

ᓇᓗᓇᐃᖅᓯᒋᐊᕈᓐᓇᖅᑲ, ᑖᒃᑯᐊ ᐃᓪᓗᓕᕆᔨᒃᑯᑦ 

ᖃᓄᖅ ᐊᐅᓚᓂᖏᓐᓄᑦ ᐊᓯᔾᔩᓂᐊᕐᒪᖔᑦᑕ? 

ᑲᑎᒪᔨᑖᕐᓂᐊᖅᑳᑦ, ᑖᓐᓇ ᒥᓂᔅᑕᐅᑉ ᑐᖏᓕᕆᔭᖓ 

ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᓯᖅᑎᓂᓪᓗ 

ᑲᑎᒪᔨᑕᖃᕐᓂᕋᐃᒻᒪᑦ; ᑖᓐᓇ 

ᓇᓗᓇᐃᖅᑕᐅᒋᐊᒃᑲᓐᓂᕈᓐᓇᖅᑲᑦ? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᔅᓯᕙᐅᑖᖅ, ᑕᐃᒪ ᓰᐲᓰᒥ ᐅᖃᐅᓯᒥᓂᖓ 

ᑎᑎᕋᖅᑐᒍ ᑕᐃᒪ 286-ᓂᒃ ᐱᑕᖃᓕᕋᔭᕐᖓᑦ. 

286-ᑲᓐᓂᐅᒍᓐᓇᕐᖓᑕ ᐃᓪᓗᐃᑦ. ᑕᐃᒫᒃ 

ᐊᑐᓗᐊᓕᒃᑲᓐᓂᕋᔭᒻᒪᕆᒐᔭᖅᐸᕗᑦ. ᐱᔾᔪᑎᒋᓪᓗᒍ 

ᐊᑭᑐᔫᓂᖏᓐᓂᒃ ᐃᓪᓗᐃᑦ, ᐊᒻᒪᓗ ᑕᐃᔅᓱᒪᓂᐅᔪᖅ 

ᒥᓂᔅᑕᐅᓚᐅᖅᑐᖅ ᐊᑐᓚᐅᖅᑕᖏᓐᓂ ᓄᓇᕗᒥ 

ᐃᓪᓗᓕᐅᕈᑕᐅᔪᓄᑦ ᑮᓇᐅᔭᓄᑦ. ᑖᒃᑯᐊ ᑮᓇᐅᔭᑦ 

ᓱᓕᓐᓂᖅᑲᑕ ᐄ, 200 ᑐᖔᓃᒃᑲᔭᖅᑐᒥᓂᐅᒐᔭᖅᑐᑦ 

ᐃᓪᓗᐃᑦ. ᑕᐃᒪᓕᑦᑕᐅᖅ ᐃᒻᒥᓂᒃ ᐃᒫᒃ 

ᓄᓇᕗᒻᒥᐅᓄᑦ ᓇᓗᓇᐃᖅᓯᑦᑎᐊᕆᐊᓕᒃ, ᑕᒪᓐᓇ 

ᑐᑭᖃᓐᖏᒻᒪᑦ.  

 

ᒪᕐᕈᐊᑎᖅᑐᓂ ᑕᒻᒪᖅᓯᒪᔪᖅᓯᐅᖅᑎᐅᔪᖅ 

ᐅᖃᓚᐅᕐᖓᑦ, ᑖᒃᑯᑑᓐᖏᑦᑐᑦ ᐱᔪᓐᓇᕐᓂᖏᑎᒍᑦ 

ᐊᐅᓚᑦᑎᔨᖏᑦ ᑲᒪᒋᔭᑑᒋᐊᖃᓐᖏᑦᑐᑦ. ᑭᓯᐊᓂᓕ 

ᐅᖃᓚᐅᓯᒪᕙᓪᓚᐃᖏᑦᑐᖅ, ᑖᓐᓇ 

ᑕᒻᒪᖅᓯᒪᔪᖅᓯᐅᖅᑎᐅᔪᖅ ᐅᖃᖅᑎᓪᓗᒍ ᑕᐃᒃᑯᐊ 

ᐊᐅᓚᑦᑎᔨᐅᔪᖅᑲᐃ ᐋᖅᑭᒋᐊᖅᑕᐅᒋᐊᓖᑦ ᑕᒪᓐᓇ 

ᐃᓱᒪᒋᓪᓗᒍ ᑕᒻᒪᖅᓯᒪᔪᖅᓯᐅᖅᑎᒥᒃ ᑲᓇᑕᒥ 

ᓇᓗᓇᐃᖅᓯᕕᐅᓚᐅᖅᑐᒍᑦ ᐊᒻᒪᓗ ᒐᕙᒪᒃᑰᓪᓗᑕ 

ᓇᓕᒧᒍᓐᓇᖁᓪᓗᒋᑦ ᑕᒪᓐᓇᓗ 

ᐅᖃᐅᓯᕆᔭᕆᐊᖃᖅᑕᕗᑦ.  

 

ᒥᓂᔅᑕᐅᔪᑦ ᐱᔭᕇᔭᖅᓯᒪᓐᖏᑦᑐᑦ 

ᐅᐸᓗᖓᐃᔭᐃᓯᒪᓐᖏᑦᑐᑦ 

ᓇᓗᓇᐃᖅᓯᒪᓪᓚᕆᑦᑐᓂᒃ. ᐅᕙᖓᑦᑕᐅᖅ 

ᒥᓂᔅᑕᐅᓪᓗᖓ ᑐᓂᓯᒍᒪᑦᑎᐊᖅᑕᒃᑲ 

ᖃᓄᖅᑑᕈᑎᔅᓴᐅᔪᑦ ᐊᐃᕙᔾᔪᑕᐅᒋᐊᖃᕋᔭᕐᖓᑕ. 

ᐅᖃᓚᐅᕋᒪ ᑲᑎᒪᔨᕋᓛᓄᑦ ᑭᒡᒍᓯᕐᓂ 

ᑕᐃᒪᐃᓕᖓᑐᐃᓐᓇᖁᒍᔅᓯᐅᓘᓐᓃᑦ 

ᑕᐃᒪᐃᓕᖓᔪᓐᓇᕆᕗᖅ.  

 

ᑖᒃᑯᐊᓕ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᖅᑎᐅᔪᑦ, 

ᑖᒃᑯᐊ ᑖᒃᑯᓇᙵᑦ ᒥᓂᔅᑕᐅᔪᓂᒃ 

ᐱᔪᓐᓇᖅᑎᑕᐅᒻᒪᑕ ᑐᖏᓕᕆᔭᖓ 

ᑕᐃᒪᐃᒍᓐᓇᕐᒥᔪᖅ. ᒪᓕᒐ ᐃᓪᓗᓕᕆᔨᒃᑯᑦ 

ᒪᓕᒐᖏᑎᒍᑦ ᑕᐃᒪᐃᒍᓐᓇᕆᐊᖃᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᓐᓇ ᑕᒪᓐᓇ ᑕᒡᕙ ᑖᒃᑯᐊ ᒐᕙᒪᒃᑯᑦ 

ᑭᐅᔾᔪᑎᒋᔭᖏᑦ ᖃᓄᖅ ᑲᒪᒋᔭᐅᓚᐅᖅᓯᒪᒻᒪᖔᑖ 

ᑕᒪᒃᑯᐊ ᑮᓇᐅᔭᖃᖅᑎᑦᑎᓗᐊᕐᓂᖅ. ᑕᒪᓐᓇ 

ᑕᒻᒪᐅᑕᐅᓯᒪᓚᐅᖅᓯᒪᕙᓪᓚᐃᖕᒪᑦ ᓄᓇᓕᖕᓂᑦ 

ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᑯᓐᓄᓪᓗ ᑐᖏᓕᖓ. 

ᑖᒃᑯᐊ ᑐᖏᓕᖓ ᐃᓛ ᖃᑦᓰᖅᑕᖅᓱᑎᒃ 

ᑲᑎᒪᖃᑦᑕᓚᐅᖅᐱᓯ ᑖᓐᓇ ᐃᓚᐅᑎᓪᓗᒍ 

ᑐᖏᓕᕆᓚᐅᖅᓯᒪᔭᖓ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᔭᑦᓯᐊᕈᒪᓪᓗᒍ ᑕᒪᓐᓇ ᑕᐃᓐᓇ ᑲᒪᔨᐅ 

ᐃᓛ ᑐᖏᓕᕆᔭᐅᓚᐅᖅᑐᖅ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᑯᓐᓄᓪᓗ ᑕᒪᒃᑯᐊ 

ᑮᓇᐅᔭᑦ ᐊᑐᖅᑕᐅ ᑖᓐᓇ 

ᑕᒻᒪᐅᑕᐅᓚᐅᓐᖏᑦᑑᒐᓗᐊᖅ. ᐄ, ᐃᒪᓐᓇ ᓄᓇᕗᒻᒥ 

ᐃᒡᓗᓕᕆᔨᒃᑯᑦ ᓄᓇᓕᖕᓂᑦ ᒐᕙᒪᓕᕆᔨᒃᑯᓪᓗ 

ᐱᔨᑦᓯᕋᖅᑎᑯᓪᓗ ᑳᓐᑐᕌᒃᑎᑐᐊᖑᑲᓴᖃᑦᑕᕐᒪᑕ. 

ᑕᐃᒪᓐᓇ ᑕᒡᕙ ᒐᕙᒪᒃᑰᓪᓗᑕ 

ᑲᑐᔾᔨᖃᑎᒌᖃᑦᑕᕈᓐᓇᕋᑦᑕ 

ᑕᐃᒪᓐᓇᐃᓕᐅᕋᓱᓚᐅᖅᑐᒍᑦ.  

 

ᑲᑎᒪᖃᑦᑕᖅᖢᑕ ᒥᔅ ᓚᐅᔅᒪᓐ ᑖᓐᓇ ᓄᓇᓕᖕᓂ 

ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᑯᓪᓗ ᑐᖏᓕᖓ, 

ᑕᐃᒪᓐᓇ ᑲᑎᒪᔨᐅᖃᑕᐅᖃᑦᑕ 

ᑲᑎᒪᖃᑕᐅᖃᑦᑕᓚᐅᕐᒪᑦ. ᐅᖃᐅᓯᖃᕐᖢᑕᓗ ᖃᓄᖅ 

ᐃᑲᔪᖅᑎᒌᖃᑦᑕᕈᓐᓇᕋᔭᕐᒪᖔᑦᑕ ᐱᓕᕆᔨᑦᑎᓐᓂᒃ. 

ᖁᔭᓐᓇᒦᒃ.  

 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᐱᐅᕆᐅᖃᐃ ᐅᓂᒃᑳᑲᓐᓂᕈᓐᓇᖅᐸ ᖃᓄᖅ  

ᐃᓕᖅᑯᓯᖃᖃᑦᑕᖅᓯᒪᒻᒪᖔᑕ ᑖᒃᑯᐊ 

ᐊᒡᒍᖅᑐᖅᓯᒪᔪᑦ ᒐᕙᒪᒃᑯᑦ ᑕᐃᒪᓐᓇ ᑲᑎᒪᓕᕌᖓᑕ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᒃᑯᐊ ᐃᑲᔪᖅᑕᐅᒍᑎᒋᔭᖅᐳᑦ ᐃᒪᓐᓇ 

ᐱᓕᕆᖃᑎᒌᑦᑎᐊᖃᑦᑕᖅᖢᑕ. ᑕᐃᒪᓐᓇ 

ᐊᔾᔨᒌᑦᑐᓂᑦ ᐱᓕᕆᓇᓱᐊᖃᑦᑕᖅᖢᑕ.  

 

ᓲᕐᓗ, ᖃᐅᔨᓴᖅᑎᖏᓐᓂ ᐊᑐᖃᑦᑕᕈᓐᓇᖁᓪᓗᑕ 

ᐊᑐᖃᑦᑕᕈᒪᓪᓗᑕ ᑕᒪᒋᑦᑎᐊᕈᓐᓇᖁᓪᓗᒋᓪᓗ 

ᑕᒪᒃᑯᐊ ᐃᖅᑲᓇᐃᔭᖅᑎᒥ ᖃᐅᔨᓴᖃᑦᑕᖅᑕᕗᑦ 

ᑕᒪᒃᑯᐊ ᐅᐊᔭᓕᕆᔪᑎᓪᓗ ᐊᒻᒪᓗ 

ᐅᓗᕆᐊᓇᖅᑕᐃᓕᒡᒍᑏᑦ. ᐄ, ᑕᐃᒪᓐᓇ ᑕᕝᕙ 

ᐃᖅᑲᓇᐃᔭᖃᑎᒌᒐᓱᑦᑐᒍᑦ ᑳᓐᑐᕌᑎᒋᔭᐅᔪᓪᓗ. 

ᐊᒥᒐᕋᓗᐊᖅᑎᓪᓗᑕ ᑕᒪᒃᑯᓂᖓ 

ᖃᐅᔨᓴᖅᑎᐅᖃᑦᑕᖅᑐᓂ ᑕᐃᒃᑯᐊ ᐱᒍᒪᔭᖏᑦ 

ᐱᒍᒪᔭᖅᐳᓪᓗ ᑕᐃᒪᓐᓇ ᐊᔾᔨᒌᑎᑕᐅᔪᓐᓇᖁᓪᓗᒋᑦ.  

 

ᐃᓛᓐᓂᑯᓪᓘᓐᓃᑦ ᐃᑲᔪᖅᑕᐅᖃᑦᑕᖅᑐᒍᑦ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᑯᓐᓄᓪᓗ 

ᑳᓐᑐᕌᑎᑦᑎᓂᕐᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒥᓂᔅᑕ ᐅᖃᓚᐅᕐᒪᑦ ᑕᒪᒃᑯᐊ 

ᐊᓯᔾᔨᒍᑕᐅᔪᓐᓇᖅᑐᑦ ᖃᓄᐃᓕᖓᓂᖏᓐᓄᑦ  

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᒻᒪᑕ 

ᖃᓄᖅᑑᕈᑎᔅᓴᕆᓂᐊᖅᑕᒥᓐᓂᑦ 

ᑕᐃᒫᔅᓴᐃᓐᓇᑐᐃᓐᓇᕆᐊᖃᖅᖢᑎᓪᓗ. ᑖᒃᑯᐊ 

ᐊᐅᓚᑦᑎᔩᑦ ᑲᑎᒪᔨᒃᑯᖏᓐᓄᑦ ᑕᒪᓐᓇ 

ᐅᖃᐅᓯᕆᔭᐅᓂᐊᓕᓵᖅᑎᓪᓗᒍ. ᑕᐃᒪ 

ᐃᓱᒪᓕᐅᕐᓂᐊᖅᐹᑦ ᐊᐅᓚᑦᑎᔩᑦ ᑲᑎᒪᔨᖏᑦ ᓱᓇᓂ 

ᐊᓯᔾᔩᓂᐊᕐᒪᖔᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᒻᒪᕌᖓᑦ 

ᐅᖃᐅᑎᖃᑦᑕᐃᓐᓇᕈᒪᓐᖏᑕᕋᓗᐊᕋ. ᑭᓯᐊᓂ 

ᐃᒪᓐᓇ ᖃᓄᖅᑑᕈᑎᔅᓴᖃᖅᑐᒍᑦ ᑖᔅᓱᒥᖓ 

ᐃᓕᖅᑯᓯᑐᖃᕗᑦ ᐊᑐᐃᓐᓇᕐᓗᒍᓘᓐᓃᑦ. 

ᐊᓯᔾᔩᒍᒪᒐᓗᐊᖅᑐᒍᑦ ᑭᓯᐊᓂ 

ᐊᔅᓱᕉᑎᒋᓪᓚᕆᒋᐊᖃᕐᓂᐊᕋᑦᑎᒍ ᒥᓂᔅᑕᐅᓪᓗᑕ 

ᑕᐃᒪᐃᔅᓴᐃᓐᓇᕈᒪᒍᑦᑕ. ᑕᒪᒃᑯᐊᓗᑦᑖᑦᑎᐊᑦ 

ᓴᖅᑭᓗᑦᑖᕐᓗᒋᑦ ᐃᓱᒪᔅᓴᖅᓯᐅᕈᑎᒋᓗᒋᑦ 

ᐱᓂᐊᕋᑦᑎᒍ.  

 

ᐅᖃᓚᐅᕋᒪ ᓯᕗᓂᐊᒍᑦ ᐱᓇᓱᐊᕈᓯᐅᓚᐅᖅᑐᒥ, 

ᑕᐃᒪᓐᓇ ᐃᓱᒪᓕᐅᕈᑎᒋᔭᖅᐳᑦ ᑕᒪᒃᑯᐊ 

ᑎᑭᓵᓕᖃᑦᑕᖏᓐᓂᖏᓐᓄᑦ ᐃᓕᔅᓴᐃᑦ. ᑖᒃᑯᐊ 

ᐊᐅᓚᑦᑎᔩᑦ ᑲᑎᒪᔨᖏᑦ ᐃᓱᒪᔅᓴᖅᓯᐅᕐᓂᐊᖅᐳᑦ 

ᖃᓄᖅ ᐊᑐᕈᒪᒐᔭᕐᒪᖔᕐᒥ ᐃᒪᓐᓇ ᖃᓄᖅ 

ᐊᐅᓚᑕᐅᓂᖏᓐᓄᑦ ᐃᓪᓗᓕᕆᔨᕐᔪᐊᒃᑯᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᔾᔪᑎᒋᓪᓗᒋᑦ ᑖᒃᑯᐊ ᓄᓇᕗᒻᒥ ᓇᒻᒥᓂᓖᑦ 

ᐃᑲᔪᖅᑕᐅᓂᖏᑦ ᐱᔾᔪᑎᒋᓪᓗᒋᑦ ᓄᓇᓕᓐᓂ 

ᐃᖅᑲᓇᐃᔭᖅᑎᑕᐅᓗᑎᑦ. ᑖᒃᑯᐊ ᖃᓄᑎᒋ 

ᖃᐅᔨᓴᖅᑕᐅᖃᑦᑕᓚᐅᖅᐸᑦ 

ᐊᑭᓕᖅᑐᖅᑕᐅᓚᐅᓐᖏᓐᓂᖏᓐᓂ ᑖᒃᑯᓂᖓ 

ᒪᓕᒐᕐᓂᑦ ᒪᓕᒃᑲᓗᐊᕐᒪᖔᑕ ᐃᑲᔫᑎᓂᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᐅᒪᒋᐊᖃᕋᑦᑕ ᑕᒪᒃᑯᐊ ᓄᓇᕗᒻᒥ  

ᓇᒻᒥᓂᖃᖅᑐᑦ ᐃᑲᔫᑎᖏᑦ ᖃᓄᖅ ᐋᖅᑭᓯᒪᒻᒪᖔᑦ. 

ᑕᒪᓐᓇ ᓇᓗᓇᐃᔭᑦᑎᐊᖅᓯᒪᒻᒪᑦ ᑳᓐᑐᕌᑎᑦ 

ᖃᓄᐃᓕᐅᕆᐊᖃᕐᓂᖏᓐᓄᑦ. ᑕᐃᒪᓐᓇ 

ᖃᓄᐃᓕᐅᕆᐊᖃᕐᓂᕐᒥᓂᑦ 

ᐊᖏᕈᑎᖃᖅᓯᒪᓕᕌᖓᑕ, ᑕᐃᒪᓐᓇ 

ᐊᑭᓕᖅᑕᐅᑲᓐᓂᖃᑦᑕᕐᖓᑕ ᖄᖓᒍᑦ ᐱᑦᓯᐊᖅᐸᑕ. 

ᑕᐃᒪᓐᓇ ᒥᔅᑕ ᐱᐅᕆᐅ ᐅᖃᒃᑲᓂᖅᑎᓂᐊᖅᐸᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᓪᓚᕆᒍᓐᓇᓐᖏᑕᕋ ᖃᓄᖅ 

ᖃᐅᔨᓴᖅᑕᐅᖃᑦᑕᕐᒪᖔᑕ ᑕᐃᒪᓐᓇ 

ᐊᑭᓕᖅᑕᐅᑲᓐᓂᓂᐊᕐᓗᑎᑦ ᓄᓇᕗᒻᒥ ᓇᒻᒥᓂᓖᑦ 

ᐃᑲᔪᕈᑎᖏᓐᓂ ᐊᑐᑦᑎᐊᖅᐸᑕ ᒪᓕᑦᑎᐊᖅᐸᑕ. 

ᐃᒪᓐᓇᐃᓕᖓᒋᐊᖃᕐᒪᑕᓕ ᑕᐃᒪᓐᓇ 

ᒪᓕᑦᑕᐅᑦᑎᐊᒋᐊᖃᕐᖓᑕ ᑖᒃᑯᐊ ᑳᓐᑐᕌᑎᑦᑎᔪᑦ 

ᑳᓐᑐᕌᑎᑕᐅᔪᑦ ᑕᒪᒃᑯᓂᖓ ᓄᓇᕗᒻᒥ 

ᓇᒻᒥᓂᖃᖅᑐᑦ ᐃᑲᔪᖅᑕᐅᒍᑎᒋᔭᖏᓐᓂ.  

 

ᑳᓐᑐᕌᒃᑐᑯᓐᓂᑦ ᑕᐃᒪᓐᓇ ᓲᕐᓗ 

ᑮᓇᐅᔭᖅᑖᑲᓐᓂᓂᐊᖅᑐᓂᑦ ᑎᑎᕋᖅᓯᒪᔪᓂᒃ 

ᐱᑎᑕᐅᖃᑦᑕᕋᑦᑕ. ᑕᒪᒃᑯᐊ ᑳᓐᑐᕌᒃᑎᒋᔭᐅᔪᑦ ᓲᕐᓗ 

ᐅᖓᑖᓄᑦ ᓲᕐᓗ ᐃᖅᑲᓇᐃᔭᖅᑎᖃᑦᑎᐊᖅᐸᑕ 

ᐃᓄᖕᓂᒃ ᑕᐃᒪᓐᓇ ᐊᑭᓖᒃᑲᓂᖅᑕᐅᖃᑦᑕᕐᒪᑕ. 

ᐊᒻᒪᓗᑦᑕᐅᖅ ᐱᑕᖃᕆᓪᓗᓂ ᑕᒡᕙᓂ ᐊᑐᐊᒐᖏᓐ 

ᐊᑭᓖᑎᑕᐅᒋᐊᖃᕐᓂᖏᓐᓄᑦ ᑕᐃᒪᓐᓇ 

ᒪᓕᓐᖏᒃᑳᖓᑕ ᒪᓕᑦᑕᐅᒋᐊᖃᖅᑐᓄᑦ. ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᕐᒪᑕ ᐊᑐᕐᖢᑎᒃ ᑕᒪᒃᑯᓂᖓ 

ᑎᑎᖅᑲᓂᒃ ᑕᑕᑎᖅᑕᐅᒋᐊᖃᖅᑐᓂᒃ 

ᖃᑦᑎᐅᒋᐊᖃᕐᓂᖏᓐᓄᓪᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᖃᐃ ᒥᓂᔅᑕ, ᐃᓛ, ᒥᓂᔅᑕ 

ᐅᕙᑦᓯᐊᕈᒃᑲᓐᓂᖅ ᓴᖅᑭᑎᑦᑎᒍᓐᓇᕐᓂᐊᖅᐹ 

ᐊᒡᒍᑐᖅᓯᒪᔪᓂᒃ ᑕᒪᒃᑯᐊ ᐃᒡᓗᕐᔪᐊᓕᐅᖅᑎᓄᑦ 

ᐊᑭᓕᐅᑕᐅᓚᐅᖅᓯᒪᔪᓂᒃ ᑮᓇᐅᔭᓂᒃ? ᑕᒪᒃᑯᓄᖓ 

ᓄᓇᕗᒥᐅᑕᓪᓚᕆᐅᔪᓄᑦ ᐊᒡᒍᖅᓯᒪᓗᒋᓪᓗ ᑕᒪᒃᑯᐊ 

ᑎᑎᖅᑲᑦ ᐱᒍᒪᒐᓗᐊᖅᑕᒃᑲ. ᑕᒪᒃᑯᐊ 

ᐃᓕᓐᓂᐊᖅᑐᑦ ᐃᒡᓗᕐᔪᐊᓕᐅᕐᓂᕐᒧᑦ, ᖃᑦᓯᓂᒃ  

ᐊᑭᓕᖅᑕᐅᖃᑦᑕᓚᐅᕐᒪᖔᑖ ᖃᓪᓗᓈᑦ 

ᓄᓇᖓᓐᓂᒥᐅᑕᐅᔪᓪᓗ. ᐃᖅᑲᐅᒪᕙᓪᓚᐃᒐᒪ 

ᑕᐃᔅᓱᒪᓂ ᑕᒪᒃᑯᐊ ᑎᑭᑎᑕᐅᒋᐊᖃᖅᐸᒻᒪᑕ 

ᐊᐅᓪᓚᖅᑎᑕᐅᓗᑎᒡᓗ ᓂᕆᒍᑎᖏᑦ 

ᓯᓂᑦᑕᕈᑎᖏᓪᓗ ᑲᑎᑕᐅᓯᒪᖃᑦᑕᖅᐹᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐄ, ᑖᓐᓇ ᐊᐱᖅᑯᑎᒋᔭᕋ ᑐᑭᓯᐅᒪᒍᑎᑖᕈᒪᕚ 

ᑕᒪᒃᑯᐊ ᐊᑭᑭᓐᓂᖅᓴᐃᑦ ᐃᒡᓗᐃᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᓇᑉᐸᖅᑕᐅᑲᐅᑎᒋᔪᓐᓇᖅᑐᑦ ᐱᐊᓂᒃᐸᑖ? 

ᐅᕝᕙᓘᓐᓃᑦ ᑖᒃᑯᐊ ᐱᐊᓂᒃᑕᐅᑉᐸᑕ? 

ᑕᒻᒪᖅᓯᒪᓐᖏᓐᓂᖅᓴᐅᒐᔭᖅᑰᕐᒪᑕ 

ᓱᓕᓂᖅᓴᐅᒐᔭᖅᑰᕐᒪᑕ. 

 

ᐅᖃᐅᓯᖃᖅᑎᓪᓗᑕ ᑖᒃᑯᓂᖓ ᑮᓇᐅᔭᓂᒃ 

ᐊᑐᓚᐅᖅᑕᑦᑎᓐᓂᒃ ᑕᒪᒃᑯᐊ ᐃᓕᓐᓂᐊᖅᓯᒪᓐᖏᑦᑐᑦ 

ᓄᓇᕗᒥ ᑖᒃᑯᓄᖓ ᑕᒻᒪᖅᓯᒪᔪᖅᓯᐅᑏ 

ᑕᒻᒪᖅᓯᒪᔪᖅᓯᐅᖅᑎᒧᑦ ᑎᑎᕋᖅᑕᐅᓚᐅᖅᑐᑦ 

ᐊᑐᓚᐅᖅᑐᑦ ᑮᓇᐅᔭᑦ ᐃᒡᓗᕐᔪᐊᓕᐅᖅᑎᓄᑦ 

$84,252,000 ᐃᒡᓗᕐᔪᐊᒃᓴᓄᑦ $104,590,000. 

ᑖᒃᑯᐊ ᑕᐃᒪᓐᓇᑎᒋ 

ᑮᓇᐅᔭᓕᐅᖅᑐᕐᔪᐊᒻᒪᕆᐊᓘᓚᐅᕐᒪᑕ. 

ᑕᒻᒪᖅᓯᒪᔪᒃᓴᐅᖕᒪᑕ ᑖᒃᑯᐊ ᓲᕐᓗ 

ᐃᖅᑲᓇᐃᔭᖅᑐᖅᑲᐃ ᑎᑭᑎᑕᐅᓯᒪᔪᑦ ᐊᕙᙶᓗᒃ.  

 

ᐃᓱᒫᓗᒍᑎᒋᔭᕋ ᑕᒪᓐᓇ ᐃᓛᒃ ᑖᒃᑯᓂᖓ 

ᐊᒡᒍᖅᑕᐅᓯᒪᑯᓗᓪᓗᒋᑦ ᐱᒍᒪᕚ ᐅᕝᕙᓘᓐᓃᑦ 

ᐊᕐᕌᒎᓚᐅᖅᑐᒦᙶᖅᑐᓂᒃ ᐱᒍᒪᕙ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᒡᒐ ᐱᓕᕆᓗᐊᖁᓐᖏᑕᕋᓗᐊᕋ ᑖᓐᓇ 

ᒥᓂᔅᑕᓐᖑᓵᖅᑐᖅ ᐃᒡᓗᓕᕆᔨᒃᑯᓐᓄᑦ. ᑖᒃᑯᐊ 

ᓄᓇᕗᑦ ᐸᐸᑦᓯᓂᖏᑦ ᐃᒡᓗᓂᒃ 2009-2010 

ᑖᒃᑯᐊ $84,252,000-ᕌᖅᓯᒪᔪᑦ ᑎᑎᕋᖅᓯᒪᔪᑦ. 

ᒥᓂᔅᑕᐅᖅᑲᐃ ᐊᒡᒍᖅᑐᖅᓯᒪᓗᓂᒋᑦ 

ᑐᓂᔪᓐᓇᖅᐸᖏᑦ ᐅᕙᓐᓄᑦ ᖃᓄᑎᒋ ᑕᒪᒃᑯᐊ 

ᐃᓕᓐᓂᐊᖅᑐᑦ ᐃᒡᓗᕐᔪᐊᓕᐅᕐᓂᕐᒧᑦ  

ᖃᑦᑎᓕᐅᖅᑎᑕᐅᓚᐅᕐᒪᖔᑖ? ᑕᒪᒃᑯᐊ 

ᐅᑭᐅᖅᑕᖅᑐᒥᐅᑕᐃᑦ ᖃᐅᔨᒍᒪᒐᒃᑭᑦ ᐊᒻᒪᓗᑦᑕᐅᖅ 

ᑕᒪᒃᑯᐊ ᑎᑭᑎᑕᐅᖃᑦᑕᖅᓯᒪᔪᑦ 

ᐱᑕᖃᒃᑲᓐᓂᕆᓪᓗᑎᒃ. ᑖᒃᑯᐊ 

ᐊᒡᒍᖅᑕᐅᓯᒪᓗᒋᑦᑕᐅᖅ ᐱᒍᒪᔭᒃᑲ 

ᖃᖓᑦᑕᐅᑎᖏᓐᓄᓪᓗ ᐊᒻᒪᓗ ᓂᕆᒍᑎᖏᓐᓄᑦ 

ᐅᓪᓗᑕᒫᖅᓯᐅᑎᖏᓐᓄᑦ. ᑖᒃᑯᐊ ᓄᓇᕗᒥ ᐸᐸᑦᓯᔩᑦ 

ᐃᒡᓗᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑖᒃᑯᐊ ᐊᒡᒍᖅᓯᒪᓗᒋᑦ ᑖᒃᑯᐊ ᑐᑭᓯᒋᐊᖅᑎᑦᑎ 

ᑐᑭᓯᒋᐊᖅ ᐃᓛᒃ ᑐᑭᓯᒋᐊᕈᑎᒃᓴᖏᓐᓂᒃ 

ᐱᒍᓐᓇᕋᓗᐊᖅᑐᒍᑦ. ᑕᒪᒃᑯᐊ 

ᐱᔭᕆᐊᑐᓗᐊᖅᑐᐊᓘᓂᐊᖅᑑᔮᕐᒪᑕ. ᒫᓐᓇ 

ᐱᓕᕆᔨᕗᑦ ᓱᕙᓕᑭᐊᖑᔫᔮᕋᔭᕐᒪᑕ ᑖᒃᑯᐊ 

ᑕᒻᒪᖅᓯᒪᔪᖅᓯᐅᑎᓄᑦ ᑲᒪᒋᓯᒪᔭᖏᑦ. ᐄ, ᐃᓛ 

ᓯᕗᒧᒋᐊᖃᓕᕋᑦᑕ ᑕᒪᒃᑯᓂᖓ 

ᑕᒻᒪᐅᑎᒋᖃᑦᑕᖅᓯᒪᔭᐅᔪᓂᒃ ᐋᖅᑭᒃᓱᐃᒐᓱᐊᕐᓗᑕ. 

ᑭᐅᔭᐅᕙᓪᓕᐊᒻᒪᑕ ᐱᖁᔨᕗᖔᕈᑎᒃᑯᑦ.  

 

ᑕᒻᒪᖅᓯᒪᔪᖅᓯᐅᖅᑎᒥᒃ, ᐃᒪᓐᓇ 

ᐊᓯᔾᔩᖁᔨᓚᐅᖅᓯᒪᒻᒪᑕ ᐅᕝᕙ ᑕᕝᕙ 

ᓯᕗᓪᓕᖅᐸᐅᑎᑕᐅᖁᔭᕘᓛᖅᓯᒪᓪᓗᑎᓪᓗ ᐱᒻᒪᑕ. 

ᐃᒪᓐᓇ ᐊᒡᒍᓗᒃᑖᑯᓗᓪᓗᓂ ᑮᓇᐅᔭᑦ 

ᓄᓇᕗᒻᒥᐅᑕᓄᒃ ᐊᑭᓕᐅᑕᐅᓯᒪᔪᑦ ᑖᒃᑯᓄᖓᓗ 

ᖃᓪᓗᓈᑦ ᓄᓇᖓᓐᓃᖔᖅᑐᓂᒃ.  

 

ᑖᒃᑯᐊ ᐱᓇᓱᓐᓂᐊᕋᓗᐊᖅᐸᕗᑦ ᐃᒪᓐᓇ 

ᐱᒍᒪᔭᑯᓗᖏᑦᑎᑐᑦ ᑎᑎᕋᔾᔮᑕᔅᓴᕆᖏᑕᕋᓗᐊᖅᐳᑦ. 

ᑭᓯᐊᓂ ᐱᓇᓱᐊᕐᓂᐊᖅᐸᕗᑦ ᐱᖁᔭᖏᑦ ᑖᒃᑯᐊ 

ᑐᑭᓯᒋᐊᕈᑎᒋᒍᒪᔭᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᑎᖅᑕᖃᕈᓐᓃᕐᕋᒪ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑐᓯᒍᒪᔪᖓ, ᐃᓛᒃ, ᒪᑐᒍᑎᓂᒃ ᐅᖃᐅᓯᖃᕈᒪᔪᖓ 

ᑖᒃᑯᐊ ᑲᑎᒪᔨᑐᐃᓐᓇᐃᑦ ᑭᒡᒐᑐᕐᓗᒋᑦ.  

 

ᑕᐃᒪᓐᓇ ᑲᑎᒪᔨᐅᔪᑦ $60 ᒥᓕᐊᓂᒃ ᑖᒃᑯᓂᖓ 

ᐊᒥᒐᕈᑕᐅᓚᐅᖅᑐᓂᒃ ᓄᓇᕗᑦ ᐃᓪᓗᓂᒃ 

ᐸᐸᑦᓯᓂᕐᒥᒃ ᑖᒃᑯᐊ ᐅᖃᐅᓯᕆᖏᒃᑲᓗᐊᕐᓗᒋᑦ $50 

ᒥᓕᐊᓐ. ᐄ, ᑐᑭᓯᒃᑲᓐᓂᕈᒪᒐᓗᐊᕋᑦᑕ ᓱᒻᒪᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑮᓇᐅᔭᓕᕆᔨᒃᑯᖏᑦ 

ᓄᓇᕗᒧᐊᓚᐅᕐᒪᖔᑕ. ᐊᐱᖅᓱᓚᐅᖏᑦᖢᑎᓪᓗ 

ᑕᐃᒃᑯᓂᖓ ᐊᐅᓚᑦᓯᔨᐅᓚᐅᖅᓯᒪᔪᓂᒃ 

ᐃᓪᓗᓕᕆᔨᕐᔪᐊᑯᓐᓄᑦ 

ᐃᓱᒪᓕᐅᕈᑎᖃᖃᑦᑕᓚᐅᕋᓗᐊᖅᓯᒪᑎᓪᓗᒋᑦ 

ᑕᐃᒃᓱᒪᓂᑐᖃᖅ. ᑕᐃᒪ ᐅᓪᓗᒥ ᐃᒪᐃᓕᖅᐳᒍᑦ.  

 

ᑲᑎᒪᕕᐅᑉ ᐃᓗᐊᓂ ᐃᒪᓐᓇ ᑲᑎᒪᒋᐊᓕᓛᕋᑦᑕ 

ᕕᕝᕗᐊᕆᒥ ᑖᒃᑯᐊ ᑎᑎᖅᑲᐃᑦ 

ᓴᖅᑭᔮᒃᑲᓐᓂᕐᓂᐊᕐᒪᑕ. ᐃᒃᓯᕙᐅᑖᖅ, ᐊᒻᒪᓗᒃᑕᐅᖅ 

ᑕᐃᒪ ᑕᖅᑭᐅᓂᐊᖅᑐᓂ ᖃᐃᔪᓂ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᓴᓇᖁᕙᕗᑦ ᑕᒪᒃᑯᓂᖓ 

ᓇᓗᓇᐃᔭᑦᑎᐊᖅᓯᒪᔪᓂᒃ 

ᐸᕐᓇᒃᓯᒪᒍᑎᒋᓂᐊᖅᑕᒥᓐᓂᒃ. ᑕᒪᒃᑯᐊ 

ᕿᒥᕐᕈᓯᐊᖅᓯᒪᔪᓂᒃ. ᑕᐃᒪᓐᓇᖃᐃ ᒥᓂᔅᑕ 

ᓯᕗᓪᓕᖅᐹᒥᒃ ᐅᑭᐅᒥᒃ ᑲᑎᒪᓕᕈᑦᑕ 

ᓴᖅᑭᑦᑎᓂᐊᖅᐸᖏᖅᑲᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐱᐊᓂᒃᐸᕗᑦ ᑲᑎᒪᒍᑎᒋᔭᖅᐳᑦ. ᒥᓂᔅᑕ 

ᖁᔭᓐᓇᒦᕈᒪᔭᕋ ᐊᒻᒪᓗ ᐃᖅᑲᓇᐃᔭᖅᑎᖏᑦ. 

ᐅᖃᐅᓯᒃᓴᖃᑉᐲᑦ ᑭᖑᓪᓕᖅᐹᓃᒃ?  

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᒪᓐᓇ ᐊᒃᓱᕈᓐᓇᑦᓯᐊᕐᕈᑎᒋᒐᑦᑎᒍ ᐊᒻᒪᓗ 

ᖃᓄᑐᐃᓐᓇᖅ ᖃᐅᔨᓴᖅᑕᐅᓯᒪᓪᓗᑎᓪᓗ ᑖᒃᑯᐊ 

ᐃᖢᐃᓪᓕᐅᕈᑎᒋᓯᒪᓕᖅᑕᕗᑦ. ᒐᕙᒪᒃᑯᓂᓪᓗ ᐊᒻᒪᓗ 

ᐃᓪᓗᓕᕆᔨᕐᔪᐊᑯᓐᓂᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓂᑦ, 

ᑮᑦ ᐲᑕᓴᓐ ᐃᖅᑲᓇᐃᔭᕐᕕᖓᓂᒃ. ᑕᒪᒃᑯᐊ 

ᖃᐅᔨᒪᑎᖃᒻᒪᓘᓐᓃᑦ ᒥᔅᑕ ᐲᑕᓴᓐ ᖃᓄᖅ 

ᑮᓇᐅᔭᓕᕆᖃᑦᑕᕐᒪᖔᑦᑕ. ᑕᒪᒃᑯᐊ 

ᐊᑐᐃᓐᓇᖃᑦᑕᖅᖢᑎᒍᓪᓗ ᑮᓇᐅᔭᓕᕆᒍᑎᕗᑦ. 

 

ᐅᖃᕈᒪᔪᖓ ᐃᓕᒃᓯᓐᓄᑦ ᖁᔭᓐᓇᒦᒃ ᑖᒃᑯᐊ 

ᐅᖃᐅᓯᕆᔭᐅᖅᑲᐅᔪᑦ ᐊᐱᖅᑯᑎᒋᔭᐅᖅᑲᐅᔪᓪᓗ. 

ᐃᒪᓐᓇ ᑐᑭᓯᒋᐊᕈᑎᔅᓴᑲᓐᓂᕐᓂᒃ ᐱᖁᔭᐅᒍᑦᑕ 

ᑕᐃᒪᓐᓇ ᐱᓂᐊᖅᐳᒍᑦ. ᑭᓯᐊᓂ ᐃᓛᓐᓂᒃᑯᑦ 

ᓯᕗᒻᒧᒃᓯᒪᔪᒍᑦ ᐃᓚᖏᓐᓄᑦ. ᐃᒪᓐᓇ 

ᓈᒻᒪᒋᔭᐅᖃᑦᑕᖏᑐᐃᓐᓇᕐᒪᑕ. ᑕᐃᒪ 

ᐅᐊᑦᓯᐊᕈᒃᑲᓐᓂᐅᓂᐊᖅᑐᒥᒃ ᐃᑲᔪᖅᑕᐅᓗᑕ 

ᑕᒻᒪᖅᓯᒪᔪᖅᓯᐅᖅᑎᒧᑦ ᓲᕐᓗ 

ᐱᕙᓪᓕᐊᓂᖃᕐᓂᖅᓴᐅᓂᐊᖅᑐᔅᓴᐅᕗᒍᑦ ᑕᒪᒃᑯᓂᖓ 

ᐱᖁᔭᐅᔪᓂᒃ.  

 

ᖁᔭᓐᓇᒦᕈᒪᔪᖓ, ᐃᒃᓯᕙᐅᑖᖅ, ᐃᓕᓐᓂᒃ 

ᐅᖃᓪᓚᒍᓐᓇᖅᑲᐅᒐᒪ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᒋᑦᑕᐅᖅ 

ᐃᖅᑲᓇᐃᔭᖅᑎᑎᓪᓗ ᐊᒃᓱᕈᓐᓇᖅᑐᓂᒃ 

ᐊᐱᖅᑯᑎᓂᒃ ᑭᐅᖃᑦᑕᖅᑲᐅᒐᑦᓯ. ᑕᐃᒪ ᐃᖅᓱᖅᑏ 

ᐅᑯᐊ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐊᓂᑎᓚᐅᕐᒥᒃᑭᓐ. 

 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᕈᒪᒐᒪ ᓄᖅᑲᕈᒪᓕᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑐᖃᒻᒪᑦ 

ᓄᖅᑲᕈᒪᓕᖅᑐᑎᒃ, ᐊᐃᕙᔾᔪᑕᐅᒍᓐᓇᕋᓂ. 

ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᓄᖅᑲᕈᓐᓇᖅᓯᕙᓪᓕᐊᓂᐊᓕᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᔅᓴᓯᓐᓄᑦ. ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᑎᑦ ᐃᓱᒪᔅᓴᖅᓯᐅᕈᑎᖃᕋᑖᑦ ᒪᓕᒐᒃᓴᐃᑦ 

44, 45, 46-ᒥᓗ ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 207 

- 3(2), 209 - 3(2), 210 - 3(2), ᐊᒻᒪᓗ 212 - 

3(2), ᐊᒻᒪᓗ ᐅᓂᒃᑳᕈᒪᓪᓗᑕ ᑖᒃᑯᐊ ᒪᓕᒐᒃᓴᐃᑦ 

44, 45, ᐊᒻᒪᓗ 46 ᐱᖓᔪᐊᓐᓂᒃ 

ᐅᖃᓕᒫᖅᑕᐅᑲᐅᑎᒋᔪᓐᓇᖅᓯᓗᑎᒃ. ᐊᒻᒪᓗ, 

ᐅᖃᖅᑏ, ᓅᑦᑎᒋᐊᖅᐳᖓ ᑲᑎᒪᔨᕋᓛᒃ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐱᖁᔨᕗᖔᖅᑐᖃᕐᒪᑦ. ᐊᐃᑉᐲᔪᖅ? ᒥᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᔾᔪᑎᔅᓴᐃᑦ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᖓᔪᖅᑳᖅ ᑮᑦ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᕐᒧᓪᓗ, 

ᒪᓕᒐᒃᓴᖅ 44, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᑦ 

ᐲᑕᓴᓐ. 

 

ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᐅᒪᔪᓂᑦ 

ᒪᓕᒐᖅ (ᐊᑭᑭᓛᖑᔭᕆᐊᖃᖅᑐᒥᒃ 

ᐃᑲᕐᕋᖅᓯᐅᒻᒧᑦ) - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᕐᒧᓪᓗ, ᒪᓕᒐᒃᓴᖅ 45, 

ᐃᖅᑲᓇᐃᔭᖅᑐᓕᕆᓂᕐᒧᑦ ᑮᓇᐅᔾᔭᒃᓵᖏᑦ 

ᖃᑦᑏᓐᓇᐅᓛᕆᔪᓐᓇᖅᑕᖏᓐᓄᑦ ᒪᓕᒐᖅ, 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᕗᖅ. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑮᑦ ᐲᑕᓴᓐ. 

 

ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᓇᑐᖃᐃᑦ ᐊᒻᒪᓗ ᐊᔪᕈᑎᖃᖅᑐᑦ 

ᑎᒥᒥᒍᑦ ᐱᖁᑎᒥᓐᓄᑦ 

ᑖᒃᓰᔭᐃᔭᖅᑕᐃᓕᒪᑎᑕᐅᔪᓐᓇᕐᓂᖏᓐᓄᑦ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᑲᖏᖅᖠᓂᖅ, ᑎᑭᕋᕐᔪᐊᕐᒧᑦ 

ᒪᓕᒐᒃᓴᖅ 46 ᐋᖅᑮᒋᐊᕈᑎᐅᓂᐊᖅᑐᖅ ᒪᓕᒐᖅ 

ᐃᓐᓇᑐᖃᐃᑦ ᑎᒥᒥᒍᓪᓗ ᐊᔪᕈᑎᓖᑦ 

ᐃᑲᔪᖅᑕᐅᔾᔪᑎᔅᓴᖏᑦ ᐃᓐᑲᒻᑖᒃᓯᓄᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ. ᖁᔭᓐᓇᒦᒃ. 

ᐱᖁᔨᕗᖔᕈᑦ ᑲᔪᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᔪᓯᒋᐊᓚᐅᓐᖏᓂᑦᑎᓐᓂ ᑎᑎᕋᖅᑎ ᑖᓐᓇ ᑲᒥᓯᓇ 

ᐊᑐᐃᓐᓇᐅᒻᒪᖔᑦ ᑕᕝᕗᖓ ᐊᑐᐃᓐᓇᐅᓕᕐᒪᖔᖅ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 35 - ᓚᐃᓴᖃᖅᑐᑦ 

ᐋᓐᓂᐊᓯᐅᖅᑎᓄᑦ ᒪᓕᒐᖅ  - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 37 - ᑐᐹᑯᒧᑦ ᐱᐅᓐᖏᓕᓇᕐᓂᐅᔪᑦ 

ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᐊᑭᒋᔭᖏᓐᓂᒃ 

ᐅᑎᖅᑎᑦᑎᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 

 

ᒪᓕᒐᒃᓴᖅ 38 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2011-

2012 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2009-2010 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 40 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2010-2011  - ᐊᖏᖅᑕᐅᓂᖓ 

 

ᒪᓕᒐᒃᓴᖅ 41 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 3, 2010-2011 - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 42 - ᐃᓱᒪᒋᔪᓐᓇᐃᖅᑕᐅᓂᖏᑦ 

ᐊᑭᓕᒃᓴᑐᖃᐃᑦ ᒪᓕᒐᖅ, 2010, ᓈᓴᐅᑎᖓ 

2 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 43 - ᖁᔭᓈᖅᑕᐅᓂᖏᑦ ᐱᖁᑎᓄᑦ 

ᒪᓕᒐᖅ, 2010-2011 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᐅᒪᔪᓂᑦ 

ᒪᓕᒐᖅ (ᐊᑭᑭᓛᖑᔭᕆᐊᖃᖅᑐᒥᒃ 

ᐃᑲᕐᕋᖅᓯᐅᒻᒧᑦ) - ᐊᖏᖅᑕᐅᓂᖓ 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᓇᑐᖃᐃᑦ ᐊᒻᒪᓗ ᐊᔪᕈᑎᖃᖅᑐᑦ 

ᑎᒥᒥᒍᑦ ᐱᖁᑎᒥᓐᓄᑦ 

ᑖᒃᓰᔭᐃᔭᖅᑕᐃᓕᒪᑎᑕᐅᔪᓐᓇᕐᓂᖏᓐᓄᑦ 

ᒪᓕᒐᖅ - ᐊᖏᖅᑕᐅᓂᖓ 

 

ᑲᒥᓯᓇ ᐃᐊᑦᓇ ᐃᓚᐃᔭᔅ: ᑲᒥᓯᓇᐅᓂᑉᑯᑦ 

ᓄᓇᕗᒻᒧᑦ ᖁᕕᐊᓱᑉᑐᐊᖅᑐᖓ ᐊᖏᕐᓂᐊᓕᕐᒥᒐᑉᑭᑦ 

ᑕᑉᑯᐊᑦ ᖄᖏᖅᑎᓪᓗᒋᑦ ᒪᓕᒐᒃᓴᐃᑦ: (ᑐᓵᔨᑎᒍᑦ)  
 

 ᒪᓕᒐᒃᓴᖅ 35, ᓚᐃᓴᖃᖅᑐᑦ 

ᐋᓐᓂᐊᓯᐅᖅᑎᓄᑦ ᒪᓕᒐᖅ; 
 

 ᒪᓕᒐᒃᓴᖅ 37, ᑐᐹᑯᒧᑦ ᐱᐅᓐᖏᓕᓇᕐᓂᐅᔪᑦ 

ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᐊᑭᒋᔭᖏᓐᓂᒃ 

ᐅᑎᖅᑎᑦᑎᓂᕐᒧᑦ ᒪᓕᒐᖅ; 
 

 ᒪᓕᒐᒃᓴᖅ 38, ᐃᓚᒋᐊᕈᑏᑦ ᐊᑭᑐᔫᑏᑦ 

ᒪᓕᒐᒃᓴᖓ 2011-2012;  
 

 ᒪᓕᒐᒃᓴᖅ 39, ᐃᓚᒋᐊᕈᑏᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 3, 

2009-2010;  
 

 ᒪᓕᒐᒃᓴᖅ 40, ᐃᓚᒋᐊᕈᑏᑦ 

ᑮᓇᐅᔭᖅᑐᕈᑎᔅᓴᓄᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᑦ) ᒪᓕᒐᖓᑦ, ᓈᓴᐅᑎᓕᒃ 

3, 2010-2011;  
 

 ᒪᓕᒐᒃᓴᖅ 41, ᐃᓚᒋᐊᕈᑎ ᐊᑐᕈᒫᕐᓂᐊᖅᑐᑦ 

(ᐊᑭᑐᔫᑏᑦ) ᒪᓕᒐᖅ, ᓈᓴᐅᑎᓕᒃ 3, 2010-

2011;  
 

 ᒪᓕᒐᒃᓴᖅ 42, ᐃᓱᒪᒋᔪᓐᓇᐃᖅᑕᐅᓂᖏᑦ 

ᐊᑮᑦᑐᖅ ᒪᓕᒐᖅ, 2010, ᓈᓴᐅᑎᓕᒃ 2;  
 

 ᒪᓕᒐᒃᓴᖅ 43, ᐸᐃᑉᐹᖁᑎᓂᒃ 

ᑎᑎᕋᖅᓯᒪᓂᖏᑦ ᐲᖅᑕᐅᓂᖏᑦ ᐱᖁᑏᑦ 

ᒪᓕᒐᖓᑦ, 2010-2011;  
 

 ᒪᓕᒐᒃᓴᖅ 44, ᒪᓕᒐᖅ 

ᐋᖅᑭᒋᐊᕈᑎᐅᔪᒫᕐᓂᐊᖅᑐᖅ ᐃᓐᑲᒻ 

ᑖᒃᓰᔭᕈᑎᐅᕙᑦᑐᓄᑦ ᒪᓕᒐᖅ;  
 

 ᒪᓕᒐᒃᓴᖅ 45, ᐋᖅᑭᒋᐊᕈᑦ ᐃᖅᑲᓇᐃᔭᖅᑏᑦ 

ᒪᓕᒐᖏᓐᓂᒃ ᒪᓕᒐᖅ (ᐊᑭᑦᑐᕆᐊᖅᑕᐅᖁᓪᓗᒍ 

ᐃᑲᕐᕋᖅᓯᐅᑎᖏᑦ); ᐊᒻᒪᓗ 

 

 ᒪᓕᒐᒃᓴᖅ 46, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᓇᑐᖃᐃᑦ ᑎᒥᒥᒍᓪᓗ ᐊᔪᕈᑎᓖᑦ ᑖᔅᓯᒧᑦ 

ᐲᔭᐃᒍᑎᖏᑦ.  

 

(ᑐᓵᔨᒃᑰᕈᓐᓃᖅᑐᖅ) ᐃᓂᖅᑎᑉᐸᓪᓕᐊᑎᓪᓗᓯ 

ᕼᐊᕙᓂ ᕼᐊᕚᒃᓯᓐᓂᒃ 

ᐅᐸᓗᖓᐃᔭᓕᕐᓂᐊᖅᑯᓯᓂᐊᖁᓯ ᐅᑎᕐᕕᓴᑉᓯᖕᓂᒃ 

ᐃᓚᕝᕕᓐᓄᑦ ᓄᓇᕝᕕᓐᓄᒡᓗ, ᑕᐃᒫᒃ 

ᐊᖏᕐᕋᑦᑎᐊᖁᒍᒥᓇᕐᓂᐊᖅᐳᓯ ᐃᓚᖏᓪᓗ 

ᑕᑯᖏᓐᓂᕈᒃᑭᑦ ᐊᐅᓪᓚᒪᓐᓂᕈᔅᓯ ᕼᐃᕗᓪᓕᐅᓗᖓ 

ᐅᖄᓪᓚᒍᒪᔪᖓ ᓇᑰᔪᒥᑦ ᖁᕕᐊᓱᕝᕕᒻᒥ 

ᖁᕕᐊᕼᐆᑎᖃᖅᐸᓪᓗᓯ ᑐᑭᖓ ᖁᕕᐊᕼᐅᓐᓂᐅᑉ. 

ᖁᐊᓇᖅ.  

 

ᐅᖃᖅᑎ: ᐃᖏᓪᓗᑕ. (ᑐᓵᔨᑎᒍᑦ) ᖁᔭᓐᓇᒦᒃ, 

ᑲᒥᓯᓇ.. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᔅᓴᐃᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ  

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᑉᐸᑦ ᑲᑎᒪᔨᓕᒫᑦ ᑲᑎᒪᓛᕐᒪᑕ 9-ᒨᖅᑲᑦ.  

 

ᑲᑎᒪᔾᔪᑎᔅᓴᑦ ᕕᕗᐊᕆ 22, 2011. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 



ᓇᒡᒐᔾᔭᐅ, ᓄᕕᐱᕆ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 207-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 209-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 210-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 212-3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑕᐃᓐᓇ 

ᐱᖁᔨᕗᖔᕈᑕᐅᓚᐅᖅᑐᖅ ᒪᓕᑦᑐᒍ ᐃᓗᐊᓃᑦᑐᑦ 

ᒪᓕᑦᑐᒋᑦ ᑖᓐᓇ ᓈᓴᐅᑎᓕᒃ 30 - 3(2), ᑖᓐᓇ 

ᑲᑎᒪᓂᖅ ᓄᖅᑲᖓᑲᐃᓐᓇᓂᐊᖅᑐᖅ ᑎᑭᓪᓗᒍ 

ᓇᒡᒐᔾᔭᐅᓕᖅᑭᒻᒧᑦ, ᕕᕝᕗᐊᕆ 22, 2011. 1:30-ᒥ 

ᐱᒋᐊᓛᕆᕗᒍᑦ.  

 

ᐃᖅᓱᒃᑎ.  

 

>> ᑲᑎᒪᓂᖅ ᓄᖅᑲᖅᑐᖅ 18:16ᒥ



 

 

 


